
 
 

 
 

 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 30 
 

ᐊᐃᑉᐱᖅ, ᒫᑦᓯ 16, 2010 
 

 

ᖁᑉᐱᕐᓂᓖᑦ 1535ᒥᒃ 1598ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 16, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᑐᐃᓐᓇᕐᓂᑦᑎᓂ ᑐᑦᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᕐᒥ ᒥᔅᑐ ᓂᓐᖓᖅ 
ᐊᐱᕆᔪᒪᓪᓗᒍ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕗᑦᒥᐅᓕᒫᑦ, ᐊᒻᒪ 
ᑲᖏᖅᓱᒑᐱᒻᒥᐅᑦ. 
 
ᑲᑎᒪᔾᔪᑎᑦᑎᓐᓂ ᓈᓴᐅᑖ 2. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕ ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 121 - 3(2): ᐃᖃᓗᓐᓂ 

ᑐᓚᑦᑕᕐᕕᒃᓴᖅ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ: ᖁᐊᓇᖅ ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐃᒪᕐᒥᐅᑕᓂᒃ 
ᑐᓚᑦᑕᕐᕕᐅᔪᓂ ᓄᓇᕗᒻᒥ ᖃᐅᔨᒪᔭᐅᑦᑎᐊᕐᖓᑦ 
ᐱᑕᖃᓐᖏᒻᒪᑦ. ᑕᐃᒪᐃᑦᑐᓂᓗ 
ᓄᓇᓕᓕᒫᑲᓴᑦᑎᐊᓂᒃ, ᑕᒪᒃᑯᐊ 
ᐅᒥᐊᒃᑯᕕᖃᕐᓂᐅᔪᑦ ᐱᓗᐊᓐᖑᐊᕐᒥᔪᖅ, ᑕᒫᓂ 
ᐃᖃᓗᓐᓂ, ᑕᐅᓐᓇ ᑐᓚᑦᑕᕐᕕᐅᕙᒃᑐᖅ  

ᐅᓕᒃᑲᐅᓂᖓᓗ ᐊᒻᒪᓗ ᐊᒥᓱᐊᓗᐃᑦ 
ᑎᑭᖃᑦᑕᑎᓪᓗᒋᑦ ᑕᐃᒪ ᐊᕐᕌᒍᓂᑦ ᐊᒥᓲᓐᖏᑦᑐᓂᒃ 
ᐱᐅᒍᓐᓃᓛᓕᖅᑐᖅ. 
 
ᐅᖃᖅᑏ, ᐱᓕᕆᖃᑎᖃᖅᓯᒪᔪᒍᑦ 
ᐃᒪᕐᒥᐅᑕᓕᕆᔨᐅᔪᓂᒃ ᐋᖅᑭᒃᓱᐃᔪᓐᓇᓂᕐᒧᑦ ᑕᒫᓂ 
ᑐᓚᑦᑕᕐᕕᐅᒍᓐᓇᕋᔭᖅᑐᒥᒃ ᐃᖃᓗᓐᓂ. ᒫᓐᓇᐅᔪᖅ 
ᐊᔾᔨᒌᓐᖏᑦᑐᒥᒃ ᐃᓱᒪᖅᓴᖅᓯᐅᕈᑎᖃᖅᑐᖅ ᐃᓚᖓ 
ᐃᓱᒪᒋᔭᐅᒻᒥᔪᖅ ᐅᒥᐊᖅᔪᐊᓄᑦ 
ᓂᐅᕋᐃᕕᐅᒐᔭᖅᑐᖅ ᑖᒃᑯᐊ ᐅᖓᑕᐅᓕᕋᔭᖅᑐᖅ 
ᐊᑲᐅᓗᐊᕋᔭᓐᖏᒻᒥᔪᖅ ᑭᓯᐊᓂᓕᑦᑕᐅᖅ ᑕᐃᒃᑯᐊ 
ᐃᓱᒪᒋᔭᐅᓯᒪᔪᑦ ᑖᕙᒃᑯᐊᖏᓛᒃ 
ᓴᓇᔭᐅᖃᑦᑕᕐᓂᑰᔪᑦ 1940-ᖏᓐᓂ. 
 
ᐅᖃᖅᑏ, ᑕᒪᒃᑯᐊ ᐊᑭᓖᓐᓈᓘᒻᒥᒻᒪᑕ 
ᐅᓯᔭᐅᔾᔪᑎᖏᑦ, ᓯᕐᓗᐊᒦᑎᑕᐅᓂᖏᑦ, ᐊᕐᕌᒍᑕᒫᑦ 
ᓴᓇᔭᐅᓂᖏᑦ ᓄᑖᖑᖅᑎᑕᐅᓂᖏᓪᓗ 
ᐃᓱᒪᒋᔭᐅᓯᒪᔪᑦ. ᑕᐃᒪᓕ ᑕᒪᒃᑯᐊ ᐋᖅᑭᒍᑕᐅᔪᑦ 
ᐊᖏᓂᖅᓴᐅᕙᑉᐸᑦ ᑖᒃᑯᐊ ᐊᐅᓚᔾᔪᑎᖏᑦ 
ᒪᑭᒪᔾᔪᑎᖏᓪᓘᓂᐊᕆᕗᖅ. 
 
ᐅᖃᖅᑏ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᑕᖅᑭᓂᑦ 
ᐊᒡᒋᖅᑐᓂᑦ ᑖᒃᑯᐊ ᐱᓕᕆᓂᐊᖅᑐᒍᑦ 
ᐅᖃᖃᑎᖃᕐᓗᑕ ᐊᑐᖅᐸᒃᑐᓂᑦ ᑕᐃᒪᐃᑦᑐᓂᑦ 
ᑕᒪᒃᑯᐊᓗ ᐋᖅᑭᒐᓱᓪᓗᒋᑦ ᐊᑲᐅᓐᖏᓕᐅᕈᑕᐅᔪᑦ 
ᐊᒥᓲᔪᑦ. ᐊᔾᔨᒌᑎᑦᑎᒍᓐᓇᕐᓗᑕ ᐱᔪᓐᓇᓂᕐᒥᒃ 
ᐊᒻᒪᓗ ᐊᑭᖏᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᐄᕙ 
ᐋᕆᐊᒃ. 

ᐊᖓᔪᖅᑳᑉ ᐅᖃᐅᓯᖓ 122 - 3(2): 

ᓯᕗᒧᐊᖅᑎᑦᑎᓂᖅ ᐊᑐᓕᖅᑎᑕᐅᖁᓪᓗᒍ 
ᑕᒪᑉᑕ ᖃᓄᖅᑑᕐᓂᕐᒧᑦ ᐸᕐᓇᐅᑎᒥᒃ 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᓐᓄᓴᒃᑯᑦ ᓂᕈᐊᖅᑕᐅᓯᒪᕕᒃᑲ. ᐅᖃᖅᑎᑦᑎᔩ, 
ᐊᑐᕈᒪᓯᒪᔭᕗᑦ ᑕᕝᕙᓂ ᑕᒪᑉᑕ ᑲᑐᔾᔨᓗᑕ 
ᐋᖅᑭᒃᓱᐃᓂᕗᑦ ᓯᕗᓂᒃᓴᑦᑎᓐᓂᒃ. 
ᐅᖃᐅᓯᖃᖅᓯᒪᒐᑦᑕ ᐅᑉᐱᕆᑦᑎᐊᖅᖢᒍ 
ᐊᔪᓐᖏᓐᓂᖓ ᓄᓇᕗᑦ. ᓂᕆᐅᓐᓂᖃᑦᑎᐊᖅᖢᑕᓗ 
ᓯᕗᒃᓴᑦᑎᐊᕙᖓᓂᒃ ᓴᖅᑭᑕᐅᕙᓪᓕᐊᔪᑦ 
ᐃᓄᖁᑎᑦᑎᓐᓄᑦ ᑕᐅᑐᓐᖑᐊᖅᑕᒥᓂᒃ 
ᓴᖅᑮᓇᓱᒃᖢᑎᒃ. ᑖᓐᓇ ᑕᐅᑐᓐᖑᐊᖅᑕᕗᑦ 
ᑎᑭᓐᓂᐊᕈᑦᑎᒍ 2030-ᒥ ᑭᓯᐊᓂ ᐊᒃᓱᕉᑎᒋᓗᒍ 
ᐱᓕᕆᓂᕗᑦ ᐱᔭᕆᐊᖃᕐᓂᐊᕋᑦᑎᒍ. 
 
ᑎᓯᐱᕆᒥ ᐊᑐᕋᔅᓴᓕᐊᖑᔪᑦ ᐸᕐᓇᐅᑎᑦ ᑖᔅᓱᒧᖓ 
ᑕᒪᑉᑕ ᓴᖅᑭᓚᐅᕋᑦᑎᒍ ᐃᓗᓕᖃᖅᖢᑎᒃ 51-ᓂᒃ 
ᐊᑐᓃᖓᔪᓂᑦ ᐱᓕᕆᐊᒃᓴᓂᒃ 
ᐊᑐᕐᓂᐊᕐᓇᕋᖅᓯᒪᔭᑦᑎᓐᓂᒃ ᒐᕙᒪᐅᓪᓗᑕ. ᐅᓪᓗᑕᒫᑦ 
ᓯᕗᓂᖔᖓᒍᑦ ᐊᕐᕌᒍᑦ 2013. ᑲᑐᔾᔨᖃᑎᒌᓐᓂᖅ 
ᐃᖅᑲᓇᐃᔭᕐᕕᒻᓂ Department-ᓂ ᐱᒻᒪᕆᐅᓂᐊᖅᐳᑦ 
ᓯᕗᒧᑦ ᐊᐅᓚᐸᓪᓕᐊᓇᓱᒃᑎᓪᓗᑕ ᑐᕌᒐᑦᑎᓐᓄᑦ. 
 
ᖁᕕᐊᓱᓪᓚᕆᑦᑐᖓ ᐅᖃᕆᐊᔅᓴᖅ ᐊᖏᔪᒥᒃ 
ᐊᐅᓚᑦᔭᐃᓯᒪᓕᕋᑦᑕ ᐃᓗᓕᕆᔭᖏᓐᓂᒃ ᐱᓗᐊᖅᑐᒥᒃ 
ᑕᑯᒃᓴᕈᖅᐸᓪᓕᐊᓂᖓ ᑲᑐᔾᔨᖃᑎᒌᓐᓂᖏᑦ 
ᐱᓕᕆᕕᐅᔪᑦ ᒐᕙᒪᑦᑎᓐᓂ ᐱᓗᐊᖅᑐᒥᒃ: ᐅᑯᓇᓂ 
ᐃᖅᑲᓇᐃᔭᖅᑐᓕᕆᓂᖅ ᑲᔪᓯᓐᓇᖅᑐᒥᒃ 
ᐊᐅᓚᓂᖃᕐᓂᖏᑦ ᓄᓇᕗᑦ; ᑮᓇᐅᔭᓕᐅᕋᓱᐊᕐᕈᑎᖏᑦ; 
ᐊᒻᒪᓗ ᑕᑯᒃᓴᕈᖅᐸᓪᓕᐊᓂᖓ ᑕᑎᒋᔭᐅᔪᓐᓇᐅᑏᑦ. 
ᐊᒻᒪᓗᒃᑕᐅᖅ, ᑕᒪᒃᑯᐊ ᕿᓂᕈᑎᕗᑦ ᓄᓇᕗᑦᒥᐅᓄᑦ 
ᐃᓅᓯᑦᑎᐊᕙᖃᕈᓐᓇᕐᓂᖏᑕ 
ᐱᐅᓯᕙᓪᓕᐊᔪᓐᓇᕐᓂᖏᑦ. 
 
ᐅᖃᖅᑏ, ᐱᑕᖃᕆᐊᖃᓐᓂᖅ ᑐᕌᒐᖃᕆᐊᖃᓐᓂᕐᒥᒃ 
ᓯᕗᓕᐅᕆᓂᕐᒥᒃ ᐊᒻᒪᓗ ᑲᑐᔾᔨᖃᑎᒌᑦᑎᐊᕐᓂᕐᒥᒃ 
ᐅᕙᑦᑎᓐᓂ ᐱᒋᐊᕆᐊᖃᒻᒪᑕ. ᑕᐃᒪᓐᓇᐃᓂᖓᓄᑦ 
ᐊᑐᓂᒃ ᒥᓂᔅᑕᐅᔪᑦ ᑲᔪᓯᑎᑦᑎᔨᐅᓂᐊᕐᒪᑕ 
ᐱᓕᕆᐊᒃᓴᓄᑦ ᐊᒡᒍᖅᓯᒪᓗᑎᒃ ᐱᓕᕆᕝᕖᑦ 
ᑲᑐᔾᔨᖃᑎᒌᖏᒍᑎᖏᑎᒍᑦ. ᑖᒃᑯᐊ ᐊᑐᓂᒃ 
ᐅᓂᒃᑳᕐᕕᐅᕙᓪᓗᑎᒃ ᑕᖅᑮᑦ ᐱᖓᓱᒃ ᐊᓂᒍᕌᖔᑕ 
ᒥᓂᔅᑕᐅᑉ ᑐᖏᓕᖏᑕ ᑲᑎᒪᔨᕋᓛᖏᓐᓂᒃ 
ᖃᓄᐃᓕᐅᖅᐸᓪᓕᐊᓂᖏᑕ ᒥᒃᓵᓄᑦ. 
ᐊᑐᓕᖅᑎᑦᑎᓇᓱᐊᕐᓗᑎ ᑕᒪᑉᑕ 
ᐱᓕᕆᐊᕆᔭᒃᓴᖏᓐᓄᑦ. 
 

ᐅᖃᖅᑎᑦᑎᔩ, ᒪᓕᒐᓕᐅᖅᑎᑦ ᑐᓐᓂᕆᓂᐊᖅᐸᒃᑲ 
ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒪᔪᓂᒃ ᖃᓄᐃᑦᑐᑦ 
ᐱᓕᕆᐊᕐᖑᓂᐊᕐᒪᖔᑦᑕ ᓇᓪᓕᐊᓪᓗ ᒥᓂᔅᑕ 
ᓂᕈᐊᖅᓯᒪᔭᖓ ᐃᓚᐅᕐᕕᒋᓂᐊᖅᑕᒥᓐᓂᒃ 
ᑲᔪᓯᑎᑦᑎᕙᓪᓕᐊᔨᐅᓂᐊᖅᑎᓪᓗᒋᑦ 
ᓯᕗᓕᐅᕆᔨᐅᓗᑎᒃ. ᑖᒃᑯᐊ ᓯᕗᓕᐅᕆᓃᑦ 
ᑲᔪᓯᑎᑦᑎᕙᓪᓕᐊᓂᕐᒧᑦ ᑭᖑᕝᕖᔾᔮᖏᒻᒪᕆᒻᒪᑦ 
ᒥᓂᔅᑕᑦ ᐱᓕᕆᐊᒃᓴᖏᓐᓂᒃ 
ᑎᓕᐅᖅᑕᐅᓯᒪᓂᖏᓐᓄᑦ ᐊᒻᒪᓗ ᑎᓕᐅᕆᓂᖏᓐᓄᑦ 
ᑲᒪᒋᔭᕆᐊᖃᓐᓂᖏᑦ ᐊᑕᓂᒃ ᐱᓕᕆᕝᕕᖏᑕ 
Department-ᖏᑕ ᐅᕝᕙᓘᓐᓃᑦ 
ᐊᑐᐊᒐᓕᐅᕆᔨᐅᓂᖏᓐᓄᑦ ᐃᓚᒋᔭᐅᓪᓗᑎᒃ 
ᓯᕗᓕᖅᑎᑦ ᑲᑎᒪᔨᖏᓐᓄᑦ. (ᑐᓵᔨᑎᒍᑦ) ᐅᖃᖅᑏ, 
ᑖᓐᓇ ᐱᐅᔪᖅ ᐱᔪᓐᓇᑎᑦᑎᓂᐊᖅᐳᖅ ᒥᓂᔅᑕᐅᔪᒥᒃ 
ᐊᐅᓗᔾᔨᕙᓪᓗᑎᒃ ᑕᒪᒃᑯᐊ ᑲᔪᓯᑎᑦᑎᐊᐸᓪᓗᑕ 
ᓯᕗᓕᖅᑎᐅᑦᑎᐊᕐᕈᓐᓇᕐᓗᑕ ᐃᓗᓕᓕᒫᖓᓂᒃ 
ᑕᒪᑉᑕ ᐊᒻᒪᓗ ᐃᓚᓕᐅᑎᓪᓗᑎᒃ ᖄᖓᒍᒃᑲᓐᓂᖅ 
ᒥᓂᔅᑕᐅᓂᖏᓐᓂᒃ ᐱᔭᒃᓴᖏᑦ. 
 
(ᑐᓵᔨᒃᑰᖏᑦᑐᖅ) ᑲᑎᒪᔨᖏᑦ ᑲᑎᖃᑦᑕᓂᐊᖅᑐᑦ 
ᐊᕐᕌᒍᑦ ᐃᓗᐊᓂ ᐅᓄᖅᑐᐃᓱᖅᓗᑎᒃ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᑐᓕᖅᑎᑦᑎᓂᕐᒧᑦ 
ᑲᑎᒪᔨᕋᓛᖑᓪᓗᑎᒃ ᐱᔾᔪᑎᖃᓪᓗᑎᒃ. 
ᓵᓐᖓᓗᐊᕐᓂᐊᖅᑕᕗᓪᓕ 
ᓯᕗᒧᐊᑉᐸᓪᓕᐊᑎᑕᐅᔭᕆᐊᖃᒻᒪᑕ ᑕᒪᑉᑕ 
ᐊᑐᕋᔅᓴᓕᐊᓐᓄᑦ ᐸᕐᓇᐃᑏᑦ. ᐊᒻᒪᓗ, 
ᐃᓱᒪᔅᓴᖅᓯᐅᖃᑦᑕᕐᓗᑕ ᓇᓪᓕᐊᒃ 
ᓯᕗᓪᓕᐅᔾᔭᐅᔭᕆᐊᓖᑦ ᑲᔪᓯᑦᑎᐊᕐᕋᓗᐊᕐᒪᖔᑕ. 
ᐊᒻᒪᓗᒃᑕᐅᖅ, ᐱᓕᕆᔾᔪᑎᖃᑦᑎᐊᕐᕋᓗᐊᕐᒪᖔᑕ 
ᑲᔪᓯᑎᑦᑎᐊᖁᓪᓗᒋᑦ ᐱᓕᕆᐊᕐᕆᓇᓱᐊᖅᑕᑎᓐᓂᒃ. 
 
ᓂᕆᐅᑦᑎᐊᖅᐳᖓᓗ ᓯᕗᓂᒃᑎᓐᓂ 
ᐅᓂᒃᑳᖃᑦᑕᕈᓐᓇᓂᐊᖅᑐᖓ ᒪᓕᒐᓕᐅᖅᑎᐅᓄᑦ 
ᑖᒃᑯᐊ ᖃᓄᑎᒋ ᐱᒋᕙᓪᓕᐊᑎᒋᒻᒪᖔᑦᑕ 
ᓯᕗᒧᐊᑉᐸᓪᓕᐊᖑᔾᔪᑕᐅᔪᓄᑦ. ᐊᒻᒪᓗ 
ᑲᑐᔾᔨᖃᑎᒌᓐᓂᕆᔭᕗᑦ ᑕᒪᓐᓇ ᐃᓚᒋᑦᑎᐊᓂᒃᑯᑦ, 
ᐱᓕᕆᑦᑎᐊᓂᒃᑯᑦ ᑲᑐᔾᔭᐅᖃᑦᑕᕐᓂᖏ ᓐᓂᒃ ᑕᒪᓐᓇ 
ᐱᓕᕆᔭᑦᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᓇᓴᐅᑎᓕᒃ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 182 - 3(2): 

ᓄᓇᕗᒻᒥ ᐊᖅᑯᑎᒃᑰᕈᓐᓇᐅᑏᑦ: 
ᐊᓯᔾᔨᕆᐊᖃᓕᖅᑐᑦ! (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᓇᓄᓕᒃᒥᑦ 
ᐃᑉᐸᔅᓴᖅ ᓇᖏᖅᓯᓚᐅᕐᒪᑦ ᐊᐱᖅᓱᖅᑐᓂᒃ 
ᐊᖁᑦᑐᖅᓯᐅᑏᑦ ᒥᒃᓵᓄᑦ ᓄᓇᕗᑦᒥ. 
ᖁᕕᐊᓱᑉᐳᖓᑦᑕᐅᖅ ᓴᖅᑭᓚᐅᕐᖓᒍ, 
ᑐᓴᖃᑦᑕᕐᒥᒐᒪᑦᑕᐅᖅ ᐃᓱᒫᓗᒍᑎᒋᔭᐅᔪᒥᒃ. 
ᑖᒃᑯᐊᓗ ᕿᓂᒃᑲᓐᓂᖁᕙᒃᑲᑦ 
ᓱᒃᑲᓂᖅᓴᐅᔫᒥᖁᓪᓗᒍ ᑕᒪᒃᑯᓄᖓ ᒥᑭᔫᓂᖅᓴᓄᑦ 
ᓄᓇᓕᓐᓂ ᓚᐃᓴᑖᖃᑦᑕᕐᓂᖅ ᐊᖁᑦᑐᖅᓯᐅᑎᓂᒃ. 
ᑕᐃᒪ ᐊᓯᐊᓂᒃ ᐃᓱᒪᓕᓚᐅᕐᒥᒐᒪ ᑕᐃᒃᑯᐊ 
ᓇᓄᓐᖑᐊᖑᕙᑦᑐᑦ ᓄᓇᓯᐅᑎᓃᑦᑐ. 
 
ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᒪᓐᓇ 
ᐃᑲᔪᖅᐹᓪᓕᕈᓐᓇᕐᖓᑦ ᐃᓄᒃᑎᑐᑦ ᐅᖃᐅᓯᕆᒥᒃ 
ᑭᓇᐅᓂᑦᑎᓂᓪᓗ ᐅᑭᐅᖅᑕᖅᑐᒥ. ᑕᒪᒃᑯᐊ 
ᓇᓄᓐᖑᐊᖑᕙᑦᑐᑦ ᓄᓇᓯᐅᑎᓃᑦᑐᑦ ᐃᒫᒃ 
ᓇᓗᓇᐃᒃᑯᑕᑦᑎᐊᕙᐅᒍᓐᓇᕐᖓᑕ ᐊᔾᔨᐅᒐᑎᓪᓗ. 
ᐆᑦᑑᑎᒋᓗᒍ, ᐅᖃᖅᑏ, ᑕᒪᒃᑯᐊ ᑲᓇᑕᒥᐅᑕᐅᔪᑦ 
ᑯᐸᒃᒨᓚᐅᖅᓯᒪᓐᖏᑦᑑᒐᓗᐊᑦ ᖃᐅᔨᒪᑦᑎᐊᖅᑐᑦ 
ᑕᐃᓐᓇ ᐅᖃᐅᓯᕆᔭᖓ ᑐᑭᖃᖅᑐᖅ 
“ᐃᖅᑲᐅᒪᔪᖓ” ᓚᐃᓴ ᐃᓛ ᓄᓇᓯᐅᑎᖏᓐᓃᒻᒪᑕ. 
 
ᐅᖃᖅᑏ, ᑕᐃᒪᓕ ᒐᕙᒪᒃᑯᑦ ᑮᓇᐅᔭᒐᓴᒡᔪᐊᕌᓗᓐᓂᒃ 
ᐊᑐᖅᐸᑦᑐᑦ ᑐᑭᓕᐅᕆᓂᕐᒧᑦ ᐊᕐᕌᒍᒧᑦ ᐅᓂᒃᑳᓂᒃ 
ᐊᓯᖏᓐᓄᓪᓗ. ᑭᓯᐊᓂᓕ ᑕᒪᒃᑯᐊ 
ᓇᓄᓐᖑᐊᖁᑎᒋᕙᑦᑕᕗᑦ ᐃᒫᒃ 
ᐃᓕᓴᕆᔭᐅᑦᑕᐅᑎᒋᒍᓐᓇᖏᑦᑐᑦ. 
 
ᐅᖃᖅᑏ, ᑕᐃᒪᓕ ᓚᐃᓴᑖᕆᐊᖅᑐᕋᐃᒐᒥᒃ, 
ᓂᕈᐊᕈᓐᓇᕆᐊᓕᐅᒐᓗᐊᖅ ᑎᑎᕋᖅᓯᒪᖁᓪᓗᒍ 
ᖃᓕᐅᔮᖅᐸᑎᑐᑦ ᖃᓂᐅᔮᖅᐸᑎᑐᓪᓘᓐᓃᑦ.  

ᐊᔾᔨᐅᒐᔭᓐᖏᑦᑐᖅ ᑕᐃᒪᐃᓕᖓᔪᑑᓗᑕ ᓄᐊᑦ 
ᐊᒥᐊᕆᑲᒥ ᓄᓇᖃᖅᑳᖅᑐᑦ ᐅᖃᐅᓯᖓ 
ᓴᖅᑭᔮᑦᑎᐊᕋᔭᕐᒪᑦ ᑕᐃᒪᓐᓇᒃ. 
 
ᐅᖃᖅᑏ, ᑎᓕᐅᒃᑲᓐᓂᕈᒪᕙᒃᑲ ᒐᕙᒪᒃᑯᓐᓂ ᖃᓄᖅ 
ᐃᓱᒪᖃᕐᒪᖔᑕ ᑕᖅᑲᒃᑯᐊ ᖃᓄᖅ 
ᐃᓕᓯᒋᐊᖃᕐᒪᖔᑖ ᓇᓄᓐᖑᐊᓂᒃ. ᑕᐃᒪ 
ᖃᐅᔨᒪᒐᑦᑕ ᑕᐃᓐᓇ 1999-ᖑᑎᓪᓗᒍ 
ᐱᓚᐅᖅᓯᒪᒐᑦᑕ. ᐊᕕᑦᑐᖅᓯᒪᔪᓪᓕ ᐊᕌᒍ 
ᐊᓂᒍᖅᑎᓪᓗᒍ ᑕᐃᒪᐃᖃᑦᑕᕐᖓᑕ. 
 
ᑕᐃᒪᓗ ᓂᕆᐅᑉᐳᖓ ᐊᒃᓱᐊᓗᒃ ᐅᕕᒃᑲᐅᔪᓂᒃ 
ᑐᓴᖅᑎᑕᐅᒐᔭᕋᑦᑕ ᖃᓄᕐᓕ ᑕᐅᑐᓐᖑᐊᕐᒪᖔᑕ 
ᓯᕗᓂᑦᓴᒧᑦ ᐊᒻᒪᓗ ᐃᑲᔪᖅᐹᓪᓕᕋᔭᕐᒥᔪᖅ 
ᐊᔾᔨᐅᖏᓐᓂᖓᓂᒃ ᓄᓇᕗᑦ ᐊᒻᒪᓗ 
ᐊᔾᔨᐅᖏᓐᓂᕆᔭᕗᑦ ᓇᓗᓇᐃᕐᓗᒍ. ᑕᑯᔪᒪᒻᒥᔪᖓ 
ᓄᓇᖃᖅᑐᓂᒃ ᓂᕈᐊᕈᓐᓇᕐᓗᑎᒃ ᑖᑦᓱᒥᖓ 
ᐅᖃᕐᕕᖃᕈᓐᓇᕐᓗᑎᒃ ᐊᓯᐊᓂᒃ ᐅᖃᐅᓯᕆᔭᒥᓐᓂᒃ 
ᐅᖃᐅᓯᕐᒥᒃ ᓂᕈᐊᕐᓗᑎᒃ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 183 - 3(2): 

ᓯᓚᖅᔪᐊᕐᒥ ᓄᓇᓕᖅᔪᐊᑦ ᑲᑎᒪᕕᔾᔪᐊᕐᓇᒥ 
ᓇᓗᓇᐃᖅᓯᕗᑦ 2012 
ᐊᕐᕌᒍᕆᔭᐅᓛᕐᓂᖓᓂᒃ ᑯᐊᐸᓄᑦ (ᓂᓐᖓᖅ) 

 
ᓂᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᐱᒻᒪᕆᐅᓂᖓᓂᒃ ᑯᐊᐸᐅᔪᑦ ᓄᓇᕗᒻᒥ 
ᓯᓚᖅᔪᐊᒥᓗ. 
 



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1538

ᐅᖃᖅᑏ ᑏᓴᒻᕙ 18, 2009-ᖑᑎᓪᓗᒍ ᓯᓚᖅᔪᐊᕐᒥ 
ᑲᑎᒪᔨᖅᔪᐊᖑᔪᑦ ᓇᓗᓇᐃᖅᓯᓚᐅᖅᑐᖅ 2012 
ᐊᕐᕌᒍᕆᔭᐅᓂᐊᕐᖓᑦ ᑯᐊᐸᐅᔪᓄᑦ. 
 
ᐅᖃᖅᑏ, ᐃᓕᓴᖅᓯᔪᒪᕗᖓ ᑖᓐᓇ ᓯᕗᓪᓕᐹᑦᑎᐊᒥ 
ᑲᓇᑕᒥ ᒐᕙᒪᒃᑯᑦ ᐅᖃᓪᓚᕆᒋᐅᖅᑐᑦ 
ᐃᑲᔪᖅᑐᐃᓪᓚᕆᑦᑐᑦ ᓯᓚᖅᔪᐊᒥ ᑲᑎᒪᔨᖅᔪᐊᓄᑦ 
ᐊᕐᕌᒍᕆᔭᐅᓂᐊᕆᐊᖓᓂᒃ ᐅᖃᐅᓯᕆᔭᐅᓚᐅᕐᒪᓂᑦ. 
 
ᐅᖃᖅᑏ, ᐅᑉᐱᕈᓱᒃᑲᒪ ᑖᓐᓇ 
ᓯᕗᒻᒧᐊᒍᑎᑦᑎᐊᕙᐅᓂᐊᕐᖓᑦ ᖃᐅᔨᒪᔾᔪᑕᐅᓗᓂ 
ᖃᓄᖅ ᑯᐊᐸᒃᑯᑦ ᐃᑲᔪᖃᑦᑕᕐᓂᖏᓐᓄᑦ ᐃᓅᓯᕐᒧᑦ 
ᑮᓇᐅᔭᓕᐅᕋᓱᓐᓂᕐᒧᑦ ᓄᓇᓕᐅᔪᓂ ᑕᒫᓂ 
ᓯᓚᖅᔪᐊᕐᒥ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐃᑲᔪᖅᑐᐃᖏᓐᓇᕋᒪ 
ᑯᐊᐸᐅᔪᓂᒃ ᓄᓇᕗᒻᒥ ᐱᓗᐊᖅᑐᓂ ᑰᒑᖅᔪᒻᒥ 
ᐊᒻᒪᓗ ᓇᐅᔮᓂ. ᑰᒻᒥᐅᑦ ᑯᐊᑉᐸᖓ ᑰᒑᖅᔪᒻᒥ 
ᐱᔭᑦᓴᖃᒻᒪᕆᒻᒪᑦ ᑕᕝᕙᓂ ᓄᓇᓕᓐᓂ ᐃᒻᒥᓂᒃ 
ᒪᑭᒪᔪᓐᓇᑦᓯᐊᕋᓱᑦᓱᓂ. 
 
ᐅᖃᖅᑏ, ᖁᕕᐊᒋᕙᒃᑲ ᒐᕙᒪᑐᖃᒃᑯᑦ 
ᐃᓕᓴᖅᓯᓚᐅᕐᓂᖏᓐᓂᒃ ᐃᑲᔪᖅᑐᐃᓂᖏᓐᓂᒃ 
ᑯᐊᐸᐅᔪᓂᒃ. 
 
ᑎᓕᐅᖅᑐᒋᓪᓗ ᓄᓇᕗᑦ ᒐᕙᒪᒃᑯᖏᑦ 
ᑕᐃᒫᑦᓴᐃᓐᓇᖅ ᐊᒻᒪᓗ ᕿᓂᕗᖓ ᐃᓕᑦᓯᓐᓄᑦ 
ᐅᐱᒍᓱᖃᑎᒋᒍᒪᓪᓗᓯ 2012 ᐅᓪᓗᕆᔭᐅ-
ᐊᕐᕌᒍᒋᔭᐅᓛᕐᖓᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ.  

ᐸᓐᓂᖅᑑᒥ ᑲᑎᒪᔪᐃᑦ ᓄᓇᖃᖅᑳᖅᑐᒥᓂᕐᓄᑦ 
ᒪᒥᓴᕐᕕᓐᓄᑦ ᑮᓇᐅᔭᐅᑦ ᑲᔪᓯᒃᑲᓐᓂᖁᓪᓗᒋᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥᓕ 
ᓇᔪᖅᓯᔪᖓ ᑖᒃᑯᐊ ᓄᓇᖅᑲᑎᒃᑲ ᐸᓐᓂᖅᑑᒥ ᑕᒫᓂ 
ᐳᔪᐊᓗᑦᓴᒃᑯᑦ ᐊᓪᓚᕝᕕᖓᑕ ᓯᓚᑖᓂ 
ᑲᑎᓂᖃᓚᐅᕐᖓᑕ 2-ᒨᖅᑎᓪᓗᒍ ᐅᓐᓄᓴᒃᑯᑦ 
ᑖᑦᓱᒥᖓ ᐃᑲᔪᖅᓯᕆᐊᖅᑐᒐᓱᒃᑐᑎᑦ ᐳᔪᐊᓗᑦᓴᒃᑯᑦ 
ᑮᓇᐅᔭᖃᖅᑎᑕᐅᓂᕆᖃᑦᑕᖅᑕᖓᓐᓂᒃ ᑕᕝᕙᓐᖓᑦ 
ᓄᓇᖃᖅᑳᖅᓯᒪᔪᑦ ᒪᒥᓴᐅᑎᒋᓚᐅᖅᑕᖓᓂᒃ. 
ᐊᒥᓱᒻᒪᕇᑦ ᑕᑉᐸᐅᓐᖓᓚᐅᕐᖓᑕ ᓯᓚᖓ 
ᐱᐅᑦᑎᐊᖏᒃᑲᓗᐊᖅᑎᓪᓗᒍ. ᑕᒫᓂ 240 250 
ᑕᑉᐹᓂ ᑲᑎᓐᓂᓚᐅᕐᖓᑕ. ᐊᒻᒪᓗ, ᑭᑕᐅᔨᓪᓗᑎᓪᓗ 
ᑕᓯᐅᖅᑐᑎᒃ ᐊᑕᐅᓯᐅᖃᑎᒌᑦᑐᑎᒃ ᑕᕝᕘᓇ 
ᑕᑯᑦᓴᐅᑎᑦᓯᓐᓂᓚᐅᕐᖓᑕ ᑕᒪᑐᒥᖓ 
ᑲᔪᓯᒃᑲᓐᓂᖁᔨᓪᓗᑎᒃ. 
 
ᑖᒃᑯᐊᓗ ᑲᒪᓚᐅᖅᑐᑦ ᖁᔭᓐᓇᒦᕐᒥᔭᕗᑦ: ᒫᑕᓖᓐ 
ᖁᒻᒧᐊᑦᑐᖅ ᐊᒻᒪᓗ ᑐᒃᓯᐊᓂᒃᑯᑦ ᐊᔪᕆᖅᓱᐃᔨᕗᑦ, 
ᓗᐃ ᒪᐃᒃ, ᐊᒻᒪᓗ ᓴᑭᐊᓯ ᓴᐅᓪᓗᐊᐱᒃ, 
ᒪᐃᔭᒋᔭᕗᑦ. ᑖᒃᑯᐊ ᓂᓪᓕᐊᕕᖃᓚᐅᖅᑐᑦ ᑕᑉᐹᓂ. 
ᐊᒻᒪᓗ, ᑖᒃᑯᐊ ᕿᑭᖅᑕᓂᒃᑯᓐᓂᒃ 
ᑳᐱᖃᖅᑎᑕᐅᓚᐅᕆᓪᓗᑎᒃ ᑏ ᐊᒻᒪᓗ 
ᑕᒧᐊᑦᓴᑯᓗᓐᓂᒃ. 
 
ᑖᒃᑯᐊᖏᓛᒃ ᓄᓇᑦᑎᓐᓂ ᐳᔪᐊᓗᔅᓴᒃᑯᑦ 
ᑖᒃᑯᓇᓐᖓᑦ ᑮᓇᔭᖃᖅᑎᑕᐅᕙᑦᑐᑦ 
ᐃᓚᒋᔭᐅᑯᑖᓚᐅᖅᓯᒪᒻᒥᒐᒪ ᑕᕝᕙᓂ 
ᑲᑎᒪᔨᐅᖃᑕᐅᓪᓗᖓ ᐱᓕᕆᖃᑦᑕᖅᓯᒪᓪᓚᕆᒻᒪᑕ 
ᒪᒥᓴᕐᓂᕐᒧᑦ ᓄᓇᑦᑎᓐᓂ, 
ᓄᓇᑦᑎᓐᓂᑐᐃᓐᓇᐅᓐᖏᑦᑐᖅ ᓄᓇᕗᓕᒫᒥ 
ᐃᓛᓐᓂᒃᑯᑦ ᐱᖃᑎᖃᖅᐸᓚᐅᖅᑐᑦ ᐊᒻᒪᓗ 
ᑖᒃᑯᓇᓐᖓᑦ ᑯᐸᒃᒥᐅᑕᕐᓂᒃ ᓄᓇᕕᒻᒥᐅᑕᕐᓂᒃ ᐊᒻᒪ 
ᓄᓇᔅᓯᐊᕗᑦ ᐱᖃᑎᖃᖅᐸᓚᐅᕐᒥᔪᑦ. ᐅᑯᐊ ᑕᕝᕙ 
ᑕᐃᒪᓐᖓᓂᒃ 2004-ᒥᓂᒃ ᐱᓕᕆᐊᖑᓚᐅᖅᓯᒪᔪᑦ 
ᖃᓪᓗᓈᑎᑑᕐᓗᒋᑦ ᐅᖃᐅᓯᕆᓂᐊᕋᒃᑭᑦ:  
 

• (ᑐᓵᔨᑎᒍᑦ) ᐅᖃᐅᓯᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᑦ 2004-2005 
ᑮᓇᐅᔭᖃᖅᑎᑕᐃᑦ ᐃᓕᖅᑯᓯᓕᕆᔨᒃᑯᓐᓂᒃ; 

• ᑐᓴᕋᑦᑕ; 
• ᓈᓚᐅᑎᒃᑰᖃᑦᑕᕐᓂᖅ; 
• ᓴᓇᕐᕈᑎᓕᐅᕐᓂᖅᔭ 
• ᖃᒻᒪᒥᒃ ᖃᓄᐃᓘᕐᓂᖅ; 



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᑕᑯᓐᓈᒐᔅᓴᐃᑦ; 
• ᒥᖅᓲᕐᒧᑦ; 
• ᐃᓄᒃᑎᑐᑦ ᐅᖃᓕᒫᕐᓂᖅ ᑎᑎᕋᖃᑦᑕᕐᓂᖅ; 
• ᑐᐱᓕᐅᕐᓂᖅ; 
• ᐸᕐᓇᒍᑕᐅᔪᑦ; 
• ᐊᒃᓱᕈᕐᓇᖅᑐᒃᑯᑦ ᐊᒻᒪ 

ᐊᑕᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᖅ; 
• ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᕐᓂᒃ; 
• ᒪᒥᓴᕐᓂᖅ; 
• ᐊᕐᓇᐃᑦ ᐊᖑᑏᓪᓗ ᐊᐅᓪᓚᖃᑦᑕᕐᓂᖏᑦ; 
• ᐃᓕᖅᑯᓯᕐᒥᒃ ᐃᓕᓐᓂᐊᕐᓂᖅ; 
• ᒪᒥᓴᕐᓂᖅ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ; 
• ᐃᓕᓐᓂᐊᕆᐊᖅᑎᑕᐅᓯᒪᓂᑯᐃᑦ 

ᐃᓕᓐᓂᐊᖅᑎᑕᐅᓂᖏᑦ ᑖᒃᑯᐊᓗ 
ᕿᑭᖅᑕᖅᔪᐊᖅ ᐸᓐᓂᖅᑑᒥ 
ᐊᔅᓱᕈᓗᐊᓚᐅᖅᑐᑦ; 

• ᓇᒻᒥᓂᕐᓗ ᒪᑭᒪᑦᑎᐊᕈᓐᓇᓂᕐᒧᑦ; 
• ᑲᑎᒪᖅᔪᐊᕐᓂᐅᓚᐅᖅᓯᒪᔪᖅ 

ᐊᔅᓱᕈᕐᓇᓗᐊᖅᑐᒃᑯᑦ ᐸᓐᓂᖅᑑᑦ, ᓄᓇᕕᒃ 
ᓛᐳᐊᑐᐊ, ᖃᓪᓗᓈᓂᓗ; 

• ᐊᖓᔪᖅᑳᖏᓪᓗ ᐅᕕᒃᑲᐅᔪᑦ 
ᐊᐅᓪᓛᕐᓂᖏᑦ; 

• ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᕐᓂᖅ; 

• ᐊᖑᑎᓄᑦ ᐅᕕᒃᑲᐅᔪᓄᑦ ᐊᐅᓪᓚᕐᓂᖏᑦ; 
• ᐅᕕᒃᑲᐃᑦ ᐅᓂᒃᑳᖅᑐᐊᕐᓂᖏᑦ ᐊᒻᒪ 

ᐃᓅᓇᓱᒍᓯᑐᐃᑦ; 
• ᑕᕐᕆᔭᓕᐅᕐᓂᖏᑦ ᐃᓕᖅᑯᓯᓕᕆᔨᒃᑯᓐᓄᑦ, 

ᐳᔪᐊᓗᔅᓴᓄᑦ ᐊᒻᒪ ᐃᕿᓯᒥᐊᖅᑎᓄᑦ 
ᐱᓕᕆᐊᖑᔪᑦ… 

 

ᐅᖃᖅᑎ: ᒥᔅᑐ ᖁᒻᒧᐊᑦᑐᖅ. ᒥᔅᑐ ᖁᒻᒧᐊᑦᑐᖅ 
ᑖᒃᑯᐊ ᐱᔭᕇᕈᓐᓇᕈᒪᒍᕕᒋᑦ ᑖᒃᑯᓄᓐᖓ 
ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᔭᕆᐊᖃᕋᕕᑦ 
ᒫᓐᓇ ᐊᐱᕆᔪᓐᓇᖅᐳᑎᑦ, ᖁᒻᒧᐊᑦᑐᖅ. 
 

ᖁᒻᒧᐊᑦᑐᖅ: ᒪᓕᒐᓕᐅᖅᑎᐅᖃᑎᓐᓄᑦ 
ᐊᐱᕆᔪᒪᔪᖓ ᐱᔭᕇᕈᒪᓪᓗᒍ ᐅᖃᐅᓯᔅᓴᒃᑲ. 
ᖁᔭᓐᓇᒦᒃ ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ ᒥᔅᑐ ᖁᒻᒧᐊᑦᑐᖅ. ᑖᒃᑯᐊ 
ᐅᖃᐅᓯᒃᓴᖏᑦ ᐱᔭᕇᕈᓐᓇᕈᒪᒻᒪᒋᑦ ᒥᔅᑐ 
ᖁᒻᒧᐊᑦᑐᖅ ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᐱᔭᕇᕈᓐᓇᖅᐸᑎᑦ, ᒥᔅᑐ ᖁᒻᒧᐊᑦᑐᖅ. 
 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ, 
ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. 

ᐃᓛᒃ ᑖᒃᑯᐊ ᐱᓕᕆᓯᒪᓪᓚᕆᒻᒪᑕ ᑕᕝᕙᑦᑕᐅᖅ 
ᐅᕕᒃᑲᓄᑦ ᐅᓂᒃᑳᓕᐅᕐᓂᖅ ᐊᒻᒪ ᐊᔾᔨᓕᐅᕆᓂᖅ. 
ᑕᕝᕗᖓ ᑎᑭᖃᑖᕋᒪ: 
 

• (ᑐᓵᔨᑎᒍᑦ) ᖁᓄᔪᕐᓂᐊᓂᕐᒧᑦ 
ᑲᑎᒪᖃᑎᒌᓐᓄᑦ; 

• ᐃᓵᒃᓯᒪᒌᖅ ᐃᓅᓯᕐᒧᑦ ᐱᓇᓱᐊᕈᓯᖃᕐᓂᖅ; 
• ᐃᓕᕋᓱᒍᓐᓇᐃᕆᐊᕐᓂᕐᒧᑦ ᐃᓕᓐᓂᐊᕐᓂᖅ; 
• ᐃᓕᓐᓂᐊᕐᓂᖅ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ 
ᐃᓕᖅᑯᓯᑐᖃᕐᒥᒃ ᐃᓕᓐᓂᐊᕐᓂᖓᑦ; 

• ᐊᒪᐅᑎᓕᐅᕐᓂᖅ; 
• ᑲᒥᓕᐅᕆᐅᖅᓴᓂᖅ; 
• ᓄᑦᑎᖅᑕᐅᖃᑦᑕᖅᓯᒪᔪᑦ ᐃᓐᓇᐃ 

ᒪᒥᓴᖅᑕᐅᓂᖏᓪᓗ; 
• ᓂᐅᖅᓯᑳᓐᓇᕐᓂᕐᒥᒃ  ᐃᓕᓐᓂᐊᕐᓂᖅ; 
• ᓂᐅᖅᓯᑳᓐᓂᕐᒥᒃ ᑲᑎᒪᓂᖅ; 
• ᑲᑎᒪᑎᑦᑎᖃᑦᑕᕐᓂᖅ ᑲᒪᓇᓱᑦᑐᑎᑦ 

ᐃᒻᒥᓃᖃᑦᑕᖅᑐᓂᑦ ᓄᓇᓕᓐᓂ; 
• ᐃᓅᓯᓕᕆᓂᑐᖃᒃ ᐊᒻᒪ ᓄᑖᖅ 

ᐃᓅᓯᓕᕆᓂᖅ; 
• ᐅᕕᒃᑲᐅᔪᓄᑦ ᐃᓕᓐᓂᐊᓂᕐᒧᑦ 

ᐸᓐᓂᖅᑑᖅ, ᕿᑭᖅᑕᖅᔪᐊᑦ, ᐃᖃᓗᓐᓂᓗ; 
• ᐊᒃᓱᕈᓐᓇᓗᐊᖅᑐᓂᑦ ᐃᓕᓐᓂᐊᑎᑦᑎᓂᖅ, 

ᑕᕝᕙᓐᖓᑦ ᑮᓇᐅᔭᖃᖅᑎᑕᐅᓗᑎᑦ 
ᕿᑭᖅᔪᐊᖅ, ᓄᓇᕕᒃ, ᓛᐳᐃᑐᐊ, ᐊᒻᒪ 
ᓄᓇᕗᑦ. 

 
(ᑐᓵᔨᒃᑰᕈᓐᓃᖅᑐᖅ) ᑕᐃᒪᐃᓛᒃ ᑖᒃᑯᐊ ᓄᓇᑦᑎᓂ 
ᒪᒥᓴᕐᓂᕐᒧᑦ ᐱᓕᕆᓯᒪᓪᓛᕐᒥᐅᑦ ᑕᒪᑐᒧᖓ. ᐊᒻᒪᓗ, 
ᓄᓇᑦᑎᓂᑑᓐᖏᑦᑐᖅ ᐱᓕᕆᕙᑦᑐᑎᒃ, 
ᐃᓪᓗᖃᕆᓪᓗᑎᓪᓗ, ᐸᓐᓂᖅᑑᑉ ᓯᓚᑖᓂ. ᑖᒪᓂᖃᐃ 
16 - 17 ᒪᐃᓕᓂᒃ ᐅᖓᓯᓐᓂᖃᖅᑐᖅ 
ᐸᓐᓂᖅᑑᒥᒃ. ᑕᕝᕙᓂ ᐃᓪᓗᒥ ᓱᑎᒋᕙᒻᒥᔪᑦ 
ᒪᒥᓴᖅᐸᒻᒥᔪᑦ ᑖᕙᓂ ᐃᓚᖏᓪᓗ ᑐᐱᖅᓯᒪᓪᓗᑎᒃ. 
ᐃᓛᓪᓕ ᑖᒃᑯᐊ ᐱᓕᕆᖃᑦᑕᔪᔪᒍᑦ ᑕᐃᒫᒃ 
ᑮᓇᐅᔭᓂᑦ ᑐᓂᔭᐅᒃᑲᓐᓂᖁᓇᖅᑑᒐᓗᐊᑦ, 
ᑕᐃᒪᐃᑦᑐᓂᑦ ᑲᒪᕙᑦᑐᑦ.  
 
ᑕᒫᓂᒥᐅᑕᐅᔪᑦ ᓄᓇᑦᑎᓐᓂ 
ᑐᔅᓯᕋᒃᑲᓐᓂᕆᐊᖃᖅᑐᒍᑦ ᑲᔪᓯᑎᑕᐅᒃᑲᓐᓂᖁᓪᓗᒍ 
ᑕᒪᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1540

ᐅᖃᖅᑎ: ᖁᔭᓐᓇᒦᒃ ᒥᔅᑐ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᑦᑎᓐᓄᑦ 4. 
(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒥᔅᑐ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 
ᑐᓄᓐᓃᑦᑑᒃ, ᐋᓂ ᑯᐊᒃ, ᐊᐅᓚᑦᑎᔨᐅᔪᖅ ᓄᓇᕗᒻᒥ 
ᐱᒡᒐᖅᑐᓄᑦ ᑲᑐᔾᔨᖃᓲᑦ; ᔭᐃᒻᔅ ᒪᒃᑑᐊ, 
ᐊᖏᔪᖅᑳᕆᔭᐅᔪᖅ ᐊᐅᓚᑦᑎᐅᔪᖅ ᑲᓇᑕᒥ 
ᑐᓯᓚᑦᑐᓄᑦ ᑐᓵᓐᖏᑦᑐᓄᑦ ᑲᑐᔾᔨᖃᑎᒌᓄᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 
ᑐᓐᖓᓱᑦᑎᐊᕆᑦᑎ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᒃ. ᒥᔅᑐ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᓕᓴᕆᔪᒪᓪᓗᒍ ᓄᓇᑦᑎᓐᓂᒥᐅᖅ, ᐃᓪᓗᐊᖅᔪᒐ, 
ᓛᓴᓘᓯ ᐃᓱᓪᓗᑕᖅ. ᑖᕙᓂ ᐃᔅᓯᕚᖅᑐᖅ ᑕᕝᕙᓂ 
ᐳᓛᕐᒪᑦ. ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒃᑎᐊᕐᕆᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓴᖅᓯᔪᒪᒻᒥᔪᖓᑦᑕᐅᖅ ᐋᓂ ᑯᐊᒃ. 
ᑕᑯᖃᑦᑕᓚᐅᖅᓯᒪᒻᒥᔭᕋ ᔨᐊᓗᓇᐃᕝᒥ, 
ᒪᓕᒐᓕᐅᖅᑎᐅᑎᓪᓗᖓ ᑕᐅᕙᓂ ᓄᓇᑦᓯᐊᕐᒥᒃ 
ᓄᓇᕗᑦᑖᓚᐅᖅᑎᓐᓇᑕ ᑐᓐᖓᓱᖁᕙᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒃᑎᐊᕆᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᖅᑐᓂᒃ. ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᑦᑕᐅᖅ, ᐃᓕᓴᕆᔪᒪᒋᕙᕋ 
ᑖᓐᓇᑕᐃᓐᓇᖅ, ᐋᓂ ᑯᐊᒃ ᓂᕈᐊᖅᑕᐅᕕᓐᓃᑦᑐᖅ. 
ᑖᓐᓇ ᑐᓐᖓᓱᒃᑎᐊᖁᕙᕋ. ᑖᓐᓇ ᓄᓕᐊᕆᔭᐅᔪᖅ 
ᖃᐅᔨᒪᑦᑎᐊᑕᑦᑎᓐᓄᑦ ᑕᕝᕙᓂ 
ᐃᖅᑲᓇᐃᔭᖅᑎᐅᔪᒧᑦ ᑕᕝᕙᓂ ᐃᓪᓗᒥ 
ᑲᑎᒪᕕᒋᖃᑦᑕᑕᑦᑎᓐᓂ. 
 
ᐊᒻᒪᑦᑕᐅᖅ, ᑖᓐᓇᑦᑕᐅᖅ ᐃᓪᓗᕋ, ᓛᓴᓘᓯ 
ᐸᖕᓂᖅᑑᕐᒥᐅᑕᖅ ᑐᓐᖓᓱᒃᑎᒃᑭᕙᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 
ᑐᓐᖓᓱᒃᑎᐊᕆᑦᑎ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ 
ᐳᓛᖅᑐᓂᒃ. (ᑐᓵᔨᑎᒍᑦ) ᓇᐃᓴᐅᑎᖓ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓂᓐᖓᖅ 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 287 - 3(2): ᑎᑎᖅᑲᒃ ᐱᔾᔪᑎᓕᒃ 

ᕿᒫᕕᒻᒥᒃ ᑐᒃᓯᕋᑕᐅᑕᐅᔪᖅ ᑰᒑᖅᔪᒻᒧᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᖃᐃ 
ᐊᐱᕆᒍᒃᑯ ᓯᕗᓕᖅᑎᐅᔪᖅ ᐋᕆᐊᒃ. 
 
ᑖᓐᓇᓗ ᖁᔭᓐᓇᒦᑦᑎᐊᖅᑐᒍ. ᐃᓛᒃ, ᑕᒪᑉᑕ 
ᐃᓗᐊᓂ ᐃᑲᔪᓐᓂᖃᑦᑐᒃᓴᐅᔪᓂᒃ ᐃᓚᒌᓗᒃᑖᓂᒃ, 
ᐃᓚᒌᓗᒃᑖᓂᒃ ᓄᓇᓕᓐᓂ, ᓄᓇᓕᕋᓛᓂ 
ᐊᖏᓂᖅᓴᓂᓗ, ᐊᒻᒪ ᐃᓅᖃᑎᒌᓗᒃᑖᓂᒃ ᓄᓇᕗᑦ 
ᐃᓗᐊᓂ ᐃᑲᔪᕐᓂᖃᑦᑐᒥᒃ ᓴᖅᑭᑦᑎᕙᓪᓕᐊᓇᓱᒻᒪᑦ, 
ᑕᒪᑉᑕ ᐅᕙᒍᓪᓗ ᐃᑲᔪᖅᑐᑎᒍ. ᐊᒻᒪ, 
ᓄᓇᕗᒻᒦᑦᑐᓂᒃ ᐃᑲᔪᖅᑕᐅᔪᖅ ᓇᓗᓇᕋᓂ.  

ᑕᐃᒪ ᑖᒃᑯᓄᖓ ᖃᑦᑎᓄᑭᐊᖅ ᒥᓂᔅᑐᓄᑦ 
ᑎᑎᕋᓚᐅᕋᒪ ᕖᕗᐊᕆ 8-ᖑᑎᓪᓗᒍ 
ᑮᓇᐅᔭᓕᕆᔨᒧᑦ ᒥᓂᔅᑕ ᐲᑕᓴᓐ, ᐊᒻᒪᓗ 
ᐃᓄᓕᕆᔨᒧᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᑕᒑᖅ 
ᑰᓕᒨᖅᑰᑦᑐᖅ. ᐊᒻᒪ, ᓯᕗᓕᐅᖅᑎᒧᑦ. ᑕᐃᒪᓐᓇ 
ᑰᒑᖅᔪᒻᒥ ᓴᖅᑭᑎᑕᐅᔪᒪᓪᓚᑦᑖᕐᒪᑦ 
ᕿᒫᕕᐅᓂᕋᖅᑕᐅᔫᒐᓗᐊᖅ ᐃᑲᔪᖅᑕᐅᕕᒃᓴᖃᐃ, 
crisis shelter-ᖑᓂᕋᖅᑕᐅᔪᖅ, safe shelter-
ᖑᓂᕋᖅᑕᐅᔪᖅ. 
 
ᐊᕐᓇᓄᑦ ᕿᒫᔪᓄᑦ ᑭᓱᐊᓂ ᑐᕌᖏᒻᒪᑦ. 
ᐃᓐᓇᓄᓪᓗᑦᑕᐅᖅ ᐊᖑᑎᓄᑦ ᑕᒪᐃᓐᓄᑦ ᐃᓛᒃ 
ᓴᐃᒻᒪᓴᕐᕕᐅᖂᒻᒪᑦ. ᓴᐃᒪᓴᕐᕕᒻᒥᒃ ᑕᐃᒍᑦᑎᒍ 
ᐃᓗᐊᓂᖅᓴᐅᖂᒻᒪᑦ. 
 
ᑖᓐᓇ ᑎᑎᕋᓚᐅᖅᓯᒪᔭᕋ, ᒥᓂᔅᑑᖃᐃ ᑎᑎᖅᑲᒃ 
ᑖᒃᓱᒧᖓ ᐅᖃᓪᓚᖃᑎᒋᓚᐅᕋᓗᐊᖅᐹᑎᑦ, 
ᐅᕝᕙᓗᑭᐊᖅ ᐅᖃᓪᓚᖃᑎᒋᓂᐊᕋᓗᐊᖅᐸᑎᑦ. 
ᑖᓐᓇ ᓴᓇᔭᐅᖁᔭᐅᓪᓚᑦᑖᕐᒪᑦ ᐱᑕᖄᓂᒃᑲᓗᐊᕐᒪᑦ 
ᐃᓪᓗᖅᔪᐊᒥᒃ. ᖁᔭᓐᓇᒦᒃ, ᐊᑐᖅᑕᐅᔪᔅᓴᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓄᓇᕗᑦ 
ᓯᕗᓕᖅᑎᐅᔪᑦ, ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊᖏᓛᒃ ᑭᓐᖒᒪᓇᖅᑐᑦ 
ᐃᓅᓯᕐᒧᑦ ᑐᕌᖓᔪᑦ, ᐃᓅᓯᑦᑎᐊᕙᒻᒧᑦ ᐊᐅᓛᕐᓂᕐᒧᑦ 
ᐃᑲᔫᑎᑦ ᐱᒻᒪᕆᐅᒋᒐᑦᑎᒍ ᐊᒻᒪᓗ, 
ᐱᒻᒪᕆᐅᒋᔮᓘᒻᒪᑕ ᓄᓇᕗᑦᒥᐅᓂᑦ. 

ᑖᓐᓇ ᐅᖃᐅᓯᕆᕋᑖᓚᐅᖅᑕᖓ 
ᐱᓇᓱᐊᕈᓯᐅᓚᐅᑲᑦᑐᒥ ᑕᐃᒃᓱᒥᖓ 
ᐅᖃᐅᓯᕆᓚᐅᖅᑕᖓᓂᒃ ᐅᖃᖅᑰᒻᒪᑦ. ᑕᒪᓐᓇᓗ 
ᖃᓄᖅᑑᕈᑎᒋᒃᑲᓐᓂᕋᓱᓪᓗᒍ ᐅᖃᖃᑎᒋᔪᓐᓇᖅᑕᕋ 
ᑖᒃᑯᓄᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ ᒥᓂᔅᑑᔪᓄᑦ. 
ᐊᔾᔨᒌᓐᖏᑦᑐᑦ ᐃᓅᓯᐅᑉ ᒥᒃᓵᓅᖓᒻᒪᑦ 
ᖃᓄᖅᑑᕈᑎᒋᔪᓐᓇᖅᑕᕗᑦ ᐅᖃᖃᑎᒋᓗᒍ ᑖᒃᑯᓂᖓ 
ᒥᓂᔅᑕᐅᖃᑎᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᔭᐅᕌᓂᒻᒥᒻᒪᑦ ᒥᓂᔅᑐᒃᑯᓐᓂᑦ 
ᑕᑭᔪᐊᓘᑎᓐᓇᓱᓐᖏᓇᒃᑯ 
ᐅᖃᐅᓯᕆᔪᒪᑐᐃᓐᓇᑕᒃᑲᓕ ᐃᓛᒃ ᐊᐱᕆᓗᒍᓗᖃᐃ. 
 
ᑕᐃᑲᓂ ᐃᓪᓗᖅᔪᐊᖅᑕᖄᓂᒻᒪᑦ. ᑭᓯᐊᓂ, 
ᐊᓪᓕᒋᐊᕆᐊᖃᒻᒪᑦ ᑕᐃᒃᑯᐊ ᐸᓖᓯᒃᑯᑦ 
ᐃᓪᓗᖅᔪᐊᒥᓂᑯᓗᖏᑦ ᒥᑭᔫᓗᐊᕐᒪᑕ. ᐅᓪᓗᒥ 
ᐊᖏᓂᖅᓴᐅᓕᖅᖢᑎᒃ, ᐱᕙᓪᓕᐊᓂᕗᑦ ᒪᓕᒃᖢᒋᑦ. 
ᑕᐃᑲᓂ ᐃᓪᓗᖅᔪᐊᖅᑕᖄᓐᓂᒻᒪᑦ ᑮᓇᐅᔭᒥᒃ 
ᑐᒃᓯᖢᒻᒪᑕ ᐃᓛᕆᐊᕈᑎᔅᓴᒥᒃ. 
 
ᐃᒻᒪᖄ ᐊᖏᕐᕋᐅᓂᓵᖅᑎᓪᓗᑕ ᒥᓂᔅᑑᖃᑏᓪᓗ 
ᐅᖃᓪᓚᖃᑎᒋᔪᓐᓇᖅᐸᒋᑦ. ᐊᒃᓱᐊᓗᒃ 
ᖁᔭᓇᔭᖅᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖓᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᒫᓐᓇ ᑮᓇᐅᔭᑦ, ᓲᖃᐃᒻᒪ ᑐᒃᓯᕌᕆᔭᕗᑦ 
ᐊᖏᖅᑕᐅᓇᓱᒻᒪᑕ ᑕᒪᑐᒪᓂᐅᔪᖅ, ᐋᖅᑭᐊᓂᒃᓯᒪᔪᑦ. 
ᑕᒪᓐᓇᑦᑕᐅᖅ ᑕᐃᒪᐃᑎᓪᓗᒍ 
ᖃᓄᖅᑑᕈᑎᖃᕈᓐᓇᕆᕗᖓ ᑕᒪᑐᒪ ᒥᒃᓵᓄᑦ 
ᐅᖃᓐᖏᑦᑐᖓᐅᒐᓗᐊᖅ: ᐄ, ᑐᓂᓯᓂᐊᖅᐳᖓ. 
ᑭᓯᐊᓂ, ᖃᓄᖅᑑᕐᓂᕐᒥᒃ, ᐅᖃᖃᑎᖃᕐᓂᕐᒥᒃ, 
ᓂᕈᐊᖅᑕᐅᓯᒪᖃᑎᓐᓄᑦ ᒥᓂᔅᑕᐅᔪᓄᑦ 
ᐅᖃᖃᑎᖃᕈᓐᓇᖅᐳᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑕ  

ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ.  
 
ᐊᐱᖅᑯᑦ 288 - 3(2): ᐋᓐᓂᐊᔪᓂᑦ 

ᐅᓐᓂᕐᓗᕐᓂᕐᒧᑦ ᐃᓕᖅᑯᓯᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᒃᐸᒃᓴᖅ 
ᐊᐱᖅᓲᑎᖃᓚᐅᕋᒪ ᑖᒃᑯᐊ ᐱᓲᑏᑦ ᐊᒃᓴᓗᐊᓅᖅᑐᑦ 
ᖃᐅᔨᓴᒃᑲᓐᓂᕈᓐᓇᕋᔭᕐᒪᖔᑕ, ᐃᒃᑯᐊ ᕚᑐᕇᓅᖅᑐᑦ 
ᒥᒃᓵᓄᑦ. ᐅᓪᓗᒥᓕ ᐊᐱᕆᔪᒪᔪᖓ, 
ᑖᒃᓱᒧᖓᑦᑕᐃᓐᓇᖅ ᒥᓂᔅᑕᒧᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᑯᓪᓕᕐᒥ, 
ᐅᖃᐅᓯᖃᑦᑎᐊᖅᑐᒻᒪᕆᐊᓘᓚᐅᕐᒪᑦ 
ᐱᓇᓱᐊᕈᓯᐅᓚᐅᖅᑐᒥ. ᑖᒃᑯᐊᒎᖅ 
ᖃᐅᔨᓇᓱᓚᐅᕋᓗᐊᕐᒪᑕ 
ᑭᒡᒐᖅᑐᖅᑕᐅᑦᓯᐊᕋᓱᒋᓐᖏᒃᑯᑎᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᓇᒧᑦ 
ᐅᓐᓂᕐᓗᒃᑐᒃᓴᐅᒻᒪᖔᑕ. ᐅᖃᓚᐅᖅᖢᓂᓗ, 
ᑖᒃᑯᐊᒎᖅ ᐅᓐᓂᕐᓗᒃᓴᕋᓱᒃᑑᒐᓗᐊᑦ, 
ᑎᑭᐅᑎᔪᓐᓇᓚᐅᓐᖏᒻᒪᑕ ᑕᐃᑯᖓ. ᐊᒻᒪᓗᑦᑕᐅᖅ, 
ᑐᓴᓚᐅᕐᒥᒐᒪ, ᑐᓴᖃᑦᑕᓕᓚᐅᕐᒥᒐᒪ, ᐅᕙᖓ 
ᓂᕈᐊᖅᑕᐅᓯᒪᕝᕕᒋᔭᖓᓂᒃ, ᑕᐃᒃᑯᐊᖅᑕᐅᕉ, 
ᑭᐅᔪᓐᓇᖃᑦᑕᖏᒻᒪᑕ ᑎᑎᕋᕐᕕᖏᑦ, ᐊᒻᒪᓗ 
ᐅᖃᕋᓗᐊᕌᖓᒥᒃ ᑭᐅᓐᖏᑦᑕᕌᖓᑕ 
ᓂᐱᓕᐅᕋᓗᐊᕌᖓᒥᒃ, ᑕᕝᕗᖓ 
ᑭᐅᔭᐅᔪᓐᓇᖅᐸᒐᑎᒃ, ᐅᕝᕙᓘᓐᓃᑦ, 
ᑕᓚᕘᖅᑕᐅᔪᓐᓇᖅᐸᒐᑎᒃ. 
 
ᑕᐃᒪ ᐅᖃᐅᔾᔭᐅᔪᒪᔪᖓ ᒥᓂᔅᑕᒧᑦ 
ᐅᖃᑦᑎᐊᕈᓐᓇᕋᔭᕐᒪᖔᑦ ᑖᓐᓇ Client service 
coordinator ᐃᓂᖓ ᕿᑭᖅᑖᓗᒻᒥ 
ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᖅ ᐊᒻᒪᓗ 
ᒪᑐᐃᖅᓯᒪᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓪᓘᒃ. ᒥᓂᔅᑑᔪᖅ 
ᐋᓐᓂᐊᖃᓐᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ, 
ᑕᒑᖅ ᑰᓕ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑐᑭᓯᑦᑎᐊᖅᐸᕋ ᑖᓐᓇ ᑐᑭᓯᓇᑦᑎᐊᖅᑐᓂ 
ᐊᐱᖅᓱᕐᒪᑕ ᑖᒃᑯᐊ ᐃᓕᑕᕆᓪᓗᒍᓗ. ᑭᓯᐊᓂ, 
ᐅᖃᕈᓐᓇᓪᓚᑦᑖᖅᑐᖓ ᑕᐃᒃᑯᐊ 
ᐊᐅᓪᓚᖅᑎᑕᐅᓐᓂᖅᐸᑕ ᓂᐱᓕᐅᖅᓯᒪᑉᐸᑕᓗ 
ᑕᒪᐅᓐᖓᑐᐃᓐᓈᔾᔮᖏᑦᑎᐊᒻᒪᕆᒻᒪᑕ. 
ᐅᖃᐅᑎᔪᓐᓇᕋᓗᐊᖅᑕᕋ ᑖᓐᓇ ᐱᓪᓗᒍ. 
 
ᐊᒻᒪᓗ, ᑕᐃᒃᑯᐊ ᑐᓵᒻᒫᕐᒪᑕ ᑕᐃᒪᓐᓇᐃᑦᑐᓕᕆᔨᕗᑦ 
ᑕᐃᓐᓇ ᓱᖏᐅᑎᓯᒪᔪᓪᓚᕆᐅᓪᓗᓂ ᐃᓅᓪᓗᓂᓗ 
ᑕᒪᒃᑯᓂᖓᓕᕆᔨ ᐊᑕᐅᓯᐅᓐᖏᖦᖢᓂ ᑕᕝᕙᓂ 
Health. ᐊᒻᒪᓗ ᑕᐃᓐᓇ ᓱᒃᑲᔪᒃᑰᕈᑎᒃᑯᑦ 
ᓈᓴᐅᑎᑕᖃᖅᖢᓂ. 
 
ᑭᓯᐊᓂ ᐅᖃᕈᓐᓇᖅᑐᖓ ᑕᐃᒃᑯᐊ ᑐᓴᒐᒃᓴᐃᑦ 
ᓈᒻᒪᖏᑉᐸᑕ ᐋᖅᑭᒋᐊᕆᐊᖃᖅᐸᑕ ᐅᕝᕙᓘᓐᓃᑦ 
ᓈᓚᐅᑎᒃᑰᕈᑕᐅᖃᑦᑕᕆᐊᖃᖅᐸᑕ ᐃᒻᒪᖃ 
ᐋᖅᑭᒋᐊᒃᑲᓐᓂᕈᓐᓇᖅᑕᕗᑦ. 
 
ᑎᑎᕋᖅᓯᒪᒐᓗᐊᖅᑎᓪᓗᒋᑦ ᐅᓇ ᒪᓕᒡᓗᒍ 
ᑎᑭᐅᑎᔪᓐᓇᖅᑐᖅ ᐊᒻᒪᓗ ᑕᐃᓐᓇ 
ᑎᑎᕋᕐᕕᖓᓃᓪᓚᑦᑖᖅᖢᓂ ᓱᒃᑲᔪᒃᑰᕈᑎ ᑕᐃᓐᓇ 
ᔮᓐ ᓂᓐᖓᖅ ᐃᒃᐸᒃᓵᓂ ᐆᒃᑐᓚᐅᖅᑕᖓ 
ᑕᒪᒃᑯᓂᖓᓕᕆᔨ ᐃᓱᒫᓘᑎᖃᖅᑐᓄᑦ, 
ᐃᓗᐊᓃᒃᖢᓂ. ᖃᐅᔨᒪᓪᓚᑦᑖᖅᑐᖓ 
ᑐᑭᓯᔪᒪᔪᖃᕌᖓᑦ ᑕᐃᑯᖓ 
ᐊᐅᓪᓚᖅᑎᑕᐅᖃᑦᑕᕐᒪᑕ. ᐅᕙᖓᑦᑕᐅᖅ ᐊᒡᓚᕕᒐᓂ 
ᑕᐃᒪᓐᓇᐃᑦᑐᒥᒃ ᐅᖃᓗᕝᕕᐅᑉᐸᑕ 
ᐃᖅᑲᓇᐃᔭᖅᑎᒃᑲ ᑕᐃᒃᑯᓄᖓᑦᑕᐃᓐᓇᖅ 
ᑐᓂᖃᑦᑕᕐᒥᔭᕗᑦ. ᑖᓐᓇ ᐱᓪᓗᒍ 
ᑲᒪᒋᔭᐅᑦᑎᐊᕋᓱᒋᔭᕗᑦ. 
 
ᑭᓯᐊᓂ ᑐᑭᓯᒋᐊᒃᑲᓐᓂᖅ ᓇᓗᓇᓐᖏᓐᓂᖅᓴᒥᒃ 
ᓈᓚᐅᑎᒃᑯᓪᓘᓐᓃᑦ ᐋᖅᑭᒋᐊᕆᐊᖃᕈᑦᑕᖃᐃ ᑖᓐᓇ 
ᐆᒃᑐᕐᓂᐊᖅᐸᕗᑦ ᑕᐃᒪᓐᓇ. ᑕᒻᒪᖅᑕᕈᑎᒃᓴᐃᑦ  

ᐊᒥᓲᓕᓲᒻᒪᑕ. ᑐᓴᒐᒃᓴᐃᑦ ᑕᒪᔾᔭᐅᒐᓗᐊᖅᑎᓪᓗᒋᑦ, 
ᓈᒻᒪᓈᑦᑎᐊᖏᒃᑳᖓᑕ ᐊᔪᕐᓇᖃᑦᑕᕐᒪᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᖅᑕᕋ ᑖᒃᓱᒪᓐᖓᑦ ᑭᐅᖕᒪᑦ. ᑭᓯᐊᓂ, 
ᐃᓚᑰᒐᓛᖅᑰᔨᒻᒪᑦ ᓱᓕ. 
 
ᐃᓛ ᐊᐅᔭᐅᓚᐅᖅᑐᒥ ᒥᓂᔅᑕ ᑐᓂᓯᓚᐅᕐᒪᑦ 
ᐅᖃᓕᒫᒐᕐᓂᒃ ᖃᓄᖅ ᐅᓐᓂᕐᓗᒍᒪᔪᑦ 
ᑲᒪᒋᔭᐅᔪᓐᓇᕋᔭᕐᒪᖔᑕ ᐅᑯᓂᖓ ᐃᒪᐃᑦᑐᓂᒃ 
ᐃᓕᓴᕆᖅᑰᖅᑕᖏᑦ. ᑖᒃᑯᓄᖓ ᐱᖓᓱᓄᑦ 
ᐊᕕᒃᑐᖅᓯᒪᔪᑦ ᕿᑎᕐᒥᐅᓄᓪᓗ ᑭᕙᓪᓕᕐᒥᐅᓄᓪᓗ 
ᐊᒻᒪᓗ ᕿᑭᖅᑖᓗᖕᒧᑦ. 
 
ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᕝᕙᓂ ᐃᒡᓗᒥ 
ᐋᖅᑭᑦᑎᐊᖅᓯᒪᓐᖏᑦᑐᖃᕐᓂᖅᐸᑦ ᑭᓱ ᐊᑐᖅᖢᒍ 
ᐅᓐᓂᕐᓘᑕᐅᔫᒐᓗᐊᑦ 
ᑭᐅᔭᐅᑦᑎᐊᕋᓱᒋᖃᑦᑕᖏᑦᑐᓪᓘᓐᓃᑦ ᑭᓱ ᐊᑐᖅᖢᒍ 
ᐋᖅᑭᒃᓱᐃᒃᑲᓐᓂᖅᓯᒪᓕᖅᐸ? ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᑕᐃᓐᓇ ᐅᖃᐅᑎᔪᓐᓇᖅᑕᕋ ᖢᓱᐊᓐᖏᓗᑕᐃᑦ 
ᓇᓗᓇᐃᑦᑎᐊᑐᐊᕌᖓᑕ ᐊᖓᔪᖅᑳᑦ ᑕᐃᑲᓂ 
ᑲᑎᒪᔨᑕᖃᓲᖑᖕᒥᖕᒪᑦ ᐊᖏᔪᖅᑲᐅᑎᓄᑦ. ᑕᐃᒃᑯᐊ 
ᑲᑎᒪᑲᐃᓐᓇᓲᒻᒪᕇᑦ ᐱᔾᔪᑎᒋᓪᓗᒋᑦ  

ᓈᒻᒪᑦᑎᐊᓐᖏᓗᐊᖅᑐᑦ ᐊᒻᒪᓗ 
ᐃᖢᐊᖅᓯᒋᐊᕆᐊᖃᖅᐸᑕ ᑐᓴᒐᒃᓴᐃᑦ.  
 
ᐃᓛᓐᓂᑦ ᐅᖓᓯᓗᐊᖅᑐᒧᑦ ᓲᕐᓗ ᖃᐅᔨᓴᐅᑦ 
ᐊᔾᔨᒌᓐᖏᓐᓂᖓ ᑖᓐᓇ ᕿᑎᕐᒥᐅᓃᓐᖔᖅᑐᑦ 
ᐊᕙᓐᖓᑦ ᐃᖢᐊᓐᖏᓗᑕᖃᕈᓐᓇᖅᖢᑎᒃ 
ᑭᕙᓪᓕᕐᒥᐅᓪᓗ ᐃᓚᖓ ᑕᐃᓐᓇ ᑕᒪᒃᑯᓂᖓᓕᕆᔨ 
ᓄᓇᕗᑦᓕᒫᒧᑦ ᐅᕙᓂ ᑐᕌᖅᑐᖅ 
ᐅᖃᓗᒡᕕᐅᒐᔪᓗᐊᕐᒪᑦ ᐊᒻᒪᓗ ᑕᐃᓐᓇ ᓱᒃᑲᔪᒃᑯᕈᑎ 
ᐊᑐᓗᐊᓕᕌᖓᑦ ᐅᖃᐅᑎᓚᐅᖅᑕᕋᓗᐊᒃᑲᓕ. ᐃᒻᒪᖄ 
ᓱᒃᑲᔪᒃᑰᕈᑦ ᑕᐃᒃᑯᓄᖓᐃᓐᓇᒻᒪᕆᒃ ᐊᓯᖏᓐᓄᑦ 
ᐊᑐᕈᓐᓃᖅᐸᖅᑲᐃ. 
 
ᐃᒻᒪᖄ ᐱᕚᓪᓕᐅᑕᐅᒐᔭᖅᑐᖅ ᑎᑎᕋᖅᓯᒪᔪᓂᒃ 
ᐊᐅᓪᓚᖅᑎᑦᑎᔪᒪᔪᖃᕐᓂᖅᐸᑦ ᑭᓯᐊᓂ 
ᐃᑎᔭᕐᓂᕌᖓᑕ ᐃᑲᔪᖅᑎᒃᓴᑦ ᐊᒥᓲᖃᑦᑕᓲᑦ. 
ᐃᓛᓐᓂᑦ ᐃᓕᑦᓯ ᓲᕐᓗ ᑐᓴᖅᑎᑕᐅᔪᓐᓇᖃᑦᑕᕋᑦᑕ 
ᐃᓕᔅᓯᓐᓄᑦ ᑕᐃᒃᑯᐊ ᑎᑎᕋᖅᑕᓯᓗ ᐱᒑᖓᒃᑭᑦ 
ᑕᐃᒃᑯᐊ ᐊᐅᓪᓚᖅᑎᓲᕆᒐᑦᑎᒍ ᑕᐃᒃᑯᓄᖓ 
ᑲᒪᔨᑦᑎᓐᓄᑦ. ᑖᓐᓇ ᐃᑲᔪᕐᓂᖃᓲᒻᒪᕆᒃ 
ᖃᐅᔨᒪᔭᔅᓯᓐᓂᒃ ᑐᓴᕈᒪᓪᓚᕆᖃᑦᑕᖅᑐᖓ ᑕᒪᑦᓱᒪ 
ᒥᒃᓵᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ 
ᒥᔅᑕ ᐊᕐᕚᓪᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐃᓚᖓ 
ᑭᐅᕋᑖᕐᒪᒍ ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᕋ. 
ᖁᔭᓐᓇᒦᒃ. ᑭᖑᓪᓕᖅᐹᒥ 
ᐊᐱᕆᖔᕐᓂᐊᓕᑲᓚᐅᖅᑐᖓ. ᑖᓐᓇ ᒥᓂᔅᑕ 
ᐊᐱᖅᓱᖅᑕᐅᓚᐅᕐᒪᑦ ᒫᓐᓇᓗ ᐊᐱᖅᓱᕐᒥᒐᒃᑯ 
ᑕᐃᒪᐃᑦᑑᓂᖓᓂᒃ ᓱᓕ ᐱᔾᔪᑎᖃᖅᖢᓂ. 
ᐅᖃᐅᑎᔪᓐᓇᖅᐹᑎᒍᑦ ᑕᒪᓐᓇ 
ᕿᒥᕐᕈᑲᓐᓂᕈᓐᓇᖅᐸᐅᒃ client service 
coordinators office ᓇᐅᒃᑯᑦ 
ᐃᓗᓐᐊᖏᓪᓕᐅᕈᑎᖃᖃᑦᑕᖅᑐᕕᓂᐅᓐᓂᕐᒪᖔᑕ?  
 
ᐅᓇ ᐱᔾᔪᑎᒋᓪᓗᒍᖃᐃ ᐊᐱᕆᓗᐊᕈᑎᒋᔭᕋ 
ᐅᖃᖅᑲᐅᖕᒪᑦ ᐊᑕᐅᓯᐅᓐᖏᒻᒪᒡᒎᖅ ᑕᐃᑲᓃᑦᑐᖅ 
ᒪᕐᕉᖕᓂᕋᖅᑰᖅᑲᐅᖕᒪᒋᒃ ᐊᑕᐅᑦᑎᒃᑯᐊᓗᒃ 
ᐱᑕᖃᓐᖏᓗᐊᓕᕈᑎᒃ ᐅᕝᕙᓘᓐᓃᑦ ᖃᓄᐃᒻᒪᑦ 
ᓂᐱᓕᐅᖅᑐᕕᓂᐅᒐᓗᐊᓄᑦ 
ᐅᑎᖅᑎᑦᑎᖃᑦᑕᖏᒻᒪᖔᑕ ᓈᓴᐅᑎᓂᒃ 
ᐅᖃᖅᑎᐅᖃᑦᑕᖏᒻᒪᑖ? ᑕᒪᓐᓇ 
ᕿᒥᕐᕈᐊᒃᑲᓐᓂᕈᓐᓇᖅᐱᐅᒃ 
ᐊᒡᕕᐊᕈᑎᖃᕈᓐᓃᖁᓪᓗᒍ ᑭᓇᑐᐃᓐᓇᖅ 
ᐅᓐᓂᕐᓗᒐᓱᒃᑐᖅ ᑕᐃᑯᖓ ᐃᑎᒐᖅᑕᖃᑦᑕᔾᔮᖏᒻᒪᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐊᒃᓲᑦ, ᑕᐃᒪᓐᓇᐃᒋᐊᓪᓚᕆᒍᓐᓇᖅᑐᒍᑦ ᐊᒻᒪᓗ 
ᑕᐃᑲᓂ ᐊᖓᔪᖅᑳᖑᕕᑦᑎᓐᓂ ᑲᑎᒪᑲᑕᒃᑳᖓᑦᑕ 
ᐃᓚᖓᓂ ᖃᓄᖅᑑᒃᑲᓐᓂᓲᖑᖕᒥᒐᑦᑕ 
ᓂᕆᐅᒃᑲᓗᐊᖅᑐᒍᑦ ᓯᕗᓂᑦᑎᓐᓂ 
ᖃᓄᐃᓕᖓᓗᒍᑭᐊᖅ ᓄᓇᓕᖕᓂᒻᒪᕆᒃ. ᐃᓚᖏᑦ 
ᐋᖅᑭᒃᓱᖅᑕᐅᒍᓐᓇᖅᐸᑕ ᐃᓱᐊᓐᖏᓗᑕᐅᔪᑦ 
ᐱᐅᔪᒻᒪᕆᐅᒐᔭᖅᑑᒐᓗᐊᑦ. ᑭᓯᐊᓂ ᐃᓚᖏᑦ 
ᐊᒥᒐᖅᑕᕐᒪᑕ ᑕᒪᒃᑯᐊ ᓇᔭᓐᖑᐊᖑᔪᓪᓗ 
ᐱᓕᕆᓗᐊᖅᖢᑎᒃ. 
 
ᑭᓯᐊᓂ ᐃᖅᑲᖅᓴᐅᑎᒌᓐᓇᕋᑦᑎᒍ ᑖᒃᑯᐊ 
ᐅᖃᐅᓯᕆᔭᖏᑦ. ᑲᒪᒋᒋᐊᒃᑲᓐᓂᕐᓂᐊᖅᐸᕗᑦ ᐊᒻᒪᓗ 
ᐋᖅᑭᒋᐊᖅᑐᒥᓂᐅᒍᑦᑕ ᑖᓐᓇ 
ᓴᖅᑭᑎᑦᑐᓐᓇᓛᕐᒥᔭᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ ᐊᕐᕚᓪᓗᒃ. 
ᐊᐱᖅᑯᑏᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ 
ᒪᓕᒐᓕᐅᖅᑎ ᖁᑦᑎᑦᑐᒧᑦ ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 289 - 3(2): ᓯᓚᖅᔪᐊᕐᒥ 

ᓄᓇᓕᖅᔪᐊᑦ ᑲᑎᒪᓂᖓᑦ 
ᐱᔪᓐᓇᐅᑎᒋᔭᐅᔪᓂᑦ ᑎᒥᒥᒍᑦ 
ᐊᔪᕈᑎᖃᖅᑐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒐ ᑖᓐᓇ ᑐᕌᖓᔪᖅ ᒥᓂᔅᑕᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. 
 
ᐃᒃᐸᒃᓴᖅ ᓴᖅᑭᑦᓯᓚᐅᕋᒪ 
ᑐᓴᖅᑎᑦᓯᔾᔪᑕᐅᓚᐅᖅᑐᒥᒃ ᒐᕙᒪᑐᖃᒃᑯᓐᓄᑦ 
ᐅᓪᓗᓕᖅᓯᒪᔪᖅ ᒫᑦᓯ 11, 2010. ᑖᒃᑯᐊ 
ᑐᓴᖅᑎᑦᓯᔾᔪᑦ ᐅᖃᖅᓯᒪᓚᐅᕐᒪᑕ ᒐᕙᒪᑐᖃᒃᑯᑦ 
ᓇᓗᓇᐃᖅᓯᖏᓐᓂᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᑎᒥᒥᒍᑦ ᐱᒡᒐᕈᑎᓖᑦ ᐅᖃᓚᐅᕐᒥᔪᖅ, “ᑖᒃᑯᐊ 
ᒐᕙᒪᑐᖃᒃᑯᑦ ᐋᔩᖃᑎᖃᖅᑐᑎᒃ ᑲᓇᑕᐅᓪᓗᓂ 
ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᑦᑕ ᒐᕙᒪᖏᓐᓂ 
ᐊᖏᖃᑎᒌᒐᓱᐊᓚᐅᖅᑐᑦ ᐊᑎᓕᐅᖅᑐᑎᒃ 
ᓇᓗᓇᐃᖅᑕᐅᓪᓗᓂᓗ.” 
 

ᑖᓐᓇ ᒥᓂᔅᑕ ᐅᖃᐅᓯᖃᕈᓐᓇᖅᑲ ᑭᓱᓂᒃ 
ᐃᓱᒫᓘᑎᑕᖃᓚᐅᕐᒪᖔᑦ ᑕᒪᒃᑯᐊ 
ᐊᑐᖅᑕᐅᕙᓪᓕᐊᑎᓪᓗᒋᑦ ᓄᓇᕗᑦ ᒐᕙᒪᒥ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᖁᔭᓐᓇᒦᕈᒪᕙᕋ ᑖᓐᓇ ᓴᖅᑭᑦᑎᖅᑲᐅᒻᒪᑦ. ᑕᒪᓐᓇ 
ᐃᑲᔫᑎᓂᐊᖅᑐᖅ ᐊᒻᒪᓗ ᐃᑲᔪᕋᓱᐊᕐᓂᐊᖅᑲᖓ 
ᑖᓐᓇ ᖁᑦᑎᑦᑐᒥᐅᖅ.  
 
ᑖᒃᑯᐊ ᐊᖏᕈᑕᐅᔪᑦ 190-ᓄᑦ ᓄᓇᖅᔪᐊᓂ 
ᐊᖏᖃᑎᒌᒍᑕᐅᒻᒪᑕ. ᐃᓚᖏᑦᑕᐅᖅ 
ᐃᓱᒪᔅᓲᑎᖃᖏᒻᒪᑕ ᓄᓇᖅᔪᐊᑦ 
ᐃᓱᒪᔅᓲᑎᒋᔪᓐᓇᑕᑦᑎᓐᓂᒃ ᑲᓇᑕᒥ. ᐃᒪᓐᓇ 
ᐊᔪᖅᓴᖅᑐᐃᑦ ᑕᒪᒃᑯᐊ ᓄᓇᖅᔪᐊᑦ 
ᓱᓇᖃᑦᓯᐊᖏᑦᑐᑦ ᐃᓅᔾᔪᑎᖃᑦᓯᐊᖏᑦᑐᑦ 
ᑲᓇᑕᑎᑐᑦ. 
 
ᐅᖃᖅᑏ, ᐃᑲᔪᕈᒪᑦᓯᐊᖅᑲᕋ ᒪᓕᒐᓕᐅᖅᑎ 
ᓈᒻᒪᓂᖅᓴᐅᒐᔭᖅᑰᒻᒪᑦ ᒐᕙᒪᒃᑯᑦ 
ᐅᖃᕝᕕᐅᓚᐅᖅᑑᒐᓗᐊᑦ ᓄᓇᕗᑦ ᒐᕙᒪᖏᑦ ᑕᒪᓐᓇ 
ᐱᔾᔪᑎᒋᓪᓗᒍ ᐋᓐᓂᐊᓇᖅᑐᓕᕆᓂᕐᒨᖓᖏᒻᒪᑦ. 
ᑕᐃᒪᓐᓇ ᐱᓪᓗᒍ ᒥᓂᔅᑕᒧᑦ ᑕᒪᑐᒧᖓ 
ᐱᓕᕆᐊᖃᑦᑐᒥᒃ ᑐᕌᖅᑎᑕᐅᖁᔭᕋᓗᐊᕋ 
ᑭᐅᔭᐅᓂᐊᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᒃᑰᕈᓐᓃᑦᑐᖅ) ᒥᓂᔅᑕ ᑰᓕ, 
ᐅᖃᐅᑎᔪᓐᓇᐱᑎᒎᑦ ᓇᓕᐊᒃ ᑖᒃᓱᒥᖓ ᒥᓂᔅᑕ 
ᑐᕌᒐᔅᓴᐅᒻᒪᖔᑦ ᐅᕝᕙᓘᓐᓂᑦ 
ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ ᐊᓯᐊᓘᓐᓃᑦ? ᒥᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑖᓐᓇ ᒪᓕᒐᖓ ᒪᓕᒐᓕᐅᕐᕕᐅᑉ  

ᓇᓗᓇᓐᖏᓯᐊᕐᖓᑦ. ᑖᓐᓇ 
ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᔪᖅ 
ᓴᖅᑭᑎᑦᓯᓚᐅᕐᒪᑕ. ᑖᓐᓇ ᓈᒻᒪᓂᖅᐹᖑᒐᔭᖅᑰᒻᒪᑦ 
ᑭᐅᓂᐊᕐᓗᓂ ᑕᒪᒃᑯᐊ ᑎᒥᒥᒍᑦ ᐱᒡᒐᕈᑎᖃᑦᑐᐃᑦ 
ᐱᔪᓐᓇᐅᑎᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
ᖁᔭᓐᓇᒦᒃ. ᒥᓂᔅᑕᖓᓐ ᑖᓐᓇ ᒪᓕᒐᓕᕆᔨᒃᑯᑦ, ᑮᑦ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᒻᒪᓗ ᒥᔅᑕ 
ᐃᐊᓕᐊᑦ ᐊᐱᕆᕋᑖᓐᖓᑦ.  
 
ᐅᖃᖅᑏ, ᓄᓇᕗᑦ ᒐᕙᒪᖏᑦ ᐃᑲᔪᖅᓱᐃᒻᒪᑕ 
ᑎᒥᒥᒍᑦ ᐱᒡᒐᕈᑎᓕᓐᓂᒃ. ᑎᑎᕋᓚᐅᕐᕋᑦᑕ ᓗᐊᓐ 
ᓯᑳᓇᓐ, ᑖᓐᓇ ᒥᓂᔅᑕᐅᔪᖅ ᓯᓚᒥᐅᑕᓕᕆᓂᕐᒧᑦ. 
ᐃᑲᔪᖅᓱᐃᓂᕋᖅᖢᑕ ᑕᒪᓐᓇ ᐱᒻᒪᕆᐅᒻᒪᑦ 
ᑕᒪᒃᑯᓄᖓ ᓄᓇᕗᒻᒥ ᓄᓇᕗᒻᒥᐅᑕᕐᓄᑦ.  
 
ᓴᖅᑭᑎᑕᐅᓚᐅᕐᖓᑦ ᒪᓕᒐᖅ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᐃᑲᔪᕈᒪᑐᐃᓐᓇᖅᑐᑦ 
ᑎᒥᒥᒍᑦ ᐱᒡᒐᕈᑎᓖᑦ ᐃᒪᓐᓇ 
ᐃᓚᐃᓐᓈᖅᑕᐅᓐᓂᖅᑲᑕᓘᓐᓃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᑭᐅᔭᐅᒐᒪᓗ ᖁᔭᓐᓇᒦᒃ. ᒪᒥᐊᓇᖅ ᑕᒻᒪᕋᑖᕋᒪ. 

ᓈᓴᐅᑎᓕᒃ 9 ᑖᒃᑯᓇᓂ ᓄᓇᖅᔪᐊᕐᓂ 
ᐊᑎᓕᐅᕈᑕᐅᓯᒪᔪᑦ ᖃᓄᐃᓕᐅᕆᐊᖁᓪᓗᒋᑦ 
ᓇᓗᓇᐃᔭᐃᓗᑎᓪᓗ ᐊᒻᒪᓗ ᐲᔭᐅᓗᑎᒃ 
ᐊᕝᕕᐊᕈᑕᐅᔪᓂᒃ ᑕᒪᒃᑯᓄᖓ ᐃᓯᕈᓐᓇᕈᑎᖏᓐᓄᑦ 
ᐊᖅᑯᑎᑦ, ᐃᒡᓗᐃᑦ, ᐃᖏᕐᕋᔾᔪᑎᑦ, ᐊᓯᖏᓪᓗ 
ᐃᓪᓗᐃᑦ ᐃᓗᐊᓃᑦᑐᑦ ᐃᓚᐅᓪᓗᑎᒃ, ᐃᓕᓐᓂᐊᕐᕖᑦ 
ᐃᒡᓗᐃᑦ, ᐋᓐᓂᐊᕕᒃ, ᐃᖅᑲᓇᐃᔭᕐᕖᓪᓗ.  
 
ᐄ, ᑖᓐᓇ ᒪᓕᒐᓕᕆᔨᒃᑯᓐᓄᑦ ᑭᐅᔭᐅᒍᓐᓇᓐᖓᑦ 
ᖁᕕᐊᓇᖅ. ᑕᒪᓐᓇ ᐊᖏᓪᓕᕚᓪᓕᕐᖓᑦ 
ᐱᓕᕆᕕᐅᔪᓕᒫᓄᑦ ᐃᖅᑲᓇᐃᔭᕐᖓᑦ 
ᐃᓕᓐᓂᐊᖅᑐᓕᕆᓂᕐᒥ, 
ᐋᓐᓂᐊᖃᓐᓇᖏᑦᑐᓕᕆᓂᕐᒥᓪᓗ. 
 
ᑖᒃᑯᐊ ᐃᓱᒪᒋᓪᓗᒋᑦ ᐃᓕᓐᓂᐊᖅᑐᑦ, ᐋᓐᓂᐊᕖᓪᓗ 
ᑖᒃᑯᐊ ᓄᓇᕗᑦ ᐊᑖᓃᒻᒪᑕ. ᑖᓐᓇ ᒥᓂᔅᑕ 
ᐅᖃᕈᓐᓇᖅᑲ ᖃᓄᖅ ᒐᕙᒪᒃᑯᑦ 
ᐱᓕᕆᖃᑎᖃᒻᒪᖔᑕ ᐱᓕᕆᕕᐅᔪᓕᒫᓂᒃ 
ᐅᖃᐅᓯᖃᓐᓂᐊᕐᓗᑎᒃ ᑭᓐᖒᒪᒋᔭᖏᓐᓂᒃ ᑕᒪᒃᑯᐊ 
ᑎᒥᒥᒍᑦ ᐱᒡᒐᕈᑎᓖᑦ ᐃᒡᓗᓄᑦ 
ᐃᓯᕈᓐᓇᕆᐊᖃᓐᓂᖏᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ, ᐊᐱᕆᒻᒪᓪᓗ ᑕᐃᓐᓇ ᒪᓕᒐᓕᐅᖅᑎ. 
ᖃᐅᔨᒪᔭᐅᒐᒪ ᐃᑲᔪᖅᓱᐃᖃᑦᑕᖅᓯᒪᒐᒪ ᐊᑭᓂᐊᓗᒃ 
ᑕᒪᒃᑯᓂᖓ ᑎᒥᒥᒍᑦ ᐱᒡᒐᕈᑎᖃᖅᑐᓂᒃ. 
ᓲᖃᐃᒻᒪᓘᓐᓃᑦ ᐅᖃᖃᑎᖃᖅᓯᒪᒐᒪ ᒥᔅ ᑯᐊᒃᒥᒃ 
ᐊᒻᒪᓗ ᒥᔅᑕ ᒪᒡᑑᒐᓪ ᑕᐃᑦᓱᒪᓂ 
ᒪᓕᒐᓕᐅᖅᑎᐅᓪᓗᖓ. 
 
ᐅᖃᖅᑏ, ᓂᕈᐊᖅᑕᐅᓯᒪᕕᒐᓂᑦᑕᐅᖅ ᑎᒥᒥᒍᑦ 
ᐱᒡᒐᕈᑎᖃᖅᑐᖃᐅᕐᒪᑕ ᐊᒥᓱᓂᒃ. ᒐᕙᒪᒃᑯᓪᓗ 
ᖃᐅᔨᒪᑦᑎᐊᖅᐳᑦ ᐱᒡᒐᕈᕐᓂᓖᑦ 
ᐃᑲᔪᖅᑕᐅᔭᕆᐊᖃᒻᒪᕆᖕᓂᖏᓐᓂᒃ. ᐊᒻᒪᑦᑕᐅᖅ,  

ᐅᖃᖅᑏ, ᒐᕙᒪᒃᑯᑦ ᐱᓕᕆᕕᖏᑦ ᐱᓇᓱᐊᑦᑎᐊᕐᒪᑕ 
ᑕᒪᒃᑯᐊ ᐱᓪᓗᒋᑦ. 
 
ᐱᓕᕆᖃᑎᖃᑦᑕᕋᑦᑕ ᑭᒃᑯᑐᐃᓐᓇᕐᓂᒃ ᑕᒪᒃᑯᓂᖓ 
ᐃᓱᒫᓘᑎᖃᖃᑦᑕᖅᑐᓂᒃ ᐱᔾᔪᑕᐅᓪᓗᑎᒃ ᒐᕙᒪᒃᑯᑦ 
ᐱᓕᕆᕕᖏᓐᓂᒡᓗ ᐊᕝᕕᐊᕈᑎᖃᕐᓂᖅᑎᓪᓗᒋᑦ 
ᐃᖅᑲᓇᐃᔮᒥᓄᑦ. ᑕᐃᒫᒃ ᐅᖃᖅᑲᐅᒐᒪ, ᓄᓇᕗᒻᒥ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᒥᕐᖑᐃᖅᓯᔨᒃᑯᓐᓄᑦ 
ᐃᑲᔪᖅᑕᐅᔪᓐᓇᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐅᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᐸᕋᑦᑕᐅᖅ ᑭᐅᕋᑖᕐᖓᑦ ᑕᒪᑐᒥᖓ. 
ᐅᖃᖅᑲᐅᒐᒪ ᑖᒃᑯᐊ ᒐᕙᒪᑐᖃᒃᑯᑦ ᐅᖃᖅᓯᒪᖕᒪᑕ 
ᐋᔩᖃᑎᖃᖅᑐᕕᓂᐅᓂᕋᖅᑐᑎᒃ ᑲᓇᑕᐅᑉ, 
ᐅᑭᐅᖅᑕᖅᑑᓪᓗ, ᐊᕕᒃᑐᖅᓯᒪᓂᖏᑕ ᒐᕙᒪᖏᓐᓂᒃ. 
ᑖᒃᑯᐊ ᒐᕙᒪᑐᖃᒃᑯᑦ ᐃᑲᔪᕐᓂᐊᕐᓂᕋᖅᓯᒪᕚᑦ 
ᑕᒪᑐᒥᖓ ᐱᓕᕆᐊᖑᑎᓪᓗᒍ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᒡᓗᖁᑎᕗᑦ ᓱᓇᑐᐃᓐᓇᕗᓪᓗ 
ᐋᖅᑭᒋᐊᖅᑕᐅᔭᕆᐊᖃᖅᑎᓪᓗᒋᑦ ᒪᔪᕋᐅᑎᖏᓐᓂᒃ 
ᑎᒥᒥᒍᑦ ᐱᒡᒐᕈᑎᓕᖕᓅᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐊᒻᒪᓗ ᖁᔭᒋᒋᕙᕋ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓂᒃ. ᐅᖃᖅᑏ, ᒐᕙᒪᑐᖃᒃᑯᑦ ᐊᒥᓱᓂᒃ 
ᐊᑐᐃᓐᓇᐅᑎᑦᑎᖕᒪᑕ ᑎᒥᒥᒍᑦ ᐱᒡᒐᕈᑎᓕᖕᓄᑦ. 
ᒫᓐᓇᓕ ᑭᐅᔪᓐᓇᓪᓚᕆᒍᓐᓇᓐᖏᓐᓇᒃᑯ ᐅᕙᓂ 
ᑮᓇᐅᔭᒃᑲᓐᓂᕐᓂᒃ ᐊᑐᐃᓐᓇᐅᑎᑦᑎᕙᖕᒪᖔᑕ 
ᓄᓇᕗᑦ ᒐᕙᒪᒃᑯᖏᓐᓄᑦ. ᑭᓯᐊᓂᓕ, 
ᖃᐅᔨᓇᓱᒃᑲᓐᓂᕈᓐᓇᖅᐳᒍᑦ ᑭᓱᑦ 
ᐊᑐᐃᓐᓇᐅᑎᑕᐅᖕᒪᖔᑕ. 
 
ᑲᖐᓱᒃᐳᖓᓕ ᒐᕙᒪᒃᑯᑦ ᐱᓕᕆᕕᓕᒫᖏᑦ 
ᖃᐅᔨᒪᑦᑎᐊᖅᑐᒋᓪᓗᒋᑦ ᑕᒪᒃᑯᓂᖓ ᑎᒥᒥᒍᑦ 
ᐱᒡᒐᕈᑎᓕᖕᓄᑦ ᐱᔭᐅᔭᕆᐊᖃᖅᑐᓂᒃ ᐊᒻᒪᓗᑦᑕᐅᖅ 
ᒐᕙᒪᒃᑯᓐᓅᓐᖏᑦᑐᖅ ᑎᒥᖁᑎᒋᔭᐅᔪᑦ, ᒪᑯᐊ  

ᕼᐋᒻᒪᓚᒃᑯᑦ ᐊᒻᒪᓗ ᓇᒻᒥᓂᖁᑎᒋᔭᐅᔪᑦ 
ᑕᒪᒃᑯᓂᖓ ᖃᐅᔨᒪᑦᑎᐊᕐᓂᖏᓐᓂᒃ ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ ᐊᒻᒪ 
ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑎ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᒡᓗ ᑭᐅᒐᕕᑦ. ᓇᓗᓇᐃᕆᐊᑐᐃᓐᓇᕐᓗᒍ, 
ᐃᒃᐸᒃᓴᖅ ᐅᖃᓚᐅᕋᒪ, ᑖᒃᑯᐊ ᖁᕕᐊᓱᖕᓇᐅᑎᓪᓗᒍ 
ᐃᓚᖏᑦ ᓄᓇᓕᖁᑎᕗᑦ ᓄᓇᓯᐅᑎᐅᑉ ᐅᓯᕕᖓᓂ 
ᐊᔾᔭᖅᑕᐅᖃᑦᑕᕐᓂᕋᐃᓯᒪᓪᓗᖓ. 
 
ᒫᓐᓇᓕ ᐅᖃᓕᕆᕖᑦ, ᑐᑭᓯᑦᑎᐊᕐᓂᐊᕋᒪ, ᑕᒪᒃᑯᐊ 
ᑎᒥᒥᒍᑦ ᐱᒡᒐᕈᑎᓖᑦ ᓄᓇᓕᑦᑎᓐᓂ 
ᑐᒃᓯᕋᖅᑎᓪᓗᒋᑦ ᓄᓇᓯᐅᑎᒥᒃ 
ᑐᕌᖅᑎᑦᑕᕆᐊᖃᕋᒃᑮᑦ ᓄᓇᕗᒻᒥ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᒥᕐᖑᐃᖅᓯᔨᒃᑯᓐᓄᑦ 
ᐅᓐᓂᕐᓗᒍᓐᓇᖁᓪᓗᒌᑦ ᐊᑲᐅᓐᖏᓕᐅᕈᑕᐅᕙᒃᑐᓃᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎᑦᑎᔩ. ᐅᖃᖅᑎᑦᑎᔩᑦ, 
ᖃᐅᔨᒪᑦᑎᐊᖅᑐᒃᓴᐅᕗᖅ ᐃᐊᓕᐊᑦ 
ᓄᓇᓕᕋᓛᖑᓂᖅᓴᐅᔪᑦ ᐱᓕᕆᔾᔪᑎᒃᓴᓂᒃ 
ᐊᒥᒐᖅᓯᐅᔭᐃᓐᓇᕐᓂᖏᓐᓂᒃ.  
 
ᖃᐅᔭᒪᒐᒪᓕ ᓄᓇᓕᒃᑲᓂ ᐃᖃᓗᒃᑑᑦᑎᐊᕐᒥ 
ᐊᕐᕌᒍᒐᑕᐅᓕᖅᑐᓂᑦ, ᐱᕚᓪᓕᐅᑎᑦᑎᑎᓇᓱᒃᑐᑎᒃ 
ᐱᒡᒐᕐᓂᓕᖕᓂᒃ ᐊᒻᒪᓗ ᐃᓐᓇᕐᓂᒃ, ᑮᓇᐅᔭᓂᒃ 
ᐱᕈᖅᓰᕙᓚᐅᕐᒪᑕ ᑕᒪᒃᑯᓂᖓ 
ᓄᓇᓯᐅᑎᑖᕈᑎᒃᓴᓂᒃ ᐱᒡᒐᕐᓂᓕᖕᓄᑦ, ᐊᒻᒪᓗ 
ᐃᒃᓯᕙᐅᑕᕐᓂᒃ ᐊᒻᒪᓗ ᐊᔭᐅᑉᐱᐊᓂᒃ. ᑕᐃᒫᒃ 
ᐱᓕᕆᔪᓐᓇᕋᑦᑕ ᑕᒪᒃᑯᓄᖓ ᓄᓇᒥᓂ 
ᓂᕈᔾᔪᑎᒃᓴᓂᒃ. 
 
ᑭᓯᐊᓂᓕ ᓄᓇᓕᖏᓐᓂ ᐱᒡᒐᕐᓂᓖᑦ 
ᐸᖅᑭᔭᐅᑦᑎᐊᓐᖏᑦᑐᒋᒃᐸᑕ, ᑕᐃᒫᒃ ᓱᓕᔪᑎᑦ, 
ᐅᓐᓂᕈᑎᖃᕆᐊᓖᑦ ᓄᓇᕗᒻᒥ ᐃᓄᐃᑦ  

ᐱᔪᓐᓇᐅᑎᖏᓐᓂᒃ ᒥᕐᖑᐃᖅᓯᔨᒃᑯᓐᓄᑦ. 
 
ᐅᖃᕐᕕᒃᓴᐅᓗᐊᓐᖏᒻᒪᓕ ᓄᓇᓕᕋᓛᓂ ᑕᒪᒃᑯᐊ 
ᐅᔾᔨᕆᔭᐅᓐᖏᑦᑕᕆᐊᖏᑕ. ᑐᓴᖅᑕᕋᓗᐊᕋ 
ᐅᓂᒃᑳᕆᓚᐅᖅᑕᖓ ᓄᓇᓯᐅᑎᐅᑉ ᐅᓯᕕᖓᓂ 
ᐊᔾᔭᖅᑕᐅᕙᒃᑐᓂᒃ ᐅᓯᑲᖅᑕᕈᓗᑐᐃᓐᓇᖅᑐᑦ. 
ᑭᓯᐊᓂᓕ ᑕᒪᓐᓇ ᑕᐃᒫᒃ ᐅᖃᐅᑕᐅᔪᓐᓇᓐᖏᒻᒪᖔᑦ 
ᐃᓱᒪᒋᓐᖏᓚᕋ. ᐃᑲᔪᖃᑦᑕᖅᓯᒪᒐᒪ ᓄᓇᓕᑦᑎᓐᓂ 
ᓄᓇᓯᐅᑎᒃᑯᑦ ᐅᓯᓪᓗᖓ ᐃᑭᔪᒪᔪᓂᒃ ᐊᓯᐊᒍᑦ 
ᐱᔾᔪᑎᒃᓴᖃᓐᖏᑦᑐᓂᒃ. 
 
ᑭᓯᐊᓂᓕ ᓄᓇᓕᖏᓐᓂ ᐱᓂᕐᓗᒃᑕᐅᓱᒋᒃᐸᑕ, 
ᑕᐃᒪ, ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓂᒃ 
ᒥᕐᖑᐃᖅᓯᔨᒃᑯᑦ ᐊᓪᓚᒡᕕᖃᕐᒪᑕ ᓴᓪᓕᓂ ᐊᒻᒪ 
ᐅᖄᓚᕕᒃᓴᐅᓪᓗᑎᒃ ᐅᓐᓂᕈᒪᓗᓂ 
ᐃᓱᒫᓘᑎᒋᔭᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑦ. ᐃᖃᓗᐃᑦ ᐱᖓᓐᓇᖓᓄᑦ, 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 290 - 3(2): ᐃᒥᒐᐃᑦ 

ᑖᒃᓰᔭᕈᑕᐅᓚᐅᕐᓕᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐊᐱᕆᔪᒪᓕᕐᒥᔭᕋ ᑮᓇᐅᔭᓕᕆᓂᕐᒧᑦ 
ᒥᓂᔅᑑᔪᖅ. 
 
ᑕᐃᒪ ᐱᕙᓪᓕᐊᔪᒃᑯᑦ ᑐᓴᕐᓇᖅᐸᓪᓕᐊᓯᒪᓕᕐᒥᖕᒪᑦ 
ᑕᒪᒃᑯᐊ ᐊᓯᖏᑦ ᒐᕙᒪᒋᔭᕗᑦ 
ᕿᒥᕐᕈᓇᕙᓪᓕᐊᓲᖑᖕᒪᑕ ᑕᒪᒃᑯᓄᖓ ᐃᒥᒐᕐᓄᑦ 
ᑖᒃᓯᐅᔪᒥᒃ. ᑕᐃᒫᒃ ᕿᒥᕐᕈᕙᓪᓕᐊᒍᓐᓇᕐᒪᖔᑕ 
ᓇᓗᓇᓐᖏᑦᑐᖅ ᓯᕗᒧᑦ ᑕᑯᓐᓈᓐᖑᐊᕈᑦᑕ ᐃᓅᓯᕗᑦ 
ᑎᒥᒧᑦ ᐊᑑᑎᖃᖅᔫᒥᔪᓂᒃ ᐊᑐᖁᔨᒐᓗᐊᕋᑦᑕ.  
 
ᐊᒻᒪᓗ ᒐᕙᒪᒋᔭᕗᑦ ᐅᖃᐃᓇᖅᐸᑦᑐᓂ 
ᑮᓇᐅᔭᖃᒡᒐᖓᑕᒎᖅ ᑕᐃᒪ 
ᓄᐊᑎᒍᑎᔅᓴᐅᑎᓈᕈᓐᓇᕐᓂᓂᖅ. 
ᕿᒥᕈᕙᓪᓕᐊᓯᒪᒻᒪᖔᑕ ᑕᐃᒪᐃᑦᑐᒥ ᐊᐱᕆᔪᒪᔭᕋ 
ᒥᓂᔅᑑᔪᒃ. ᖁᔭᓐᓇᒥᒃ ᐅᖃᑦᑎᒃᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᑯᔭᓐᓇᒥᒃ. ᒥᓂᔅᑐ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᐲᑐᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᖁᔭᓐᓇᒦᖅᐸᕋ ᐅᑲᓕᖅ ᑖᓱᒥᖓ 
ᐊᐱᕆᕋᑖᕐᖓᑦ. ᐄ, ᐊᐱᖁᑎᔅᓯᐊᕙᒃ ᖃᐅᔨᒪᒐᑦᑕ 
ᐃᓱᒫᓘᑎᖃᑦᑐᐃᓇᐅᒐᑦᑕ  ᖃᓄᐃᓂᖏᓐᓂ 
ᓄᓇᕗᒻᒥᐅ ᒫᓐᓇ ᐃᓱᒪᒃᓴᐅᑎᒋᓚᐅᓐᖏᑕᕗᑦ 
ᑕᒪᒃᑯᐊ ᑕᒃᓰᔭᐃᔭᐅᔭᖅᑕᖏᓐᓂ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 
ᐃᓚᒋᐊᕈᒃ ᒥᓂᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪᓐᓇ 
ᐅᐸᑕᐅᔮᔪᖏᓐᓂᑦᑎᓐᓄᑦ ᓈᒻᒪᓈᖅᓯᒪᖃᐅᒐᑦᑕ 
ᑭᓯᐊᓂ ᐃᓚᖏᑦ ᓱᑲᖃᓗᐊᖅᑎᓪᓗᒋᑦ ᐊᐅᖏᑎᒍᑦ 
ᑕᒪᓐᓇ ᐊᑦᑕᓐᓇᕈᑕᐅᒻᒪᑦ ᑖᑯᐊ 
ᓴᕿᐸᓪᓕᐊᑐᐃᓐᓇᓂᐊᕐᖓᑕ ᐊᒥᓲᓗᐊᓕᖅᑐᑎᓪᓗ.  
 
ᓄᓇᕗᒻᒥᐅᖁᑎᕗᑦ ᑕᒪᑯᓂᖓ 
ᑎᑭᑕᐅᓚᐅᖏᓐᓂᖏᓐᓂ ᐊᒥᓱᕈᓐᓂᐅᓴᒻᒪᑕ ᐊᒻᒪᓗ 
ᒫᓐᓇ ᕿᓂᕋᓗᐊᕋᑦᑕ ᑮᓇᐅᔭᓕᐅᕈᖃᖅᑎᑦᓴᐅᔪᓂ 
ᑕᐃᒪ ᑖᒃᓯᔭᐅᔭᓐᑕᐅᓂᖃᑕ ᑖᑯᐊ 
ᕿᒥᕈᔭᐅᓕᒃᑎᓪᓗᒋ ᐊᓯᑎᓐᓄᑦ ᑲᓇᑕᒥᐅᓄ ᑕᐃᒫ 
ᕿᒥᕈᔭᐅᑉᐸᑦ ᓇᒻᒪᒍᔭᖑᐊᕋᓗᐊᒻᒪᑦ, ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦ ᒥᓂᔅᑕ ᐅᑲᓕ, ᒥᓂᔅᑕ ᐲᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ 
ᐅᖃᖅᑏ ᖁᔭᓐᓇᒦᕆᕙᕋ ᒥᓂᔅᑕ ᐅᑲᓕᖅ ᑖᓇ 
ᐊᐱᕆᕋᑖᖓ. ᐄ, ᑐᑭᓯᕗᖓ ᑕᐃᒪ ᓂᐅᔭᐅᒥᑦ 
ᐅᖃᓕᒫᓚᐅᕐᒥᒐᒪ ᖁᐃᓂᓗᐊᖅᑐᐊᓘᓕᕐᓂᖏᓐᓄᑦ  

ᑕᐃᑯᐊ ᑕᐅᓇᓂᕐᒥᐅᑦ. ᐄ, 
ᑖᒃᓰᔭᐃᔭᐅᑎᒃᑲᓂᕈᑎᒃᓴᒥᒃ ᕿᓂᖏᓐᓇᑕ.  
 
ᑕᐃᒪᐃᑦᑐᒧ ᑭᓯᐊᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ ᐊᕌᒍᒐᓴᐅᓕᖅᑐᓂᒃ 
ᐃᓕᑕᖅᑎᓯᒪᖕᒪᑕ ᑕᒪᒃᑯᓂᖓ 
ᐃᒥᒐᕈᓐᓃᑲᐃᓐᓇᖅᓯᒪᔪ ᑕᒻᒪᑯᓂᖓ 
ᑕᑯᒃᓴᐅᑎᑦᑎᖃᑦᑕᕐᒥᒻᒪᑕ 
ᐃᓕᓂᐊᑎᑦᓯᕙᓪᓕᐊᓪᓗᑎᒃ ᐃᓕᓐᓂᐊᕕᒻᒦᑦᑐᑦ 
ᐃᓕᓐᓂᐊᖅᑏᑦ ᐅᑲᔪᖃᑦᑕᖅᖢᒋ 
ᐃᒥᒐᓗᐊᖃᑦᑕᓐᓂᖅ ᐱᐅᖏᒻᒪᑦ. ᓱᑲᖃᓗᐊᓂᖓᓄᓐ 
ᑕᒪᓐᓇ ᐃᓕᓐᓂᐊᑎᑦᑎᓂᖅ ᐱᒻᒪᕆᐊᓘᖂᕐᒪᑦ 
ᑖᔅᓯᔭᐃᔭᑎᓐᖏᖔᕐᓗᒋᑦ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ ᒥᓂᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦ ᐅᖃᑦᑎᑦᑎᔩ. (ᑐᓵᔨᑎᒍᑦ) $40 
ᒥᓕᐊᓐᑖᓚᓂ ᐊᑭᓕᔅᓴᖃᑉᐸᓪᓕᐊᒐᑦᑕ ᑕᒪᒃᑯᐊ 
ᓇᓕᒧᒍᐃᖅᓴᐃᖏᒻᒪᑕ ᑮᓇᐅᔭᐃᔭᕈᑎᕗᑦ 
ᑮᓇᐅᔭᕗᓪᓗ ᑮᓇᐅᔭᖅᑖᐸᓪᓕᐊᖏᓐᓇᑦᑕ 
ᓯᕗᓂᒃᓴᒥ. 
 
ᑕᐃᒪ ᑮᓇᐅᔭᖅᑖᕝᕕᒋᓪᓗᐊᑕᑦᑕᕗᑦ ᑖᑯᐊ 
ᑮᓇᐅᔭᑎᒍᑦ ᐊᖏᖃᑎᒌᑦ ᕿᒥᕐᕈᒋᐊᖃᕋᑦᑕ ᖃᓄᖅ 
ᑮᓇᐅᔭᓂᒃ ᓴᕿᑎᒋᒐᓱᐊᖔᕆᐊᖃᒻᒪᖔᑦᑕ 
ᒐᕙᒪᐅᓗᑕ. ᐊᑐᕈᓐᓇᒻᒥᒐᑦᑎᒍ ᑖᒃᓯᔭᐃᔭᕈᑏᑦ 
ᐃᒻᒪᓇ ᓄᖅᑲᖅᐸᓪᓕᐊᑎᑦᑎᖏᓪᓗᒋᑦ 
ᓱᐴᖅᑐᖃᑦᑕᖅᑐᓄᑦ ᑕᒪᓐᓇ 
ᐃᓅᑦᑎᐊᕙᐅᓐᓇᖏᑦᑐᐃᑦ. ᐄ ᑖᓐᓇ 
ᐊᐱᕆᑲᓐᓂᖅᑲᕋ ᓇᓗᓇᐃᖅᓯᒍᓐᓇᒻᒪᖔᑦ ᑕᒪᓐᓇ 
ᕿᒥᕐᕈᓇᓪᓗᓂᐅᒃ ᓯᕗᓂᔅᓴᒥ. ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦ ᒥᓂᔅᑕ ᐅᑲᓕᖅ. ᒥᓂᔅᑕ 
ᐲᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ 
ᐅᖃᑦᑏ, ᒥᓂᔅᑕ ᐅᑲᓕᖅ ᖁᔭᓐᓇᒦᖅᐸᕋ ᐃᑉᐸᒃᓴᖅ  

ᕼᐊᑦᓕ ᑕᐃᒃᑯᓂᖓ ᐊᑭᓕᐅᑎᒋᔭᐅᖃᑦᑕᖅᑐᑦ 
ᑖᒃᓯᒋᔭᐅᓂᖏᓐᓄᑦ ᐃᑉᐸᒃᓴ ᐅᖃᐅᓯᖃᓚᐅᒥᒻᒪᑕ. 
 
ᐊᕌᒎᓕᖅᑐᖅ ᒐᕙᒪᒃᑯᑦ ᓴᕿᑦᑎᑦᑎᓚᐅᖅᓯᒪᒻᒪᑕ 
ᑖᒃᓰᔭᐅᔭᒃᑎᓪᓗᑎᒃ ᓯᒡᒐᓕᐊᓄᑦ. ᑕᒪᒃᑯᐊ 
ᓱᐴᖅᑐᖅᑐᑦ ᐅᓄᕈᓐᓃᖅᐸᓪᓕᐊᓂᐊᖅᓱᕆᓪᓗᒋ 
ᑕᐃᒫᒃ ᑖᒃᓯᔭᐃᔭᖅᑎᑦᑎᒐᓗᐊᕋᑦᑕ 
ᐊᒥᓱᕈᖅᐸᓪᓕᐊᑐᐃᓐᓇᓂᐊᒥᔪᑦ ᓯᒐᓕᐊᖅᑐᖅᑐᑦ 
ᓱᐴᖅᑐᖅᑐᑦ.  
 
ᑕᒪᑐᒥᖓ ᐱᓕᕆᐊᖃᕋᑦᑕ 
ᑐᐹᑯᑐᓗᐊᖅᑕᐃᓕᓐᓂᕐᒥ ᐄ, ᑖᒃᑯᓂᖓ 
ᑕᐃᒫᑦᓴᐃᓐᓇᖅ ᓲᕐᓗ ᑕᐅᑐᒃᑲᒪ Drop the Pop 
ᐃᒥᒐᕈᓐᓃᕐᓗᓯ ᑕᐃᒃᑯᐊ ᓴᖅᑭᓚᐅᖅᑕᖏᑦ 
ᐃᓄᓕᕆᔨᒃᑯᑦ ᐃᓕᓐᓂᐊᖅᐸᓪᓕᐊᖁᓪᓗᒋᑦ 
ᓱᑲᖃᓗᐊᕐᓂᖅ ᐊᑦᑕᓇᕐᓂᖓᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᖃᐅᔨᒪᒐᒪ 
ᑕᐃᒃᑯᐊ ᐃᒪᒐᕈᓐᓃᕐᓗᑖᓚᓯᒪᔪᑦ ᐃᓛᒃ 
ᓴᖅᑭᔮᖃᑦᑕᖅᓯᒪᒻᒪᑦ. ᓱᓕ ᐊᒥᓱᐊᓗᐃᑦ 
ᐃᒥᒐᖃᑦᑕᕐᖓᑕ ᐃᒥᒐᓐᓂᒃ. ᑕᒪᓐᓇ 
ᑎᒥᑦᓯᐊᕆᓐᓇᖏᒻᒪᑦ. ᐃᒪᓐᓇ ᐊᒃᑐᐃᖃᑦᑕᖅᖢᓂᓗ 
ᐊᒥᓱᐊᓗᓐᓂᒃ ᓱᕈᓯᑦᑎᓐᓂᒃ. ᑕᐃᒪ ᒥᓂᔅᑕ  
ᓯᕗᓂᒃᓴᒧᑦ, ᑮᓇᐅᔭᖅᑑᑎᔅᓴᓂᒃ 
ᐃᓱᒪᔅᓴᖅᓯᐅᕈᑎᒋᔪᓐᓇᕐᒪᖔᒍ ᐊᐱᕆᕗᖓ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᐊᐱᕆᒻᒪᑦ. ᐃᖅᑲᐅᒪᕗᖓ 
ᐊᕐᕌᒍᒐᓴᐅᓚᐅᖅᑐᓂ ᐃᖃᓗᒃᑑᑦᑎᐊᕐᒥ, 
ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ 
ᑕᑯᒃᓴᐅᑎᑦᑎᑎᓪᓗᒋᑦ, ᓇᓚᐅᑦᑖᖅᑎᑦᑎᑎᓪᓗᒋᑦ 
ᐃᒥᒐᖃᐅᒻᒥ ᐊᑕᐅᓯᕐᒥᒃ ᖃᓄᑎᒋ 
ᓱᑲᖅᑲᖅᑎᒋᖕᒪᖔᑦ. ᐊᒻᒪ ᑭᐅᓚᐅᖅᓯᒪᒐᒪ 
ᐱᖓᓲᓇᓱᒋᓪᓗᒋᑦ ᐊᓘᑏᑦ. ᑭᐅᔭᐅᓚᐅᖅᐳᖓᓕ 
14-ᖑᕗᒡᒎᖅ ᐊᓘᑏᑦ ᓱᑲᖃᕐᓂᖏᑦ. ᑕᐃᒫᒃ, 
ᖃᐅᔨᒪᑦᑎᐊᖅᐳᖓ ᑎᒥᒧᑦ ᐱᐅᓐᖏᓐᓂᖏᓐᓂᒃ 
ᐊᒻᒪ ᖁᐃᓐᓂᒍᑕᐅᔪᓐᓇᕐᓂᖏᓐᓂᒃ ᐊᒻᒪ ᑭᒍᑎᓄᑦ. 
 
ᐄ, ᒥᔅᑕ ᐅᑲᓕᖅ ᐅᖃᐅᓯᕆᔭᖓ ᒪᓕᒡᓗᒍ, 
ᑕᒪᑐᒥᖓ ᖃᐅᔨᓚᐅᕋᒥ ᐊᒻᒪ ᓄᖅᑲᐅᑎᖃᓚᐅᕋᒥ. 
ᑕᕝᕙᑦᑕᐅᖅ ᑕᐃᒫᒃ ᓄᓇᕗᒻᒥᐅᑦ ᐃᓇᖏᑦ 
ᓄᖅᑲᖁᒐᓗᐊᕆᕙᕗᑦ. ᐃᒪᒐᖃᑦᑕᓗᐊᕐᓂᖅ, 
ᐱᓗᐊᖅᑐᒥᒃ ᓱᑲᖃᓗᐊᖅᑐᓂᒃ, ᐃᓛᒃ 
ᑕᒪᒃᑯᐊᑐᐊᖑᓐᖏᑦᑐᑦ ᐃᒪᒐᑦ ᓱᑲᓖᑦ ᑕᒪᒃᑯᐊᓗ 
ᐃᒥᒐᒃᓴᐃᑦ, ᖃᐅᔨᒪᔭᐅᓕᖅᐸᓪᓕᐊᒃᐸᑕ 
ᓱᑲᖃᓗᐊᖅᑐᓂᒃ ᐱᖃᑦᑕᖅᐸᑕ ᑎᒥᒧᑦ 
ᐱᐅᒍᓐᓃᕈᑕᐅᔪᓐᓇᕐᓂᖏᓐᓂᒃ. 
 
ᖃᐅᔨᒪᕗᖓᓕ ᖃᐅᔨᒪᑎᑦᑎᓂᖅ ᑕᒪᑐᒥᖓ 
ᐱᐅᓛᖑᓂᖓᓂᒃ ᑐᓴᐅᒪᓂᐅᑉ. ᐊᒻᒪᓗ 
ᑖᒃᓰᔭᐃᔭᕐᓂᐅᕐᒧᑦ ᐊᑭᑦᑐᕆᐊᕈᑕᐅᔪᓐᓇᕆᕗᖅ. 
ᓄᓇᕗᒻᒥᐅᑦ, ᐱᓗᐊᖅᑐᒥᒃ, 
ᐊᒃᓱᕉᑎᖃᐃᓐᓇᖅᑎᓪᓗᒋᑦ ᓂᕿᑖᕋᓱᖕᓂᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓂᒋᐊᓄᑦ 
ᕿᑭᖅᑖᓘᑉ, ᒥᔅᑕ ᓯᐊᓪ. 
 
ᐊᐱᖅᑯᑦ 291 - 3(2): ᐃᒡᓗᓂᑦ 

ᖃᐅᔨᓴᖅᑎᒃᑲᓐᓃᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 9-
ᖑᓕᕐᒪᑕ ᐅᓪᓗᐃᑦ ᒪᓕᒐᓕᐅᖅᑏᑦ 
ᐱᒋᐊᓚᐅᖅᑎᓪᓗᒋᑦ,  

ᐊᐱᕆᓚᐅᖏᓇᒻᒪ ᓱᓕ ᐃᓪᓗᓕᕆᔨᖅᔪᐊᒃᑯᓐᓄᑦ. 
ᑕᐃᒫᒃ ᑐᓐᖓᓱᖏᑦᑐᐊᓘᔮᖅᑎᖁᓇᒍ 
ᐊᐱᕆᓂᐊᕐᕋᒃᑯᑦ. ᑖᓐᓇ ᐊᐱᖅᑯᑎᒋᓂᐊᖅᑕᕋ 
ᓯᕗᓪᓕᖅᐹᖅ, ᒥᓂᔅᑕᖓᓐᓄᑦ. 
 
ᑖᒃᑯᐊ $100 ᒥᓕᐊᓂᒃ ᐸᐸᑕᐅᔪᓂᒃ 
ᐊᕝᕙᐃᖅᑕᐅᓯᒪᔪᖃᖅᐹ ᖃᐅᔨᓴᖅᑎᒃᓴᓄᑦ 
ᐃᒡᓗᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᐃᓪᓗᓕᕆᓂᕐᒧᑦ, ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐳᐃᒍᖅᑕᐅᓱᒋᓕᖅᑲᐅᒐᓗᐊᕐᕋᒪ 
ᒪᓕᒐᓕᐅᖅᑎᒧᑦ. ᖁᕕᐊᓱᒃᐳᖓᓗ ᐳᐃᒍᓐᖏᒻᒪᖓ. 
 
ᐄ, ᑖᒃᑯᐊ $100 ᒥᓕᐊᑐᐃᓐᓇᐅᓐᖏᒻᒪᑕ. 
ᓄᓇᕗᒻᒥ ᐃᓪᓗᓕᐅᕐᓂᕐᒧᑦ ᐸᐸᑦᑎᔨᒃᑯᓐᓄᑦ, 
ᑖᒃᑯᐊᑦᑕᐅᖅ ᐃᓚᓕᐅᑎᓯᒪᒋᕗᑦ 
ᐊᐅᓚᑦᑎᔾᔪᑕᐅᔪᓄᑦ ᑯᐊᐳᕋᐃᓴᓐᑯᑦ 
ᐊᑐᕈᓐᓇᖅᑕᖏᑦ. ᑕᐃᒪᐃᒻᒪᑦ ᔫᓐᒥ 13-ᑲᓐᓂᕐᓂᒃ 
ᐊᖏᕈᓐᓇᖅᓯᓚᐅᖅᑐᒍᑦ ᑖᒃᑯᓄᖓ 
ᐱᔭᕆᐊᑐᓂᖅᓴᓄᒃ ᐃᓂᐅᒐᔭᖅᑐᓂᒃ. ᑖᒃᑯᐊᓗ 
ᐊᓐᖑᑎᒐᓱᐊᕈᑎᒋᒐᔭᖅᑕᑎᓐᓂᒃ ᓴᓇᒋᐊᓕᑐᖃᓐᓂᒃ. 
 
ᑮᓇᐅᔭᖅᑕᖃᑦᑐᖅ ᐃᓚᒋᐊᕈᑕᐅᓂᐊᖅᑐᓂᒃ 
ᐃᖅᑲᓇᐃᖅᑎᓄᑦ. ᑕᒪᓐᓇ ᑕᑯᒃᓴᐅᑎᑕᐅᕙᓪᓕᐊᔪᖅ  
ᑐᓴᒐᔅᓴᑎᒍᑦ ᑕᒪᒃᑯᓂᖓ ᑲᒪᒐᔭᖅᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᖅᑳᓪᓗᖓᖃᐃ, ᐅᖃᐅᓯᖃᕋᓗᐊᕐᕋᒪ 
ᑖᒃᑯᓂᖓ ᐅᐊᔭᓕᕆᓂᕐᒧᑦ ᐱᔪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᕐᓚᕆᑭᐊᖅ ᑖᒃᑯᐊ ᐊᒡᒍᖅᓯᒪᒻᒪᖔᑕ 
ᓇᓗᓇᐃᕌᓂᒃᓯᒪᖏᓐᓇᒪ. ᑕᓪᓕᒪᓪᓗᑭᐊᖅ, 
ᑎᓴᒪᓪᓗᑭᐊᖅ, ᒪᕐᕉᓪᓗᑭᐊᖅ ᐊᑐᓂᒃ 
ᐊᕕᑦᑐᖅᓯᒪᓂᐅᔪᓄᑦ; ᑖᒃᑯᐊ ᑐᑭᓯᒋᐊᕈᒪᒍᓂᒋᑦ, 
ᐊᑦᔨᒌᖏᒻᒪᑕ ᑖᒃᑯᐊ ᓴᓇᔨᐅᔪᑦ ᖃᐅᔨᓴᖅᑏᓪᓗ. 
ᖃᓄᖅ ᐊᒡᒍᖅᓯᒪᒻᒪᖔᑕ ᓇᓗᒋᒐᒃᑯ ᒫᓐᓇ.. ᑖᒃᑯᐊ 
ᖃᐅᔨᒋᐊᓚᐅᕐᓗᒋᑦ ᑭᐅᓛᖅᐸᕋ ᐊᒻᒪᓗ ᑐᓂᓗᒍ 
ᑖᒃᓱᒧᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖃᑖᓂ 
ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᑐᑭᐅᓯᐅᒪᒐᒪ ᐃᒡᓗᓕᕆᔨᖅᔪᐊᒃᑯᑦ ᑎᑎᕋᓚᐅᕐᒪᑕ 
ᖃᐅᔨᓴᖅᑎᑦᓯᓄᑦ ᑮᓇᐅᔭᖅᑕᖃᕐᓂᕋᖅᑎᓪᓗᑎᑦ, 
ᓲᕐᓗ ᐅᐊᔭᓕᕆᔨᒃᓴᓂᒃ ᖃᐅᔨᓴᖅᑎᓯᐅᒐᔭᖅᑐᓂᒃ. 
ᓲᖃᐃᒻᒪ ᑎᑎᕋᖅᓯᒪᓗᒍ ᑭᓯᐊᓂ ᑎᑎᕋᓚᐅᕐᒪᑕ 
ᐃᓪᓗᓕᕆᔨᒃᑯᓐᓂ. 
 
ᑕᖅᑭᓄᑦ ᐱᖓᓱᓄᑦ ᐅᑕᖅᑭᓯᒪᓕᖅᑐᑦ. ᓱᓕ 
ᑎᑎᖅᑲᓂᒃ ᑐᓂᔭᐅᓚᐅᖅᓯᒪᓐᖏᒻᒪᑦ. ᒥᓂᔅᑕ  
ᐊᐱᕆᒍᒪᕙᕋ ᑖᓐᓇ ᐅᖃᕐᕕᖃᒃᑲᓐᓂᖁᓪᓗᒍ 
ᑕᐃᒃᑯᓄᖓ ᐃᖅᑲᓇᐃᔭᖅᑎᑖᕈᓐᓇᖅᓯᓂᐊᕐᖓᑕ, 
ᐅᖃᖅᑏ.  

 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐃᒡᓗᓕᕆᔨᖅᔪᐊᒃᑯᑦ, ᑖᒃᑯᑎᒍᓇ 
ᑮᓇᐅᔭᑎᒍᑦ ᐊᐅᓚᑦᑎᓂᕐᒧᑦ, ᑖᒃᑯᐊ ᐊᓯᖏᓐᓄᑦ 
ᑐᕌᖓᓐᖏᒻᒪᑕ, ᒪᑯᓄᖓ ᐅᐊᔭᓕᕆᓂᕐᒧᑦ 
ᖃᐅᔨᓴᖅᑎᓄᑦ ᐱᓕᕆᕕᐅᔪᓂᒃ. 
 
ᖃᐅᔨᒪᓐᖏᓐᓇᒪ ᑐᓴᖃᑦᑕᖅᑕᖏᓐᓂᒃ, 
ᖃᐅᔨᒋᐊᕈᓐᓇᖅᑕᕗᑦ ᑖᒃᑯᓂᖓ 
ᐊᖏᖅᑕᐅᓚᐅᖅᑐᓂᒃ. ᖃᐅᔨᒪᔭᒃᑯᓪᓕ, 
ᐊᖏᖅᑕᐅᓚᐅᖅᑐᑦ ᑲᒪᔨᐅᓂᐊᖅᑐᓂᒃ ᑖᒃᑯᐊ 
ᐅᐊᔭᓕᕆᔨᓐᓄᑦ ᐃᒡᓗᐃᑦ ᐱᔭᕇᖅᑕᐅᑎᓪᓗᒋᑦ 
ᖃᐅᔨᓴᕐᓂᕐᒧᑦ. ᑭᓯᐊᓂ ᖃᐅᔨᒪᔭᑐᐊᕆᒐᒃᑭᑦ 
ᑕᐃᒃᑯᐊ ᐅᐊᔭᓅᖅᑐᑦ ᖃᐅᔨᓴᖅᑕᐅᓂᖏᑦ 
ᖃᐅᔨᓴᖅᑕᐅᒋᐊᖃᓲᖑᒻᒪᑕ. 
 
ᑭᓯᐊᓂ ᖃᐅᔨᒋᐊᕐᓂᐊᖅᑲᕋ ᑖᒃᑯᐊ 
ᖃᐅᔨᒪᔭᑐᐊᕆᒐᒃᑭᑦ ᐃᖅᑲᓇᐃᔭᖅᑎᓄᑦ 
ᐃᓂᒃᓴᐅᔪᑦ. ᑖᒃᑯᐊ ᓴᖅᑭᓚᐅᓐᖏᓇᑦᑎᒍᑦ ᐊᓯᐊᓄᑦ 
ᐱᓕᕆᒐᔭᖅᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᑯᐊ 
ᑕᕝᕙ ᑎᑎᖅᑲᐃᑦ 
ᐃᒡᓗᓕᕆᔨᖅᔪᐊᒃᑯᓐᓃᓐᖔᓚᐅᖅᑐᑦ ᑭᓐᖓᕐᓄᑦ 
ᑖᒃᑯᓄᖓ ᑐᐊᕕᕐᓇᖅᑐᓕᕆᔨᒃᑯᓐᓄᑦ ᐱᓚᐅᖅᑐᑦ. 
ᐃᖅᑲᓇᐃᔭᖅᑎᒃᓴᒥᒃ ᐱᔪᓐᓇᓚᐅᕋᓗᐊᕐᒪᑕᒎᖅ 
ᑭᓯᐊᓂ ᑎᑎᕋᖅᓯᒪᔪᓂ ᐱᒍᒪᓚᐅᕐᒪᑕ 
ᑮᓇᐅᔭᖅᑖᕈᒪᓂᐊᖅᑲᑕ. ᑖᓐᓇ  

ᖃᐅᔨᒋᐊᖅᑕᐅᖁᓇᐅᒐᓗᐊᖅ ᑖᒃᑯᐊ 
ᓇᓂᓯᒐᔭᕐᓂᖏᓐᓂᒃ ᐃᖅᑲᓇᐃᔭᖅᑎᒧᑦ 
ᐃᓂᒃᓴᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ 
ᓴᖅᑭᓚᐅᖅᑕᕗᑦ ᐱᔭᕆᐊᑐᔪᓄᑦ ᑐᕌᖓᒻᒪᑕ 
ᑭᓐᖓᓂ, ᐊᕐᕕᐊᓂᓗ, ᐃᖃᓗᑦᑑᑦᑎᐊᓂᓗ. 
 
ᑕᐃᒪ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᓄᓇᓕᖏᓐᓂᒃ 
ᖃᐅᔨᒋᐊᒃᑲᓐᓂᕈᓐᓇᖅᑲ ᐅᕙᖓᑦᑕᐅᖅ 
ᖃᐅᔨᒋᐊᒃᑲᓐᓂᕈᓐᓇᖅᑐᖓ. ᐊᒻᒪᓗ ᒫᓐᓇ 
ᓇᓗᓇᐃᕈᓐᓇᖏᓐᓇᒪ ᖃᓄᐃᓕᐅᕋᔭᕐᓂᕋᓂᒃ 
ᐊᑐᕈᓐᓇᖅᑰᕋᑦᑎᒍ ᑖᒃᑯᐊ ᑮᓇᐅᔭᐃᑦ. ᓲᕐᓗ, 
ᐃᓐᓄᒃᓯᓂᐊᕐᓗᑕ ᖃᐅᔨᓴᖅᑎᒥᒃ 
ᐊᓯᖏᓐᓃᓐᖔᕐᓗᓂ ᑖᓐᓇ ᖃᐅᔨᒋᐊᕐᓂᐊᖅᑲᕋ 
ᖁᔭᓐᓇᒦᒃ ᓴᖅᑭᖅᑲᐅᒻᒪᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ 
ᒥᔅᑕ ᐃᐊᓕᐊᑦ.  

ᐃᑲᔪᖅᑕᐅᕕᒻᒧᑦ ᐃᓚᒋᐊᖅᓯᓂᒃᓴᒥᒃ 
ᓄᓇᓕᓐᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᐅᑎᓕᕆᔨᒃᑯᓐᓂᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒧᑦ, 
ᑮᑦ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ  
ᒥᓂᔅᑕᖓᓐᓅᖅᑕᐅᒍᓐᓇᔮᖅᐸᓚᐃᓐᖏᑦᑐᖅ. 
 
ᑭᓯᐊᓂᓕ ᖁᕕᐊᓱᑦᑎᐊᓚᐅᕋᒪ ᓯᕗᓕᖅᑎ 
ᐅᖃᐅᓯᖏᓐᓂᒃ ᐅᖃᖅᑎᓪᓗᒍ, ᑕᐃᓐᓇᖃᐃ  

ᒐᕙᒪᒃᑯᓐᓅᕈᓐᓇᕐᒥᔪᖅᑕᐅᖃᐃ. 
 
ᐅᖃᖅᑏ, ᐃᑉᐸᒃᓴᖅ ᑲᑎᒪᑎᓪᓗᑕ 
ᒪᓕᒐᓕᐅᖅᑎᐅᔪᒍᑦ, ᒥᓂᔅᑕ ᓗᐊᓐ ᑯᓱᒐᖅ  
ᐅᖃᐅᓯᖃᓚᐅᕐᒪᑦ ᒥᓂᔅᑕᐅᕕᒋᔭᖓᒎᖅ 
ᐊᑭᑐᔪᖅᑐᕈᑎᓄᑦ ᐸᕐᓇᒃᑎᑦᑎᔨᖃᕐᒪᑕᒎᖅ. ᑖᒃᑯᐊ 
ᕿᒥᕐᕈᓪᓗᒋᑦ ᐊᐅᓚᓂᖏᓐᓄᑦ ᑕᐃᒃᑯᐊ 
ᐋᖅᑭᒃᓯᒪᓂᖏᑦ ᑮᓇᐅᔭᑦ 112-ᓂᒃ 
ᐃᖅᑲᓇᐃᔮᑦᑕᖅᑕᖃᓐᖓᑦ ᐊᒻᒪᓗ 44-ᖑᔪᑦ 
ᐱᔭᕆᐊᖅᑐᓂᖅᓴᐅᔪᑦ 13 ᐸᕐᓇᒍᑦᑎᓂᕐᒧᑦ.  
 
ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓄᑦ ᑖᒃᑯᐊᒎᖅ 
ᐱᔨᑦᑎᖅᐸᒻᒥᔪᑦ ᐊᒥᓱᑲᓪᓚᐅᔪᓂᒃ ᐊᔾᔨᒌᓐᖏᑦᑐᓂᒃ 
ᐱᖁᑎᖏᓐᓂᒃ ᒐᕙᒪᒃᑯᑦ ᒪᓕᒐᓕᕆᔨᒃᑯᑦ 
ᐃᓚᒋᔭᐅᓪᓗᑎᒃ.  
 
ᐅᖃᖅᑏ, ᑕᐃᒃᑯᓄᖓᓕ ᐊᓄᓪᓚᑦᓰᕕᐅᔪᒥ ᐊᒻᒪᓗ 
ᐊᓯᖏᓪᓗ ᕿᒥᕐᕈᖃᑕᐅᓚᐅᖅᓯᒪᒐᒪ ᑕᑉᐱᑲᓂ 
ᐃᑲᔪᖅᑕᐅᕕᒻᒥᒃ. ᐄ, 
ᖃᓄᐃᓕᔭᐅᒋᐊᖃᓪᓚᕆᓕᖅᑐᖅ. 
 
ᐱᓕᕆᔨᖏᑦ ᐅᖃᓚᐅᖅᓯᒪᕙᑦ ᒐᕙᒪᒃᑯᓐᓂ 
ᓄᓇᓕᓐᓂ ᒐᕙᒪᒃᑯᓄᓪᓗ ᐊᐱᕆᓚᐅᖅᐹ 
ᖃᐅᔨᓴᕆᐊᕈᓐᓇᕋᔭᕐᒪᖔᑕ ᕿᒥᕐᕈᔭᐅᓗᓂ  
ᑕᑉᐱᓐᓇ ᕿᑭᖅᑖᓗᒻᒧ ᐃᑲᔪᖅᑕᐅᕕᐅᔪᖅ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓴᔨᒃᑯ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᑮᑦ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᕿᓂᓪᓚᕆᑦᑐᐊᓘᔮᓕᕐᖓᓄᓇ ᑖᒃᑯᐊ 
ᓇᓗᓇᐃᖅᓯᓯᒪᑦᑎᐊᖅᑐᑦ ᐸᕐᓇᒍᑕᐅᔪᓂᒃ 
ᐊᑭᑐᔫᑎᓄᑦ.  
 
ᑕᐃᒪ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᓐᖑᕋᒪ 
ᐅᖃᐅᔾᔭᐅᒐᓱᓕᓚᐅᕋᓗᐊᕋᒪ ᐊᓄᓪᓚᒃᓰᕕᐅᑉ 
ᒥᒃᓵᓄᑦ ᐱᓕᕆᔨᖁᑎᓐᓄᑦ ᑭᓯᐊᓂ ᐅᕙᖓᖔᖅ 
ᐅᖃᓚᐅᖅᓯᒪᕗᖓ, “ᑕᐃᒪ, ᑕᑯᑎᑐᐃᓐᓇᓚᐅᓐᖓ.” 
ᑕᑲᓄᓐᖓᓕᓚᐅᖅᐳᖓ 
ᖁᐊᖅᓵᓐᓇᒻᒪᕆᓚᐅᖅᓯᒪᔪᖅ, ᐅᖃᖅᑏ, 
ᐅᖃᓕᖅᑐᖓᓗ, “ᖃᓄᐃᓕᒍᓐᓇᖅᑭᑕ?” 
ᐃᓱᒪᔅᓴᖅᓯᐅᕈᑎᔅᓴᓂᒃ ᐅᖃᕈᓘᔭᓕᓚᐅᖅᐳᑦ. 
ᐅᖃᓚᐅᖅᐳᖓ ᑐᒃᓯᕋᐅᑎᓕᐅᕆᐊᖃᕐᓂᑎᓐᓂᑦ 
ᐊᑭᑐᔪᖅᑐᕈᑎᓄᑦ 
ᐸᕐᓇᐅᑎᑎᒎᕈᑎᒋᓂᐊᖅᑕᑦᑎᓐᓂᑦ, ᑕᕝᕗᖓᓗ 
ᐄᑉᐳᕈᒥᓘᓐᓃᑦ ᒪᐃᒥᓘᓐᓃᑦ ᐃᓛᒃ ᐊᕐᕌᓂ. ᐄ, 
ᑐᓴᖃᑦᑕᖅᓯᒪᔭᒃᑲ ᕿᑎᕐᒥᐅᓂ ᑕᑉᐱᓐᓇᒎᖅ 
ᐱᑐᖄᓘᓕᕐᖓᑦ ᐃᑲᔪᖅᑕᐅᕕᒃ ᐊᑦᑕᓇᖅᑐᓂᒃ 
ᑎᒍᔭᐅᒪᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᑎᓐᓄᑦ.  
 
ᑕᐃᒪᓕ ᑭᐅᓗᒍ ᒥᔅᑕ ᐃᐊᓕᐊᑦ, ᑖᒃᑯᐊ 
ᐸᕐᓇᒍᑎᐅᔪᒥᒃ ᐊᑐᓚᐅᖅᑐᑦ ᑕᒃᑯᓄᖓ ᓄᓇᓕᓐᓂᒃ 
ᒐᕙᒪᒃᑯᓄᓪᓗ ᐱᔨᑦᑎᖅᑎᓅᑦᑕᐅᑎᒋᖏᓪᓗᑎᒃ ᐊᒻᒪ 
ᒥᓂᔅᑕᐃᑦ ᑐᖏᓕᖏᑕ ᑲᑎᒪᔨᖏᓐᓅᑕᖅᑯᑦ 
ᐅᑎᖅᑕᑲᐃᓐᓇᓚᐅᕐᓗᑎᒃ ᑕᐃᒪ  
ᐱᑦᑕᓯᓐᓇᓕᖃᑦᑕᕋᑦᑎᒍ ᐅᕙᓂ ᒪᓕᒐᓕᐅᕐᕕᒻᒥ 
ᓅᕖᕚᒥ, ᑏᓰᕙᒥᓗ. 
 
ᖁᕕᐊᑉᐳᖓ ᒥᔅᑕ ᐃᐊᓕᐊᑦ ᐳᓚᕋᖁᔨᓂᓐᓂᑦ 
ᐊᖏᓚᐅᕐᒪᑦ ᐃᑲᔪᖅᑕᐅᕕᒻᒧᑦ. 
ᑕᑯᔭᖅᑐᑐᐃᓐᓇᐅᖃᑦᑕᖁᒐᓗᐊᖅᑲᒃᑲ  

ᒪᓕᒐᓕᐅᖅᑎᐅᔪᑦ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑐᑦ 
ᕿᒥᕐᕈᑎᑦᑎᔪᓐᓇᖅᑐᑦ.  
 
ᐅᖃᖅᑎ (ᑐᓴᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

ᑐᓚᑦᑕᕐᕕᓕᕆᓂᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᖁᕕᐊᓱᖅᑲᐅᔪᖓ ᑖᓐᓇ ᐃᖏᕐᕋᔪᓕᕆᔨᒃᑯᑦ 
ᒥᓂᔅᑕᑑᔪᑦ ᐅᓂᒃᑳᑎᓪᓗᒍ ᐅᓪᓗᒥ, ᐅᖃᖅᑲᐅᒻᒪᑦ 
ᑕᒪᓐᓇ ᑐᓚᒃᑕᕐᕕᓕᕆᓂᖅ ᐃᖃᓗᓐᓂ ᑕᖅᑭᓂ 
ᖃᐃᕙᓪᓕᐊᔪᓂᒃ ᕿᒥᕐᕈᔭᐅᕙᓪᓕᐊᓂᐊᕐᖓᑦ. 
ᖃᓄᑎᒋᑭᐊᕐᖓᐃ ᐅᑕᖅᑭᒋᐊᖃᓐᓂᐊᖅᑭᑕ ᑕᒪᑐᒪ 
ᒥᒃᓵᓄᑦ ᕿᒥᕐᕈᕙᓪᓕᐊᑎᓪᓗᒋᑦ ᑕᖅᑭᓂᒃ 
ᖃᑦᑎᓪᓚᕆᐅᓂᐊᕐᒪᖔᑕ? 
ᖃᐅᔨᒋᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 
ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. ᑕᐃᒪ 
ᓄᓇᓕᓐᓄᑦ, ᐅᖃᖃᑎᖃᖃᑦᑕᓕᕋᐃᒐᑦᑕ 
ᑲᑎᒪᑎᑦᑎᓪᓗᑕᓘᓐᓃᑦ ᑕᐃᒃᑯᐊ ᐊᑐᓕᖁᔭᐅᔪᑦ 
ᕿᒥᕐᕈᓪᓗᒋᑦ. ᐊᒥᓲᒻᒪᑕᓗ ᑲᑐᔾᔨᖃᑎᒌᑦ ᓯᑎᒃᑯᑦ, 
ᐊᑐᖃᑦᑕᖅᑐᑦ ᐊᑦᔨᒌᖏᑐᓪᓗ ᑎᒥᐅᔪᑦ ᑕᐃᒃᑯᐊᓗ 
ᒪᓕᒐᓐᓂᒃ ᒪᓕᒃᑕᐅᑎᒃᑎᔨᐅᔪᑦ. 
ᐅᖃᓪᓚᕆᒍᓐᓇᖏᑦᑐᖓ ᖃᓄᓪᓚᕆᒃ  
ᐊᑯᓂᐅᑎᒋᓂᐊᕐᒪᖔᑦ ᐱᔭᕇᓚᐅᓐᖏᓂᑦᑎᓐᓂ 
ᑕᐃᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ, ᑕᐃᒪᐃᑎᓪᓗᒍ ᓇᓗᓇᖅᑎᓪᓗᒍ ᖃᖓ 
ᐱᔭᕇᓐᓂᐊᕐᒪᖔᑕ, ᑕᒪᒃᑯᐊ ᑭᒡᒐᑐᖅᑕᒃᑲ  

ᐅᒥᐊᖅᑐᐸᑦᑐᑦ ᐃᒫᓂᕐᓂᐅᓯᐅᓪᓚᕆᑉᐸᒻᒪᑕ ᑕᒫᓂ 
ᑐᓚᒃᑕᕐᕕᒋᔭᑦᑎᓐᓂ. ᐃᒫᖃᐃ ᕿᒥᕐᕈᓯᓐᓈᕈᓐᓇᖅᑲ 
ᑕᒪᒃᑯᓄᖓ ᐅᒥᐊᑐᐃᓐᓇᕐᓄᒃ ᐊᑐᖅᐸᑦᑐᓄᑦ 
ᐃᔅᓴᕝᕕᕋᓛᓂᒃ ᑕᒫᓂ ᕿᒥᕐᕈᕙᓪᓕᐊᒍᓐᓇᕐᒪᖔᑦ 
ᑖᒃᑯᐊ ᓄᓇᓕᖅᔪᐊᑦ ᐃᖅᑲᓇᐃᔭᖃᑎᖏᓪᓗ ᐊᒻᒪᓗ 
ᐆᒪᔪᓕᕆᔨᒃᑯᑦ ᑕᒫᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓴᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒥᖅᑐᒍᓗ, ᐄ, ᓱᓕᒃᑎᐊᖅᑐᖅ 
ᑕᐃᒃᑯᐊ ᐅᖃᖃᑎᒋᓗᒋᑦ ᐆᒪᔪᓐᓂᐊᖅᑎᒃᑯᑦ 
ᑲᑎᒪᔨᒋᔭᖏᑦ ᓯᑎᓗ. ᐊᑐᑉᐸᑦᑐᓕᒫᓪᓗ ᑲᒻᐸᓃᑦ 
ᑖᒃᑯᐊ ᐱᑕᖃᖅᑎᑦᓯᖃᑦᑕᖅᑐᑦ ᕿᑭᖅᑖᓗᒻᒥ. ᑖᒃᑯᐊ 
ᓇᓗᓇᐃᔭᓐᓂᐊᖅᑕᕗᑦ ᐊᑐᓕᖁᔨᔅᓴᓂᓪᓗ ᐱᓗᑕ, 
ᐋᔩᖃᑎᖃᑦᓯᐊᓪᓗᑕ, ᐃᒪᓐᓇ 
ᐱᐅᓂᖅᐹᖑᔪᓐᓇᖅᑐᒥ ᐃᓱᒪᒋᔭᐅᔪᓂᒃ 
ᑐᔅᓯᕋᐅᑎᓂᒃ ᐋᖅᑭᒃᓯᒍᒪᒐᑦᑕ. 
 
ᑕᒪᒃᑯᐊ ᐊᒥᓱᐃᑦ ᐃᓱᒫᓘᑕᐅᓂᐊᕐᖓᑕ 
ᐅᖃᐅᓯᔅᓴᐃᓪᓗ, ᑕᐃᒫᒃ 
ᑎᓂᑦᑕᓐᓂᖅᐹᖑᖃᑦᑕᐅᒐᑦᑕ ᑕᒪᒃᑯᐊ 
ᐃᓱᒪᒋᔭᐅᒋᐊᖃᒻᒥᒻᒪᑕ. ᑕᒪᓐᓇ ᐊᑐᖅᑎᓪᓗᒍ, 
ᑕᐃᒫᒃ ᑭᒃᑯᓕᒫᓐ ᐅᖃᕝᕕᒋᒍᒪᒐᒃᑭᑦ 
ᑕᒪᓐᓇᐅᓂᐊᖅᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ 
ᐱᒋᐊᖅᓯᒪᔪᔅᓴᐅᓕᖅᑳ? ᐊᒻᒪᓗ ᐅᖃᖅᑲᐅᒻᒪᑦ 
ᑕᖅᑭᓂᒃ ᐱᔭᕇᖅᐸᓪᓕᐊᔪᓂ ᑕᒪᓐᓇ 
ᐱᔭᕇᖅᑕᐅᓂᐊᓐᓂᕋᖅᑐᓂᐅᒃ. ᐃᒫᒃ, 
ᑭᒡᒐᑐᖅᑕᑯᓗᒃᑲ ᖃᐅᔨᔪᒪᒐᓗᐊᒻᒥᒻᒪᑕ ᖃᖓᓕ  

ᐱᒋᐊᖅᑕᐅᒐᔭᓐᖑᐊᒻᒪᖔᑦ, ᑕᒪᓐᓇ 
ᕿᒥᕐᕈᔭᐅᕙᓪᓕᐊᑎᓪᓗᒍ. 
 
ᐃᒫᒃ, ᑭᓐᖒᒪᑦᑎᔪᓂᒃ ᐊᔭᐅᖅᑕᐅᓕᒃᑲᓐᓂᓐᓂᐊᒻᒪᑦ 
ᖃᓄᑐᐃᓐᓇᖅ, ᑕᐃᒫᒃ 
ᖃᐅᔨᒋᐊᖅᑎᒍᓐᓇᕈᑦᑎᒍᖃᐃ ᓯᕗᓂᑦᑎᓐᓂ. 
ᖃᖓᓕᑭᐊᕐᖓᐃ ᐱᔭᕇᕈᓐᓇᓐᓂᐊᕋᓗᐊᖅᑲ 
ᑕᒪᓐᓇ? ᑕᐃᒫᒃ ᖃᐅᔨᒪᑦᑎᐊᓐᓂᐊᒻᒥᒻᒪᑦ ᖃᖓᒃᑯᑦ 
ᑭᓐᖒᒪᔪᓐᓇᓐᓂᐊᒻᒪᖔᑕ ᑕᒪᑐᒪᐅᑉ ᒥᔅᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᐊᐱᕆᒻᒪᑦ. ᑖᒃᑯᐊ ᓴᓇᔭᐅᕙᓪᓕᐊᓂᖓ 
ᑎᑎᕋᐅᔭᖅᑕᐅᓂᖓ ᐱᖓᓱᐃᓕᖅᑲᖓᒻᒪᑕ $30-
90,000,000-ᖑᒐᔭᕐᖓᑕ. ᑕᕝᕙᓂᓕ, 
ᐱᕙᓪᓕᐊᓂᐊᖅᑎᓪᓗᑕ, ᕿᒥᕐᕈᓂᐊᕋᑦᑕ 
ᖃᓄᐃᓕᐅᓪᓚᕆᒍᓐᓇᒻᒪᖔᑦᑕ ᐊᔾᔨᒌᓐᖏᑦᑐᓂᒃ 
ᑮᓇᐅᔭᖅᑖᕝᕕᒋᔪᓐᓇᑕᑦᑎᓂᓪᓗ ᐊᒻᒪᓗ ᐋᑐᕚᒥᑦ 
ᕿᓄᓂᐅᓴᒐᑦᑕ ᑮᓇᐅᔭᖃᖅᑎᑕᐅᖁᓪᓗᒍ. ᑖᒃᑯᐊ 
ᕿᒥᕐᕈᓂᐊᖅᑕᕗᑦ ᒪᓕᑦᑕᐅᔭᕆᐊᖃᖅᑐᓕᒫᖑᔪ 
ᑕᒫᓂ ᐃᒫᓂᓘᓐᓃᑦ. ᐊᒻᒪᓗ, ᐅᒥᐊᖅᑐᐸᑦᑐᑦ  
ᐅᖃᕝᕕᒋᔭᐅᓪᓗᑎᒃ ᖃᐅᔨᒪᑦᑎᐊᓐᓂᖅᓴᐅᓕᕋᔭᕋᑦᑕ. 
ᑕᒪᓐᓇ ᖃᖓᓪᓚᕆᐅᒐᔭᒻᒪᖔᑦ ᐱᕙᓪᓕᐊᓂᑦᑎᓐᓂ 
ᒪᓕᒐᓕᐅᖅᑎ ᖃᐅᔨᒪᑎᖃᑦᑕᓂᐊᖅᐸᕋ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ ᐱᖓᔪᐊᑦ 
ᐊᒻᒪᓗ ᕿᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ. ᑕᐃᒫ? 
ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᒻᒧᑦ 
ᒪᓕᒐᓕᐅᖅᑎ ᒥᔅᑕ ᓂᓐᖓᖅ. 

ᐊᐱᖅᑯᑦ 294 - 3(2): ᓇᓐᓄᑦᑕᐅᓚᐅᖅᑐᑦ 

ᐅᓗᕆᐊᓇᖅᑐᑦ 2008-2009-ᒥ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 
2009 ᐊᕐᕌᒍᑦᑎᐊᕙᐅᓚᐅᕐᖓᑦ ᓇᓄᓐᓄᑦ ᑰᒑᔾᔪᒥᑦ, 
ᐱᐅᔪᒻᒪᕆᐅᓚᐅᒻᒪᑦ 9-ᖑᔪᑦ 
ᑐᖁᑕᐅᔭᕆᐊᖃᓚᐅᖅᑐᑦ ᒪᑐᐃᓚᐅᖅᑎᓐᓇᒍ 
ᓇᓐᓄᒐᓱᓐᓇᖅ. 
 
ᒪᓕᑦᑐᒍ ᓯᓚᖅᔪᐊᕐᒥ ᑕᒪᒃᑯᐊ 
ᖃᐅᔨᓴᓐᓂᐅᖃᑦᑕᖅᓯᒪᔪᑦ ᓄᖑᓕᕐᖓᑕᒎᖅ. 
ᑭᓯᐊᓂ, ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᓄᓇᖃᖅᑐᑎᒍᑦ ᑕᒫᓂ: ᓄᖑᑉᐸᓪᓕᐊᓐᖏᑦᑐᑦ. 
ᐅᑉᐱᕈᓱᒃᑲᑦᑕ ᑕᒪᒃᑯᐊ 
ᓄᖑᑉᐸᓪᓕᐊᓂᕋᖅᑕᐅᑎᓪᓗᒋᑦ ᐃᒫᒃ 
ᐱᑕᓕᒻᒪᕆᐋᓘᓕᖅᑎᓪᓗᒍ ᓄᓇᓕᓐᓄᑦ 
ᑎᑭᕌᓪᓚᕆᑉᐸᓕᖅᑐᑦ ᐊᑦᑕᓇᖅᓯᒻᒪᕆᑦᑐᑦ ᐊᓪᓛᒃ 
ᐃᓄᖏᓐᓄᑦ. 
 
ᑕᐃᒪᓕ ᒥᓂᔅᑕᐅᔪᖅ, ᐅᖃᖅᑏ, ᐊᐱᕆᔪᒪᔭᕋ 
ᖃᑦᑎᑦ ᓇᓄᐃᑦ 2008-ᒥ 2009-ᒥᓪᓗ 
ᑐᖁᑕᐅᔭᕆᐊᖃᖃᑦᑕᓚᐅᖅᑲᑦ ᑎᑭᕌᖅᑎᓪᓗᒋᑦ 
ᓄᓇᓕᓐᓄᑦ ᑕᒫᓂ ᓄᓇᕘᒥᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᑖᔅᓱᒥᖓ  
ᐊᐱᕆᒻᒪᑦ. ᐄ, ᖁᕕᐊᓱᑉᐳᖓᓗ ᐅᑎᒻᒥᒐᒪ ᑕᕝᕗᖓ 
ᒪᓕᒐᓕᐅᕝᕕᒻᒧᑦ. ᐊᔅᓱᐋᓗᒃ ᑖᓐᓇ 
ᐅᖃᐅᓯᖃᑦᑎᐊᖅᑐᖅ. ᓄᓇᓕᓐᓂᑦ 
ᐅᖃᐅᓯᐅᖏᓐᓇᖅᑐᖅ ᓄᓇᕘᒥᑦ, ᓇᓄᐃᒡᒎᖅ 
ᐊᒥᓲᓂᖅᓴᐅᕙᓕᕐᖓᑕ ᓄᓇᓕᖏᓐᓂ 
ᐊᑲᐅᓐᖏᓪᓕᐅᕈᑎᖃᒻᒪᕆᓕᖅᑐᑎᒃ. 
 

ᑰᒑᖅᔪᒥᓕ ᑕᐃᒃᑯᐊ ᑎᑭᕌᕐᓂᖏᓐᓄᑦ ᐃᓛ 
ᑐᖁᑕᐅᔭᕆᐊᖃᑕᐅᓚᐅᖅᑐᑦ ᐊᒻᒪᓗ ᑕᐃᒃᑯᐊ 
ᐱᖃᓯᐅᑎᓪᓗᒋᑦ ᓇᓐᓄᒍᓐᓇᓚᐅᖅᑕᖏᓐᓂᒃ. 
ᑕᐃᒪᓕ ᑕᐃᒃᑯᐊ ᐊᕐᓇᓪᓗᓐᓂᒃ ᐊᒥᓲᓗᐊᖅᑐᓂᒃ 
ᐱᓗᐊᓕᖅᑐᒥᓂᐅᒻᒪᑕ 10-ᖑᕙᓪᓚᐃᔪᑦ 12-ᓘᓐᓃᑦ 
ᐊᕐᓇᐃᑦ ᓇᓄᐃᑦ ᐱᔭᐅᒍᓐᓇᐃᓪᓕᔪᑦ. 
 
ᑕᒪᓐᓇᓗ ᑲᒪᒋᕙᓪᓕᐊᓪᓗᒍ ᑖᓐᓇᑦᑕᐅᖅ 
ᒪᓕᒐᓕᐅᖅᑎᐅᔪᖅ ᐅᖃᐅᔾᔨᒋᐊᖁᓪᓗᒍ 
ᐆᒪᔪᕐᓂᐊᖅᑎᐅᔪᒥᒃ ᐅᖃᖃᑎᖃᕐᓗᓂ 
ᑕᐃᒪᐃᑦᑕᕆᐊᖃᕐᓂᖓᓂᒃ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ.  
 
ᓂᓐᖓᒃ. (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ, 
ᐃᓚᒋᐊᕈᑎᖓ, ᑕᐃᒪ ᐊᐱᖅᑯᑎᒋᐊᓐᖓᕋᑖᖅᑕᓐᓂ 
ᖃᑦᑎᐅᔪᑦ ᑐᖁᑕᐅᓚᐅᖅᑲᑦ ᓇᓄᐃᑦ 2008-2009 
ᐱᔾᔪᑎᒋᓪᓗᒋᑦ ᓄᓇᓕᓐᓄᑦ ᑎᑭᕌᓚᐅᕐᓂᖏᓐᓄᑦ 
ᓄᓇᕗᓕᒫᒥ.  
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᓂᓐᖓᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓈᓴᐅᑎᓪᓚᕇᑦ  
ᐱᓯᒪᓐᖏᓇᒃᑭᑦ, ᑭᓯᐊᓂ ᖃᐅᔨᒋᐊᕈᓐᓇᖅᑕᒃᑲ 
ᑐᓂᓗᒋᓪᓗ ᑖᑦᓱᒧᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐊᐃᑉᐸᖓᓂ ᐃᓚᒋᐊᕈᑦ ᒥᔅᑕ ᓂᓐᖓᒃ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕ. ᐅᖃᕋᑖᕐᖓᑦ ᑕᒪᑦᓱᒥᒎᖅ  

ᑐᓴᖅᑎᑦᑎᓛᕐᖓᑦ ᑕᕝᕗᖓᑦᑕᐅᖅ ᒪᓕᒐᓕᐅᕐᕕᒻᒧᑦ 
ᑐᓂᓯᒍᓐᓇᕋᔭᕆᕙ ᑕᐃᒃᑯᓇᓐᖓᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 
ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐄ, ᑐᓴᖅᑎᑦᑎᒐᔭᕐᒥᔪᖓ 
ᑕᕝᕗᖓ ᒪᓕᒐᓕᐅᕐᕕᒻᒧᑦ ᐊᒻᒪᓗ 
ᑐᓴᖅᑎᑦᑎᒐᔭᖅᑯᖓ ᐱᑐᐊᕈᒃᑭᑦ. ᒫᓐᓇᐅᖏᑉᐸᑦ 
ᑭᖑᓪᓕᕐᒥ. 
 
ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 
ᒪᓕᒐᓕᐅᖅᑎᐅᖃᑎᓕᒫᒃᑲ ᖃᐅᔨᒪᖁᒐᒃᑭᑦ 
ᐊᑲᐅᓐᖏᓪᓕᐅᕈᑎᖃᖅᑎᓪᓗᒍ ᑎᑭᕌᖃᑦᑕᖅᑎᓪᓗᒋᑦ 
ᓇᓄᐃᑦ ᓄᓇᓕᓐᓄᑦ ᐋᖅᑮᓂᖏᓐᓄᑦ ᕼᐋᒻᓚᒃᑯᑦ, 
ᐸᓖᓯᒃᑯᑦ, by-law-ᑯᓪᓗ, ᑕᒪᒃᑯᐊ 
ᑲᑎᑎᑕᐅᖃᑦᑕᕐᓗᑎᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᒃ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ, 
ᒥᔅᑕ ᓯᐊᓪ.  
 
ᐊᐱᖅᑯᑦ 295 - 3(2): ᐃᒡᓗᒃᓴᐃᑦ 

ᐊᑭᓐᓇᓕᐅᔭᕇᖅᑕᐅᓯᒪᔪᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᐱᖅᑯᑎᒋᒃᑲᓐᓂᕈᒪᔭᕋ ᐃᓪᓗᓕᕆᔨᖅᔪᐊᒃᑯᓐᓄᑦ  
ᑕᐃᒃᑯᐊ ᓴᓇᔭᐅᓛᖅᑐᑦ ᐃᓪᓘᔪᑦ $100 ᒥᓕᐊᓄᑦ 
ᑕᒫᓂ ᓄᓇᕗᒻᒥ. ᐊᓯᖏᓐᓂᒃ ᐃᓪᓗᓕᐅᖅᓯᒪᔪᖃᖅᑲ 
ᐅᕝᕙᓘᓐᓃᑦ ᑕᐃᒃᑯᐊᖑᓛᖅᑲᑦ?  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᒥᓂᔅᑕ ᐃᓪᓗᓕᕆᔨᖅᔪᐊᒃᑯᓐᓄᑦ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᑐᑭᓯᐅᒪᔭᒃᑯᑦ, ᑕᐃᒃᑯᐊ Contract-
ᑖᕋᓱᐊᒍᑎᐅᒍᒪᔪᑦ ᓴᖅᑭᑕᐅᓛᖅᑐᑦ ᑕᐃᒃᑯᐊᓗ 
ᓴᖅᑭᑕᐅᒻᒪᑕ ᓇᓗᓇᐃᖅᓯᓚᐅᖅᑐᒍᑦ ᐃᒪᐃᑦᑐᓄᑦ 
ᐱᒍᒪᔪᒍᑦ. ᕿᒥᕐᕈᒐᔭᒥᔾᔪᒃ ᖃᐅᔨᓚᐅᖅᑐᖅ 
ᖃᐅᔨᒐᒥᔾᔪᒃ ᕿᓂᓚᐅᖅᑕᕋᓗᐊᕗᑦ 
ᐱᑕᖃᓚᐅᓐᖏᒻᒪᑦ. 
 
ᑕᐃᓐᓇᓕ contract-ᑖᕋᓱᐊᕋᓱᒃᑐᓂᓛ 
ᕿᒥᕐᕈᓪᓗᑎᒃ ᓄᑖᖑᔪᒥᒃ ᐋᖅᑭᑦᓯᒪᔪᓂᒃ. 
ᖃᐅᔨᒪᔭᒃᑯᓪᓕ, ᑖᒃᑯᐊ ᓯᕗᓪᓕᐹᑦᑎᐊᒥᒃ 
ᓴᓇᔭᐅᓕᖅᑐᑦ ᐊᒻᒪᓗ, ᐅᖃᖅᑏ, ᑕᐃᒪ ᑕᕝᕗᖓ 
ᑕᑯᑦᓴᐅᑎᑦᑎᓚᐅᕐᖓᑕ ᐋᖅᑭᓱᕐᓗᒍᓗ. 
 
ᐅᑭᐊᒃᓵᖑᔪᖅ ᓯᑦᑕᕝᕗᒥ ᖃᐃᖁᔨᓚᐅᖅᑐᒍᑦ 
contract-ᑕᐅᓯᒪᔪᓂᒃ ᐊᒻᒪᓗ, ᐅᐊᔭᓕᕆᔩᑦ, ᒪᑯᐊ 
ᓱᓪᓗᓕᕆᔩᑦ, ᓇᓗᓇᐃᖅᑐᐃᓂᐊᕐᓗᑎᓪᓗ. ᐃᒫᒃ 
ᐃᒪᐃᓲᖑᒻᒪᑕ ᑕᐅᓇᓂ ᖃᓪᓗᓈᑦ ᓄᓇᖓᓂ  
ᓱᓐᖏᑦᑎᐊᕋᓗᐊᕐᓗᓂ ᑭᓯᐊᓂ 
ᐊᑲᐅᓈᑦᑕᐃᓐᓇᕈᓐᓇᖏᒻᒪᑦ ᒫᓂ ᓄᓇᕗᑦᒥ. 
 
ᑕᐃᒪᓕ ᑐᒃᑐᒥᖏᓐᓇ ᐊᑎᖃᑉᐸᓪᓚᐃᔪᑦ, ᑕᐃᒃᑯᐊ 
ᐃᓪᓗᒃᓴᐃᑦ ᐊᑦᔨᐅᖏᒻᒪᕆᑦᑐᖅ ᖃᐅᔨᒪᔭᒃᑯ. 
ᖃᐅᔨᒪᔭᒃᑯᓪᓕ ᑕᐃᒪᐃᑦᑐᒥᒃ ᓴᓇᔪᖃᕆᐅᖅᑐᖅ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᖃᓪᓗᓈᓃᑦᑐᑦ ᓂᐅᕕᕋᐃᒻᒪ ᓴᐅᓂᔅᓴᖏᓐᓂᒃ 
ᐃᓪᓗᐃᑦ ᑕᒪᒃᑯᓄᖓ ᖃᐅᔨᒪᔪᓄᑦ 
ᓇᕿᑕᐅᓯᒪᔭᕆᐊᖃᓲᖑᒻᒪᑕ ᑕᐃᒃᑯᐊ 
ᐊᖏᖅᑕᐅᓯᒪᒐᓗᐊᖅᑯᖅᑲᐃ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ ᕼᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖓ ᑕᐃᒃᑯᐊ ᓴᓇᓚᐅᖅᑐᖅ, 
ᓴᓇᖃᑦᑕᖅᑐᑦ ᑕᒪᒃᑯᓂᖓ ᒪᓕᒋᐊᖃᓚᐅᕐᒥᔪᑦ 
ᐃᓪᓗᓄᑦ ᒪᓕᒃᑕᐅᒋᐊᖃᑦᑐᓄᑦ. ᐄ, ᖁᓚᓐᖏᑦᑐᖓ 
ᑕᐃᒃᑯᐊ ᐊᑦᔨᒋᖏᒻᒪᒋᑦ ᑕᐃᒃᑯᐊ. ᑭᓯᐊᓂ, 
ᓇᕿᑦᑕᐅᓯᒪᒋᐊᖃᖅᑲᑕ ᖃᐅᔨᒋᐊᕈᓐᓇᖅᑕᕋ 
ᑭᓯᐊᓂ ᑕᒪᓐᓇ ᖃᐅᔨᒃᑲᓪᓗᒍ 
ᑕᐃᒪᐃᑦᑕᕆᐊᖃᒻᒥᒻᒪᖔᑕᑦᑕᐅᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ 
ᖃᐅᔨᒪᒐᓗᐊᖅᑐᖓ. ᐹᓂ ᐃᓪᓘᑉ ᖁᓛᓂ 
ᐊᑐᖅᑕᐅᕙᒻᒥᒪᑕ ᑕᐃᒫᒃ ᓄᓇᕗᒻᒨᖅᑲᑕ  
ᐊᖏᖅᑕᐅᓯᒪᑦᑎᐊᖁᒐᓗᐊᕐᕋᒃᑭᓐ ᑕᐃᒃᑯᐊ 
ᐊᔪᓐᖏᑎᑦᑎᕙᑦᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐊᐱᖅᑯᑎᐅᓗᐊᖅᐸᓚᐃᖏᑦᑐᖅ, ᒥᓂᔅᑕ ᑭᓯᐊᓂ 
ᑭᐅᔪᓐᓇᑎᓐᓂᐊᕋᒃᑯ. ᒥᓂᔅᑕ ᑐᑐ. 
 

ᐊᖓᔪᖅᑳᖅ ᕼᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ. ᐅᖃᖅᑲᐅᒐᒪᐃᓛᒃ 
ᑕᐃᒃᑯᐊ ᑳᑦᑐᓛᒃᑖᕈᑎᔾᔪᑕᐅᔪᑦ ᓴᖅᑭᑕᐅᒻᒪᑕ ᐃᒫᒃ 
ᐊᑐᕋᓱᓚᐅᕐᕋᑦᑕ ᐊᐳᑎᖃᑦᑐᒦᓪᓗᓂ ᐊᒻᒪᓗ 
ᑕᐅᓇᓂ ᐃᒫᒃ ᐊᓄᕆᔪᓐᓇᕐᓂᖓᓄᓪᓗ, 
ᐊᐱᔪᓐᓇᕐᓂᖓᓄᑦ, ᐆᒻᒪᖅᑯᑎᓂᒃ ᐊᑐᓗᐊᖏᓪᓗᑎᒃ 
ᑕᐃᒃᑯᐊ ᒪᑭᒪᑦᑎᐊᕐᕈᓐᓇᕐᓗᑎᒃ. 
 
ᐅᖓᑕᐅᓕᖅᐸᓘᓐᓃᑦ ᓴᖅᑭᑕᐅᓗᑎᒃ, ᑕᐃᒫᒃ 
ᐅᖃᖅᑲᐅᒻᒪᑦ. ᐃᖅᑲᓇᐃᔭᖅᑎᐅᔪᓂᒃ 
ᖃᐅᔨᒪᖏᑦᑐᖓ ᑕᕝᕙᓂ 
ᐃᓪᓗᓴᓪᓚᕆᓐᓃᒃᑲᔭᕐᒪᖔᑦ ᑭᓯᐊᓂ ᐅᖃᕋᑖᕋᒪ 
ᑕᒪᓐᓇ ᖃᐅᔨᒋᐊᖅᑎᐊᕈᓐᓇᓛᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᓂ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓱᒫᓗᒍᑎᒋᒐᒃᑯ ᑕᐃᒃᑯᐊ ᐅᒥᐊᖅᔪᐊᒃᑯᒃ 
ᑎᑭᓪᓗᑎᒃ ᐃᒫᒃ ᐊᑐᓐᖏᓪᓗᒍ 
ᐊᑭᑐᔪᖅᔪᐊᖑᓚᐅᖅᑎᓪᓗᒋᑦ 
ᖃᓄᐃᓕᐅᖃᑦᑕᖅᓯᒪᒻᒪᑕᐃᓛᒃ.  
ᐊᑭᑐᔪᐊᓘᓚᐅᖅᑐᑎᒃ 
ᐊᑲᐅᖏᓕᐅᕈᑎᖃᓕᓲᖓᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
 
ᐊᖓᔪᖅᑳᖅ ᕼᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᖃᓄᐃᓕᐅᕈᓘᔭᖅᑐᖃᖃᑦᑕᓲᖑᔪᑦ,  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1557

ᐃᓕᑉᐸᓕᐊᓪᓗᑕᓗ ᑕᒪᒃᑯᓇᓐᖓᑦ 
ᐊᑲᐅᖏᓕᐅᕈᑎᐅᔪᓂᒃ. 
 
ᑕᐃᒃᑯᐊᓕ ᑭᓯᐊᓂ, ᐃᖅᑲᓇᐃᔭᖅᑎᒋᔭᕗᑦ 
ᑕᒪᒃᑯᓂᖓ ᐱᓕᕆᖃᑎᖃᖃᑦᑕᖅᑐᑦ ᑕᐃᒃᑯᐊ 
ᓱᓕᔪᕆᓂᐊᕐᕋᑦᑎᒍ. ᒪᓕᓐᓂᐊᑐᔅᓴᐅᓪᓗᑎᓪᓗ 
ᐅᖓᑕᐅᓕᓐᖏᑉᐸᑕ ᑲᓇᑕᒥ ᒪᓕᒃᑕᐅᔭᕆᐊᖃᑦᑐᑦ 
ᐃᓪᓗᓕᐅᕐᓂᕐᒧᑦ. ᑕᒫᓂ ᑲᓇᑕᒥ ᐆᒪᖅᑯᑎᓕᒻᒧᓪᓕ 
ᐊᑐᓗᐊᖅᑕᐃᓕᒪᓂᕐᒧᑦ ᑖᓐᓇ ᐊᑎᖃᑦᑎᑕᐅᔪᖅ 
ᑐᒃᑐ ᐆᒪᖅᑯᑎᓄᑦ ᐊᑭᓕᕆᐊᖃᑉᐸᑦᑕᑎᓐᓂᒃ 
ᐊᑭᑭᓪᓕᒋᐊᕆᒐᔭᖅᑐᔅᓴᐅᕗᖅ. 
 
ᑕᐃᒃᑯᐊᖏᓛᒃ ᓱᓕᔪᕆᑦᑎᐊᕈᑦᑎᒍ ᐱᓕᕆᔨᒋᔭᕗᑦ 
ᒪᓕᒃᑕᐅᔭᕆᐊᖃᑦᑐᓂᒃ ᐋᖅᑭᒃᓱᐃᓚᐅᖅᑐᑦ. 
ᐃᓱᒫᓗᖃᑦᑕᓂᐊᖏᓇᑦᑕ ᑕᒪᒃᑯᓂᖓ 
ᑎᑭᑦᑑᒐᓗᐊᓂᒃ ᓱᓇᐅᕝᕙ ᐱᐅᖏᓪᓗᑎᒃ 
ᑕᐃᒪᐃᑦᑐᓂᒃ ᐃᓱᒪᖃᑦᑕᓂᐊᕐᖏᓇᑦᑕ. ᖁᔭᓐᓇᒦᒃ. 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 296 - 3(2): ᓄᓇᕗᒻᒥ 

ᐊᖅᑯᑎᒃᑰᕈᓐᓇᐅᑎᑦ ᓄᓇᓯᐅᑎᓄᑦ 
(ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᒍᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐲᑕ ᑕᑉᑑᓇᒧᑦ. ᑕᐃᒪ  
ᐅᖃᐅᓯᖃᖅᑲᐅᒐᒪ ᑖᒃᑯᐊ ᐱᓕᕆᕕᒋᔭᖏᑦ 
ᕿᒥᕐᕈᓯᒪᒻᒪᖔᑕ ᑕᐃᒃᑯᓄᖓ ᓄᓇᓯᐅᑎᓂᒃ 
ᓇᓄᓐᖑᐊᕆᔭᐅᕙᑦᑐᓂᒃ ᓈᓴᐅᑎᓕᓐᓂᒃ?  
 
ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᑦ ᐲᑕ ᑕᑉᑑᓇ.  
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒪᓕᒐᓕᐅᖅᑎ ᖁᔭᒋᓪᓗᒍ ᐊᐱᕆᒻᒪᑦ. 
ᖁᕕᐊᓱᒃᐳᖓ ᐃᓱᒪᓕᐅᕈᓐᓇᕐᒪᑦ ᓇᒻᒥᓂᖅ, ᐃᓛᒃ 
ᐃᑲᔪᖅᑎᖃᖅᑐᓂ ᒪᓕᒐᓕᐅᖅᑎᐅᖃᑎᑦᑎᓐᓂᑦ. 
 
ᐄ, ᑕᐃᒫᒃ ᐱᐅᔪᒻᒪᕆᐊᓘᒐᔭᖅᑐᖅ ᐃᓱᒪᒋᖅᑲᐅᔭᖓ 
ᐊᓯᖏᓐᓄᑦ ᓄᓇᕗᒻᒧᑦ ᐊᔾᔨᐅᖏᔾᔪᑎᒋᒍᓐᓇᖅᑕᖓ 
ᐊᒃᓱᐊᓗᒃ ᐱᐅᔪᖅ ᐅᐱᒋᓪᓗᒍᓗ. ᑭᓯᐊᓂ ᒪᕐᕉᒃ 
ᐱᖓᓱᓪᓘᓐᓃᑦ ᖃᓪᓗᓈᑦ 
ᓄᓇᖓᓐᓅᖅᑐᖃᖃᑦᑕᓗᐊᖅᐸᓚᐃᖏᑦᑐᖅ 
ᐊᓯᔾᔨᕐᓗᒍ ᐊᑭᒋᒐᔭᖅᑕᖓ ᑖᒃᑯᓄᖓ ᓄᓇᕗᒻᒥ 
ᓇᓄᓐᖑᐊᖁᑎᖏᓐᓃᓛᒃ. 
 
ᒪᓕᓪᓗᒍ ᐊᑭᖓ ᐊᒻᒪᓗ ᖃᐅᔨᒪᒐᑦᑕᓕ ᖃᓪᓗᓈᓂ 
ᐊᔾᔨᐅᖏᒻᒪᑦ ᒫᓂ ᓱᖁᑕᐅᓗᐊᕋᔭᓐᖏᒻᒪᑦ 2000-
ᖑᑎᓪᓗᑎᒃ. ᑕᕝᕙᓂ ᖃᐅᔨᒪᔪᐃᓐᓇᐅᔪᒍᓪᓕ 
ᐊᔾᔨᐅᖏᑦᑐᒦᒃᑲᑦᑕ ᑕᐃᒪᓕ 
ᓴᖅᑭᔮᖅᑎᒐᓱᒋᐊᖃᕋᔭᕋᑦᑎᒍ ᑕᐅᓇᓂ 
ᖃᓪᓗᓈᓃᑦᑐᓄᑦ. 
 
ᑭᓯᐊᓂ ᓇᓗᓇᕋᔭᖅᑐᖅ ᓱᒻᒪᑦ 
ᑕᐃᒪᐃᒐᓱᒃᑲᔭᕐᒪᖔᑕ ᖁᓕᐅᓐᖏᑦᑐᓪᓘᓐᓃᑦ 
ᑕᐅᓄᖓ ᖃᓪᓗᓈᓅᖅᐸᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᐃᓱᒪᖃᑲᐃᓐᓇᖅᑐᕈᓘᕙᒃᑲᓗᐊᖅᑐᖓ 
ᐊᔾᔨᐅᖏᑦᑐᒥ. 
 
ᑖᒃᓱᒧᖓᓕ ᐅᖃᐅᓯᕐᒧᑦ ᒪᓕᒐᐅᔪᖅ 
ᓴᖅᑭᕈᒫᕐᓂᐊᖅᑐᖅ ᐱᔭᕇᖅᑕᐅᓯᒪᓕᖅᑲᑦ ᑕᐃᒪᓕ 
ᐱᑕᖃᕆᐊᖃᕋᔭᖅᐳᖃᐃ ᑖᓐᓇ  

ᐊᓯᔾᔨᕆᐊᖃᕋᔭᖅᐳᖃᐃ ᓇᓄᓐᖑᐊᕆᔭᕗᑦ 
ᑎᑎᕋᖅᓯᒪᓂᖓᓗ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓕᐊᑦ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ ᖃᐅᔨᒪᓐᖏᑦᑐᖓ ᑕᐃᒪᐃᑦᑕᕆᐊᖃᖅᑲᑦ. 
ᐄ, ᖃᐅᔨᒪᑎᓛᕐᒥᔭᕋ ᒪᓕᒐᓕᐅᖅᑏᓪᓗ 
ᑕᐃᒪᐃᑦᑕᕆᐊᖃᕋᔭᕐᒪᖔᖅ ᐃᓄᑦᑎᑑᖓᓗᓂ. 
ᒫᓐᓇᐅᔪᖅ ᑭᓯᐊᓂ ᖃᐅᔨᒪᓐᖏᑦᑐᖓ ᑭᓯᐊᓂ 
ᖃᐅᔨᒃᑲᓛᖅᑕᕋ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 
ᐃᐊᓕᐊᑦ. ᐊᐃᑉᐸᖓᓂ ᐃᓚᒋᐊᕈᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 
ᓄᓇᕗᑦ ᒐᕙᒪᒃᑯᖏᑦᑕᐅᖅ ᑕᒪᒃᑮᓐᓂᒃ 
ᐱᔨᑦᑎᕆᐊᓖᑦ ᐃᓄᑦᑎᑐᑦ ᖃᓪᓗᓈᑎᑐᑦ 
ᐅᐃᕖᑎᑐᓪᓗ. ᑕᐃᒫᒃ ᐃᓄᑦᑎᑐᑦ ᐅᖃᐅᓯᖅ 
ᓴᐳᑎᔭᐅᓯᒪᓂᖓ ᐱᖁᔭᕐᒥᒃ 
ᓴᖅᑭᔾᔪᑎᒋᓚᐅᖅᑕᖓᑦ.  
 
ᑖᒃᑯᐊᓕ ᓇᓄᓐᖑᐊᖁᑎᓂ 
ᖃᓪᓗᓈᑎᑑᖓᑐᐃᓐᓇᖅᐸᑦ ᑕᐃᒪᐃᑦᑐᓂᓪᓕᖃᐃ 
ᑕᑯᔪᒪᔪᖓ ᐃᓄᑦᑎᑑᖓᔪᒥᓪᓕ ᑎᑎᕋᐅᓯᕐᒥᒃ 
ᑕᑯᔪᒪᒐᓗᐊᕋᒪ ᐅᕝᕙᓘᓐᓃᑦ ᑕᒪᒃᑯᐊ 
ᓄᓇᓕᐅᔪᖅᑲᐃ ᐃᓱᒪᖅᓱᖅᑎᑕᐅᓗᑎᒃ ᓇᓕᐊᓐᓂᒃ 
ᐅᖃᐅᓯᕐᒥᒃ ᓴᖅᑭᔮᖁᔨᒻᒪᖔᑕ.  
 
ᑖᓐᓇᖃᐃ ᒥᓂᔅᑕᐅᔪᖅ ᖃᐅᔨᒋᐊᕈᓐᓇᖅᑯ 
ᑖᑦᓱᒪᓐᖓᑦ ᐅᕙᑦᑎᓐᓂᒃ ᖃᐅᔨᒃᑲᐃᓛᕐᓗᓂ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᐊᓕᐊᑦ. ᒥᓂᔅᑕ 
ᑕᑉᑑᓇ. 
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᒪᒥᐊᕝᕕᒋᕙᕋ ᒪᓕᒐᓕᐅᖅᑎ 
ᐅᖃᐅᓯᖃᖅᑐᒋᖅᑲᐅᒐᒃᑯ ᓴᓇᓯᒪᓂᖓᓄᑦ. ᐄ, 
ᑖᒃᑯᐊᓕ ᐊᑐᓕᖅᑎᓛᖅᑕᕗᑦ ᐃᓄᑦᑎᑑᖓᓛᖅᑐᑦ 
ᐃᓄᑦᑎᑐᑦ ᑎᑎᕋᐅᓯᖓᓄᑦ. ᑖᒃᑯᐊ ᐸᕐᓇᒍᑎᒋᔭᕗᑦ. 
 
ᒪᒥᐊᒃᑲᓂᕐᓗᖓ ᑕᕝᕗᖓ ᐅᖃᐅᓯᖃᖅᑐᒋᖅᑲᐅᒐᒃᑯ 
ᑕᒪᒃᑯᐊ ᓇᓄᓐᖑᐊᖑᔪᑦ ᐊᓯᔾᔨᖅᑕᐅᓂᖓᓄᑦ 
ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᐱᖓᔪᐊᑦ ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᒪᒥᐊᓇᖅ ᑐᑭᓯᓇᑦᑎᐊᖅᑲᐅᓐᖏᒃᑯᒪ. ᐄ, 
ᐅᖃᐅᓯᖃᖅᑲᐅᔪᖓ ᐃᒫᒃ ᐅᖃᖅᓯᒪᓲᖑᒻᒪᑕ 
“ᖃᐅᔨᒋᐊᕈᑦ ᐅᑭᐅᖅᑕᖅᑐᖅ” 
ᓚᐃᓴᖁᑎᑦᑎᓐᓃᑦᑐᖅ. 
 
ᐊᐱᖅᑯᑎᒋᔪᒪᒻᒥᔭᕋ ᐅᖃᐅᓯᕆᖅᑲᐅᔭᓐᓂ 
ᐊᓯᔾᔨᕈᓐᓇᕋᔭᒻᒪᖔᑦ. ᖃᐅᔨᓇᓱᓐᓂᖅ 
ᐅᑭᐅᖅᑕᖅᑐᒥ ᐱᔭᐅᓯᒪᒻᒪᑦ ᓄᓇᔅᓯᐊᒥᑦ ᑖᐃᒃᑯᐊᓕ 
ᓄᓇᔅᓯᐊᒦᓚᓪᓗᓂ ᒫᓂᓗ ᓄᓇᕘᒥᑦ. 
 
ᑕᐃᒪᓕᖃᐃᑦ ᐊᐱᕆᒍᓐᓇᖅᑯᖅ ᑕᖅᑲᒃᑯᓂᖓ 
ᖃᓄᓪᓕ ᐃᓱᒪᒻᒪᖔᑕ ᑕᐃᒃᑯᐊ 1999-ᒥᓂᑦ 
ᒪᓕᒐᓐᖑᓪᓗᑎᓪᓘᓐᓃᑦ? 
ᑕᑯᔅᓴᐅᑎᑦᑎᔾᔪᑎᒋᔪᓐᓇᕋᑦᑎᒍᑦ ᑕᒪᒃᑯᐊ 
ᐊᔾᔨᒌᓐᖏᑦᑐᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ, 
ᐅᖃᒃᑲᓐᓂᓪᓗᖓᐃᓛᒃ ᓄᓇᓯᐅᑎᑕᖃᓗᐊᓐᖏᒻᒪᑦ 
ᓄᓇᕘᒻᒥᑦ ᖃᓪᓗᓈᑦ ᓄᓇᖓᓐᓅᑉᐸᑦᑐᑦ. 
ᑕᐅᓇᓐᖓᓪᓗ ᓄᐊᑦᑎᕙᑦᑑᒐᓗᐊᑦ ᑕᒪᒃᑯᓂᖓ 
ᓇᓄᓐᖑᐊᓂᒃ. 
 
ᖃᐅᔨᒋᐊᖅᑕᐅᖁᒍᓐᓇᖅᑕᕋ ᐃᖅᑲᓇᐃᔭᖅᑎᓄᑦ 
ᐅᖃᐅᓯᖏᖅᑲᐃ ᐊᓯᔾᔨᓪᓗᒋᑦ, ᐃᓄᐃᓐᓇᖅᑎᑐᖅᑲᐃ 
ᐃᓕᓗᒋᑦ ᐃᓕᔭᐅᒍᓐᓇᕋᔭᒻᒥᑉᐸᑕ 
ᕿᒥᕐᕈᒋᐊᕈᓐᓇᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 
ᐅᑎᓪᓗᑕ ᑲᑎᒪᔾᔪᑎᔅᓴᓄᑦ. 7, ᑎᑎᖅᑲᑎᒍᑦ 
ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑎᓄᑦ. 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 
10. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ ᑮᓇᐅᔭᐃᑦ 
ᐊᑐᖅᑐᔅᓴᐃᑦ ᒥᔅᓵᓄᑦ. 11. ᐊᑎᓕᐅᖅᓯᒪᔪᑦ 
ᑐᔅᓯᕋᐅᑏᑦ. 12. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
13. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓇᓐᓂᖓᓄᑦ 
ᒪᓕᒐᔅᓴᓂᒃ. 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᐊᕐᕚᓪᓗᒃ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 132 - 3(2): 

ᐃᓕᓴᖅᓯᕕᒃ ᓴᓴᐃᔭᑎᒃᑯᑦ ᑲᑎᒪᓂᖓᑦ 
ᐊᑎᓕᐅᕈᑎᒥᒃ ᓇᒃᓯᐅᔾᔨᔪᒪᓪᓗᑎᑦ 
ᒐᕙᒪᑐᖃᒃᑯᓐᓄᑦ ᓄᓇᖃᖅᑳᖅᑐᒥᓂᕐᓄᑦ 
ᒪᒥᓴᐃᔩᑦ ᑮᓇᐅᔭᖏᑦ 
ᑲᔪᓯᒃᑲᓐᓂᖁᔭᐅᓪᓗᑎᑦ (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᓱᓕᔪᔅᓴᖅᑐᖓ ᖁᕕᐊᓱᑦᑎᐊᓐᖑᓱᒃᑲᕕᑦ 
ᐅᓪᓗᒥ ᓴᖅᑮᓂᐊᕋᒪ ᑎᑎᖅᑲᐅᔪᓂᒃ 
ᐱᔾᔪᑎᖃᖅᑐᓂᒃ ᐃᑉᐸᔅᓴᖅ ᑲᑎᒪᓂᐅᓚᐅᖅᑐᒥ 
ᑲᖏᖅᑐᒑᐱᒻᒥ. 
 

ᐅᖃᖅᑏ, ᖃᐅᔨᒪᒐᕕᑦ ᐃᓕᓴᖅᓯᕕᒃ 
ᑲᑐᔾᔨᖃᑎᒌᖏᑦ ᐊᒥᓱᓂᒃ ᒪᒥᓴᕝᕕᓕᕆᓂᒻᒥ 
ᐱᓕᕆᐊᖃᖅᐸᒻᒪᑕ ᐊᒻᒪᓗ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᒪᒥᓴᓐᓂᒻᒧᑦ 
ᑮᓇᐅᔭᖃᖅᐸᑭᓪᓗᑎᒃ.  
 
ᐅᑯᐊ ᑕᑯᔅᓴᐅᔪᑦ ᓄᓇᖃᖅᑐᑦ, ᐊᔾᔨᓐᖑᐊᖑᔪᓂᓛᒃ 
ᐊᑎᓕᐅᕆᓪᓗᑎᒃ 105-ᖑᔪᑦ ᐊᑎᓕᐅᖅᑐᑦ 
ᒐᕙᒪᑐᖃᒃᑯᓐᓂ ᑮᓇᐅᔭᖃᒃᑲᓐᓂᖁᔨᔪᑦ 
ᑕᐃᒪᐃᑦᑐᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᓪᓗᒃ. 
ᐄ, ᖁᔭᒋᑦᓯᐊᕋᔭᖅᑲᕋ, ᑖᓐᓇ ᒪᐅᓐᖓᖅᑕᐅᓕ. 
 
>>ᐃᓪᓚᖅᑐᑦ 
 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓯᐊᓪ. 
 
ᓴᖅᑭᑕᐅᔪᖅ ᑎᑎᖅᑲᒃ 133 - 3(2): ᐃᐊ 

ᑲᓇᑕᒃᑯᑦ ᑕᑯᒃᓴᐅᓂᖏᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓴᖅᑭᑦᑎᒐᒪ 
ᐅᓪᓗᒥ ᐃᐊ ᑲᓇᑕᒃᑯᑦ ᑐᓴᒐᔅᓴᖏᓐᓃᓚᐅᖅᑐᖅ. 
ᐃᐊ ᑲᓇᑕ ᑕᑯᔅᓴᐅᓕᖅᑯᖅ ᑖᒃᑯᐊ 
ᑐᓴᖅᑎᑦᓯᓚᐅᕐᖓᑦ ᐋᑐᕚᒥ ᒪᓐᑐᕆᐊᒦᓐᖔᖅᑐᑦ 
ᐅᕗᖓ ᐱᒋᐊᓐᓂᐊᕐᖓᑕ ᒪᑦᓯ 28. 
 
ᑭᓯᐊᓂ ᐃᐊ ᑲᓇᑕ ᑎᑎᕋᖅᓯᒪᔭᖓ 
“ᐃᖁᐊᓗᐃᑦ”ᓚᓯᒪᒻᒪᑦ ᑖᒃᑯᐊ ᑎᑎᕋᖅᓯᒪᔭᖏᑦ. 
ᐃᖅᑲᐃᑎᒋᐊᖃᖏᓐᓇᒃᑭᑦ ᒪᓕᒐᓕᐅᖅᑏᒃᑲ ᖃᓄᖅ 
ᑐᑭᖃᒻᒪᖔᑦ ᑖᓐᓇ. ᑖᓐᓇ ᑕᒻᒪᖅᓯᒪᔫᖅ. 
 
ᐅᖃᖅᑏ, ᑖᒃᑯᐊ ᐃᐊ ᑲᓇᑕᒃᑯᑦ 
ᑕᑯᔅᓴᐅᑎᔅᓯᖏᒻᒪᑕ ᓱᓕ ᑕᒪᒃᑯᓂᖓ 
ᓂᕆᐅᒋᓐᖏᑕᑦᑎᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
>>ᐃᓪᓚᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 
ᑖᒃᑯᐊᑦᑕᐅᖅ ᖃᐃᑕᐅᓚᐅᓪᓕᑦ ᑎᑎᕋᖅᓯᒪᔪᑦ.  
 
ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ. ᐊᖓᔪᖅᑳᖅ ᐲᑕ 
ᑕᑉᑑᓇ. 
 
ᓴᖅᑭᑕᐅᔪᖅ ᑎᑎᖅᑲᒃ 134 - 3(2): 

ᒐᕙᒪᑐᖃᒃᑯᑦ ᐳᕌᕕᓐᓯᓪᓗ 
ᑎᐅᕆᑐᐊᕆᐊᒃᑯᓪᓗ ᒥᓂᔅᑕᖏᑦ ᑲᑎᒪᓂᖓᑦ 
ᓄᕕᐱᕆ 19 ᐊᒻᒪ 20, 2009 (ᑕᑉᑑᓇ) 

 
ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᓴᖅᑭᑎᑦᓯᔪᒪᒐᒪ ᐅᑯᓂᖓ. 
ᒐᕙᒪᑐᖃᒃᑰᑦ ᑲᓇᑕᐅᑉ ᐅᑭᐅᖅᑕᖅᑑᓪᓗ 
ᐊᕕᑦᑐᖅᓯᒪᓂᖏᓄᑦ ᒥᓂᔅᑕᖏᓐᓄᑦ 
ᐱᓕᕆᐊᔅᓴᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᖃᐃᑕᐅᓚᐅᒻᒥᓕᑦ 
ᑎᑎᖅᑲᐃᑦ. 
 
ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᐊᖓᔪᖅᑳᖅ 
ᑖᓂᐅᓪ ᓯᐅᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 135 - 3(2): ᑲᓇᑕᒥ 

ᑲᑎᒪᔩᑦ ᒥᓂᔅᑕᖏᑦ ᐊᕙᑎᓕᕆᓂᒻᒧᑦ 
ᑲᑎᒪᓂᖏᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᑯᐊ ᓴᖅᑭᒍᒪᒐᒃᑭᓐ 
ᑎᑎᕋᖅᓯᒪᔪᑦ ᑲᓇᑕᒥ ᑲᑎᒪᔩᑦ ᒥᓂᔅᑕᖏᑦ  
ᐊᕙᑎᓕᕆᓂᕐᒧᑦ ᑲᑎᒪᓚᐅᕐᓂᖏᑦ ᐊᒃᑑᕙ 29, 
2009. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ. ᓴᖅᑭᑎᑦᑎᓂᖅ 
ᑎᑎᕋᖅᓯᒪᔪᓂᒃ. 15, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᓂᐊᕐᓗᓂ. 16, ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 
Honourable ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 23 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ. 
ᖃᐅᔨᒃᑲᐃᕗᖓ ᒫᑦᓯ 18-ᖑᓕᖅᑲᑦ 2010, ᑖᓐᓇ 
ᐱᖁᔭᔅᓴᖅ ᒪᓕᒐᒃᓴᖅ 23, ᐃᓚᒋᐊᕈᑎᑦ 
ᑮᓇᐅᔭᖅᑑᑎᓄᑦ (ᐊᐅᓚᑦᔪᑎᓄᑦ) ᓇᒻᒪ 2, 2009-
2010, ᓯᕗᓪᓕᖅᐸᒥᒃ ᐅᖃᓕᒫᖅᑲᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 
ᑎᑎᖅᑲᐃᑦ ᖃᐃᑕᐅᓕᑦ. 
 
ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐱᖁᔭᔅᓴᓂᒃ 
ᐅᖃᓕᒫᓐᓂᐊᕐᓗᓂ. 17. ᐱᖁᔨᕗᖔᕈᑏᑦ. 18. 
ᓯᕗᓪᓕᖅᐹᒥᒃ ᐅᖃᓕᒫᓐᓂᖅ ᒪᓕᒐᒃᓴᓂᒃ. 19. 
ᐱᖃᑖᓂ ᐅᖃᓕᒫᓐᓂᖅ ᒪᓕᒐᒃᓴᓂᒃ. 20. 
ᐃᓱᒪᔅᓴᖅᓯᐅᕈᑎᖃᓐᓂᖅ ᑲᑎᒪᑐᐃᓐᓇᑎᓪᓗᒋᑦ 
ᒪᓕᒐᒃᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᖅ 22. ᒥᔅᑕ 
ᓯᐊᓪ ᐃᒃᓯᕙᐅᑕᐅᓂᐊᕐᓗᓂ. 
 
ᑲᔪᓯᓚᐅᖏᓂᑦᑎᓐᓂ 20-ᒥᓂᔅᒥᒃ 
ᓄᖅᑲᖓᑲᐃᓐᓇᓂᐊᖅᑯᒍᑦ.  
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 
15:30ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᒋᐊᕈᓐᓇᓯᒻᒥᒐᑦᑕ. ᐅᑯᐊ ᐱᖁᔭᔅᓴᑦ 
ᐱᓕᕆᐊᕐᕆᓂᐊᖅᑕᕗᑦ ᒪᓕᒐᒃᓴᖅ 22, 
ᖃᓄᐃᓕᐅᕈᒪᕕᓯ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᔪᓯᒍᒪᔭᕗᑦ ᕿᒥᕐᕈᓗᒍ ᒪᓕᒐᒃᓴᖅ 
22, 2010-2011 ᐊᕐᕌᒍᐊᓄᑦ. ᐅᓐᓄᓴ 
ᕿᒥᕐᕈᓂᐊᖅᑕᕗᑦ  

ᒪᓕᒐᓕᕆᔨᒃᑯᑦ ᐊᒻᒪᓗ ᑭᖑᓪᓕᕆᓂᐊᕐᓗᓂᐅᒃ 
ᑮᓈᐅᔭᓕᕆᔩᑦ. ᐱᕕᒃᓴᖃᕈᑦᑕ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᖓᔪᒋᔭᐅᓂᐊᕐᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ ᑖᒃᑯᓂᖓ 
ᕿᒥᕐᕈᖃᓐᓂᕐᓂᐊᕐᓗᑕ ᒪᓕᒐᓕᕆᔨᒃᑯᓐᓂᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐃᓚᒋᐊᖅᑐᐅᓂᖏᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᒪᓕᒐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑕᓴᓐ, 
ᓵᒨᖃᑎᖃᕈᒪᕖᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 
ᑕᑲᓄᖓ ᐃᖏᑦᑎᓚᐅᒃᑭᑦ. 
 
ᒥᓂᔅᑕ ᐲᑕᓴ, ᑖᒃᑯᐊ ᑭᓇᒃᑰᒻᒪᖔᑕ 
ᐅᖃᐅᓯᕆᑲᐃᓐᓇᒃᑭᓐ ᐱᖃᑎᒋᔭᑎᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᒐᓄᑦ ᒥᔅᑕ ᑕᒡ ᒎᖅᓴᓐ, ᑖᓐᓇ 
ᑐᒡᓕᖓ ᒥᓂᔅᑕᐅᑉ ᒪᓕᒐᓕᕆᓂᕐᒧᑦ. ᑖᓐᓇ ᕆᐲᑲ 
ᐅᐃᓕᐊᒻᔅ, ᑐᒡᓕᐊ ᑐᒡᓕᐊᑕ ᒥᓂᔅᑕᐅᑉ 
ᐃᑲᔪᖅᑎᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐃᑉᐸᔅᓴᖅ 
ᐅᖃᐅᓯᐅᔪᑦ ᑐᓴᓚᐅᕋᑦᑎᒍ ᐊᒻᒪᓗ ᐃᒃᓯᕙᐅᑕᖏᑦᑕ 
ᐃᓅᓯᒃᑎᐊᕆᓐᓂᕐᒧᑦ: 77(1) ᐊᒻᒪ 77(2),  

ᒪᑐᐃᖅᓯᔾᔪᑎᑐᓄᑦ ᐅᖃᐅᓯᒃᓴᖃᑦᑐᖃᖅᑲ. ᒥᔅᑕ  
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖃᐅᓯᕆᓚᐅᖅᑕᖏᑦ ᕿᒥᕐᕈᓪᓗᒋᑦ, Page 2-ᒥᒃ 
ᐱᒋᐊᑲᐃᓐᓇᕈᒪᔪᖓ. ᑖᒃᑯᐊᒎᖅ ᐃᓚᒌᓄᑦ 
ᐱᑦᑎᐊᖃᑦᑕᐅᑎᓐᖏᒐᐃᒻᒪᑕ 
ᐋᓐᓂᖅᑎᕆᖃᑦᑕᓂᕐᒧᑦ ᐃᖅᑲᓇᐃᔭᖅᑎᑯᓗᐃᑦ 
ᓄᓇᓕᓐᓂ ᐊᖏᓂᖅᓴᒥ ᐱᔭᒃᓴᓂᑦᑎᑕᐅᓛᕐᒐᑕ 
ᑕᒫᓂ ᐊᕐᕌᒍᒋᓂᐊᖅᑐᒥ. ᑖᒃᑯᐊ ᕿᒥᕐᕈᓪᓗᒋᓪᓗ 
ᐊᓯᖏᑦ ᒐᕙᒪᒃᑯᑦ ᐱᓇᓱᒃᑕᖏᑦ ᑖᒃᑯᐊᓗ 
ᐋᓐᓂᐊᖃᑦᑕᐃᓕᕆᔨᒃᑯᑦ ᐸᕐᓇᓯᒪᔭᖏᓐᓂᒃ 
ᐅᖃᖅᓯᒪᒋᓪᓗᑎᒃ ᑖᒃᑯᐊᒎᑦᑕᐅᖅ 
ᐋᓐᓂᖅᑎᕆᖃᑦᑕᖅᑐᓄᑦ ᑐᐊᕕᓐᓇᖅᑐᓕᕆᓂᕐᒧᑦ 
ᑲᒪᒋᐊᒃᑲᓂᕐᓂᐊᖅᑐᑦ. ᑕᒪᒃᑮᒃ ᐃᖅᑯᓕᓐᖑᐊᕋᑎᒃ 
ᐃᖅᑲᓇᐃᔭᖃᑎᒌᓐᓂᐊᕋᓗᐊᕐᒪᖔᑕ. 
 
ᑖᓐᓇ ᐊᑐᓂᒃ ᐱᓇᓱᒃᑎᓪᓗᒋᒃ ᐃᒫᒃ 
ᐃᖅᑲᓇᐃᔭᖃᑎᒌᒃᑲᓂᖅᑲᑕᖃᐃ 
ᒥᑭᓪᓕᒋᐊᒃᑲᓐᓂᕋᔭᖅᑑᒐᓗᐊᑦ ᑕᒪᒃᑯᐊ ᐱᔭᒃᓴᖏᑦ. 
ᐊᑦᔨᒌᑐᐃᓐᓇᖅᑐᓂᒃ ᖄᖓᓃᖃᑎᒌᑐᐃᓐᓇᖅᑐᒥᒃ 
ᐱᓐᖏᓪᓗᑎᒃ. ᑕᐃᒪ ᐊᐱᕆᔪᒪᔭᕋ ᒥᓂᔅᑕ 
ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᕋᓗᐊᖅᑲᖅᑲᐃ 
ᓯᕗᓂᑦᑎᓐᓂ ᑖᒃᑯᐊ ᐊᓪᓚᒡᕖᑦ 
ᐊᑐᓂᒌᒃᑲᓗᐊᖅᑎᓪᓗᒋᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᑲᓕᖅ ᐊᐱᖅᓱᕋᑖᕐᒥᒻᒪᑦ. 
ᑖᒃᑯᐊ ᑲᑎᒪᔨᕋᓛᓂ ᐅᖃᓚᐅᕐᕋᒪ 
ᐅᖃᓕᒪᖃᑎᖃᕋᔭᕐᓂᕋᖅᖢᑎᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ. ᑖᓐᓇ ᑐᒡᓕᕋ 
ᐃᑲᔪᖅᑎᖓ ᐅᖃᓕᒪᖃᑎᖃᖅᓯᒪᔪᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᖓᔪᖅᑲᐅᑎᖏᓐᓂᒃ 
ᑕᒪᓐᓇᓗ ᑲᔪᓯᓯᒪᓚᖓᓪᓗᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕐᓇᖅᑐᖅ ᑕᐃᒫᒃ. ᑭᓯᐊᓂ, ᓯᕗᓂᒃᑎᓐᓂ ᐃᒫᒃ 
$3 ᒥᓕᐊᓂᒃ ᐊᑐᕐᓂᐊᖅᑐᑕ, 
ᐋᓐᓂᐊᖃᑦᑕᐃᓕᓕᕆᔨᒃᑯᑦ ᖁᓛᒍᒃᑲᓐᓂᖅ 
ᑮᓇᐅᔭᓂᒃ ᐊᑐᕐᓂᐊᕐᕆᓪᓗᑕ, ᑖᒃᑯᓂᖓ 
ᒪᓕᒐᓕᕆᔨᒃᑯᓐᓄᑦ. 
 
ᑕᐃᒫᒃ ᐊᑐᓃᓕᖓᑎᓪᓗᒍ ᑖᒃᑯᓂᖓᔅᓴᐃᓐᓇᖅ 
ᐱᖃᑦᑕᖁᔨᖏᒃᑲᓗᐊᕐᕋᒪ ᑖᓐᓇ ᐱᒻᒪᕆᐅᑎᓪᓗᒍ. 
ᑕᐃᒫᒃ ᑕᒪᓐᓇ ᓯᕗᓂᒃᑎᓐᓂ 
ᐋᖅᑭᒋᐊᑕᐅᓛᖅᑑᒐᓗᐊᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᒥᔅᑕ ᐅᑲᓕᖅ 
ᐊᐱᕆᕋᑖᓐᖓᑦ. ᑕᐃᒪ ᑲᑎᒪᔪᓂ ᐅᖃᓚᐅᕐᕋᒪ, 
ᑕᐃᒪ ᐃᑦᔪᐊᖅᓯᔪᖃᕌᖓᑦ ᐃᑲᔫᑎᓂᒃ ᑕᒪᓐᓇ 
ᐱᐅᓲᖑᖏᒻᒪᑦ. ᖃᐅᔨᒪᒐᒪ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᖃᑎᖃᓲᖑᒻᒪᑕ 
ᑖᒃᑯᓂᖓ ᕿᒫᕕᓐᓂᒃ ᑮᓇᐅᔭᖃᖅᑎᑦᓱᒋᓪᓗ ᑕᐃᒪ 
ᐅᖃᖅᑲᐅᒐᒪ ᐅᖃᓕᒪᖃᑎᖃᕐᓂᐊᖅᑐᒍᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᕿᓂᕐᓗᑕ ᖃᓄᖅ  
ᐱᓕᕆᖃᑎᒌᒍᓐᓇᕐᒪᖔᑦᑕ ᑕᒪᒃᑯᐊ 
ᐃᔾᔪᐊᖅᓯᖁᓇᑕ ᐃᑲᔫᑕᐅᔪᓂᒃ ᒫᓐᓇᐅᔪᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑐᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᑕᕋ 
ᒥᓂᔅᑕ ᑕᐃᒫᒃ ᑕᑯᑦᑎᐊᕈᒪᒧᑦ ᓯᕗᓂᑦᑎᓐᓂ. 
 

ᑖᓐᓇᓗᑦᑕᐅᖅ ᐊᔾᔨᒌᓂᒃ ᐱᖃᑦᑕᕐᓂᖅ ᒪᒃᐱᒐᖅ 1-
ᒧᑦ ᓵᑲᐃᓐᓇᕈᒪᓕᕐᒥᔪᖓ. ᑕᒫᓂ ᐃᖃᓗᓐᓂ 
ᑭᐅᔨᖃᐅᕐᒥᒻᒪᑕ ᖃᑦᑎᕆᔨᒃᑯᑦ 
ᑐᐊᕕᕐᓇᖅᑐᓕᕆᔨᖏᑦ ᐊᒻᒪᓗ ᐃᓇᑦᓯᒪᒐᓗᐊᖅᑐᒋᑦ 
ᑖᑦᓱᒥᖓᑦᓴᐃᓐᓇᖃᐃ ᑐᐊᕕᕐᓇᖅᑐᒥᒃ 
ᐅᖄᓚᐅᑎᑖᖅᑲᑕ. ᑐᐊᕕᕐᓇᖅᑐᒦᑦᑐᑯᓗᐃᑦ 
ᓇᓗᓇᖃᑦᑕᓂᐊᓐᖏᒻᒪᑕ ᐊᒻᒪᓗ ᐊᑕᐅᓯᕐᒥᒃ 
ᐅᖄᓚᕕᖃᕐᓗᑎᒃ ᓇᒥᑐᐃᓐᓈᕋᓗᐊᕈᑎᒃ. 
 
ᑖᓐᓇ ᒥᓂᔅᑕ ᐅᖃᐅᑎᒋᐊᒃᑲᓐᓂᔪᒐᒃᑯ 
ᑲᑎᒪᔨᕋᓛᒦᑎᓪᓗᑕ ᑕᒪᓐᓇ 
ᕿᒥᕐᕈᔭᐅᒃᑲᓐᓂᖁᓪᓗᒍ ᖃᓄᐃᓕᖓᓕᕐᒪᖔᖅ 
ᖃᐅᔨᑎᑕᐅᒍᒪᓕᕋᓗᐊᖅᑐᒍᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑐ ᐲᑐᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᒥᔅᑕ ᐅᑲᓕᖅ. ᑕᐃᒪ ᐅᖃᓕᒪᖃᑎᒋᓚᐅᖅᑕᕋ 
ᑕᐃᓐᓇ Commanding Officer ᐃᓱᒫᓘᑎᖃᖅᓱᓂ 
ᐊᒻᒪᓗ ᐅᖃᓚᐅᖅᑐᖅ ᑕᒪᑐᒥᖓ 
ᖃᐅᔨᒐᓱᐊᕐᓂᐊᕐᓂᕋᖅᓱᓂ. ᑕᒫᓂ ᐃᖃᓗᓐᓂ 
ᐊᒻᒪᓗ ᐅᕙᓐᓂᒃ ᑐᑭᓯᒋᐊᖅᑎᑦᑎᒐᔭᕐᓂᕋᖅᑐ 
ᐱᐊᓂᒃᑯᓂ ᐊᒻᒪᓗ ᐱᒍᒃᑯ ᑖᒃᑯᓄᖓ ᑲᑎᒪᔨᕋᓛᓄᑦ 
ᑐᓴᖅᑎᓛᖅᑲᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑐᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᐊᓯᒃᑲ ᐊᐱᕆᒍᒪᔪᔅᓴᐅᒻᒥᒻᒪᑕ  
ᐱᕕᖃᖅᑎᑲᐃᓐᓇᕋᒃᑭᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᐲᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐊᐱᖅᑯᑎᑕᖃᖅᑲᐅᖏᒻᒪᑦ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓂᓐᖓᒃ. 
 
ᓂᓐᖓᒃ: ᐄ ᖁᔭᓐᓇᒦᒃ ᒪᒥᐊᓇᖅ ᐅᓇ ᐃᑭᑦᑕᖅᑐᐊ 
ᐃᑭᔪᖅ ᑕᑯᓐᖏᓕᕋᑖᕋᓗᐊᕋᒃᑯ. 
 
ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 
ᖁᔭᓐᓇᒦᖅᓱᒋᑦ ᑕᐃᑦᓱᒪᓂᑲᓪᓚᒃ ᑰᒑᖅᔪᒻᒥ 
ᐸᓖᓯᖃᖅᑎᓐᓇᑕ ᐳᑭᖅᑕᓕᖃᖅᑎᓐᓇᑕ 
ᐊᒃᓱᕈᕐᓇᖅᑑᔮᖅᐸᓚᐅᕐᒪᑦ. ᒫᓐᓇ ᒪᕐᕉᓕᕐᒪᑎᒃ ᑕᐃᑲᓂ 
ᐄ, ᖁᔭᓐᓇᒦᖅᓯᒪᔪᒍᑦ ᓲᖃᐃᒻᒪᑦ ᑕᑯᓯᓐᓇᕋᓗᐊᖅᖢᒋᑦ 
ᑕᑯᑐᐃᓐᓇᕋᓗᐊᖅᖢᒋᑦ ᐊᓐᓄᕌᖅᓯᒪᔪᐃᑦ ᓯᓚᒥ 
ᑕᒪᓐᓇ ᐄ, ᑲᑉᐱᐊᓇᓐᖏᓂᖅᓴᐅᔫᔮᓕᖃᑦᑕᕐᒪᑦ 
ᓄᓇᓕᓐᓃᒃᖢᓂ.  
 
ᑕᕝᕙ ᑖᓐᓇ ᐃᒃᐸᒃᓴᖅ ᐅᖃᐅᓯᕆᓚᐅᖅᑕᖓ 
ᖃᓄᕐᓕᑭᐊᖅ ᑎᑎᕋᖅᓯᒪᔪᕐᖓᐃ ᒪᑐᐃᕈᑎᖏᓐᓂᒃ 
ᐃᒃᐸᒃᓴᐅᖅᑰᖅᑐᕐᖑᓇ ᐅᖃᐅᓯᕆᓚᐅᖅᑕᖓ 
ᐃᖅᑲᖅᑐᐃᔨᒃᑯᓐᓄᑦ ᒥᓂᔅᑕᖑᔪᖅ 
ᐃᖅᑲᖅᑐᐃᔨᐅᓂᕋᕋᑦᑎᒍ ᒪᑯᐊ Justice 
ᐃᖅᑲᖅᑐᐃᔨᓪᓚᑦᑑᖑᓐᖏᒃᑲᓗᐊᖅᐸᑦ Justice-ᖑᑉᐸᑦ. 
ᑕᐃᒪ ᐃᖅᑲᖅᑐᐃᔨᖃᐃ ᑕᐃᒪᓐᓇᐅᖅᑰᕐᒪᑦ. 
ᒪᑉᐱᖅᑐᒑᓂ 2-ᒥ ᑎᑎᕋᖅᓯᒪᔪᖅ ᑕᕝᕙᓂ 
Corrections and Community Justice. ᑖᓐᓇ 
ᐊᑖᓂ ᖃᖅᔫᑉ ᑐᓐᓂᓐᖑᐊᖓ The final the last 
third bullet on the final paragraph-ᖃᐃ 
ᖃᓂᒋᔮᓂ ᑎᑎᕋᖅᓯᒪᒻᒪᑕ Family Abuse 
Intervention Act. ᐄ. ᖁᐊᖅᓵᕐᓇᖅᓯᓂᐊᓵᖅᑎᓪᓗᒋᑦ 
ᐋᓐᓂᖅᑕᐅᔪᖃᕐᓂᐊᓵᖅᑎᓪᓗᒍ 
ᑲᑉᐱᐊᓇᖅᓯᓗᐊᕐᓂᐊᓵᖅᑎᓪᓗᒋᑦ ᑖᓐᓇ ᑐᑭᖃᖅᑰᕐᒪᑦ 
ᐃᑲᔪᖅᑎᒃᓴᒥᒃ ᕿᓂᕈᑎᒃᓴᒥᒃ. ᖃᓄᑭᐊᖅ 
ᖃᓄᖅᑑᕈᑎᔅᓴᒥᒃ ᐱᑕᖃᓲᖑᒻᒪᑦ ᐄ, 
ᖁᔭᓐᓇᒦᕈᑎᒋᕕᔾᔪᐊᖅᖢᑎᒍ ᐅᐱᓐᓇᕋᓂ. 
 
ᑭᓯᐊᓂ ᓱᓕ ᓄᓇᓕᓐᓂ ᒥᑭᔪᓂ ᓄᓇᖃᖅᖢᓂ 
ᐸᓖᓯᒥᒃ ᐃᑲᔪᖅᑕᐅᔪᒪᔪᐃᑦ ᐅᖃᓗᒃᑳᖓᑕ 
ᐅᖃᓘᑎᒃᑯᑦ ᐸᐅᓇ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑭᓯᐊᓂᖃᐃᒃᑯᐊ ᐱᓕᕆᐊᖑᒻᒪᑕ. ᓱᓕᐊᐃ, 
ᑐᓴᖃᑦᑕᖅᓯᒪᒐᒪ ᐃᖃᓗᐃᓄᓐᖒᖅ ᑭᓯᐊᓂ 
ᐅᖃᓗᒃᑐᑎᒃ ᐃᓚᖏᑦ ᐃᑲᔪᖅᑕᐅᔪᒪᓕᕌᖓᒥᒃ 
ᑲᑉᐱᐊᓇᖅᑐᒃᑰᓂᐊᓵᕐᓗᑎᒃ  
ᖁᐊᖅᓵᓇᖅᓯᓂᐊᓵᖅᑎᓪᓗᒍ. 
ᑭᐅᔭᐅᑲᐅᑦᑐᖃᑦᑕᖏᓐᓂᓪᓗ ᑖᓐᓇ ᐅᖃᐅᓯᐅᓲᖑᒻᒪᑦ. 
ᓇᒻᒥᓂᖅ ᖃᐅᔨᒪᖏᑕᕋᓗᐊᕋ ᑕᐃᒃᑯᐊᓗ 
ᑐᓴᕐᕕᒋᖃᑦᑕᑕᒃᑲ ᐅᑉᐱᕆᓪᓗᒋᐅᒻᒪᑕ. 
 
ᓲᖃᐃᒻᒪ. ᖃᓄᐃᒻᒪᒃᑭᐊᖅ ᓄᓇᓕᓐᓂ ᒥᑭᔪᓂ 
ᐃᖃᓗᓐᓄᖔᖏᒃᑯᐊ, ᐳᑭᑦᑕᓕᓐᓄᖔᖅ 
ᑐᐊᕕᓐᓇᕈᔪᒃᑲᓗᐊᖅᑎᓪᓗᒍ 
ᐅᖃᓗᒋᐊᖃᖃᑦᑕᖅᑰᒻᒪᑕ. ᑕᐃᒪᖃᐃ ᐆᑦᑑᑎᒋᓗᖓ, 
ᑯᒑᖅᔪᒻᒥᐅᑕᐅᒐᒪ ᑕᒫᓂ 700-800 ᐊᑯᓐᓂᖓᓂ  

ᐃᓄᖃᑦᑐᒥ. ᖁᐊᖅᓵᓇᖅᑐᒥᒃ ᑕᑯᑐᐊᕐᕈᒪ ᐅᖃᓗᒃᑐᖓ 
ᐸᓖᓯᒃᑯᓐᓄᑦ. ᖃᐃᑲᐅᑦᑐᕋᔭᖅᐳᖃᐃ ᐅᕝᕙᓗ ᐅᕝᕙ 
ᑭᓯᐊᓂᑦᑕᐅᖅ ᐃᖃᓗᓐᓄᑦ ᐅᖃᓗᓛᖅᐳᖓ, 
ᓇᓕᐊᓐᓂᑭᐊᖅ. ᑖᓐᓇ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒥᕆᕙᕋ ᒥᔅᑕ ᓂᓐᖓᖅ 
ᑖᒃᓱᒥᖓ ᐊᐱᕆᒻᒪᑦ. ᑕᒪᓐᓇ 
ᐃᓱᒫᓘᑕᐅᓯᒪᒻᒪᕆᓕᖅᑐᖅ ᐊᒥᓱᓄᑦ ᐊᕐᕌᒍᓄᑦ 
ᓄᓇᕗᑦᒥ. ᒪᓕᒐᓕᐅᖅᑎᐅᓚᐅᖅᑎᓐᓇᖓ 
ᐃᓱᒫᓗᓐᓇᓚᐅᖅᑐᖅ ᐊᒻᒪ ᐊᐃᑉᐹᓂ 
ᒪᓕᒐᓕᐅᖅᑎᓂ ᐃᓱᒫᓘᑕᐅᓚᐅᕐᒥᔪᖅ. 
 
ᐃᒃᓯᕙᐅᑖ, ᐊᐅᓚᔾᔪᑕᐅᓂᐊᖅᑐᑦ 
ᐃᖃᓗᓐᓃᒋᐊᖃᑦᑎᑕᐅᒻᒪᑦ. 25-ᖑᓪᓗᑎᒃ ᓄᓇᓕᑦ 
ᐅᖄᓚᕕᐅᒑᖓᒥᒃ ᐅᖃᑦᑕᐅᑎᒋᖃᑦᑕᕆᐊᖃᑦᑐᑦ 
ᓇᓕᐊᓐᓄᑦ ᓄᓇᓕᓐᓄᑦ ᐱᓂᕐᓗᕝᕕᐅᔪᒧᓪᓘᓐᓂᑦ 
ᑐᐊᕕᓐᓇᖅᑐᒧᓪᓘᓐᓃᑦ ᐅᖄᓚᕕᐅᔪᒥᒃ.  
 
ᑕᐃᒪ ᐅᖄᓚᒑᖓᑕᑦᑕᐅᖅ ᑐᑭᓯᔭᐅᖃᑦᑕᖏᒻᒪᑕ 
ᖃᓪᓗᓇᐅᔭᕈᓐᓇᖏᑦᑐᑦ. ᑕᒪᓐᓇ 
ᐱᓕᕆᐊᕆᔭᐅᒐᓱᒃᑑᒐᓗᐊᖅ. ᐄ, ᑕᐃᒫᒃ  
ᑭᐅᔭᐅᔪᓐᓇᖃᑦᑕᓂᐊᕐᒪᑕ ᑕᒪᒃᑯᐊ ᐅᖃᐅᓯᖏᑎᒍᑦ 
ᑖᒃᑯᐊ ᐅᖄᓚᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᖅᖢᒍ ᒥᓂᔅᑕ. 
 
ᑐᑭᓯᑦᑎᐊᖅᖢᒍᓗ ᐃᒪᓐᓇ ᐸᓖᓯᒥᒃ ᑰᒑᖅᔫᑉ 
ᐃᓗᐊᓂ ᓈᒻᒪᒍᓱᓐᖏᑦᑐᒥᒃ ᐃᓄᒻᒥᒃ 
ᐅᖃᐅᑎᔭᐅᓚᐅᖅᓯᒪᖏᒃᑲᓗᐊᖅᑐᖓ ᐸᓖᓯᒃᑯᓐᓂᑦ. 
ᑭᓯᐊᓂ ᐊᑯᓂᓘᐊᕌᔾᔪᖃᑦᑕᕐᓂᖓᓄᑦ  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᓐᓂᓪᓗᖃᐃ ᑭᐅᓇᓵᓚᐅᐱᓪᓚᖃᑦᑕᕐᒪᑦ 
ᐅᓐᓄᒃᑯᓗᐊᖑᖅᑰᖅᑐᖅ. ᑕᐃᒪᓐᓇ ᑐᓴᐅᒪᒐᒪ 
ᐊᒥᓱᐊᓗᓐᓄᑦ ᐅᖃᐅᑎᔭᐅᓚᐅᖏᑦᑐᖓ, 
ᐊᑕᐅᓯᕐᒧᓪᓗᑭᐊᖅ ᒪᕐᕉᓂᓪᓗᑭᐊᖅ. 
 
ᑕᒪᓐᓇ ᑭᐅᑲᐅᑎᒋᖃᑦᑕᕐᓂᖅ, 
ᖃᐃᑲᐅᑎᒋᖃᑦᑕᕐᓂᖅ ᐃᓱᐊᕋᓗᐊᕐᒪᑦ ᓲᖃᐃᒻᒪᑦ 
ᐊᓯᐊᓄᑦ ᑐᕌᕐᕕᒃᓴᖃᓗᐊᓲᖑᖏᒻᒪᑦ.  
 
ᖁᔭᒋᓪᓚᑖᖅᑕᕋᓗᐊᒃᑲᓕ ᐸᓖᓯᒃᑯᑦ ᓄᓇᑦᑎᓐᓂ 
ᑕᐅᑐᐃᓐᓇᖃᑦᑕᕈᓐᓇᕐᒪᑕ ᐊᒻᒪᓗ 
ᐱᓕᕆᔪᓐᓇᖅᑐᑎᒃ. ᐊᓯᐊᓂᒃ ᑖᒃᓱᒧᖓ 
ᐅᖃᐅᓯᒃᓴᖃᖅᑰᖏᖦᖢᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᓐᓇ ᐅᖃᐅᓯᓗᐊᑐᐃᓐᓇᐅᒻᒪᑦ. 
ᓂᓪᓕᑲᓐᓂᕈᒪᓐᓂᕈᕕᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᓂᓐᖓᖅ. ᐃᒃᓯᕙᐅᑖᖅ ᑖᒃᑯᐊ 
ᑭᓪᓕᓯᓂᐊᖅᓯᒪᖏᒃᑲᓗᐊᖅᑕᒃᑲ ᑭᓯᐊᓂ 
ᐃᖅᑲᐅᒪᔪᖓ ᑕᒫᓂ 12,000-ᓂᑦ 14,000-ᓄᑦ  
ᐊᕐᕌᒍᑕᒫᑦ ᐅᖄᓚᕕᐅᖃᑦᑕᕐᖓᑦ ᑖᓐᓇ 
ᑐᐊᕕᓐᓇᑦᑐᓕᕆᕝᕕᒃ.  
 
ᒥᔅᑕ ᓂᓐᖓᐅᑉ ᐃᓱᒫᓘᑎᖓ ᑐᓂᔪᓐᓇᖅᑕᕋᓗᐊᕗᑦ. 
ᐱᔾᔪᑎᖃᑦᑐᔅᓴᐅᔪᑦ ᑕᐃᒃᑯᐊ ᑭᐅᓇᓵᖃᑦᑕᖅᐸᑕ 
ᑭᓯᐊᓂ ᐄ, ᑕᒪᓐᓇ ᑐᓴᖅᑕᐅᑎᓪᓚᕆᓐᓂᐊᖅᑕᕗᑦ 
ᐃᓱᒫᓘᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᓪᓗᒃ. 
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᓐᓂᒃ ᐅᖃᐅᓯᒃᓴᖃᓗᐊᕋᒪ ᑖᒃᑯᐊ 
ᑲᔪᓯᒋᐊᒃᑲᓂᕐᓗᒍ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᕋᑖᖅᑕᖓ ᑖᓐᓇ ᐋᖅᑭᓐᖑᐊᖅ 
ᑭᖑᓪᓕᖅᐹᖅ. ᑕᒪᓐᓇ ᐱᓕᕆᐊᕆᒻᒪᕆᓚᐅᕐᒥᒐᒃᑯ 
ᐅᖄᓚᒐᓱᐊᖃᑦᑕᖅᖢᖓ ᐃᖃᓗᓐᓄᑦ ᑭᓇᑭᐊᖅ 
ᑐᐸᒃᑲᒥ ᐸᓖᓯ ᐊᑯᓂᐊᓗᒃ ᑕᒪᒃᑯᐊ ᐱᒋᐊᖃᕐᖓᑕ. 
 
ᑭᐅᒐᓱᐊᕆᐊᖃᕐᖓᑕ ᐋᖅᑭᒃᓯᓯᒪᒐᓗᐊᕐᖓᑕ 
ᓄᓇᓕᒃᑎᓐᓂ ᐃᑭᑦᑐᖃᖅᑲᑦ ᓇᐃᓴᐅᑎᒥᒃ 
ᐅᖄᓚᒋᐊᖃᖅᓯᒪᒐᑦᑕ ᑭᐅᔭᐅᖃᑦᑕᕈᒪᓪᓗᑕᓗ. 
ᐃᒪᓐᓇ ᑕᐃᒃᑯᐊ ᑎᒍᒥᐊᒐᐃᑦ. ᐊᓯᖏᓐᓂᒃ 
ᐅᖃᐅᔾᔨᖃᑦᑕᖅᖢᓂ ᑕᐃᒃᑯᐊ 
ᑎᑭᑦᓴᐅᑎᒋᔭᖃᑦᑕᕐᖓᑕ ᐃᑭᑦᑐᖃᕌᖓᑦ 
ᐋᓐᓂᐊᕕᑦᑕᐅᖅ. ᐆᒻᒪᓯᕆᒐᒪ 
ᐊᑲᐅᓐᖏᓕᐅᕈᑎᖃᓐᖏᑦᑎᐊᓚᐅᖅᑐᖓ ᑕᐃᓐᓇ 
ᐅᖃᐅᑎᑦᑎᐊᓚᐅᖅᑐᖅ ᐋᓐᓂᐊᓯᐅᖅᑎ. ᑭᓯᐊᓂ 
ᐸᓖᓯᒃᑯᑦ ᐃᖃᓗᑦᑎᒎᒋᐊᖃᕋᑦᑕ. 
 
ᑕᐃᒫᒃ ᐊᔾᔨᐸᓗᐊᓂᖅᑲᐃ ᐋᖅᑭᓯᒍᑦᓯ 
ᐅᖄᓚᖃᑦᑕᖅᑐᓄᑦ ᖃᐅᔨᑎᑦᑎᔾᔪᑕᐅᖃᑦᑕᓂᐊᕐᖓᑦ. 
ᑕᐃᒃᑯᐊ ᑎᒍᒥᐊᒐᐃᑦ ᐸᓖᓯᒃᑯᑦ 
ᓇᒥᑐᐃᓐᓈᕋᓗᐊᕈᑎᑦ ᑎᒍᓯᒍᓐᓇᓂᐊᕐᒪᑕ 
ᐅᕝᕙᓘᓐᓃᑦ ᑕᐃᒃᑯᐊ ᖃᑦᑎᕆᔩᑦ. 
ᑎᒍᓯᖃᑦᑕᓕᖅᑲᑕᖃᐃ ᐸᓖᓯᒃᑯᑦ 
ᐸᕝᕕᓴᑦᑕᐅᓂᐊᓐᖏᒻᒪᑕ. ᑖᒃᑯᐊ 4-5 ᑖᒃᑯᐊ 
ᐅᖄᓚᐅᑎᖃᐃᓐᓇᕐᒪᑕ ᐃᓪᓗᒨᑲᐅᑎᒋᔪᓐᓇᖅᑐᑦ  
ᑐᐊᕕᕐᓇᖅᑐᖃᖅᑎᓪᓗᒍ ᑎᒍᓯᓗᑎᓪᓘᓐᓃᑦ ᑖᒃᑯᐊ 
ᑎᑎᕋᖅᓯᒪᒋᐊᖃᕐᓂᖏᑦ ᐸᓖᓯᒃᑯᓐᓄᑦ 
ᑲᒪᒋᔭᐅᒐᔭᖅᑯᑦ. 
 
ᐃᒪᓐᓇ ᓇᓂᓯᒐᓱᖃᑦᑕᖅᓯᒪᓕᕋᓗᐊᕋᑦᑕ 
ᖃᓄᐃᓕᐅᕈᓘᔭᕐᓗᑕ ᐸᓖᓯᖃᕐᓂᕐᒥᑦ ᓄᓇᑦᑎᓐᓂ 
ᐊᑭᑐᔪᒻᒪᕆᐊᓘᒻᒪᑦ ᑕᒪᒃᑯᐊ ᐊᑑᑎᖃᑦᑎᐊᕐᓂᖏᑦ 
ᕿᓂᕆᐊᖃᖅᑰᕋᓗᐊᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐊᕐᕚᕐᓗᒃ. 
ᑐᑭᓯᐅᒪᔭᕋᓗᐊᒃᑲ ᑕᒪᒃᑯᐊ ᐃᓄᐃᑦ 
ᐊᑲᖅᓴᖏᓐᓂᖏᑦ ᐅᖄᓚᒐᓱᐊᖃᑦᑕᖅᑐᑦ 
ᑭᐅᔭᐅᓵᕆᐊᖃᑦᑕᖏᓐᓂᖏᓐᓄᑦ. ᑖᓐᓇ ᑭᐅᔭᐅᕕᒃ 
ᐋᖅᑭᓱᖅᑕᐅᓯᒪᒻᒪᑕ ᐅᖄᓚᕕᐅᒑᖓᑕ 
ᐊᔾᔨᒌᓐᖏᑦᑐᓄᑦ ᐅᖄᓚᖃᑦᑕᕐᖓᑕ. ᐃᒪᓐᓇ 
ᐊᔪᓐᖏᑦᑎᐊᕆᐊᖃᕐᖓᑦ ᓇᓗᓇᐃᔭᐃᒍᓐᓇᕐᓗᑎᑦ 
ᑖᒃᑯᐊ ᐅᖄᓚᔪᑦ ᖃᓄᑎᒋ ᑐᐊᕕᕐᓇᕐᓂᖓᓂ ᓇᒥᓗ 
ᐅᖄᓚᖅᑲᐅᒻᒪᖔᖅ ᖃᐅᔨᒐᓱᐊᕆᐊᖃᕐᖓᑦ.  
 
ᑕᐃᒪ ᐱᒻᒪᕆᐅᒻᒪᑦ ᑕᒪᒃᑯᐊ ᐃᓄᐃᑦ 
ᐃᓕᓐᓂᐊᖅᓯᒪᒋᐊᖃᕐᓂᖏᑦ ᖃᐅᔨᒪᑦᓯᐊᕐᓗᑎᑦ 
ᐃᒪᓐᓇ ᐅᖄᓚᕕᐅᖃᑦᑕᓂᐊᕈᑎᑦ ᑐᐊᕕᕐᓇᖅᑐᒥ 
ᑕᒪᒃᑯᐊ ᐃᑲᔪᖅᑕᐅᒍᓐᓇᖁᓪᓗᒋᑦ.  
 
ᑖᒃᑯᐊ Commanding Officer, ᐲᑕ ᕚᓐᓂ 
ᐅᖃᕐᕕᒋᒍᓐᓇᖅᑕᕗᑦ ᖃᓄᖅ 
ᖃᓄᕈᓘᔭᑐᐃᓐᓇᖅᑕᐅᖅ ᐊᑐᒐᔅᓴᓂᑦ ᕿᓂᓲᖑᒻᒪᑦ 
ᐃᑲᔪᕈᑎᒃᓴᓂᑦ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓘᓐᓇᑲᓴᖏᑎᒍᑦ ᐸᓖᓯᖃᖃᑦᑕᕋᓗᐊᖅᑐᒍᑦ 
ᐅᖓᑖᓄᖃᑦᑕᖏᒻᒪᑦ ᑭᒻᒥᕈᒻᒥᓗ ᐊᒻᒪᓗ 
ᐊᐅᓱᐃᑦᑐᒥ, ᐅᓪᓗᒃᑯᑦ ᐃᖅᑲᓇᐃᔭᖁᓪᓗᑎᒍᓪᓗ 
ᐅᓐᓄᑯᓪᓗ ᐃᖅᑲᓇᐃᔭᖁᓪᓗᒋᑦ.  
 

ᑕᐃᒪᓐᓇ ᐃᓱᒪᖅᑲᐅᒐᓗᐊᖅᑯᖓ ᖃᓄᖅ 
ᖃᓄᖅᑑᕋᓱᐊᖅᓱᖓ ᑖᒃᑯᐊ ᐸᓖᓯᒃᑯᑦ 
ᐃᑲᔪᖅᑕᐅᖁᓪᓗᒋᑦ ᓄᓇᑦᑎᓐᓂ. ᑕᒪᓐᓇ 
ᐱᒻᒪᕆᐅᔪᒥᒃ ᐋᖅᑭᒋᐊᕐᓂᐊᕋᑦᑎᒍ ᑕᐃᒪᓐᓇ 
ᐃᓱᒪᒋᑐᐃᓐᓇᖅᑕᕋ.  
 
ᑕᐃᒪᑦᑕᐅᖅ ᐊᐱᖅᑯᑎᒋᒻᒥᔭᕋ ᒪᒃᐱᒐᖅ 1-ᒥᑦ 
ᓯᕗᓪᓕᖅᐹᒥ ᐋᖅᑭᓐᖑᐊᒥ. ᑖᓐᓇ 
ᓇᓗᓇᐃᖅᑕᐅᑲᓐᓂᖁᒐᓗᐊᕋᒃᑯ 
ᐅᓄᖅᓯᒋᐊᖅᓯᒪᒻᒪᑕ ᒪᓕᒐᓕᕆᓂᕐᒨᖓᔪᑦ 
ᐸᓖᓯᒃᑯᓐᓄᑦ ᒪᒥᐊᓇᖅ, ᑖᓐᓇ ᓯᕗᓪᓕᖅᐹᖅ. ᐄ.  
 
ᑖᓐᓇ ᒪᓕᒐᓕᕆᔨᒃᑯᑦ ᐅᓄᖅᓯᒋᐊᕌᖅᔪᓚᐅᕐᒪᑕ 
2.7-ᐳᓴᓐ ᑖᒃᑯᐊ $2,050,000 ᑲᑎᓪᓗᒋᑦ. ᐄ, 
ᐅᒃᐱᕈᓱᒃᑲᒪ ᐅᓄᖅᓯᒋᐊᕆᒐᔅᓯ $2,050,000 $1 
ᒥᓕᐊᓂᑦ ᐱᖃᓯᐅᑎᒻᒪᑕ - ᑖᒃᑯᐊ ᐃᒻᒥᑰᖅᑐᑦ 
ᐊᑐᐊᒐᖏᑦ. ᑖᒃᑯᐊ ᐃᓚᒋᕙᐅᒃ ᐅᕝᕙᓘᓐᓃᑦ 
ᐃᒻᒥᑰᖅᑲ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓱᓕᔪᖅ. $1 ᒥᓕᐊᓐ ᑕᑉᐸᖓᑦ 
$2,050,000-ᓂᒃ ᐃᓚᐅᖃᓯᐅᔾᔨᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑖᓐᓇ ᑐᒡᓕᐊ 2010-2011 ᐊᒃᑑᑕᐅᔪᑦ 
ᐃᖅᑲᓇᐃᔭᖅᑏ ᐊᖏᖃᑎᒌᒍᑎᖏᓐᓄᑦ ᑳᓐᑐᕌᒃ-ᒥ 
ᑖᓐᓇ ᐊᖏᖃᑎᒌᒍᑕᐅᕌᓂᒃᓯᒪᖅᑰᕐᒪᑦ ᓱᓖ 
ᐊᑭᓕᕆᐊᖃᕋᑦᑎᒍ. ᑖᓐᓇᖃᐃ ᑕᑉᐸ $2,050,000  

ᑭᒡᒐᖅᑐᐃᓗᐊᖏᒻᒪᑦ ᐅᓄᖅᓯᒋᐊᕈᑕᐅᔪᓂᑦ ᑕᒡᕙᓂ 
ᐃᖅᑲᓇᐃᔭᖅᑏ ᑳᓐᑐᕌᖏᑎᒍᑦ. 
 
ᑕᒻᒪᕈᒪ ᐅᓂᒃᑳᖅᑐᖃᓚᐅᕐᓕ ᑖᒃᓱᒥᖓ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑐᑭᓯᑦᓯᐊᕈᒪ 
ᒥᔅᑕ ᐊᕐᕚᕐᓗᒃ ᐊᐃᐳᕈ 1-ᖑᑎᓪᓗᒍ 
ᐅᓄᖅᓯᒋᐊᓚᐅᕐᒪᑕ ᐊᖏᖃᑎᒌᒐᓱᐊᕈᑕᐅᔪᑦ ᑖᒃᑯᐊ 
ᓄᓇᕘᑉ ᐃᖅᑲᓇᐃᔭᖅᑎᖏᑕ ᑲᑐᔾᔨᖃᑎᒌᖏᓐᓄᑦ 
ᖁᔭᓐᓇᒦᒃ ᐃᒃᓯᕙᐅᑖᕐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ 
ᐅᓂᒃᑳᕋᓗᐊᖅᑎᓪᓗᒍ 2.7% ᐅᓄᖅᓯᒋᐊᕈᑕᐅᔪᖅ 
ᑖᒃᑯᓇᖖᒐᑦ $78,052,000, ᑖᓐᓇᓕ $2,050,000, 
$1 ᒥᓕᐊᓐ-ᖃᑦᑕᖅᑯᕐ ᑖᒃᑯᓄᖓ ᐸᓖᓯᒃᑯᓐᓄ 
ᒪᓕᒐᓕᕆᔨᖏᓐᓄᑦ ᐃᖕᒥᒃᑰᖅᑐᒥ 
ᐊᑐᐊᒐᖃᕐᓂᖏᓐᓄᑦ. ᑖᒃᑯᐊ ᐊᒥᐊᒃᑯᖏᑦ 2-ᐳᓴᓐ 
$1 ᒥᓕᐊᖑᒐᔭᕐᒪᑦ ᑖᒃᑯᓄᖓ ᐃᖅᑲᓇᐃᔭᖅᑏᑦ 
ᐊᖏᖃᑎᒌᖕᓂᖏᓐᓅᓚᖓᔪᖅ? ᑖᒃᑯᐊ 
ᐊᖏᖅᑕᐅᔪᑦ ᐊᖏᕈᑕᐅᔪᓂ ᐊᖏᖃᑎᒌᖕᓂᒃᑯᑦ 
ᑖᓐᓇ 1-ᐳᓴᒥᒃ ᐅᖓᑖᓃᒻᒪᑦ. 
 
ᓱᒻᒪᓪᓕ ᑖᒃᑯᐊ ᒥᑭᓂᖅᓴᐅᔫᔮᖅᑲᑦ ᑖᒃᑯᓇᓃᑦᑐᑦ 
ᓇᖏᖃᑎᒌᒍᑕᐅᔪᓂᑦ? (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᖁᔭᓐᓇᒦᖅᐸᕋᓗ ᒥᔅᑕ ᐊᕐᕚᕐᓗᒃ ᐊᐱᕆᕋᑖᖅᑐᖅ  

ᓱᓕ ᐄ, ᑖᓐᓇ ᐊᖏᖃᑎᒌᒍᑕᐅᓚᐅᖅᑐᖅ 
ᐅᓄᕐᓂᖓ ᐊᐃᐳᕈ 1-ᒥ ᑕᖕᒐ ᑖᒃᑯᐊ ᑕᒡᒐ 
ᑐᒃᓯᕋᖅᑕᐅᓯᒪᔪᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, 
ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᕐ, 
ᑕᐃᒪᐃᒻᒪᑦ ᐃᒪᓐᓇ ᐅᖃᖅᐳᐃᑦᑕᐅᖅ 1.5-ᐳᓴᓐ 
1.6-ᐳᓴᓪᓗᑭᐊᖅ ᐃᖅᑲᓇᐃᔭᖅᑏ 
ᐊᖏᖃᑎᒌᒍᑎᖏᓐᓄᑦ ᐅᖃᖅᓯᒪᔭᖏᑦ 
$1,050,000? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒪᐃᓕᔪᖓ 
ᐊᐃᐳᕈ 1-ᖑᑎᓪᓗᒍ ᑖᒃᑯᐊ ᐱᒋᐊᖃᓚᐅᖅᑕᖏᑦ 
ᒪᓕᒐᓕᕆᔨᒃᑯᑦ ᐊᑭᓕᖅᑕᐅᓂᐊᖅᑐ ᑖᒃᑯᓇᖓ 
ᑐᒃᓯᕋᖅᑕᑦᑎᓐᓂ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᒪᒃᐱᒐ 4-ᒨᕈᒪᒐᒪ ᑖᒃᑯᐊ ᑲᑎᒪᔨᕋᓛᑦᑕ 
ᒪᑐᐃᖅᓯᔾᔪᑎᒋᓚᐅᖅᑕᖏᑦ  
ᑖᒃᑯᐊ ᐱᑕᖃᖖᒋᓗᐊᕐᓂᖓᓂ ᐊᑭᒃᓯᕋᖅ 
ᒪᓕᒐᓕᕆᓂᕐᒧ ᐃᓕᓐᓂᐊᕐᓂᖅ. ᐊᒻᒪᑦᑕᐅᖅ  
ᓄᓇᕘᒻᒥ ᓯᓚᑦᑐᖅᓴᕐᕕ ᐸᕐᓇᔅᓯᒪᒻᒪᑕ 
ᑖᒃᑯᓂᖓᑦᑕᐅᖅ ᐊᕐᕌᒎᓂᐊᖅᑐ ᐊᑭᒃᓯᕋᖅ 
ᒪᓕᒐᓕᕆᓂᕐᒧ ᐃᓕᓐᓂᐊᕈᑕᐅᓂᐊᖅᑐᓂ. 
 
ᑕᒪᓐᓇ ᐱᓕᕆᐊᖑᓯᒪᒻᒪᕆᖕᒪᑦ ᐅᖃᐅᓯᐅᓯᒪᒐᓂᓗ. 
ᑖᒃᑯᓂᖓ ᒪᓕᒐᓕᕆᔨᒃᑯᓐᓄ ᖃᐅᔨᒍᒪᕗᖓ ᒥᓂᔅᑕ 
ᑭᓱᓂ ᓇᓗᓇᐃᖅᓯᒍᓐᓇᕐᒪᖔᑦ ᖃᓄᕐ 
ᐃᑲᔫᑕᐅᓂᐊᖅᑐᓂ ᓯᓚᑦᑐᖅᓴᕐᕕᐅᑉ 
ᐃᓕᓐᓂᐊᖅᑎᑦᓯᔾᔪᑎᒋᒍᒪᔭᖏᓐᓄᑦ  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1567

ᐊᕐᕌᒎᓂᐊᖅᑐᖅ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᖁᔭᓐᓇᒦᕆᕙᕋ ᒥᔅᑕ ᐅᑲᓕᖅ. ᐃᒃᓯᕙᐅᑖᖅ, ᐄ, 
ᑲᑎᒪᖃᑎᖃᑦᑎᐊᖅᑐᐊᓘᓚᐅᕋᒪ 
ᑭᒡᒐᖅᑐᐃᔨᖏᓐᓂᒃ ᐊᑭᑦᓯᕌᓂᒃ ᐃᓕᓐᓂᐊᕐᕕᐊᑕ. 
ᑖᒃᑯᐊ ᓯᑕᒪᐅᓪᓗᑎᒃ ᒪᕐᕉᓐᓄᒃ ᐱᓇᓱᐊᕈᓰᓐᓂᒃ 
ᐅᖃᐅᓯᖃᓚᐅᖅᑐᖅ ᐸᕐᓇᐅᑎᒋᔭᖏᓐᓂᒃ 
ᐊᖏᖃᑎᒌᓚᐅᖅᑐᒍᑦ ᑖᒃᑯᐊ ᐃᓕᓐᓂᐊᕐᓂᖅ 
ᑲᔪᓯᓂᐊᕋᑦᑎᒍ. ᐄ, ᐅᖄᓚᐅᑎᒐᓂᓪᓗ ᐱᓯᒪᓪᓗᑎᑦ 
ᐊᒡᓚᕝᕕᒐᓄᑦ ᑕᐃᒪ ᑲᑎᒪᒌᖅᑲᑕ ᒫᓂ 
ᑲᑎᒪᖃᑎᒋᒃᑲᓂᕐᓂᐊᖅᑐᔅᓴᐅᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ. ᐄ, ᑎᓕᐅᑐᐃᓐᓇᕈᓐᓇᖅᑲᕋ 
ᒫᓐᓇᐅᔪᖅ ᒪᓕᒐᖃᐅᕋᑦᑕ 
ᐃᓄᑦᑎᑑᕆᐊᖃᕐᓂᐊᒥᒻᒪᑕ ᑕᐃᒪ ᐃᓄᑦᑎᑑᖅᑐᓂᒃ 
ᒪᓕᒐᓕᕆᔨᓂᒃ ᐱᑕᖃᒃᑲᓐᓂᕆᐊᖃᕐᓂᐊᕐᒪᑦ 
ᒫᓐᓇᒫᖅ ᓯᕗᓂᔅᓴᑎᓐᓂ. ᑕᐃᒪ ᑎᓕᐅᖅᐸᕋ ᒥᓂᔅᑕ 
ᐃᑲᔪᖅᓱᐃᖁᓪᓗᒍ ᑕᒪᑐᒥᖓ ᐱᕙᓪᓕᐊᓂᖓᓂᒃ  
ᐅᐱᕐᖔᒃᑯᑦ ᓴᖅᑭᖁᓇᖅᑑᒐᓗᐊᑦ ᑕᒪᒃᑯᐊ 
ᐊᒥᓲᒻᒪᑕ ᐃᓕᓐᓂᐊᕈᓐᓇᖅᑐᑦ ᐊᕐᕌᒎᓂᐊᖅᑐᖅ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐅᖃᐅᓯᑐᐃᓐᓇᐅᖅᑰᕐᒪᑦ. ᐊᑎᕐᓂᒃ ᐱᓯᒪᙱᓐᓇᒪ. 
ᑖᒃᑯᐊ ᒪᑉᐱᒐᖅ E-4-ᒨᕐᓗᑕ ᒪᓕᒐᓕᕆᔨᒃᑯᑦ 
ᓇᐃᓪᓕᑎᖅᓯᒪᔪᖅ ᐊᖏᔪᖅᑳᖃᕐᕕᖓ. ᒥᔅᑕ 
ᐊᐅᐸᓗᒃᑐᖅ.  
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑐᙵᓱᖁᒐᒃᑯ ᒥᓂᔅᑕ ᐲᑕᓴᓐ 
ᐱᓕᕆᔨᖏᓪᓗ ᒥᔅᑕ ᒑᓴᓐ ᐊᒻᒪ ᒥᔅ ᐅᐃᓕᐊᒻ. 
 
ᑖᓐᓇ ᐊᐱᖅᑯᑎᒐ ᒥᓂᔅᑕᒧᑦ ᐱᔾᔪᑎᖃᖅᑐᖅ 
ᐃᖅᑲᓇᐃᔭᖅᑎᑦᓯᓂᕐᒥᒃ. ᑖᒃᑯᐊ ᐊᖏᔪᖅᑳᖃᕐᕕᒻᒥᒃ 
ᐅᖃᖅᓯᒪᒻᒪᑕ ᐸᕐᓇᐃᓯᒪᓂᕋᖅᓱᑎᒃ. 
ᐅᖃᐅᓯᐅᓚᐅᕐᒥᔪᖅ ᓯᑎᐱᕆ 30, 2009-ᖑᑎᓪᓗᒍ 
69-ᓂᒃ ᐃᖅᑲᓇᐃᔭᕐᕕᖕᓄᑦ 
ᐃᓂᖃᕆᐊᖃᓚᐅᕋᓗᐊᕐᖓᑕ ᑖᓐᓇᓕᑭᐊᖅ 
ᖃᓄᐃᓕᖓᓕᖅᑲ ᒫᓐᓇ ᐃᓐᓄᒃᓯᒪᙱᑦᑐᖅ 
ᐃᖅᑲᓇᐃᔭᕐᕕᒃᓴᐃᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᑎᔨᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐊᐅᐸᓗᒃᑐᖅ 
ᐊᐱᕆᕋᑖᕐᖓᑦ, ᑖᓐᓇ ᐊᐱᖅᑯᑎᑦᓯᐊᕙᒃ.  
 
ᑕᐃᒪ ᐅᖃᓚᐅᕋᒪ ᑖᒃᑯᐊ ᐃᓐᓄᒃᓯᒪᙱᑦᑐᑦ 
ᐊᒥᓲᒻᒪᑕ ᑕᒪᓐᓇ ᓯᕗᒧᐊᑦᓯᐊᖅᐸᓪᓕᐊᔪᖅ 
ᐱᓕᕆᕕᑦᑎᓐᓂ ᑖᒃᑯᐊ ᐃᖅᑲᖅᑐᐃᕕᑦ 
ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ 
ᐃᑲᔪᖅᑕᐅᕕᖕᒥᓪᓗ ᐊᑐᐊᒐᓕᕆᔩᓪᓗ 
ᓯᕗᒧᐊᒍᑎᒋᕙᓪᓕᐊᔭᕗᑦ.  
 
ᑖᒃᑯᐊᓗ ᐃᖅᑲᓇᐃᔭᕈᒪᓂᖅᓴᐅᔫᔮᓕᖅᓱᑎᒃ 
ᒪᓕᒐᓕᕆᔨᒃᑯᓐᓂ. ᑕᒪᓐᓇ  
ᐊᑯᓂᐅᕌᖅᔪᒃᑲᓂᕐᓂᐊᖅᑐᒃᓴᐅᔪᖅ ᑭᓯᐊᓂ 
ᐃᓚᐅᓂᖃᕈᒪᔪᐃᑦ ᒪᓕᒐᓕᕆᔨᒃᑯᓐᓂ 
ᐆᑦᑐᖃᑦᑕᖁᔪᐊᓗᐃᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ 
ᖁᔭᓐᓇᒦᕆᕙᕋ ᒥᓂᔅᑕ ᑭᐅᕋᑖᕐᒪᑦ. ᑕᒡᕙᓕ  

ᓄᓇᕗᓕᒫᒥ ᐱᓕᕆᕕᐅᔪᐃᑦ ᐊᔾᔨᒌᙱᑦᑐᓂᒃ 
ᐱᔨᑦᑎᕋᐅᑎᖃᖃᑦᑕᕐᒪᑕ ᐹᓂ 
ᐱᔨᑦᓯᕈᑎᖃᕆᐊᖃᕋᓗᐊᕋᑦᑕ ᑕᒪᒃᑯᓂᖓ ᐃᓄᖕᓄᑦ. 
ᑖᒃᑯᐊ ᐃᖅᑲᓇᐃᔭᖅᑎᑭᒃᓴᖅᑎᓐᓇᒋᑦ ᐊᔪᕐᓇᓲᖑᒻᒪᑦ 
ᓇᓗᓇᐃᔭᖅᑕᐅᒋᐊᖃᕋᓗᐊᕐᒪᑕ ᑕᒪᒃᑯᐊ ᓱᖕᒪᑦ 
ᐃᓐᓄᒍᓐᓇᐃᓕᔾᔪᑎᖏᑦ. 
 
ᑕᐃᒪ ᐅᑲᓕᐅᑉ ᐅᖃᐅᓯᕆᖅᑲᐅᔭᒋᑦ ᐱᔾᔪᑎᒋᓪᓗᒋᑦ 
ᐱᔨᑦᓯᕋᐅᑎᐅᒋᐊᓖᑦ ᐃᓄᒃᑎᑐᑦ? ᑖᓐᓇ ᒥᓂᔅᑕ 
ᐊᐱᕆᒍᒪᒐᒃᑯ 2010-2013 ᐱᓕᕆᐊᒃᓴᖏᓐᓂ, 
ᑖᒃᑯᐊ ᐅᓄᖅᓯᒋᐊᖅᑎᑦᑎᒐᓱᐊᓚᐅᕋᓗᐊᕐᖓᑕ 
ᑖᒃᑯᓂᖓ ᒪᓕᒐᓕᕆᔨᓂᒃ ᐊᒻᒪᓗ ᐃᖅᑲᖅᑐᐃᕕᒻᒥ 
ᐃᑲᔪᖅᑎᐅᔪᓂᒃ. ᑖᒃᑯᐊᓕ ᖃᓄᖅ 
ᐊᑲᐅᓂᖅᓴᐅᓕᖅᑳ ᑎᒍᒥᐊᖅᑕᐅᓂᖅᓴᐅᓕᖅᑳ 
ᒪᓕᒐᓕᕆᔩᑦ? ᑖᓐᓇ ᖃᓄᖅ ᐱᓕᕆᕕᓯ ᑖᒃᑯᓂᖓ 
ᐱᓕᕆᐊᖃᖅᐸᓪᓕᐊᕙᑦ?  
 
ᑖᓐᓇ ᒥᔅᑕ ᐲᑕᓴᓐ ᑭᐅᓚᐅᖅᑑᒐᓗᐊᖅ 
ᐃᖅᑲᓇᐃᔭᖅᑎᑖᕐᓂᕋᖅᓱᓂ. ᐄ, ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖁᔨᔫᒐᓗᐊᑦ ᑖᓐᓇ ᐊᒃᓱᕈᕐᓇᖅᑐᐊᓘᒻᒪᑦ 
ᐊᒻᒪᓗ ᐊᑦᑕᓇᖅᓱᑎᒃ. ᐃᒃᓯᕙᐅᑖᖅ, 
ᐊᐱᕆᒃᑲᓐᓂᕈᒪᒐᒪ ᓱᓇᐅᖕᒪᑕ ᐃᖅᑲᓇᐃᔭᖅᑎᖏᑦ  
ᑎᒍᒥᐊᕋᓱᐊᕐᓗᓂ ᐊᑲᐅᙱᓕᐅᕈᑕᐅᔪᐃᑦ ᑭᓱᒻᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᐊᐱᕆᔪᕐᓗ ᖁᔭᓐᓇᒦᖅᐸᕋ ᑖᒃᑯᐊ 
ᐊᐱᕆᑦᑎᐊᖅ. ᑖᒃᑯᐊ ᐊᓯᔾᔨᑕᒻᒪᕆᖃᑦᑕᕐᖓᑕ  

ᐃᖅᑲᓇᐃᔭᖅᑏᑦ ᒪᓕᒐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᑦ. ᑕᐃᓐᓇ ᐃᓱᒫᓘᑎᒋᔭᕋ 
ᖃᓪᓗᓈᓃᖔᖅᑐᑦ ᑕᒪᑐᒥᖓ ᐅᑭᐅᖅᑕᖅᑐᒥ 
ᖃᐅᔨᒪᓗᐊᕋᑎᑦ. ᑕᐃᒫᒃ ᒪᕐᕉᒃ ᐊᑕᐅᓯᕐᓘᓐᓃᑦ 
ᐊᕐᕌᒍ ᐊᓂᒍᕌᖓᑕ ᐊᐅᓪᓚᑐᐃᓐᓇᖃᑦᑕᕐᖓᑕ.  
 
ᑕᐃᒪ ᐃᓕᓐᓂᐊᑎᑦᑎᕙᓪᓕᐊᖃᑦᑕᓕᖅᑐᒍᑦ 
ᐃᓕᖅᑯᓯᕐᓂᑦ ᖃᓄᐃᓐᓂᖓᓂᓪᓗ 
ᑕᑯᔅᓴᐅᑎᑦᑎᓪᓗᑕᓗ ᑐᓴᒐᑦᑕᐅᑎᒃᑯᑦ ᓄᓇᕗᑦ 
ᐊᕕᑦᑐᖅᓯᒪᓂᐅᒻᒪᑦ ᐃᒪᓐᓇ ᑕᑯᔭᔅᓴᖃᖅᓱᓂ, 
ᑲᔾᔮᓇᖅᑐᖃᖅᓱᓂᓗ, ᐱᔭᕆᐊᑦᓴᖃᑦᓯᐊᖅᓱᓂᓗ. 
ᒪᓕᒐᓕᕆᓂᕐᒥᖏᓛᒃ ᐃᓕᓐᓂᐊᕌᓂᑉᐸᓪᓕᐊᔪᑦ 
ᑕᒪᒃᑯᐊ ᑐᓱᓵᖅᓱᒋᑦ. ᖁᕕᐊᓱᒃᑐᖓ 
ᒪᓕᒐᓕᐅᖅᑎᓄᑦ ᐅᖃᕈᓐᓇᕋᒪ ᑖᒃᑯᐊ 
ᒪᓕᒐᓕᕆᔨᕗᑦ ᐃᖅᑲᓇᐃᔭᕐᕕᑦᑕᖏᓛᒃ 
ᐃᓄᖃᑦᑎᐊᓕᖅᑐᑦ 
ᐃᓐᓄᖃᑦᑎᐊᑐᐃᓐᓇᐅᑲᓴᓕᖅᑐᑦ. 
ᒪᓕᒐᓕᕆᔨᒻᒪᕇᓪᓕ ᑐᑭᒧᐊᒃᑎᑦᑎᔨᒃᓴᖓᓂᒃ 
ᐱᒐᓱᐊᕋᓗᐊᖅᑐᒍᑦ. ᑖᒃᑯᐊ ᑲᓇᑕᐅᑉ ᑐᓐᖓᕕᐊᓂ 
ᑲᒪᔨᐅᔪᑦ ᒪᓕᒐᖅᔪᐊᓂ, ᒪᕐᕉᕙᓪᓚᐃᔫᓐᓂᒃ, 
ᐊᑭᑦᓯᕌᕐᒥᒃ ᐃᓕᓐᓂᐊᕐᓂᑰᓐᓂᒃ 
ᐃᖅᑲᓇᐃᔭᖅᑎᑎᒻᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 
ᑭᐅᒻᒪᑦ. ᐅᖃᕋᑖᕋᕕᒃ ᑐᓐᖓᕕᔾᔪᐊᓕᕆᓂᕐᒧᑦ 
ᑕᐃᒃᑯᐊᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ. 
 
 
ᑕᐃᒪᓕ ᑲᓇᑕᒥᐅᑕᐅᓪᓗᑕ ᑕᒪᓐᓇ 
ᐊᐅᓚᑎᒋᐊᖃᕋᐃᒐᑦᑎᒍ 
ᐱᔨᑦᑎᑕᐅᑦᑎᐊᕋᓗᐊᕐᒪᖔᑕ ᐃᓅᓯᖃᑦᑎᐊᕐᓗᑕᓗ 
ᐊᑐᓂ ᑭᓇᑐᐃᓐᓇᖅ ᑲᓇᑕᒥᐅᑕᐅᔪᖅ 
ᓴᐳᑎᔭᐅᓯᒪᒻᒪᑦ ᑐᓐᖓᕕᔾᔪᐊᖑᔪᒥᑦ ᐊᒻᒪ 
ᐱᔪᓐᓇᐅᑎᓂᑦ ᐃᓱᒪᖅᓲᑎᓄᑦ. 
ᒪᓕᒐᓕᐅᖅᑎᐅᓪᓗᑕ, ᐃᒫᒃ ᐱᔨᑦᑎᕋᓱᖃᑦᑕᓕᕋᑦᑕ, 
ᓈᓚᒍᓐᓇᕆᐊᖃᖅᑐᑕᓗ ᑭᒡᒐᑐᖅᑕᑦᑕ 
ᐅᖃᐅᓯᔅᓴᖏᓐᓂ. 

ᐄ, ᑕᐃᒪ ᖁᕕᐊᓇᖅᑯ ᑕᕝᕙᓂ 
ᑐᓐᖓᕕᖃᖅᑎᑦᑎᕈᔪᒥᓇᕋᓗᐊᕆᕙᑦᑕᐅᖅ, ᐃᒫᒃ 
ᑭᒡᒐᑐᖅᑕᐅᓂᕐᒥᓂᒃ ᑕᕝᕙᓂ.  
 
ᐊᐱᖅᑯᑎᒋᒍᒪᔭᕋ ᐃᖅᑲᓇᐃᔭᕐᓂᕐᒧᑦ 
ᒪᓕᒐᓕᐅᖅᑎᐅᔪᑦ ᐅᖃᐃᓐᓇᓲᖑᒻᒪᑕ ᓄᓇᕗᑦ 
ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓂᕐᒧᑦ 
ᒪᓕᒐᓕᕆᓂᕐᒧᑦ ᓄᓇᕗᒻᒥ. ᑕᐃᒪᓕ ᖃᓄᖅ 
ᑮᓇᐅᔭᖅᑖᑲᓐᓂᖅᓯᒪᕕᓯ ᑕᒪᓐᓇ 
ᖃᓄᐃᓕᖓᓕᖅᖃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᓱᖅᑐᖅ ᖁᔭᒋᓪᓗᒍ. 
ᓇᓗᓇᓐᖏᑦᑐᖅ ᖃᐅᔨᒪᔪᐃᓐᓇᐅᔪᒍᑦ 
ᐱᒻᒪᕆᐅᓪᓗᓂ ᑕᒪᓐᓇ ᒪᓕᒐᓕᕆᓂᐅᔪᖅ 
ᓄᓇᓕᓐᓂ. ᑕᒫᓂ ᓄᓇᕗᒻᒥ, ᓄᓇᓕᓐᓃᑦᑐᖏᓛᑦ, 
ᐃᓚᒌᓐᓄᑦ ᓴᐳᓐᓂᐊᖅᑎᐅᔪᖅ 
ᐊᒃᓱᕈᖅᐸᒃᑲᓗᐊᖅᑎᓪᓗᒋᑦ. 
 
ᖃᐅᔨᒪᓯᒪᓪᓗᑕᓗ ᒪᓕᒐᓕᕆᓂᖅ ᑮᓇᐅᔭᓂᑦ 
ᐊᒥᒐᖅᓰᓇᖅᑐᑦ ᓄᓇᕗᒻᒥᑑᖏᑦᑐᖅ, 
ᑲᓇᑕᒥᓗᑦᑕᐅᖅ. ᐱᓇᓱᒃᐸᓪᓕᐊᔪᒍᑦ 
ᒐᕙᒪᑐᖃᒃᑯᓐᓂᒃ ᐊᒥᓲᓂᖅᓴᐅᔪᓂᑦ 
ᑮᓇᐅᔭᖅᑖᑲᓐᓂᕋᓱᖃᑦᑕᖅᑐᑦ. ᐊᕐᕌᓂ 
ᐋᖅᑭᓚᐅᖅᓯᒪᒻᒥᒐᑦᑕ ᒪᓕᒐᓕᕆᔨᒃᑯᓐᓄᑦ 
ᐋᑐᕚᒨᖅᑐᒋᑦ. ᓈᒻᒪᐃᓐᓇᕈᓐᓇᖃᑦᑕᖏᑦᑐᑦ.  
 

ᖃᐅᔨᒪᑦᑎᐊᕆᐊᖃᕐᓂᐊᖅᑐᒍᑦ ᐊᔾᔨᐅᓐᖏᓐᓂᖓᓄᑦ 
ᑕᒫᓂ ᒪᓕᒐᓕᕆᔨᐅᔪᑦ ᐊᒻᒪᓗ ᐅᖓᓯᓐᓂᑎᓐᓄ 
ᖃᖓᑕᖃᑦᑕᕆᐊᖃᕋᑦᑕ ᐊᑭᑐᔪᐊᓕᒻᒥ, ᑕᒫᓂ 
ᐅᑭᐅᖅᑕᖅᑐᒥ ᐊᔾᔨᐅᖏᓐᓂᕆᔭᖓᓂᓪᓗ. 
 
ᑖᒃᑯᐊ ᒪᓕᒐᓕᕆᓂᕐᒧᑦᑕᐅᖅ 
ᐊᑐᐃᓐᓇᖃᖃᑕᐅᔪᓐᓇᕐᓂᖅ $100,000-ᑲᓂᕐᓂᑦ 
ᑐᓂᓯᓚᐅᖅᓯᒪᔪᑦ ᑐᕌᖓᔪᓂᑦ ᒪᓕᒐᓕᕆᓂᕐᒧᑦ. ᐄ, 
ᖃᐅᔨᒪᔭᐅᓕᖅᑑᒐᓗᐊᖅ 
ᑮᓇᐅᔭᖃᑦᑎᑕᐅᒃᑲᓐᓂᕆᐊᖃᓐᓂᕆᔭᕗᑦ 
ᒪᓕᒐᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᔭᒃᑲᓕ E4-ᒥᑦᑐᑦ. ᐱᓕᕆᓂᕐᒧᑦ 
ᐸᕐᓇᒍᑎᖏᓐᓂ ᓯᕗᓪᓕᐅᔾᔭᐅᖁᔭᐅᔪᑦ 2010-
2011, ᐅᖃᖅᓯᒪᔪᑦ: ᓄᓇᓕᓐᓂ 
ᑲᑎᒪᖃᑎᖃᖃᑦᑕᕐᓂᐅᔪᖅ ᑕᐃᒃᑯᐊ 
ᑐᑭᓯᒋᐊᕈᑎᔅᓴᐅᔪᑦ ᑐᓂᐅᖅᑲᑦᑕᐅᓗᑎᒃ. ᑕᐃᒪᓕ 
ᑲᑎᒪᖃᑎᖃᖃᑦᑕᑎᓪᓗᓯ, ᖃᓄᖅ ᑎᑎᕋᓐᓂᕐᒧᑦ 
ᑕᐃᒃᓱᒧᖓ ᕿᒪᐃᔪᓂᒃ ᐃᓅᔪᓐᓃᖅᑐᖃᖅᑲᑦ 
ᑎᑎᕋᖅᓯᒪᔭᕆᐊᖃᓲᖑᔪᓂᒃ. ᓄᓇᓕᓐᓄᑦ 
ᐅᕝᕙᓘᓐᓂᑦ ᖃᓄᖅ ᑎᑎᕋᕆᐊᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᖅᑐᒍ ᑖᓐᓇ ᐅᖃᖃᑎᖃᖅᓯᒪᒐᒪ 
ᑕᐃᒃᑯᓄᖓ ᕿᒪᑦᑕᐅᔪᓄᑦ ᑲᒪᔨᐅᔪᓂᒃ. ᑕᐅᕙᓂ 
ᐊᓪᓚᕕᒃᑖᕈᒪᓚᐅᕋᓗᐊᕐᒥᒻᒪᑕ. 

ᐅᖃᐅᔾᔭᐅᓯᒪᔪᒍᑦ ᓄᑖᓐᖑᖅᑎᐸᓪᓕᐊᓗᒍ ᑖᒃᑯᐊ 
ᐃᒫᒃ ᑐᖁᔪᖃᑦᑐᒥᓂᐅᑉᐸᑦ ᑖᒃᑯᐊ ᐱᖁᑎᖏᑦ 
ᕿᒪᑦᑕᖏᑦ ᖃᓄᐃᓕᖓᓂᐊᕐᒪᖔᑕ. ᐊᒻᒪᓗ ᖃᓄᖅ 
ᐊᑑᑎᖃᕈᓐᓇᕐᓂᖓᓂᒃ ᐊᒻᒪᓗ ᑕᐃᒃᑯᐊ ᖃᓄᖅ 
ᕿᒪᑦᑕᖏᑦ ᐃᒫᒃ ᐃᑲᔪᖅᐹᓪᓕᕈᓐᓇᕐᒪᖔᑕ 
ᑖᒃᑯᓄᖓ ᕿᒪᑦᑕᖏᓐᓄᑦ, ᐃᓛᒃ ᐱᖁᑏᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. 
ᖁᔭᓐᓇᒦᑦᑕᐅᖅ ᑭᐅᒐᕕᒃ. ᑭᖑᓪᓕᒨᕐᓗᓂ 
ᐊᐱᖅᑯᑎᒧᑦ, ᓄᓇᑦᑎᓐᓂ ᐃᒪᐃᑦᑐᖃᒃᓯᒪᒻᒪᑦ 
ᑐᖁᔪᖃᖅᑐᓂ ᕿᒪᒃᑕᖓᓗ 
ᐃᓗᐊᓐᖏᓕᐅᓕᖅᐸᒃᑐᓂ ᑎᑎᕋᖅᓯᒪᓐᓂᖏᒻᒪᑦ 
ᓇᓗᓇᐃᔭᐅᑎᒥᒃ ᑐᖁᔪᒥᓂᖅ ᐃᓅᓂᖓᓂ. ᐃᒫᒃ 
ᐃᖅᑲᑦᑐᐃᔨᒃᑰᖅᑐᑎᒃ ᓄᖅᑲᖓᑯᑖᑦᑐᐊᓘᓲᖑᒻᒪᑕ. 
 
ᑕᒪᒃᑯᐊᓕ ᓄᓇᓕᓐᓂ ᑐᓂᔭᐅᓂᖏᓐᓄᑦ ᐃᒫᒃ 
ᑐᓂᐅᖅᑲᑦᑕᐅᒐᔭᖅᑲᑦ ᓇᑭᑦ ᐸᓖᓯᒃᑯᑎᒍᑦ 
ᐅᕝᕙᓘᓐᓃᑦ ᐊᐅᓚᖅᑎᑕᐅᓗᑎᒃ ᐊᖏᕐᕋᖃᑦᑕᑐᓄᑦ 
ᐃᓪᓗᓕᒫᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᖁᔭᓐᓇᒦᖅᑐᒍ, ᒥᔅᑕ ᐃᐊᓕᐊᑦ ᐊᐱᖁᑎᖓᓄᑦ. ᒥᔅ 
ᐸᑏᓵ ᑖᒃᓱᒧᖓ ᐅᖃᖃᑎᒋᓪᓗᒍ, ᓄᓇᓕᓐᓅᑦ 
ᖅᑲᐃᓗᑎᒃ ᐊᑲᐅᔫᒐᔭᕐᒥᔪᖅ ᒪᓕᒐᓕᐅᖅᑎᐅᔪᑦ 
ᐊᓪᓚᒡᕕᖏᑎᒍᑦ. 
 
ᒪᓕᒐᓕᐅᖅᑎᐅᓪᓗᖓ ᐱᑕᖃᖃᑦᑕᓚᐅᖅᓯᒪᒐᒪ, 
ᐊᒻᒪᓗᒃᑕᐅᖅ ᓄᓇᓕᓐᓂ ᑕᐃᒪ ᒪᓕᒐᓕᕆᓂᕐᒧᑦ  

ᐃᖅᑲᓇᐃᖅᑎᖃᒻᒥᒻᒪᑕ ᑕᐃᒃᑯᐊᑦᑕᐅᖅ 
ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑐᑦ. ᒫᓐᓇ 
ᐅᖃᖃᑎᒌᒋᐊᓕᕋᑖᖅᑑᒐᓗᐊᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓚᐅᖅᓯᒪᖏᓇᑦᑕ ᓱᓕ ᐃᖅᑲᓇᐃᔮᕆᒐᔭᖅᑕᖓ 
ᖃᓄᐃᓕᐅᕆᐊᖃᓐᓂᕆᒐᔭᖅᑕᖓᓂᒃ. 
ᑲᒪᒋᒐᔭᖅᑲᐅᖃᐃᑦ ᑕᐃᒃᓱᒪ ᒐᕙᒪᒃᑯᓐᓄᑦ 
ᑐᑦᑕᕕᓪᓗᐊᑕᐅᒐᔭᖅᑐᖅ ᐅᖃᐅᑕᐅᓯᒪᔫᑉ ᑕᒪᑉᑕᒥ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᔭᒃᓴᕆᓕᑐᐃᓐᓇᕆᐊᖃᑦᑕᖓ. 
ᑕᐃᒪ ᐸᕐᓇᐸᓪᓕᐊᒐᓱᑉᐸᓪᓚᐃᔪᑦ. ᑕᕐᒪᓐᓂᕈᒪ 
ᐅᖃᐅᔾᔭᐅᒐᔭᕐᒥᔪᖓ, 14-ᖑᒐᔭᕐᖓᑕ ᓄᓇᓕᓐᓄᑦ 
ᑐᑦᑕᕕᓪᓗᐊᑕᐅᒐᔭᖅᑐᑦ ᐃᓚᖏᑦ 
ᑕᐃᒪᐃᑦᑐᖃᑦᑐᐃᓐᓇᐅᒐᔭᖏᒥᒻᒪᑕ. 
 
ᑕᐃᒃᑯᐊᖃᐃ ᑲᒪᔨᐅᒐᔭᖅᑐᓄᑦ 
ᑐᑭᓯᒋᐊᕐᕕᐅᑲᓐᓂᕈᓐᓇᖅᑐᑦ. ᐄ ᑕᒪᒃᑯᓂᖓ ᑕᕝᕙ 
ᑲᒪᔨᐅᖃᑦᑕᕈᓐᓇᕋᔭᖅᑐᑦ ᐃᓛᒃ 
ᒐᕙᒪᒃᑯᓃᓐᖔᑦᑐᓂᒃ ᑐᓴᕋᔅᓴᐅᔪᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): E-4-ᒥ ᐊᐅᓚᓂᖏᓐᓄᑦ 
ᐊᑐᖅᑐᔅᓴᓂ ᓇᓗᓇᐃᖅᓯᒪᔪᑦ, ᑲᒪᓪᓗᑕ  

ᐸᓖᓯᓕᕆᓂᕐᒧᑦ ᖃᓄᖅ ᑕᐃᒃᑯᐊ 
ᐸᓖᓯᖃᑦᑎᑦᑎᓂᕐᒧᑦ ᐊᖏᖃᑎᒌᒍᑕᐅᔪᑦ ᖃᓄᑎᒋ 
ᕿᒥᕐᕈᔭᐅᕙᑉᐸ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᑖᓐᓇ ᐊᕐᕌᒍᓄᑦ 20-ᓄᑦ ᐊᖏᖃᑎᒌᒍᑕᐅᓯᒪᔪᖅ. 
ᐃᓱᓕᑦᑐᒫᕐᓂᐊᖅᑐᖅ ᒫᑦᓯ 31, 2012. ᐊᓯᖏᓪᓗ, 
ᑕᒪᒃᑯᐊ ᐊᖏᔪᖅᑲᐅᑎᐅᔪᑦ 
ᐋᔩᖃᑎᒌᒃᑲᓐᓂᕋᓱᐊᖅᐸᓚᐃᔪᑦ ᐸᓖᓯᒃᑯᓐᓂᒃ 
ᐊᖏᖃᑎᖃᕐᓂᕐᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 
ᐃᓗᓕᖃᕋᔭᕐᒪᖔᖅ ᐊᓯᔾᔨᕈᑕᐅᔪᓂᒃ ᐃᒫᒃ 
ᓴᖅᑭᑕᐅᖃᑦᑕᖅᓯᒪᔪᓂᒃ ᐅᖃᐅᓯᓕᕆᓂᕐᒧᓪᓗ 
ᑕᒪᒃᑯᓂᖓᕈᔪᖏᓛᒃ ᐅᖄᓚᕕᐅᕙᑦᑐᓂᓪᓗ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᕝᕙᓂ ᐋᔩᖃᑎᒌᑦᑐᓂᒃ 
ᐱᖃᑕᐅᙱᓐᓇᒪ. ᐱᖃᑕᐅᒍᒪᕙᒃᑲᓗᐊᕐᒥᔪᖓ 
ᑕᒪᒃᑯᐊ ᐃᓚᓕᐅᑎᓂᐊᕐᖓᑕ ᐃᓱᒫᓗᒍᑎᒋᔭᐅᔪᑦ. 
 
ᑭᓯᐊᓂᓕ, ᑖᒃᑯᐊ ᐋᔩᖃᑎᒌᑦᑎᐊᕐᓂᖃᖅᑐᑦ, 
ᐊᕐᕌᒍᓄᑦ ᐊᕙᑎᓄᑦ ᐊᖏᖃᑎᒌᒍᑕᐅᒻᒪᑦ  

ᐊᔾᔨᒌᙱᑦᑐᓂᒃ ᑲᓇᑕᒦᙶᖅᓯᒪᔪᑦ ᐃᓚᐅᓪᓗᑎᒃ 
ᑐᖏᓕᕐᒪ ᐃᑲᔪᖅᑎᖓ ᐃᓚᒋᔭᐅᖃᑦᑕᕐᒪᑦ 
ᓇᓗᓇᐃᖅᓯᒋᐊᓪᓚᑲᓐᓂᕈᓐᓇᑐᔅᓴᐅᔪᖅ ᑖᒃᑯᐊ ᒥᔅᑕ 
ᐃᐊᓕᐊᑦ ᐅᖃᐅᓯᕆᔭᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ. ᒥᔅ ᐅᐃᓕᐊᒻᔅ.  
 
ᒥᔅ ᐅᐃᓕᐊᒻᔅ: ᐃᓄᒃᑐᑦ ᑭᐅᓂᐊᖅᐳᖓ. 
ᐊᓕᐊᓇᐃᒍᓱᒃᑐᒍᑦ ᑕᒡᕙᓂ ᓄᓇᕘᒥ ᐅᕙᒍᑦ 
ᐊᖏᕈᑎᒋᓪᓚᑦᑖᖅᓯᒪᔭᑦᑎᓐᓂᒃ ᐱᑕᖃᓛᓕᕐᒪᑦ 
2012-ᓕᑐᐊᖅᐸᑦ. ᓄᓇᑦᓯᐊᑉ ᒐᕙᒪᒃᑯᖏᓐᓂ 
ᐊᕕᒃᑲᑦᑕ ᑕᐃᑲᙵᑦ ᐱᖃᕐᓂᑰᒐᑦᑕ ᓇᒻᒥᓂᓪᓚᕆᒃ 
ᐱᖃᓛᓕᕋᑦᑕ. ᑕᒪᓐᓇ ᐊᓕᐊᓇᐃᑦᑐᖅ. 
 
ᑕᐃᒃᑯᐊ ᐋᔩᕋᕈᑎᒋᔭᕗᑦ ᐊᒥᓲᔪᑦ ᐆᒃᑑᑎᒋᒍᒃᑯ ᐅᓇ 
ᐃᓪᓗᖃᖅᑎᑕᐅᖃᑦᑕᕐᓂᖏᑦ 
ᑎᑎᕋᕐᕕᖃᖅᑎᑕᐅᓂᖏᑦ ᑭᓱᑐᐃᓐᓇᑦᑎᐊᑦ ᐃᒡᓗ 
ᑖᒃᑯᓄᖓ ᐸᓖᓯᒃᑯᓐᓄᑦ ᑐᕌᖓᔪᑦ ᐊᒻᒪᓗ  
ᖃᓂᒪᓕᖅᐸᑕ ᖃᓂᒪᔾᔪᑎᖏᑦ ᑕᒪᒃᑯᐊ 
ᐊᔾᔨᒌᙱᑦᑐᑦ ᐊᒥᓱᑯᓘᔭᐃᑦ ᐱᓕᕆᐊᕆᕙᕗᑦ. 
 
ᑭᓯᐊᓂᓕ ᑐᑭᓯᓯᒪᔭᕆᐊᖃᖅᐳᒍᑦ ᑲᓇᑕᒥ 
ᐊᕕᒃᑐᖅᓯᒪᔪᑦ 8 ᐊᒻᒪᓗ ᐅᕙᒍᑦ ᓄᓇᑦᓯᐊᕐᒥᐅᑦ, 
ᔫᑳᓐᒥᐅᑦ ᐊᒻᒪ ᐅᕙᒍᑦ ᓄᓇᕘᒥᐅᑦ 11-ᐅᓪᓗᑕ 
ᑕᒪᓐᓇ ᐊᔾᔨᒌᐸᓗᖕᒥᑦ ᐊᖏᕈᑎᖃᕐᓂᐊᖅᑐᒍᑦ. 
ᑭᓯᐊᓂᓕ ᐅᕙᓂ ᓄᓇᕗᒥ ᐊᖏᕈᑎᐅᑉ 
ᐃᓗᐊᓃᑦᑐᖃᕐᓂᐊᕐᒥᔪᖅ ᐊᔾᔨᒋᙱᐊᖅᔪᑦᑕᖏᓐᓂᒃ. 
ᓲᕐᓗᖃᐃ ᐅᖃᐅᓯᖅ, ᐅᖃᐅᓯᖅ ᐱᔾᔪᑎᒋᓪᓗᒍ, 
ᐅᖃᐅᓯᖅ ᐃᓄᐃᑦ ᐅᖃᐅᓯᖏᓐᓂᒃ  

ᒪᓕᒐᖅᑕᖃᓕᕐᒪᑦ ᑕᒪᒃᑯᐊ ᑕᒡᕗᖓ 
ᐃᕕᖅᑎᑎᒋᐊᕐᓂᐊᖅᑕᕗᑦ ᐊᒻᒪᓗ ᐊᓯᖏᑦ ᑕᒡᕙᓂ 
ᓄᓇᕘᒥ ᓄᓇᕘᒧᑦ ᑐᕌᖓᓗᐊᙳᐊᖅᑐᑦ 
ᐸᓖᓯᒃᑯᓐᓂᑦ ᐃᓛᓐᓂ ᑲᒪᒋᔭᐅᔭᕆᐊᖃᖅᐸᒃᑐᓐ. 
 
ᑐᑭᓯᓇᕈᒪ ᑕᕝᕗᖓ ᓄᖅᑲᓚᐅᑲᓯᒐᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓯᔅ ᐅᐃᓕᐊᒻᔅ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐅᖃᑦᑎᐊᕋᕕᑦ. 
 
ᐅᑎᕐᓗᖓ ᑕᐃᒃᑯᓄᖓ ᐸᕐᓇᒍᑕᐅᔪᓂᒃ E-4-ᒥ, 
ᑎᓴᒪᖓᓐᓂ ᐅᖃᐅᓯᖃᕐᒪᑦ, “ᓄᓇᓕᓐᓂᑦ 
ᑲᑎᒪᔨᕋᓛᓄᑦ ᐃᖅᑲᖅᑐᐃᕕᒻᒥ 
ᐱᓕᕆᐊᖃᖅᑎᑎᒃᑲᓂᕐᓂᖅ.” ᒥᓂᔅᑕ 
ᐅᖃᒃᑲᓐᓂᕈᓐᓇᖅᐹ ᖃᓄᐃᑦᑐᓂᒃᑭᐊᕐᖓᐃ 
ᐃᓕᓐᓂᐊᖅᑎᑕᐅᓛᕐᖓᑕ. 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᖅᑎᑕᐅᓗᑏᒃ 
ᐅᕝᕙᓘᓐᓃᑦ ᐊᓯᐊᓂᒃ ᖃᓄᐃᑦᑐᓂᒃ 
ᐃᓕᓐᓂᐊᖅᑎᑕᐅᒐᔭᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᑭᓇᓵᖅᑐᕈᓘᕋᑖᕐᖓᑦ. 
 
>>ᐃᓪᓚᖅᑐᑦ 
 
ᐊᐱᖅᑯᑎᒋᕋᑖᖅᑕᖓᓄᑦ ᒥᔅᑕ ᐃᐊᓕᐊᑦ: 
 
ᑕᐃᒃᑯᐊ ᓄᓇᓕᓐᓂ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᔪᑦ ᓄᑖᒡᒍᑕᐅᒻᒪᑕ ᐊᕐᕌᒎᒃ 
ᒪᕐᕉᖏᒻᒪᕇᑦᑑᒃ. ᖁᔭᒋᑦᑎᐊᖅᑕᕗᓪᓗ ᑕᐃᒃᑯᐊ 
ᐱᓕᕆᓐᖑᐊᑕᖅᓯᓐᓇᖃᑦᑕᕐᖓᑕ. ᐊᒻᒪᓗ,  

ᐃᖅᑲᓇᔭᕐᓂᕆᕙᑦᑕᖏᑦ 
ᐱᔭᕆᐊᑐᔪᕈᓘᕙᒻᒥᔪᒐᓗᐊᑦ. 
 
ᑕᐃᒫᒃ ᐃᑲᔪᒃᑲᓐᓂᕈᒪᓪᓗᑎᒍ ᐃᒫᒃ ᐃᑲᔪᕆᐊᕐᓂᕐᒥᒃ 
ᐃᓅᓱᒃᑑᔪᓂᒃ ᑕᐃᒃᑯᓄᖓᓗ ᑲᒪᕙᑦᑐᑎᒃ 
ᑲᑎᒪᔨᐅᔾᔪᓯᐊᖅᐸᑦᑐᓄᑦ ᑲᑎᒪᔨᕋᓛᖑᔪᓂᒃ 
ᓄᓇᓕᓐᓂ ᐃᖃᓗᓐᓂᓗ ᐅᕗᖓ ᐊᓪᓚᕕᒃᑎᓐᓄ 
ᐃᑲᔪᖅᑐᒻᒪᕆᐅᕙᒃᑭᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓇᓗᓇᐃᖅᓯᒐᕕᑦ, ᑖᒃᑯᐊ 2010-2011-ᕙᓐᒥ 
ᐊᕝᕕᐊᕈᑕᐅᔪᓂᒃ ᐲᔭᐃᓇᓱᐊᕐᓗᑎᒃ 
ᖃᓪᓗᓇᐅᔭᕈᓐᓇᖏᑦᑐᒐᓗᐊᓂᒃ ᐸᓖᓯᒃᑯᓐᓄᑦ 
ᐃᑲᔪᖅᑎᓐᖑᕋᔭᕐᒪᑕ. ᑭᓱᓂᒃᑭᐊᖓᐃ 
ᐊᕝᕕᐊᕈᑎᖃᓐᓂᕋᑦᑕᐅᒻᒪᑕ ᑕᒪᒃᑯᓄᖓ 
ᐸᓖᓯᒃᑯᓐᓄᑦ ᐃᑲᔪᖅᑎᐅᒐᔭᖅᑐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 
ᐊᐱᖅᑯᑎᑦᑎᐊᕚᓗᒃ. 15-ᖑᓚᐅᕐᖓᑕ ᐱᓇᓱᒃᑐᑦ 
ᑕᒪᒃᑯᓄᖓ ᐃᑲᔪᖅᑎᐅᒐᔭᖅᑐᓄᑦ ᐸᓖᓯᒃᑯᓐᓄᑦ 
ᐅᑭᐊᒃᓵᖅ 11 ᐲᖅᑕᐅᓯᒪᓪᓗᑎᒃ ᑕᐃᒪ  
ᑎᓴᒪᑐᐃᓐᓇᐅᓕᕐᖓᑕ ᕿᓂᕋᑦᑕ ᑕᐃᒪ 
ᒪᕐᕈᑲᓐᓃᓐᓂᒃ ᓰᑏᕙᒥ ᐱᒋᐊᕈᓐᓇᕋᔭᖅᑑᓐᓂᒃ.  
 
ᐃᓕᓯᒪᒻᒥᔭᕋ ᐃᒫᒃ ᖃᐅᔨᓇᓱᒃᑐᒋᑦ ᖃᓄᐃᑦᑑᒻᒪᖔᑦ 
ᑕᐃᓐᓇ ᑲᓄᐃᑦᑑᒻᒪᖔᑦ ᐃᓕᖅᑯᓯᖓ 
ᐊᖑᓇᓱᖃᑦᑕᖅᑐᒥᓂᐅᓪᓗᓂ ᑐᒃᑐᕆᐅᖅᑐᒥᓂᖅ 
ᐅᑭᐅᓕᒃ 6-ᓂᒃ ᐅᑭᐅᖃᑦᑐᓂ. ᖃᓪᓗᓈᓂᓕ 
ᐅᖃᐅᓯᕆᒍᕕᒋᑦ ᖁᑭᐅᓯᔭᓕᖅᑐᒥᓃᑦ ᐃᒪᓐᓇᑯᓗᒃ 
ᐊᕐᕌᒍᖃᑦᑐᓂ ᐊᒃᓱᐊᓗᒃ ᖁᐊᖅᓵᕈᑕᐅᒐᔭᕐᒥᔪᖅ 
ᖃᓪᓗᓈᓂ ᐅᓂᒃᑳᖑᓕᕐᓂᖅᑲᑦ. ᑐᓪᓕᒻᒪ 
ᐃᑲᔪᖅᑎᖓ ᑕᐃᒪ ᓇᓗᓇᐃᖅᓯᕕᒋᕙᒻᒪᖓ  

ᑕᒪᑐᒥᓐᖓ. ᖃᐅᔨᒪᓚᐅᖏᓐᓇᒪᓘᓐᓃᑦ ᑕᒪᑐᒥᓐᖓ. 
ᓄᑲᑉᐱᐊᖑᓪᓗᖓ ᑕᐃᒫᑦᑕᐅᖅ 
ᖁᑭᐅᓯᔭᕈᓐᓇᖃᑦᑕᓚᐅᕐᒥᒐᒪ ᐊᓯᕙᖃᑕᐅᓪᓗᖓ. 
 
ᐊᕝᕕᐊᕈᑕᐅᑐᐃᓐᓇᕆᐊᓕᒃ ᖃᐅᔨᓴᕈᑕᐅᔪᓄᑦ 
ᑎᑎᕋᕆᐊᖃᑦᑐᓄᑦ ᐊᕝᕕᐊᕈᑎᖃᕆᐊᖃᓐᓂᖓᓂᒃ 
ᑕᒪᒃᑯᐊ ᐊᑐᖅᑕᐅᔭᕆᐊᖃᖏᒻᒪᑕ 
ᓱᓕᔪᔅᓴᓖᔭᕆᐊᖃᕋᓱᒃᑲᓗᐊᖅᑯᒍᑦ ᑕᐃᒃᑯᓄᖓ 
ᐸᓕᓯᒃᑯᓐᓄᑦ ᐃᑲᔪᖅᑎᖑᓂᐊᕐᓗᑎᒃ. ᐄ, ᐊᒻᒪᓗ 
ᑕᒪᒃᑯᐊ ᐃᑲᔪᕋᔭᕐᒥᔪᑦ ᑕᐃᒃᑯᓄᖓ 
ᐱᓇᓱᐊᖃᑕᐅᓂᐊᖅᑐᓄᑦ ᓂᕈᐊᖅᑕᐅᒐᔭᖅᑐᓄᑦ 
ᐃᑲᔪᖅᑎᐅᒐᔭᖅᑐᓄᑦ ᐸᓖᓯᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᒃ ᓇᓗᓇᐃᖅᓯᒐᕕᑦ 
ᐊᐱᖅᑯᑎᒋᒃᑲᓐᓂᕈᒪᓪᓗᒍᓗ. 
 
ᑕᒪᒃᑯᐊ ᖃᐅᔨᓴᖅᑕᐅᓂᖏᓐᓄᑦ ᐃᒫᒃ 
ᖄᖐᑦᑎᐊᕐᕈᓐᓇᓂᐊᕐᓂᐊᕋᓗᐊᕐᒪᖔᑦ. 
ᑕᐃᒪᓕᑭᐊᖓᐃ ᓄᓇᕗᑦᒥᐅᑦ ᖃᑦᑎᓐ 
ᐸᓖᓯᒃᑯᓐᓅᕈᓐᓇᖏᓚᕿᓯᒪᕙᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ ᐊᕝᕕᐊᕈᑕᐅᔪᑦ, ᐃᒫᒃ  
ᐅᖃᐅᓯᖃᓪᓗᑎᒃ, ᒪᕐᕉᓐᓂᒃ ᑕᐃᒪᓕ ᑖᒃᑯᐊ ᑕᒫᓂ 
ᐊᔾᔨᐅᖏᒻᒪᑦ ᐸᓖᓯᒃᑯᑦ RCMP-ᑯᓂᓛᒃ 
ᖃᐅᔨᒪᑎᑕᐅᒍᓐᓇᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒥᔅᑕ ᐃᐊᓕᐊᑦ ᐊᐱᕆᒻᒪᑦ. 
ᒪᓕᒋᐊᖃᕋᑦᑕ ᑲᓇᑕᒥ ᒪᓕᒃᑕᐅᕙᑦᑐᒥᒃ ᑕᒫᓂ. 
ᑕᒪᒃᑯᐊ ᖃᐅᔨᓴᖅᐸᑦᑐᑎᒃ 
ᐱᕋᔭᓚᐅᖅᓯᒪᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᐅᔾᔪᑎᒋᔭᕆᐊᖃᑦᑕᖏᑦ. ᐃᓛᒃ ᐃᓱᒪᖓ 
ᐱᕈᖅᓯᒪᑦᑎᐊᕋᓗᐊᕐᒪᖔᑦ. ᑎᒥᖓᒍᑦ 
ᖃᓄᐃᓐᖏᒻᒪᖔᖅ ᐃᓱᒪᖓᒍᓪᓗ. 
ᐊᔪᕐᓇᕈᔪᒻᒪᕆᒃᑲᔭᕐᖓᓪᓘᓐᓃᑦ ᐅᕙᑦᑎᓐᓄᑦ. 
 
ᐊᑐᓕᖁᔨᓕᐅᕐᓂᐊᕈᑦᑕ ᑐᑭᓯᔭᕆᐊᖃᖅᐳᒍᑦ 
ᖃᓄᐃᑦᑐᓂᑦ ᐊᑐᓕᖁᔨᒻᒪᖔᑦᑕ. 
ᐸᓖᓯᓐᖑᕈᒪᒐᔭᖅᑐᓂᑦ ᐱᔪᒪᒐᓗᐊᖅᑐᒍᑦ 
ᑲᔪᓯᔪᓐᓇᖁᓪᓗᒋᑦ ᐊᒻᒪ ᐃᓕᓐᓂᐊᖅᑎᒐᓱᐊᕈᑦᑎᒍᑦ 
ᑲᔪᓯᒍᓐᓇᓐᖏᑕᒥᓂᒃ ᐱᐅᒐᔭᓐᖏᑦᑐᖅ ᐅᕙᑦᑎᓐᓄᑦ. 
 
ᐃᒃᓯᕙᐅᑖᖅ, ᑕᐃᒃᑯᐊ ᑕᓪᓕᒪᐃᑦ ᐸᓖᓯᖑᖁᔭᕗᑦ 
ᓯᑎᐱᕆᒥ ᐱᒋᐊᕈᒪᓂᐊᖅᑕᕗᑦ. 
ᑲᔪᓯᓂᖃᑦᑎᐊᕐᓂᖃᖅᑲᑦ ᐸᓖᓯᒃᑯᓐᓄᑦ 
ᐃᑲᔪᖅᑎᐅᔪᖅ ᐃᒫᒃ 32-ᓂᑦ 
ᐃᑲᔪᖅᑎᖃᕈᒪᒐᓗᐊᕋᑦᑕ ᐸᓖᓯᒃᑯᓐᓂ. 
 
ᑖᓐᓇ ᐊᕐᕌᒍ ᑕᓪᓕᒪᓂ ᐃᓗᐊᓂ 
ᐸᕐᓇᒍᑕᐅᔪᒦᑦᑐᖅ. ᐊᕐᕌᓂ ᑐᓂᓚᐅᖅᓯᒪᒐᑦᑕ 
ᑲᓇᑕᒥ ᐊᑦᑕᓇᖅᑕᐃᓕᒪᓂᕐᒧᑦ. 
ᑕᐃᒃᑯᐊ ᑕᓪᓕᒪᐃᑦ ᐱᓕᕆᐊᕆᒐᔭᖅᑕᕗᑦ ᑕᕝᕘᓇ 
ᑮᓇᐅᔭᖃᖅᑎᑕᐅᒐᔭᖅᐳᖅ ᐸᓖᓯᒃᑯᑎᒍᑦ ᐃᖃᓗᓐᓂ 
ᑕᐃᒃᑯᐊ ᐃᖅᑲᓇᐃᔭᖅᑎᑕᐅᒍᓐᓇᕋᔭᕐᖓᑕ 
ᐸᓖᓯᒃᑯᓄᓪᓗ ᐃᓚᒋᔭᐅᓗᑎᑦ. 
 
ᓄᓇᕗᑦ ᐊᔾᔨᐅᖏᓐᓂᖓᓄᑦ ᑕᐃᒫᒃ 
ᐃᓱᒪᒋᒋᐊᕐᓗᒋᑦ ᐃᒫᒃ ᐊᓯᕙᕋᖃᑦᑕᓕᖅᑐᒥᓃᑦ  

ᓱᕈᓯᐅᓪᓗᑎᓪᓘᓐᓃᑦ ᐊᕝᕕᐊᕈᑕᐅᒋᐊᖃᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᓄᖓ ᐃᓚᒌᓄᑦ ᐋᓐᓂᖅᑎᕆᔪᖃᖅᑎᓪᓗᒋᑦ 
ᐃᑲᔪᕆᐊᕐᓂᕐᒧᑦ, 
ᓯᕗᓪᓕᖅᐸᐅᖃᑕᐅᓚᐅᖅᓯᒪᕙᓪᓚᐃᒐᒪ. 2007-
2008 ᐱᖃᑕᐅᒋᐊᓐᖓᓚᐅᖅᓯᒪᒐᒪ ᓄᓇᓕᓐᓂ 
ᑐᓴᖅᑎᑦᑎᔪᖃᖅᑎᓪᓗᒍ ᐱᖁᔭᐅᑉ ᒥᔅᓵᓄᑦ 
ᐊᖏᖅᑕᐅᓂᐊᕐᒪᖔᖅ ᐊᖏᖅᑕᐅᓂᐊᓐᖏᒻᒪᖔᖅ. 
ᓄᓇᕗᑦ ᒐᕙᒪᒃᑯᓃᖔᖅᑐᓂᑦ ᑎᑭᑕᐅᓚᐅᖅᓯᒪᒐᑦᑕ 
ᐃᓕᓐᓂᐊᑎᑦᑎᓪᓗᑎᑦ ᑐᑭᓯᒋᐊᖅᑎᑎᓪᓗᑎᑦ 
ᑕᕝᕙᓂ ᑲᑎᒪᓂᕐᒥ 
ᐱᖃᑕᐅᔪᓐᓇᓐᖑᐊᖅᑕᔅᓯᓐᓇᓚᐅᖅᓯᒪᒐᑦᑕ. ᑭᓯᐊᓂ 
ᓂᕆᐅᓐᓂᖃᓚᐅᕋᓗᐊᕐᖓᑕ ᐱᐅᓂᖅᓴᓂᑦ 
ᓴᖅᑭᖅᑐᖃᕐᓂᐊᕆᐊᖓ. ᓄᓕᐊᕋᓗ ᐊᓯᖏᓪᓗ 
ᑕᒪᓐᓇ ᐅᖃᐅᓯᕆᖃᑦᑕᓕᓚᐅᖅᓯᒪᒐᑦᑎᒍ ᑕᖅᑮᓐᓂᒃ 
ᒪᕐᕉᓐᓂᒃ.  
 
ᐃᒃᓯᕙᐅᑖᖅ, ᐊᐱᖅᑯᓯᔅᓴᖃᖅᑐᖓ ᑖᔅᓱᒪ ᒥᔅᓵᓄᑦ. 
ᑏᓯᕝᕙ 7-ᖑᑎᓪᓗᒍ, 2009, ᒥᓂᔅᑕ 
ᑐᓴᖅᑎᑦᑎᓚᐅᖅᓯᒪᒐᕕᑦ ᒪᓕᒐᓕᐅᕐᕕᒻᒥ 
ᓴᖅᑮᓂᐊᕐᓂᕋᖅᑐᑎᑦ ᓯᕗᓪᓕᖅᐹᒥ ᐅᓂᒃᑳᖑᔪᒥᑦ 
ᐃᓚᒌᓄᑦ ᐱᓂᕐᓗᑦᑕᐅᔪᓄᑦ ᐃᑲᔪᖅᑕᐅᓂᕐᒧᑦ. 
ᑕᐃᒪᓕ ᖃᓄᐃᓕᖓᓕᖅᑲ ᓯᕗᓪᓕᖅᐹᖑᔪᖅ 
ᐊᐅᓚᑕᐅᓂᖓᓄᑦ ᑖᒃᑯᐊ ᐃᓚᒌᓂᑦ ᐱᓂᕐᓗᑦᑐᓄᑦ 
ᐃᑲᔪᖅᑕᐅᓂᖓᓄᑦ ᐱᖁᔭᕐᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᓂᓐᖓᖅ. ᐄ, 
ᑕᐃᒪᓕᓚᐅᖅᓯᒪᔪᖓ. ᓱᓕ ᒫᓐᓇ 
ᓴᖅᑮᔪᒫᕐᓂᐊᖅᑐᖓ ᐅᓂᒃᑳᖑᔪᒥᑦ ᑕᕝᕙᓂ 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᑦᑎᐊᑲᓐᓂᑲᐃᓐᓇᕐᓕᐅᒃ 
ᑐᓯᓚᑦᑎᐊᒻᒪᕆᒃᑲᒪ ᐅᓪᓗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ. ᐄ, 
ᓴᖅᑮᔪᒫᕐᓂᐊᖅᑐᒍᑦ ᐅᓂᒃᑳᖑᔪᒥᑦ ᐅᑭᐅᖅ 
ᑲᑎᒪᓂᖃᓕᖅᑲᑕ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ 
ᐲᑕᓴᓐ. ᓇᓄᓕᒻᒧᑦ ᒪᓕᒐᓕᐅᖅᑎ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᖓᑭᐊᖅ ᐊᑎᕋ ᐅᖃᐅᕆᐅᓛᖅᑕᔅᓴᕆᔭᕋᓗᐊᑦ. 
 
>>ᐃᓪᓚᖅᑐᑦ 
 
ᐃᓛᓐᓂᒃᑯᑦ ᑕᑯᓐᓈᖅᑕᑑᑲᐃᓐᓇᕈᒪᕙᒻᒥᒐᒪ 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᒧᑦ ᐊᐱᖅᑯᑎᒋᒐᓱᑦᑕᕋ 
Summer Constable Program-ᓚᔭᐅᓲᖅ, 
ᕿᓂᕋᓱᖅᑲᐅᒐᓗᐊᕋᒪ ᑖᒃᑯᓇᓂ ᓇᓂᓯᙱᓐᓇᒪ.  
ᑕᒪᓐᓇ ᑲᔪᓯᒪᒻᒪᖔᑦ ᓱᓕ, ᐅᕝᕙ 
ᑲᔪᓯᔭᐅᔪᓐᓃᕐᓂᑰᒻᒪᖔᑦ? ᐃᓕᓐᓂᐊᖅᑐᓂᒃᑯᐊ 
ᐊᐅᔭᒃᑯᑦ ᐱᔭᕇᖅᑕᐅᑲᐃᓐᓇᖃᑦᑕᓲᖑᕙᓗᒃᓯᒪᒻᒪᖓ 
ᓯᕗᓂᑦᑎᒍ. ᑖᓐᓇ ᖃᓄᐃᓕᖓᒻᒪᖔᑦ 
ᑐᑭᓯᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐄ 
ᐅᖃᕆᐅᖅᓴᓇᓱᑦᑕᕋᓗᐊᕋ ᐊᑎᕈᓰᑦ. ᖁᔭᓐᓇᒦᒃ,  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1575

ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᔅᑕ ᓯᐊᓪ ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 
ᐊᐱᖅᑯᑎᖃᑦᑎᐊᖅᑐᒻᒪᕆᐊᓘᒻᒪᑦ. ᖁᕕᐊᓱᑉᐳᖓᓗ, 
ᐅᖃᐅᑎᒍᒪᔭᕋ, ᑖᒃᑯᐊ ᐸᓖᓯᒃᑯᑦ ᐄ, ᑕᒫᓂ 
ᐊᕐᕌᒎᔪᒥ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ. 
 
ᐅᖃᖃᑎᒋᓯᒪᕙᕋ ᐊᖓᔪᖅᑳᖓ ᓯᑏᕙᓐ ᒥᒃᕚᓈᒃ. 
ᐊᒃᓱᐊᓗᒃ ᐊᑑᑎᖃᖅᑑᑎᒋᒻᒪᒍ 
ᑎᓕᐅᖅᑕᐃᓐᓇᕆᕙᐃᑦ ᓄᓇᕗᒻᒥᐅᓕᒫᑦ 
ᐅᕕᒃᑲᐅᔪᓕᒫᓂᓛᒃ ᐃᓱᒪᒋᐊᖁᓪᓗᓂᒋᑦ 
ᐱᓇᓱᐊᕋᓱᖁᓪᓗᒋᑦ. ᐊᔅᓱᐊᓗᒃ 
ᐱᕕᖃᖅᑎᑎᑦᑎᐊᕐᖓᑦ ᒪᑐᐃᖓᑎᑦᑎᓪᓗᓂ, 
ᐃᑲᔪᖅᐹᓕᖅᐸᑦᑐᓂᓗ ᓄᓇᓕᓐᓄᑦ ᐊᒻᒪᓗ 
ᖁᕕᐊᓇᖅᑐᓂ ᑕᒪᒃᑯᐊ ᐅᕕᒃᑲᑯᓗᑉᐳᑦ 
ᐃᓚᐅᖃᑕᐅᑎᓪᓗᒋᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᒪᓕᒐᓕᐅᖅᑎ ᓇᓄᓕᒻᒧᑦ.  
 
ᓂᖏᐅᖓᓐ: 2009-ᖑᖅᑰᖅᑎᓪᓗᒍᐃᓐᓇ ᓄᓇᓖᑦ 
ᐃᓚᐃᓐᓇᖏᑦ program-ᒦᑦᑐᒥᓂᐅᓚᐅᖅᓯᒪᒻᒪᑕ, 
ᒫᓐᓇ ᑐᑭᓯᑦᑎᐊᕋᓗᐊᖅᐳᖓᖃᐃ ᓄᓇᓕᓕᒫᑦ 
ᓄᓇᕗᑦᒥ ᑕᐃᒪᓐᓇᐃᑦᑐᖃᕋᔭᕆᐊᖏᓐᓃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᐄ, 
ᓄᓇᓕᓕᒫᑦ ᓄᓇᕗᒻᒥ ᐃᓚᐅᖁᔭᕋᓗᐊᕗᑦ. 
ᓄᓇᓕᓐᓂᑦ ᑲᑎᒪᔨᐅᔪᑦ, ᐃᓕᓐᓂᐊᕐᕕᐅᔪᑦ 
ᐱᓇᓱᐊᕈᒪᑉᐸᑕ ᐱᓇᓱᐊᖅᑐᖃᕈᓐᓇᕐᓗᑎᒃ. ᑖᒃᑯᐊ 
ᑎᓕᐅᕆᒃᑲᓐᓂᖃᑦᑕᓛᕐᒥᔪᑦᑕᐅᖅ ᑕᐃᒃᑯᐊ 
ᐸᓖᓯᒋᔭᐅᔪᑦ ᓄᓇᓕᓐᓂᑦ. 
 

ᑖᓐᓇ ᐅᖃᕐᕕᒋᒃᑲᓐᓂᓚᐅᖅᑕᕋ ᒥᒃᕚᓈᒃ. ᑕᒪᒃᑯᐊ 
ᓄᓇᓕᓕᒫᑦ ᐱᓇᓱᑦᑐᐃᑦ 
ᐱᔪᓐᓇᑐᐃᓐᓇᐅᒋᐊᖃᖅᑑᒐᓗᐊᑦ. ᐃᒫᖃᐃ 
ᐃᓚᖏᑦ, ᐱᓇᓱᑦᑐᖃᕐᓂᖏᑉᐸᓘᓐᓃᑦ, ᑭᓯᐊᓂ 
ᐸᕐᓇᓯᒪᔪᒍᑦ ᓄᓇᓕᓕᒫᓂᒃ ᐊᑐᐃᓐᓇᐅᖁᓪᓗᒍ 
ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. E-4-
ᒨᕐᓗᑕ ᓇᐃᓪᓕᒋᐊᖅᓯᒪᔪᖅ ᒪᓕᒐᓕᕆᔨᒃᑯᑦ 
ᐊᖏᔪᖅᑳᒃᑯᕕᖓᓂ $10,956,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓ E-5-ᒨᕐᓗᑕ. 
ᐸᓖᓯᒃᑯᑦ. ᒥᔅᑕ ᓂᓐᖓᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᔪᐃᓐᓇᐅᕙᓪᓚᐃᔪᓯ ᒪᓕᒐᓕᐅᖅᑎᙳᕋᒪ 
ᐃᓱᒫᓗᒍᑎᒋᖃᑦᑕᐃᓐᓇᓕᒫᕋᒃᑯ. ᑕᒪᒃᑯᐊ ᐅᕙᖓ 
ᐃᒥᐊᓗᖃᕆᐊᖃᙱᑦᑑᒐᓗᐊᒧᑦ ᓄᓇᖁᑎᒋᔭᕐᓄᑦ 
ᑰᒑᖅᔪᒻᒧᑦ. ᑭᓯᐊᓂ ᐊᖅᑯᑎᖃᓪᓚᑐᑉᐸᒥᒻᒪᑕ 
ᓄᖅᑲᐅᒥᒍᓐᓇᕋᑎᓪᓗ. ᒪᑯᐊ ᑕᐃᒪᐃᓪᓗᐊᖃᑎᒃᑲ. 
ᐃᒫᒃ ᓂᕈᐊᕈᑕᐅᓯᒪᔪᑦ ᑕᐃᒃᑯᐊ ᓄᓇᓕᓐᓂᑦ  
ᐅᑉᐱᕆᔭᕆᐊᖃᕋᓗᐊᕋᑦᑎᒍ ᐊᕐᕌᒎᒃ ᒪᕐᕈᑲᓵᒃ 
ᐅᖃᔾᔮᖏᑦᑐᖓ ᖃᓄᖅ ᓂᕈᐊᓚᐅᕐᒪᖔᒻᒪ. 
 
ᐃᓛᒃ, ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ, 
ᐃᒃᓯᕙᐅᑖᖅ: ᑖᒃᑯᓇᓂ ᓯᕗᓪᓕᐅᔾᔭᐅᖁᔭᐅᔪᓂ 
ᐸᕐᓇᒍᑎᔅᓯᓐᓂ, ᑖᒃᑯᐊ ᒪᓕᒐᓐᓂᒃ 
ᐊᑐᓕᖅᑎᑦᑎᓂᕐᒨᖓᔪᑦ ᐱᓕᕆᖃᑎᖃᓪᓗᑎᒃ 
ᒪᓕᒐᓕᕆᔨᒃᑯᓐᓂᑦ ᕿᒥᕐᕈᔪᒫᓐᓂᐊᕐᖓᑕ 
ᐃᒥᐊᓗᖃᕈᓐᓇᓂᕐᒧᑦ ᓚᐃᓴᑖᖅᑎᑦᑎᓂᕐᒧᑦ 
ᑲᑎᒪᔨᓄᑦ. ᑖᒃᑯᐊ ᓄᓇᓕᐅᔪᑦ ᐱᖃᑎᖃᓪᓗᑎᒃ 
ᐸᓖᓯᒃᑯᓐᓂᒃ. ᑕᐃᒪᓕ, ᖃᓄᐃᑦᑐᓂᒃ ᓂᕆᐅᑉᐱᓯ  

ᐸᓖᓯᒃᑯᓐᓂᒃ ᕿᒥᕐᕈᔭᐅᓕᖅᑲᑕ 
ᐃᒥᐊᓗᖃᑦᑎᑦᑎᓂᕐᒧᑦ ᓚᐃᓴᖃᑦᑎᑦᑎᓂᕐᒧᑦ 
ᐱᖁᔭᒥᒃ ᕿᒥᕐᕈᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᓂᓐᖓᖅ, ᐊᒃᓱᐊᓗᒃ ᐊᐱᖅᑯᑎᑦᑎᐊᕙᒃ. ᐄ, 
ᑕᒪᒃᑯᐊ ᓂᐅᕕᐊᔅᓴᖃᖃᑦᑕᖅᑐᕈᓗᐃᑦ ᐃᒥᐊᓗᓐᓂᒃ; 
ᒫᓐᓇ ᐅᖃᕈᓐᓇᖏᑦᑐᖓ ᒫᓐᓇᐅᔪᖅ ᑖᒃᑯᐊ 
ᐱᖃᑕᐅᒐᔭᕐᒪᖔᑕ ᐸᓖᓯᒃᑰᔪᑦ 
ᕿᒥᕐᕈᓂᖅᑕᖃᑦᑎᓪᓗᒍ ᐃᒥᐊᓗᓕᕆᓂᕐᒧᑦ 
ᓚᐃᓴᑖᖅᑎᑦᑎᓂᕐᒧᑦ ᐱᖁᔭᕐᒥᒃ. ᐊᑐᓕᖁᔨᔾᔪᑎᓂ 
ᓴᖅᑮᑐᐃᓐᓇᕆᐊᖃᑦᑐᑦ, ᖃᓄᖅ 
ᐊᑭᓕᖃᑦᑕᕆᐊᓐᓂᖏᓐᓄᑦ ᑕᐃᒃᑯᐊ 
ᓂᐅᕕᐊᔅᓴᖃᖃᑦᑕᖅᑐᑦ. 
 
ᑖᓐᓇ ᐅᖃᐅᓯᕆᑕᐃᓐᓇᕋᑖᓚᐅᖅᓯᒐᒃᑯ, ᑭᓯᐊᓂ 
ᐊᓪᓛᑦ ᐅᖃᐅᓯᕆᓚᐅᖏᑕᕋ ᑕᐃᒃᑯᐊ 
ᖁᓕᐅᒐᔭᖅᑐᑦ ᐱᓕᕆᓂᐊᕐᓗᑎᒃ ᓄᓇᓕᓐᓄᑦ 
ᐳᓚᕋᖅᑎᓪᓗᒋᑦ. ᑕᐃᒪ ᓂᕆᐅᒃᑲᓗᐊᖅᐳᒍᑦ 
ᐸᓖᓯᒃᑯᓐᓂᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᒃ, 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᑦ, ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂᒃ, ᐃᓅᓱᒃᑐᐃᑦ 
ᑲᑐᔾᔨᖃᑎᒌᖏᓐᓂᒃ, ᐊᓯᖏᓐᓂᓪᓗ ᐃᓚᒋᔭᐅᔪᓂᒃ.  
ᐅᖃᖃᑎᒌᒍᓐᓇᕋᔭᖅᑐᓂᒃ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓴᔨᒃᑯᑦ): ᐄ, ᑖᓐᓇ ᖁᔭᓐᓇᒦᖅᐸᕋ 
ᒥᓂᔅᑕ. ᑖᒃᑯᐊ ᒫᓐᓇ ᐃᑉᐱᒋᒐᓗᐊᖅᖢᒋᑦ ᑖᒃᑯᐊ 
ᐃᒥᐊᓗᓕᕆᓂᕐᒧᑦ ᒪᓕᒐᐃᑦ, $250-ᒥᒃ  

ᐊᑭᓕᖅᑕᐅᓂᖅ ᑭᓇᑐᐃᓐᓇᕐᒧᑦ. ᐃᓛᒃ ᐃᒥᕈᒪᔪᖅ 
$250-ᒥᒃ ᓱᓇᐅᑦᓴᕋᔭᓐᖏᒻᒪᑦ. 
 
ᑭᓇᑐᐃᓐᓇᕐᓘᓐᓃᑦ ᓂᐅᕐᕈᑎᖃᖃᑦᑕᖅᑐᖅ 
ᐃᒥᐊᓗᓐᓂᒃ $500-ᓚᓂᒃ ᓲᕐᓗ 60oz. –ᒧᑦ. 
$250-ᓚᒥᒃ ᐊᑭᓖᒋᐊᖃᕈᓂ ᓱᓇᐅᒃᓴᕋᔭᓐᖏᒻᒪᑦ. 
ᑕᐃᒪ ᓂᕆᐅᒍᒪᒐᓗᐊᖅᑯᖓ ᓄᑖᑦ ᑖᒃᑯᐊ 
ᐃᒥᐊᓗᓕᕆᓂᕐᒧᑦ ᐱᖁᔭᐃᑦ 
ᐊᑭᑐᓂᖅᓴᐅᓂᐊᖅᑐᔅᓴᐅᕗᑦ. ᐊᒥᐊᓗᑖᕈᓐᓇᖅᑐᖓ 
ᑮᓇᐅᔭᒃᑲ ᓈᒻᒪᒻᒪᑕ ᐃᒪᐃᓕᐅᑐᐃᓐᓇᕆᐊᖃᒻᒥᒻᒪᑕ. 
ᐊᒻᒪᓗ ᐊᑭᓕᐅᑎᒋᒋᐊᖃᑦᑐᓂᒃ. ᑕᐃᒪ 
ᐃᑉᐱᒋᔭᐅᒍᓐᓇᓂᖅᓴᒥᒃ ᑕᑯᒍᒪᒐᓗᐊᕐᕋᑦᑕ. ᑖᒃᑯᐊ 
ᐊᑭᓕᐅᑕᐅᖃᑦᑕᖅᑐᓂᒃ ᐊᒃᑐᓂᖅᓴᐅᑦᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᓐᓇ ᐅᖃᐅᓯᒃᓴᑐᐃᓐᓇᐅᖅᑰᒻᒪᑦ. 
ᓂᓪᓕᕈᒪᒍᕕᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᒥᔅᑕ ᓂᓐᖓᕐᓗ. ᑖᓐᓇ 
ᐅᖃᐅᓯᖃᑦᓯᐊᕐᖓᑦ. ᑕᒪᒃᑯᐊ ᓂᐅᕐᕈᑎᖃᖃᑦᑕᖅᑐᑦ 
ᐃᒥᐊᓗᓐᓂᒃ ᐃᓚᖏᑦ ᐊᑦᑐᐃᑦᑐᒻᒪᕆᐊᓘᒻᒪᑕ. 
ᐃᒥᐊᓗᓕᕆᓂᒃᑯᑦ ᒪᓕᒐᑎᒍᑦ ᐊᑭᓖᑎᑕᓂᖏᑦ 
ᐊᑭᓕᕈᓐᓇᖅᐸᒃᑕᖏᑦ ᐊᔪᕐᓇᖏᑦᑐᒥᒃ 
ᓂᐅᕕᐅᑎᒥᓂᕐᒥᓄᑦ. 
 
ᐊᑐᓕᖁᔭᕗᑦ ᑕᐃᒪ ᐃᒪᓐᓇᑎᑦᑎᑐᐃᓐᓇᕆᐊᓕᒃ 
ᐅᓄᖅᓯᒋᐊᕐᓗᒋᑦ ᑖᒃᑯᐊ ᐊᑭᓕᐅᑕᐅᖃᑦᑕᖅᑐᑦ 
ᐃᖅᑲᑦᑐᐃᕕᒃᑰᕈᑕᐅᔪᓄᑦ. ᑕᐃᒪ ᐱᖁᑎᒥᓐᓂᓪᓗ  
ᔭᒐᐃᒍᓐᓇᕐᖓᑕ ᑖᒃᑯᐊ ᓂᐅᕕᖅᑕᕕᓂᖏᑦ 
ᑮᓇᐅᔭᓕᐅᕈᑎᒥᓄᑦ. 
 
ᑭᓇᑐᐃᓐᓇᖅ ᐃᖅᑲᓇᐃᔭᓐᖏᑦᑐᑦ $1 ᒥᓕᐊᓂᓪᓗ 
ᕿᒪᐃᕕᐅᓯᒪᖏᑦᑐᑦ, Lottery-ᒥᓪᓗ 
ᓵᓚᒃᓴᓚᐅᖏᑦᑐᖅ ᓲᕐᓗ ᑕᒪᓂ ᑎᓴᒪᓐ 
ᑕᓪᓕᒪᓂᓪᓘᓐᓃᑦ ᖃᒧᑕᐅᔭᕋᖃᓯᖃᑦᑕᖅᑐᑦ 
ᓯᓚᑎᒥᓂ. ᑖᒃᑯᐊ ᔭᒐᐃᑐᐃᓐᓇᕆᐊᓖᑦ 
ᐊᖑᔭᐅᒍᑎᒃ. ᑖᒃᑯᐊ ᐃᒥᐊᓗᓕᕆᓂᕐᒧᑦ ᐱᖁᔭᐃᑦ 
ᐊᓯᔾᔨᖅᑕᐅᑉᐸᑕ, ᐊᑭᓖᑎᑕᐅᒋᐊᖅᑐᖃᖅᐸᓪᓗ  

ᑖᒃᑯᐊ ᒥᔅᑕ ᓂᙵᐅᑉ ᑕᑯᒍᒪᖅᑰᕐᒪᒋᑦ ᑕᐃᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒪᓕᒐᓕᐅᖅᑎ ᓇᓄᓕᖕᒧᑦ.  
 
ᓂᖏᐅᖓᓐ: ᐅᓇ ᐊᐱᖅᑯᑎᒋᔪᒪᓕᕐᒥᔭᕋ, 
ᐃᓄᒃᑎᑐᑦ ᖃᓄᖅ ᑕᐃᔭᐅᓲᖑᒐᓗᐊᕐᒪᖔᖅ 
ᖃᐅᔨᒪᑦᑎᐊᖏᒻᒥᒐᒃᑯᓘᓐᓃᑦ, restraining order. 
ᐊᑖᑕᒋᔭᐅᔪᖅᑲᐃ ᐱᑦᑎᐊᖏᑦᑐᒥᓂᐅᔭᕌᖓᑕ 
ᐊᖏᕐᕋᕐᒥ ᐊᐃᑉᐸᕐᒥᓂᒃ ᕿᑐᕐᖓᒥᓂᓪᓘᓐᓃᑦ 
ᑕᑯᑎᑕᐅᑦᑕᐃᓕᑲᐃᓐᓇᕐᖢᑎᒃ ᑖᔅᓱᒪ 
ᐃᓪᓗᖅᔪᐊᕆᔭᖓᑕ ᓯᓚᑖᓂ ᓇᒥ 
ᓇᒦᖔᑲᐃᓐᓇᖅᑎᑕᐅᖃᑦᑕᓲᖑᒐᓗᐊᖃᑦᑕᕐᒪᑕᐃᓛᒃ. 
 
ᒥᓂᔅᑕ ᖃᐅᔨᒪᒻᒪᑦ ᓴᓪᓕᕐᒥ ᐃᒡᓗᓕᕆᔨᒃᑯᑦ 
ᑎᑎᕋᓚᐅᖅᓯᒪᒻᒪᑕ ᑖᔅᓱᒧᖓ ᒥᓂᔅᑕᒧᑦ ᑕᒪᑐᒥᖓ 
ᐊᑲᐃᓪᓕᐅᕈᑎᖃᖅᐸᓪᓕᐊᓂᕋᖅᓱᑎᒃ 
ᐃᒡᓗᓕᕆᔨᒃᑯᑦ ᐃᒡᓗᖅᔪᐊᖁᑎᒋᔭᖏᑦ 
ᑕᑯᒋᐊᖃᕈᓐᓃᖅᑐᒧᑦ ᐃᓚᖃᕐᓂᕈᑎᒃ 
ᖃᑕᙳᑎᖃᕐᓂᕈᑎᒃ 
ᐊᑲᐃᓪᓕᐅᑎᑦᑎᓯᒃᑲᓐᓂᑐᐃᓐᓇᖅᓱᑎᓪᓘᖃᑦᑕᖅᓯᒪ
ᕙᓗᒻᒪᑕ. ᑐᓐᓂᐊᓱᓕᕐᓂᕐᒧᑦ, ᒪᑐᒧᖓ, 
ᐃᓚᖃᙱᑦᑕᕌᖓᒥᓪᓗ, 
ᓇᒦᕝᕕᑦᓴᖃᑦᑎᐊᙱᐅᔭᓕᖅᓱᑎᒃ ᑭᓯᐊᓂ 
ᐃᒡᓗᓕᕆᔨᒃᑯᑦ 
ᐃᒡᓗᖅᔪᐊᖁᑎᒋᔭᖏᓐᓃᕋᓱᐊᒡᒐᓕᖅᓱᑎᒃ 
ᐃᒡᓗᖅᔪᐊᖅᑕᖃᙱᒻᒪᑦ ᑕᑯᑎᑕᐅᑦᑕᐃᓕᔪᐃᑦ 
ᓇᔪᕋᔅᓴᖓᓐᓂᒃ. ᑕᒪᓐᓇ ᐊᑲᐃᓪᓕᐅᕈᑕᐅᕙᓪᓕᐊᒻᒪᑦ 
ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑕᖓᑦ 
ᑐᓵᔪᔅᓴᐅᒐᓗᐊᖅᐳᖅ ᑕᐃᒪ ᑕᖅᑳᓂ. 
 
ᑕᒪᓐᓇ ᐱᐅᓯᕙᓪᓕᐊᒍᓐᓃᕐᒪᒡᒎᖅ. ᒫᓐᓇ 
ᐱᖅᑯᓯᕆᔭᐅᖃᑦᑕᖅᑐᑦ ᑕᐃᒪᐃᓪᓚᑦᑖᖅᐹ? ᓇᒧᑦ  
ᑐᕌᖅᑎᑕᐅᙱᖢᑎᒃ ᑖᒃᑯᐊ ᑕᑯᒋᐊᖃᕈᓐᓃᖅᑐᑦ 
ᖃᑕᙳᑎᒥᓂᒃ ᐊᐃᑉᐸᕐᒥᖕᓂᒃ. 
ᐅᕗᙵᕐᓂᐊᖅᐳᑏᖅᑕᐅᖏᖢᑎᒃ 
ᑕᑯᑎᑕᐅᑦᑕᐃᓕᑐᐃᓐᓇᖃᑦᑕᖅᐹᑦ? ᑖᓐᓇ 
ᑐᑭᓯᖅᑳᕈᒪᓪᓗᒍ ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ 
ᓂᖏᐅᖓᓐ. ᑖᑦᓱᒥᖓ ᐃᓱᒫᓘᑎᒥᓂᒃ ᑖᓐᓇ 
ᓴᖅᑭᓯᒪᔭᖓᐃᓛᒃ ᐅᕙᓐᓄᑦ. 
ᑎᑎᖅᑲᖅᑖᓚᐅᖅᓯᒪᔪᖓ. ᑕᐃᒪ ᐊᖏᔪᖅᑲᐅᑎᒐᓄᑦ  

ᑐᓂᓚᐅᖅᑕᕋ ᑕᒪᑐᒥᖓ ᑲᒪᔨᐅᔪᒥᒃ. ᑖᒃᑯᐊ 
ᐅᖃᓕᒪᖃᑎᖃᖁᓚᐅᖅᑕᒃᑲ ᐃᒡᓗᓕᕆᔨᒃᑯᓐᓄᑦ. 
 
ᑕᒪᓐᓇ ᐱᒻᒪᕆᐅᒻᒪᑦ ᓴᖅᑭᑎᑕᐅᔪᖅ ᐃᓱᒫᓘᑕᐅᔪᖅ 
ᑭᓇ ᐅᐸᒋᐊᖃᙱᑎᑕᐅᒑᖓᑦ. ᑖᒃᑯᐊ ᐃᒻᒪᖄ 
hotel-ᒨᖅᑎᑕᐅᑲᐃᓐᓇᕈᓐᓇᖅᑐᑦ 
ᓯᓂᒃᑕᕐᕕᒻᒦᑎᑕᐅᓗᑎᒃ ᐊᖏᕐᕋᕈᓐᓇᖏᑉᐸᑕ 
ᓇᒧᙵᐅᓂᐊᕐᖓᑕᓕ? ᑕᒪᓐᓇ 
ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑦ ᑖᓐᓇ ᒪᓕᒐᖅ 
ᐊᑐᓕᖅᑎᓪᓗᒍ. ᑕᒪᓐᓇ ᐊᒃᓱᕈᕐᓇᕐᒪᑦ, ᑕᐃᒪ 
ᐅᖃᐅᓯᕆᒋᐊᖃᕋᑦᑎᒍ ᑕᒪᓐᓇᐅᔪᖅ. 
 
ᑕᐃᒪᑦᑕᐅᖅ ᕿᒥᕐᕈᔭᐅᔪᖅ ᓄᓇᓕᖕᓂᑦ 
ᐅᖃᓕᒪᖃᑎᖃᕐᓗᑎᒃ. ᓲᕐᓗ 
ᑐᔪᕐᒥᕕᐅᔪᓐᓇᖃᑦᑕᖅᑐᓂᒃ ᐋᖅᑭᒃᓯᓯᒪᒍᓐᓇᕐᓗᑎᒃ 
ᓇᒧᙵᕐᕕᒃᓴᖃᕈᓐᓇᖁᓪᓗᒋᑦ. ᑕᒪᓐᓇ ᐊᖏᔫᓪᓗᓂ 
ᐃᓗᐊᙱᔾᔪᑕᐅᒻᒪᑦ ᓄᓇᓕᓕᒫᑲᓴᓐᓂᒃ 
ᐃᒡᓗᓕᕆᓂᕐᒧᑦ ᐃᒡᓗᑭᑦᓴᖅᑎᓪᓗᒋᑦ. 
ᓇᓂᓯᒋᐊᖃᕐᓂᐊᖅᑐᒍᑦ ᖃᓄᖅ ᑕᒪᓐᓇ 
ᐊᒃᓱᕉᑎᒋᔭᕗᑦ ᐋᖅᑭᒍᓐᓇᕐᒪᖔᖅ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᓇᓄᓕᒻᒧᑦ ᒪᓕᒐᓕᐅᖅᑎ.  
 
ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᓱᒪᔅᓴᖅᓯᐅᕈᑕᐅᓚᐅᖅᓯᒪᙱᓚᖃᐃ ᓄᓇᓖᑦ 
ᐊᖏᔫᑕᐅᓂᖅᓴᐃᑦ ᑕᐃᒪᐃᑦᑐᖅᑕᖃᑳᓪᓚᓂᖅᐸᑕ 
ᐊᐅᓪᓚᖅᑎᑕᐅᑲᐃᓐᓇᖃᑦᑕᖔᕋᔭᙱᒻᒪᖔᑕ? 
 
ᑕᐃᒪᓐᓇᐃᑦᑑᔭᕆᐊᖃᓕᖅᑐᐃᑦ 
ᐊᒃᓱᕈᕐᓂᖅᓴᐅᓕᖅᑐᐊᓘᖃᑦᑕᖅᑰᕐᒪᑕ 
ᑕᑯᑦᑕᐃᓕᓪᓗᑎᓪᓗ ᓂᕕᐅᖅᓱᑎᓪᓘᒐᓗᐊᖅ. 
ᑕᑯᒐᓱᐊᓐᓂᕈᑎᓪᓗ ᐊᐃᑉᐸᕐᒥᓐᓂᒃ 
ᐊᑲᐅᓐᖏᑲᓐᓂᖅᑐᒨᑐᐃᓐᓇᕆᐊᖃᕐᓂᒥᓂᓪᓗ. ᒪᓐᓇ 
ᓄᑭᓐᓇᖅᖢᓂᓗᖃᑦᑕᖅᑰᕋᓗᐊᕐᒪᑦᑕᐅᖅ. 
ᐃᓕᖅᑯᓯᔅᓴᔭᕆᓐᖏᑕᕋᓗᐊᕐᒥᓐᓂᑦ, 
ᐃᓅᔭᕌᖓᒥᓪᓖᓛᒃ, ᐊᑲᐃᓪᓕᐅᕈᑎᒥᒃ 
ᕿᒫᔫᔮᖅᑐᐃᓐᓇᖅᑎᑕᐅᓂᖅ ᑕᕝᕙᓂ ᓇᔫᑎᓗᓂ  

ᐋᖅᑭᖃᑎᒌᒐᓱᐊᕐᓂᖅᑕᖃᕋᔭᒍᓇᕋᓗᐊᖅᑎᓪᓗᒍ, 
ᐃᓅᑉ ᐱᖅᑯᓯᐊ ᒪᓕᓪᓗᒍ. ᓲᖃᐃᒻᒪ 
ᐊᑲᐃᓪᓕᐅᕈᑕᐅᖃᑦᑕᖅᓚᕋᓗᐊᕋᒥ ᑕᐃᒪ 
ᐋᓪᓚᒋᔭᐅᓯᓐᓇᖅᖢᓂᓗ.  
 
ᑕᐃᒫᖃᐃ ᓄᓇᓖᑦ ᐊᖏᔫᑕᐅᓂᖅᓴᐃᑦ 
ᐱᑕᖃᕐᓂᖅᐸᑕ ᐅᐸᑲᐃᓐᓇᕋᔭᖅᑕᖓᓂᖃᐃ 
ᐊᑐᐃᓐᓇᐅᔪᖅᑕᖃᓐᖏᓐᓂᕙᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 
ᐊᐱᕆᕋᑖᕐᖓᑦ ᐃᓱᒪᒋᔭᖓᓗ. ᐃᒃᓯᕙᐅᑖᖅ, ᐄ, 
ᑖᒃᑯᐊ ᖃᑕᓐᖑᑎᒌᑦ ᑲᑎᑎᓪᓗᒋᑦ ᑕᐃᒫᒃ 
ᐃᓱᒪᒋᔭᕗᑦ ᕿᓚᒻᒥᐅᔾᔫᒥᔪᒃᑯᑦ ᐋᖅᑭᒋᐊᖅᑕᐅᓗᑎᑦ 
ᐃᓅᓯᓕᕆᔨᒃᑯᑦ. ᑕᒪᓐᓇ ᐱᐅᒐᔭᖅᑑᒐᓗᐊᑦ 
ᓄᓇᓕᓐᓂ. ᑭᓯᐊᓂ ᑖᓐᓇ ᐃᓄᒃ 
ᐊᓯᐊᓅᕈᒪᓐᓂᖅᑲᑦ ᑖᓐᓇ ᐊᖏᓚᐅᖅᑎᓪᓗᒍ 
ᑭᓯᐊᓂᐅᒐᔭᕐᒥᒻᒪᑦ. ᑕᐃᒃᑯᐊ 
ᐊᖏᖃᑎᒌᑎᑦᑎᒐᓱᐊᖅᑐᓂᑦ ᐱᑕᖃᕆᐊᖃᕋᔭᕐᒪᑦ. 
ᑖᒃᑯᐊ ᓄᓇᓕᓐᓂ ᐊᔾᔨᒌᓐᖏᑦᑐᓃᑉᐸᑦ. 
 
ᑭᓯᐊᓂ ᕿᒥᕐᕈᒍᓐᓇᖅᑕᕗᑦ ᖃᓄᖅ ᓇᑭᑐᐃᓐᓇᖅ 
ᕿᓂᕐᕋᑦᑕ ᐃᓱᒪᒋᔭᐅᔪᓂᑦ ᐊᑐᖅᑕᐅᔪᓐᓇᖅᑐᓂᑦ. 
ᑖᒃᑯᐊ ᐱᓂᕐᓗᒃᑐᖃᓗᐊᓚᐅᓐᖏᓐᓂᖓᓂ ᑖᒃᑯᐊ 
ᒪᓕᒐᐃᑦ ᖃᑐᓐᖑᑎᒌᓄᑦ ᐊᑐᑦᑎᐊᖁᓪᓗᒋᑦ. ᑕᐃᒪ 
ᓄᓇᓕᓐᓂ ᖃᐅᔨᒪᐅᕈᓘᔭᕐᖓᑕ ᑕᒪᒃᑯᐊ 
ᑐᓴᕈᒪᑐᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᕐᓗᒃ. ᑲᔪᓯᒋᐊᑐᐃᓐᓇᕆᑦ ᒥᔅᑕ 
ᐊᕐᕚᕐᓗᒃ. ᒥᔅᑕ ᐃᐊᓕᐊᑦ-ᒨᖔᓕᖅᑕ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. E-
6-ᒥ ᑕᕝᕙᓂ ᓯᕗᓪᓕᐅᑎᓯᒪᔪᓂᑦ, ᑖᒃᑯᐊ 
ᐸᓖᓯᕈᖅᐸᓪᓕᐊᔪᑦ ᐅᖃᐅᓯᒻᒪᑕ ᐱᔨᑦᓯᕋᕐᓂᐊᕐᓗᑎᑦ 
ᓄᓇᓕᓐᓂ. ᑎᓴᒪᐅᓂᕋᐃᖅᑲᐅᕕᑦ 
ᐱᖓᓲᔪᖅᑑᖁᕋᓗᐊᖅᑐᒋᑦ. ᐃᓱᒫᓘᑎᖃᕐᒥᒐᒪ 
ᑕᐃᒪᐃᑦᑐᒥᑦ ᓲᕐᓗ ᑕᐃᒃᑯᐊ ᐃᓱᒪᓕᕆᔩᑦ 
ᐃᓕᓐᓂᐊᓂᐊᖅᑐᑦ ᓄᓇᕗᒻᒥᐅᓄᑦ. 
 
ᑕᐃᒪ ᐃᓱᒫᓘᑎᖃᕋᒪ ᓄᓇᓕᓐᓂ ᐃᖅᑲᓇᐃᔭᖅᓱᓂ 
ᐊᒃᓱᕈᕐᓇᖅᑐᐋᓘᒻᒪᑦ. ᑕᐃᒃᑯᐊᖃᐃ ᖃᓪᓗᓈᑦ 
ᓄᓇᖏᓐᓃᖔᖅᑐᑦ ᐅᖃᐅᓯᖃᓐᖏᑦᑐᑦ ᐃᓄᐃᑦ 
ᐅᖃᐅᓯᖏᓐᓂ ᐊᒃᓱᕈᕐᓂᖅᓴᐅᒐᔭᖅᑐᑦ. ᑕᐃᒫᒃ 
ᐃᓚᖏᓪᓗ ᓂᓐᖓᐅᒪᕕᐅᖃᑦᑕᖅᓱᑎᑦ ᐸᓖᓯᒃᑯᑦ.  
 
ᐃᓕᓐᓂᐊᖅᑎᑕᐅᒃᑲᓂᕐᓂᐊᖅᑳᑦ ᑕᒪᒃᑯᐊ ᐃᓄᐃᑦ 
ᐸᓖᓯᕈᖅᑐᑦ ᖃᓄᖅ ᓂᓐᖓᐅᒪᔪᖃᖅᑎᓪᓗᒍ ᖃᓄᖅ 
ᑲᒪᒍᓐᓇᕐᒪᖔᑕ? ᐃᓚᖓᓪᓘᓐᓃᒃ ᖃᓄᖅ 
ᓂᓐᖓᐅᒪᔪᖃᓕᖅᑲᑦ ᑎᒍᒐᓱᐊᖅᑕᖓᓘᓐᓃᑦ 
ᐱᖃᓐᓇᕆᔭᖓᓘᓐᓃᒃ. ᑕᒪᓐᓇ ᐱᔭᕆᐊᑐᒐᔭᕐᒪᑦ. 
ᑖᒃᑯᐊ ᐃᑲᔪᖅᑕᐅᔾᔪᑎᔅᓴᖃᒃᑲᓐᓂᕋᔭᕐᒪᖔᑕ  
ᑕᒪᒃᑯᐊ ᐸᖅᑭᔨᐅᔪᑦ ᖃᐅᔨᒍᒪᑐᐃᓐᓇᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 
ᐊᐱᕆᕋᑖᕐᖓᑦ. ᓇᓗᓇᐃᑦᓯᐊᕐᓗᒍ ᓯᑕᒪᓂᑦ 
ᐱᖃᖅᑐᒍᑦ. 5-6-ᓂᓪᓗ ᒫᓐᓇ ᕿᓂᒃᑲᓂᖅᑐᒍᑦ 
ᑕᓪᓕᒪᐅᓗᐊᕐᓂᐊᑐᖅᑲᐃ ᐸᓖᓯᕈᕐᓂᐊᖅᑐᑦ 
ᓯᑎᕝᕙᒥ ᐃᓕᓐᓂᐊᕋᔭᖅᑐᑦ. ᑕᒪᒃᑯᐊ  

ᐸᓖᓯᑐᐃᓐᓇᕈᕋᓱᐊᖅᑐᑦ ᐃᓕᓐᓂᐊᑎᑕᐅᖃᑦᑕᕐᒥᔪᑦ 
ᑕᐃᒫᒃ. 
 
ᑕᐃᒃᑯᐊ ᐅᖄᓚᕕᐅᓐᓂᖅᑲᑕ ᐱᔭᕆᐊᑐᔪᒃᑰᕐᓗᑎᒃ 
ᐃᓱᒫᓘᑎᑕᖃᖅᐸᓪᓗ 
ᓄᓇᓕᓐᓅᖅᑕᐅᓚᐅᖅᑎᓐᓇᒋᓪᓘᓐᓃᑦ 
ᑲᒪᒋᔭᐅᒐᔭᖅᑐᓐ 
ᐃᓕᔭᐅᕈᓗᑐᐃᓐᓇᕐᓗᑎᐅᔾᔮᖏᑦᑐᖅ ᓄᓇᓕᖕᓅᑦ 
ᑐᑭᓯᒋᐊᖅᑎᑕᐅᓗᑎᒡᓗ ᐱᓕᕆᐊᒃᓴᖏᓐᓂ 
ᖃᑕᖑᑎᒌᓂᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ 
ᐲᑕᓴᓐ, ᒥᔅᑕ ᓂᙵᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ, 
ᐃᒃᓯᕙᐅᑕᖅ ᒪᒥᐊᓇᖅ, ᑖᓐᓇ ᓇᓄᓕᖕᒧᑦ 
ᒪᓕᒐᓕᐅᖅᑎ ᐅᖃᖅᑲᐅᖕᒪ ᑕᐃᒃᑯᐊ 
ᐅᐸᒃᑕᐃᓕᒋᐅᖃᖅᑎᑦᓯᔪᑦ ᑖᓐᓇ ᒥᓂᔅᑕᖓᑦ 
ᒪᓕᒐᓕᕆᓂᕐᒧᑦ. ᑕᐃᒃᑯᐊ ᖃᑕᖑᑎᒌᑦ 
ᒪᒥᓴᖅᑎᑕᐅᑎᓪᓗᒋᑦ. 
 
ᑕᐃᒪ ᕿᒫᕕᒻᒥ ᐱᒍᒪᓯᒪᒐᓗᐊᕋᑦᑕ ᓇᓄᓕᑦᑎᓐᓄ 
ᑕᒪᒃᑯᐊ ᖃᑕᖑᑎᒌᑦ ᐊᕕᑦᑐᑦ ᓱᓇᒥ ᐱᔾᔪᑎᖃᖅᓱᑎ 
ᑲᑎᒃᑲᓐᓂᕈᓐᓇᕐᓂᐊᕐᒪᑕ, ᑕᐃᒫ ᕿᒫᕕᒻᒥ 
ᑐᓂᔭᐅᓚᐅᕐᓚᖓ. ᐄ, ᑕᐃᒫ 
ᐱᓕᕆᕙᓪᓕᐊᓂᐊᕋᑦᑕ ᐋᖅᑭᒃᓱᖅᐸᓪᓕᐊᓗᒋᑦ  
ᑕᐃᒪᓐᓇ ᑕᒡᒐ ᕿᓂᕋᓗᐊᕋᑦᑕ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᙵᖅ ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᓂᙵᖅ 
ᐃᓱᒪᒋᔭᖓᓂᒃ. ᑖᓐᓇ ᓱᒃᑲᓛᖑᖅᑰᖅᑐᒥᒃ 
ᑭᐅᔭᓂᕆᔭᕋ ᐃᓱᒪᑖᕈᒪᓯᒪᔭᕐᓂᒃ. 
 
ᐃᒃᓯᕙᐅᑖᖅ ᐱᒻᒪᕆᐅᑎᓪᓗᒍ ᑕᒪᒃᑯᐊ ᖃᑕᖑᑎᒌᑦ 
ᐱᑦᓯᐊᖃᑦᑕᐅᑎᖏᓐᓂᖏᑦ ᐱᒻᒪᕆᐊᑎᑕᐅᒻᒪᑕ  

ᓇᓄᓕᖕᓂ. ᐃᓛᒃ ᓄᓇᕗ ᒐᕙᒪᖏᓐᓅᖓᒻᒪᓗ 
ᐃᑲᔫᑎᒃᓴᖅᑕᖃᐅᖅᓱᓂ. ᐄ, ᑕᐃᒪ ᒥᔅᑕ ᓂᙵᐅᑉ 
ᑐᒃᓯᕌᖓ ᐱᒻᒪᕆᐅᑎᓪᓗᒍ ᕿᒥᕐᕈᓂᐊᖅᑲᕗᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ, ᒥᔅᑕ ᓂᙵᖅ. 
 
ᓂᙵᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᐅᖃᐅᓯᑐᐃᓐᓇᖅ ᑰᕌᑦᔪᒻᒥᓕ ᑕᒪᒃᑯᐊ 
ᐃᓄᑦᓯᐊᕙᐃᑦ ᓄᓇᓕᖕᒥᐅᑦ ᑕᑯᓯᒪᖕᒪᑕ 
ᐊᐅᓪᓚᖅᑎᑕᐅᔪᓂᒃ ᓄᓇᓖ ᐊᓯᐊᓄᑦ. ᑕᒪᓐᓇ 
ᐱᐅᖏᒻᒪᑦ.   
 
ᐱᐅᓂᖅᓴᓂ ᐋᖅᑭᒋᐊᕈᑎᒃᓴᖅᑕᖅᑲᐅᕐᒪᑦ ᑕᐃᒪ 
ᑐᑭᓯᐅᒪᖃᑎᒌᖏᓐᓂᖅ. ᑕᒪᒃᑯᐊ ᖃᑕᕐᖑᑎᒌᑦ 
ᐱᑦᓯᐊᕈᓐᓃᖃᑦᑕᕐᖓᑕ ᓄᓇᓖᑦ 
ᐃᒪᓐᓇᐃᒍᒪᒐᓗᐊᕐᒪᑕ 
ᐱᓂᕐᓗᒃᑐᖃᓗᐊᓚᐅᖏᓐᓂᖓᓂ 
ᐸᓖᓯᒃᑯᓐᓅᓚᐅᖏᓐᓂᖏᓐᓂᓗ ᑭᓇᑐᐃᓐᓇᖅ 
ᒪᓕᒐᓕᕆᔨᑖᓚᐅᓐᖏᑎᓪᓗᒍᓘᓐᓃᑦ. ᑖᒃᑯᐊ 
ᐋᖅᑭᒋᐊᕐᕕᒃᓴᖃᕋᓗᐊᕐᖓᑕ ᓲᕐᓗ ᕿᒫᕕᒃᑕᖃᖅᑐ 
ᑐᐊᕕᕐᓇᖅᑐᖅᑕᖃᖅᑐᕐᓘᓐᓃᕐ ᓄᓇᓕᖕᓂ 
ᐊᕐᓇᑐᐃᓐᓇᕐᓄᑦ ᑐᕌᖓᖏᒻᒪᑦ.  
 
ᐃᓛᓐᓂᒃᑯᑦᑕᐅᖅ ᐊᖑᑏᑦ 
ᐊᓂᑎᑕᐅᓪᓚᕆᖃᑦᑕᕐᖓᑕ ᐊᖏᕐᕋᒥᓂ. ᑕᒪᒃᑯᐊ 
ᐱᓗᐊᖅᑐᒥ ᒪᒃᑯᒃᑑᓂᖅᓴᐃᑦ ᑖᒃᑯᐊ ᑕᒪᒃᑮᓐᓄᑦ  
ᓯᕗᒻᒧᐊᒍᓐᓇᖅᑐ ᓇᓪᓕᐊᑐᐃᓐᓇᖅ.  
ᖃᑕᕐᖑᑎᒋᔭᐅᔪᖅ ᑐᙵᓱᒃᑎᑕᐅᖏᑦᑐᖅ ᐃᒪᓐᓇ 
ᐱᓂᕐᓗᒃᓯᒪᓗᐊᖏᑦᑐᖅ 
ᐃᓱᒪᒃᓴᖅᓯᐅᕈᑎᖃᕐᕕᒋᔪᓐᓇᖅᑕᖓᓄᑦ 
ᐅᐸᒍᓐᓇᕋᓗᐊᕐᖓᑦ. ᑕᒪᒃᑯᐊ ᐃᑲᔫᑎᒃᓴᓂᓪᓗ. 
 
ᖁᔭᒋᕙᕋ ᓇᓗᓇᐃᖅᓱᒍᓗ ᑖᓐᓇ ᓄᓇᕗᑦ 
ᓯᕗᓕᖅᑎᖓᑦ ᑕᐃᑲᓂ ᑕᒪᑉᑕᓂ ᑕᑯᓯᒪᖕᒪᑦ. 
ᓴᖅᑭᑎᑦᑎᓯᒪᓪᓗᓂ ᑕᒪᑐᒥᖓ ᐃᓱᒪᒋᔭᐅᓂᖓᓂᑦ 
ᖃᑕᕐᖑᑎᒌᑦ ᐃᖅᑲᓇᐃᔭᖃᑎᒋᑦ 
ᐱᓕᕆᖃᑎᒌᒡᓗᑎᒃ ᐊᔾᔨᒌᖏᓐᓂᖃᐅᖅᐸᑕ. ᑕᒪᒃᑯᐊ 
ᐋᖅᑭᒃᓱᖔᓕᕐᓕᑦ ᐊᑭᕋᖅᑑᑎᒋᑐᐃᓐᓇᕈᓐᓃᕐᓗᒋᑦ  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1580

ᐅᑉᐸᓘᓐᓃ ᐊᐅᓪᓚᖅᑎᖔᖏᓪᓗᒋᑦ ᓄᓇᓕᐅᑉ 
ᐊᓯᐊᓄᑦ ᑕᒪᓐᓇ ᑕᐃᒪᐃᑎᓪᓗᒍ ᑭᒃᑯᓕᒫᑦ 
ᓵᓚᒃᓴᕋᔭᕐᖓᑕ ᐃᒪᓐᓇ ᐱᕋᔭᒃᓯᒪᓪᓚᕆᒃᑐᐊᓗᖕᓂ 
ᐅᖃᐅᓯᖃᖏᑦᑐᖓ. ᑕᒪᒃᑯᓂᖓ 
ᐱᕋᔭᕈᔪᒃᓯᒪᑐᐃᓐᓇᖅᑐᓂ ᐋᖅᑭᒋᐊᕐᕕᖃᖅᑐᓂᒃ. 
 
ᑕᐃᒪᓐᓇ ᐅᐸᒐᕐᕕᖃᖅᑲᑕ ᓇᓄᓕᖕᓂ ᑕᒪᒃᑯᐊᓗ 
ᐃᑲᔪᖅᑕᐅᕝᕕᒃᓴᖃᕐᓗᑎᒃ ᐅᖃᕐᕕᖃᕈᓐᓇᕐᓗᑎᒡᓗ 
ᖃᐅᔨᒪᔪᓂᒃ ᐃᓅᓯᓕᕆᔨᓂᒃ. ᑖᓐᓇ 
ᐊᐱᖅᑯᑎᒃᓴᖃᖏᑦᑐᖓ ᑖᓐᓇ ᐅᖃᐅᓯᒃᓴᑐᐊᕋ. 
ᖁᔭᓐᓇᒦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᓂᙵᖅ, 
ᐊᐱᖅᑯᑎᒃᓴᖅᑕᖃᕋᑖᖏᒻᒪᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑖᓐᓇᑦᑕᐅᖅ 
ᐅᖃᐅᓯᕆᑐᐃᓐᓇᕐᓂᐊᖅᑕᕋ E-5-ᒦᓐᓂᑎᓐᓂ. 
ᐊᒻᒪᑦᑕᐅᖅ ᐱᒻᒪᕆᐅᒻᒪᑦ ᐅᔾᔨᖅᑐᕆᐊᑦᓴᖅ ᒥᓂᔅᑕ 
ᑖᒃᑯᐊ ᐸᓖᓯᖃᖅᑎᑦᑎᔩᑦ ᓄᓇᕗᒥ ᐱᒻᒪᕆᐅᒻᒥᒻᒪᑦ. 
ᑕᒪᒃᑯᐊ ᐸᓖᓰᑦ ᐱᓕᕆᖃᑎᖃᕐᓗᑎᒃ 
ᒪᓕᒐᓕᕆᔨᒃᑯᓐᓂᑐᐃᓐᓇᖏᑦᑐᖅ ᑭᓯᐊᓂᑦᑕᐅᖅ 
ᑐᐊᕕᕐᓇᖅᑐᓕᕆᔨᒃᑯᓐᓂ.  
 
ᑕᐃᒪᓕ ᐅᖃᐅᓯᕆᒍᒪᔭᕋ ᐃᒃᓯᕙᐅᑖᖅ 
ᐃᖅᑲᐅᒪᓗᑕ ᑕᒪᒃᑯᐊ ᐸᓖᓯᓕᒫᑦ ᒪᓕᒋᐊᖃᕐᖓᑕ 
ᒪᓕᒐᒥᓂᒃ ᓄᓇᕗᒥᐅᓂᒃ ᑲᒪᒋᔭᖃᖅᑎᓪᓗᒋᑦ. 
ᑖᓐᓇᑦᑕᐅᖅ ᖁᕕᐊᑦᑐᖓ ᐅᖃᐅᓯᕆᖅᑲᐅᒐᕕᐅᒃ. 
ᐄ, ᑖᒃᑯᐊᓗ ᐃᓕᖅᑯᓯᓕᕆᓂᒃᑯᑦ 
ᐃᓕᓐᓂᐊᕆᐊᖃᕐᒥᒻᒪᑕ ᑖᒃᑯᐊ ᒪᓕᒐᓕᕆᔨᓄᑦᑕᐅᖅ 
ᐸᓖᓯᓄᑦᑕᐅᖅ ᑐᕌᖓᓪᓗᑎᒃ. 
 
ᒥᔅᑕ ᐲᑕᓴᓐ ᐅᖃᖅᓯᒪᒻᒪᑦ ᒪᓕᒐᓕᐅᕐᕕᒻᒥ 
ᐊᑕᐅᓯᐊᕋᓂ ᑖᒃᑯᐊ ᐱᓕᕆᖃᑎᖃᕐᓂᕋᖅᓱᒋᑦ.  

ᓲᕐᓗ ᐋᓐᓂᐊᕐᕖᑦ, ᐃᓄᓕᕆᔨᒃᑯᑦ, ᐃᓱᒪᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᓂᒃᑯᓘᓐᓃᑦ. ᐅᖃᐅᓯᑐᐃᓐᓇᐅᒻᒪᑦ 
ᑖᓐᓇ. ᐃᖅᑲᐃᑎᒋᐊᕈᒪᕙᒃᑲ ᑖᒃᑯᐊ ᒪᓕᒐᓕᐅᖅᑏᑦ 
ᐊᒻᒪᓗ ᒥᓂᔅᑕ ᑖᒃᑯᐊ ᒪᓕᒐᕐᓂᒃ ᒪᓕᒋᐊᖃᓲᖑᒻᒪᑕ 
ᐱᓕᕆᓗᑎᒃ. 
 
ᑕᐃᒫᒃ ᐱᔨᑦᓯᑦᑎᐊᕈᒪᑎᓪᓗᑕ ᐱᐅᒐᔭᖅᑑᒐᓗᐊᖅ 
ᑕᒪᒃᑯᐊ ᑎᒥᐅᖃᑎᒌᑦ ᓇᓗᓇᐃᖅᓯᓯᒪᑦᑎᐊᖅᑲᑕ 
ᑕᒡᕙᓂ ᑕᒪᑉᑕ ᐃᓗᐊᓃᑦᑐᑦ ᐱᔨᑦᑎᕋᕈᑎᓂᒃ. ᐄ, 
ᑕᒡᕙᓂᑦᑕᐅᖅ ᑎᑎᕋᖅᑕᐅᓯᒪᖁᓪᓗᒍ 
ᒪᓕᒐᖅᑕᖃᕐᒪᑦ ᒪᓕᒐᖅ ᒪᓕᒋᐊᖃᖅᑕᖏᓐᓂᒃ 
ᐃᑲᔪᖅᑎᒌᓐᓂᐊᖅᑐᑦ. ᐃᒪᓐᓇ ᐱᐅᔪᓂᒃ 
ᐱᔨᑦᓯᕋᐅᑎᖃᖁᓪᓗᒋᑦ ᓂᕈᐊᖅᑕᐅᓯᒪᔭᑦᑎᓐᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 
ᐅᖃᐅᓯᑐᐃᓐᓇᖅ, ᑎᑎᕋᖅᓯᒪᙱᓐᓇᒪ ᐊᑎᕐᓂᒃ. 
E5-ᒨᕐᓗᑕ. ᐸᓖᓯᓕᕆᓂᖅ ᑲᑎᓪᓗᒋᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ $26,110,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: E6-ᒨᕐᓗᑕ? ᒪᓕᒐᓕᕆᔩᑦ ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐋᓕ ᐅᖃᐅᓯᕆᖅᑲᐅᔭᖓ 
ᐅᖃᐅᓯᕆᒋᐊᒃᑲᓂᕐᓗᒍ. 
 
ᐅᖃᕐᕕᐅᓯᒪᒐᒪ ᓂᕈᐊᖅᑕᐅᕕᒋᓯᒪᔭᕋᓄᑦ, 
ᑭᕙᓪᓕᕐᒥ ᑕᒪᒃᑯᐊ ᓲᕐᓗ ᐃᓅᒍᓐᓃᖅᑐᐃᑦ  

ᐱᖁᑎᖏᑦ, ᕿᒪᒃᑕᐅᓲᖑᒻᒪᑕ will-ᖑᓂᕋᖅᑕᐅᔪᐃᑦ.  
 
ᑖᓐᓇ ᓇᓗᓇᐃᖅᓯᒐᔭᖅᑲᐅᒻᒪᑦ 2010-13 
ᐱᓕᕆᐊᒃᓴᓂᒃ ᓯᕗᓪᓕᐅᑎᓯᒪᒐᕕᑦ ᑕᒪᒃᑯᐊ 
ᕿᒪᐃᓂᐊᕐᓗᓂ ᐱᖁᑎᓂᒃ ᑎᑎᕋᕐᕕᒃᓴᐃᑦ 
ᐊᕐᕌᒎᓯᒪᔪᓂᒃ ᒪᓕᒐᓕᕆᔨᒃᑯᑦ ᑖᒃᑯᐊ 
ᓴᐳᑎᓯᒪᒋᐊᖃᕐᒪᑕ ᓄᓇᕗᒥᐅᓂᑦ 
ᐃᓅᒍᓐᓃᖅᑐᒥᓂᕐᓂᑦ ᕿᒪᐃᓇᑎᑦ ᑎᑎᖅᑲᒥᒃ 
ᑎᓕᐅᕈᑎᒥᓂᒃ. 
 
ᐊᐱᖅᑯᑎᒐ ᐅᓇ: ᖃᓄᐃᒻᒪᑦ ᑕᒪᓐᓇ ᐲᖅᑕᐅᓯᒪᕙᑦ 
ᑐᕌᒐᕆᔭᓂᑦ ᒪᓕᒐᓕᕆᓂᕐᒧᑦ ᐃᑲᔪᖅᑎᒃᑯᓐᓂᑦ? 
ᖁᔭᓐᓇᒦᒃ ᐃᒃᓯᕙᐅᑖ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐊᐅᐸᓗᒃᑐᖅ 
ᐊᐱᕆᕋᑖᕐᖓᑦ  ᑭᐅᓗᒍ ᐱᔭᕆᐊᑭᑦᑐᒥᒃ. ᑕᐃᒃᑯᐊ 
ᑐᖁᖓᔪᓂᒃ ᑐᖁᖓᔪᐃᑦ ᕿᒪᒃᑕᖏᓐᓂᒃ 
ᑲᒪᔨᐅᖃᑦᑕᖅᑐᑦ ᐲᖅᑕᐅᓂᐊᓕᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐲᑕᓴᓐ. ᐊᐱᖅᑯᑎᒃᓴᖃᒃᑲᓂᖏᑉᐸᑦ, 
ᐃᖅᑲᖅᑐᐃᕕᓕᕆᔨᒃᑯᓪᓗ ᒪᓕᒐᓕᕆᔨᖃᕐᓂᖅ 
ᑖᒃᑯᐊ ᐊᐅᓚᔾᔪᑏᑦ ᒪᑭᒪᔾᔪᑏᑦ $3,180,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): E7-ᒧᑦ. ᑖᒃᑯᐊ 
ᑎᑎᕋᖅᓯᒪᒋᐊᓖᑦ ᐃᖅᑲᖅᑐᐃᕕᓕᕆᓂᕐᓗ. 
ᐊᐱᖅᑯᑎᑕᖃᖅᐹ? ᑲᑎᓪᓗᒋᑦ ᐊᐅᓚᔾᔪᑏᑦ  

ᒪᑭᒪᔾᔪᑏᓪᓗ $9,418,000. ᐊᖏᖅᐱᓰ? ᒪᒥᐊᓇᖅ, 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᑐᐃᓐᓇᖅ. ᑐᓴᕈᒪᑐᐃᓐᓇᖅᑐᖓ 
ᖃᑦᓯᓂᒃ ᐅᔭᕋᓐᓂᐊᕐᓂᕐᒧᑦ ᐱᔪᓐᓇᐅᑎᓂᓪᓘᓐᓃᑦ 
ᓇᓪᓕᐅᒃᑯᒫᖃᖅᑎᑦᑎᓂᕐᒧᓪᓘᓐᓃᑦ ᑐᓂᓯᓯᒪᕙᑦ 
ᑕᕝᕘᓇ ᐊᑖᒍᑦ ᑎᑎᕋᖅᓯᒪᒋᐊᓖᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ 
ᐊᕐᕚᓪᓗᒃ. ᑕᕝᕗᓈᖃᑦᑕᕐᒪᖔᑕ ᐅᔭᕋᓐᓂᐊᕐᓂᕐᒧᑦ 
ᐱᔪᓐᓇᐅᑎᑦ ᖃᐅᔨᒋᐊᕆᐊᖃᓐᓂᐊᖅᑕᕗᑦ 
ᐱᓯᒪᒐᔭᓐᖏᑦᑐᒍᓪᓘᓐᓂᑦ ᑐᒃᓯᕋᐅᑎᑦ 
ᑐᑭᓯᔪᒪᔭᖓᓂᒃ, ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓱᓕᒃᑲᓐᓃᖅ 
ᐊᐱᖅᑯᑎᔅᓴᖃᑦᑐᖃᑉᐸ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. E7 ᑕᐅᑐᒃᓱᒍ ᐃᖅᑲᑦᑐᐃᕕᓕᕆᓂᖅ, 
ᑖᒃᑯᐊᓗ ᐃᖅᑲᓇᐃᔭᖅᑐᓕᕆᔩᑦ ᑲᑎᒪᔨᖏᑎᒍᑦ.  
 
ᑖᓐᓇ ᓈᒻᒪᖏᑉᐸᑦ ᐊᐱᖅᑯᑎᒋᓂᐊᖅᑕᕋ 
ᑎᓕᔭᐅᒍᓐᓇᓂᐊᖅᑐᖓ. ᑖᓐᓇ ᒥᓂᔅᑕ 
ᐊᐱᕆᒍᒪᒐᒃᑯ 2008-ᒥ ᐅᓂᒃᑳᒃᓴᓂᒃ ᑖᒃᑯᐊ 
ᑮᓇᐅᔭᓕᐊᖑᔪᑦ ᒥᑭᓂᖅᐹᖑᔪᓐᓇᖅᑐᑦ ᑖᒃᑯᐊ 
ᒐᕙᒪᒃᑯᑦ ᐅᓄᖅᓯᒋᐊᖅᓯᓂᐊᕆᐊᔅᓴᖅ 
ᑮᓇᐅᔭᓕᐊᓂᒃ ᒥᑭᓂᖅᐹᖑᖃᑦᑕᖅᑐᓂᒃ 
ᐃᓱᒪᔅᓴᓯᐅᖅᓯᒪᕙᑦ ᑕᒫᓂ ᐊᕐᕌᒍᒥ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᔪᒫᑉᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑲᔪᖅᑕᐅᕕᑦᑎᒍᑦ, ᐃᑲᔪᖅᑕᐅᕕᒻᒦᑉᐱᑖ, 
ᐊᓄᓪᓚᒃᓰᕕᒻᒥ? ᑎᑎᕋᖅᓯᒪᔪᓂ, ᐃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑖᒃᑯᐊ 
ᑎᑎᕋᖅᑕᐅᓯᒪᒋᐊᓖᑦ ᐃᖅᑲᑦᑐᐃᕕᓕᕆᓂᕐᓗ E7-
ᕙᒥ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐊᐱᖅᑯᑎᒐ ᓇᐃᑦᑐᑯᓗᒃ. ᖃᐅᔨᒪᒐᑦᓯ 
ᐊᔭᐅᖅᑐᐃᖃᑦᑕᖅᓯᒪᒐᒪ ᐊᖑᑎᓂᒃ ᓇᒧᑦ 
ᓄᑦᑎᖃᑦᑕᖅᑐᑦ ᐃᒪᓐᓇ 
ᓇᑦᔨᓕᖅᑎᑦᓯᑐᐃᓐᓇᓚᐅᖅᓱᑎᒃ ᓄᓇᓕᒃᑎᓐᓂ. 
ᓇᒧᒃᑭᐊᖅ ᔭᒐᖃᑦᑕᕐᒪᑕ. 
 
ᑕᕝᕙᓂ ᑎᑎᕋᖅᓯᒪᔪᒥᒃ ᒪᑉᐱᒐᕐᒥ 
ᓴᓐᖏᑦᑎᒋᐊᖃᑉᐹ ᐅᕝᕙᓘᓐᓃᑦ 
ᕿᒥᕐᕈᕙᓪᓕᐊᓂᐊᖅᑭᓰ ᖃᓄᖅ 
ᐋᖅᑭᒃᓯᒪᔭᐅᒍᓐᓇᕐᒪᖔᑕ ᑕᒪᒃᑯᐊ ᐊᕐᓇᐃᑦ  
ᐊᑐᖅᑕᐅᑐᐃᓐᓇᖃᑦᑕᖅᑐᑦ ᐃᑲᔪᖅᑕᐅᒋᐊᓖᑦ 
ᑕᒪᒃᑯᐊ ᐊᖑᑎᖏᑦ ᐅᐃᖏᓪᓘᓐᓃᑦ 
ᐊᐅᓪᓚᑐᐃᓐᓇᕌᖓᑕ ᓲᕐᓗ ᔭᒐᖦᖢᑎᒃ ᓄᓇᖅᔪᐊᕐᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᐊᕐᕚᓪᓗᒃ. ᐄ, 
ᑖᒃᑯᐊ ᖃᑕᕐᖑᑎᒌᓄᑦ ᐃᑲᔪᕈᑕᐅᔾᔪᑎᒎᒐᔭᖅᑐᖅ. 
ᑖᒃᑯᐊ ᐱᖁᔭᐃᑦ ᐊᑐᓕᖁᓪᓗᒋᑦ ᑕᒪᒃᑯᐊ  

ᓇᓂᔭᐅᒐᓱᒍᓐᓇᓂᐊᕐᖓᑕ, 
ᕿᓂᖅᑕᐅᒐᓱᒍᓐᓇᓂᐊᕐᖓᑕ ᑕᐃᒃᑯᐊ 
ᕿᒪᐃᑐᐃᓇᕐᓂᑯᐃᑦ ᐊᑭᓖᖃᑦᑕᖏᑦᑐᓘᓐᓃᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᕐᓂᒃ ᐱᓯᒪᒍᓐᓃᕋᒪ. ᑲᑎᓪᓗᒋᑦ 
ᐃᖅᑲᑦᑐᐃᕕᓕᕆᔨᒃᑯᓐᓄᑦ ᑖᒃᑯᐊ ᑲᑎᓪᓗᒋᑦ 
$9,418,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E8, 
ᑎᒍᔭᐅᓯᒪᕖᑦ, ᐊᐱᖅᑯᑎᑕᖃᑉᐹ? ᑲᑎᓪᓗᒋᑦ 
ᐊᐅᓚᑦᔪᑏᑦ ᒪᑭᒪᔾᔪᑏᓪᓗ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᓐᓂᒃ ᐊᐱᕆᓂᐊᖅᑐᒋᑦᑎᕋᑖᕋᓗᐊᕋᒪ. 
 
ᐊᐱᖅᑯᑎᒋᔪᒪᓚᐅᕐᒥᔭᕋ ᑕᐃᓐᓇ ᒥᓂᔅᑕᐅᔪᑦ 
ᐃᓄᓕᕆᔨᒃᑯᓐᓄᑦ ᓵᑦᑎᓐᓃᑎᓪᓗᒍ. ᑖᒃᑯᐊ 
ᐃᓄᓕᕆᔨᐅᔪᑦ ᑕᒪᒃᑯᓂᖓ ᐃᖅᑲᖅᑐᐃᕕᒃᑯᓐᓂ 
ᐱᕋᔭᑦᑕᐃᓕᒪᑎᑕᐅᔪᓂᑦ ᑲᒪᑎᑕᐅᕙᒻᒥᒻᒪᑕ ᑖᒃᑯᐊ  
ᐃᓛᒃᑰᓂᐊᖅᑐᑦ. ᑕᐃᒪᓕ ᑐᓴᖅᑎᑦᑎᒋᐊᕈᓐᓇᖅᑭᑦ 
ᑖᓐᓇ ᖃᓄᐃᓕᖓᓕᕐᒪᖔᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓄᑦ. ᐃᒪᐃᒍᒫᓐᓂᐊᖅᓯᒪᔪᒍᑦ  

ᐃᑲᔪᖅᑎᖃᒃᑲᓐᓂᖁᓪᓗᒍ ᓄᓇᓕᓐᓂ ᐊᒻᒪᓗ 
ᑕᒪᓐᓇ ᐊᑯᓂᐊᓗᒃ ᐱᓕᕆᔭᐅᓯᒪᓕᖅᑐᓂ 
ᐊᐃᑉᐸᖓᓂᒃ ᒪᓕᒐᓕᐅᖅᑏᑦ ᐱᒋᐊᕐᓗᒍ. 
 
ᐱᕙᓪᓕᐊᓂᖃᕋᓗᐊᖅᑐᒍᑦ ᑕᒪᒃᑯᓂᖓ 
ᑲᒪᖃᑦᑕᓂᐊᖅᑐᓂᑦ 15-ᖑᒻᒪᑕ 11-ᖑᔪᓄᑦ 
ᓄᓇᓕᓐᓄᑦ. ᒪᕐᕈᑲᓐᓃᓐᓂᒃ ᐃᓕᓯᓪᓗᑕ, ᑖᒃᑯᐊ 
ᐋᖅᑭᓱᕆᐊᑦᑎᐊᕐᓗᒋᑦ, ᑮᓇᐅᔭᕆᔭᕗᓪᓗ 
ᐃᓄᓕᕆᔨᒃᑯᑦ ᑕᐃᒃᑯᐊ ᑐᕚᕆᖃᑦᑕᕈᓐᓃᕋᔭᖅᑕᕗᑦ. 
ᒥᓂᔅᑕ ᑰᓕ ᐅᖃᖃᑎᒋᓪᓗᒍ ᐊᕐᕌᒍᓂᖃᐃ 
ᐱᖓᓱᓂᒃ ᑕᐃᒃᑯᐊ ᐃᑲᔪᖅᑎᖃᓕᕋᔭᖅᑯᑦ 
ᓄᓇᓕᓐᓂ ᐅᕝᕙᓘᓐᓃᑦ ᐱᔨᑦᑎᖅᑕᐅᓗᑎᒃ ᑕᐃᒃᑯᐊ 
ᐃᓄᓕᕆᔨᒃᑯᑦ ᐱᖃᑦᑕᓛᕈᓐᓃᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᓂᐊᓕᕋᑖᖅᑕᕋᓗᐊᕋ ᐊᕐᕌᒍᓂ 
ᖃᑦᑎᐅᓂᐊᕐᒪᖔᑕ ᑭᓯᐊᓂ ᐅᖃᕋᑖᕐᖓᑦ 
ᐊᕐᕌᒍᓂᒎᖅ ᐱᖓᓱᓂᒃ. 
 
ᑕᐃᒪᓕ ᑖᓐᓇ ᕿᑭᖅᑖᓗᒻᒥ ᐃᑲᔪᖅᑕᐅᕕᐅᔪᖅ, 
ᐊᓄᓪᓚᔅᓰᕕᐅᔪᖏᓛ, ᑐᓴᖅᑎᑦᑎᔪᓐᓇᖅᑮᑦ  
ᐅᕙᑦᑎᓐᓂ ᕿᒥᕐᕈᔭᐅᓂᖓᓄᑦ ᑕᐃᒃᑯᐊᓗ 
ᖃᐅᔨᔭᐅᓛᕐᓂᖏᓐᓂ ᑕᐱᒃᑲᓂ ᑎᒍᔭᐅᓯᒪᔪᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᒐᔅᓯ ᑕᒪᓐᓇ 
ᐊᐃᕙᖃᑎᒋᓪᓗᑎᒍ ᑕᑉᐱᓐᓇ ᐃᑲᔪᖅᑕᐅᕕᐅᔪᖅ  

ᓴᓇᒋᐊᓕᒻᒪᕆᐋᓘᓕᕐᖓᑦ ᐱᑐᖄᓘᓕᖅᑐᓂ. 
ᓴᓇᔭᐅᓐᓂᖏᒃᑲᓗᐊᕐᖓᑦ ᐱᔨᑦᑎᕋᓱᓐᓂᐊᕐᓗᓂ 
ᐃᓄᒋᐊᓗᐊᖅᑐᓂᑦ. ᒥᔅᑕ ᐃᐊᓕᐊᑦ 
ᑕᑯᔭᖅᑐᖅᓯᒪᕙᓪᓚᐃᔪᖅ ᑕᑉᐱᔅᓱᒥᖓ 
ᖃᓄᐃᑦᑑᓂᖏᓐᓂᑦ. 
 
ᐊᐅᓚᑦᑎᔨᒋᔭᕗᑦ ᐃᑲᔪᖅᑕᐅᕕᐅᔪᓄᑦ 
ᐊᓄᓪᓚᓰᕕᐅᔪᓄᑦ. ᑕᐃᔅᓱᒪᓂ 
ᑮᓇᐅᔭᖅᑲᖅᑎᑎᓂᐊᓚᐅᓐᖏᒻᒪᑕ ᖃᓄᖅ 
ᓴᓇᒋᐊᖅᑕᐅᒍᓐᓇᕋᔭᕐᒪᖔᖅ ᐅᖃᓚᐅᖅᓯᒪᒻᒪᑦ 
ᖃᐅᔨᓴᖅᑕᐅᖁᓪᓗᒍ. ᑕᒪᒃᑯᐊ 
ᓯᕗᓪᓕᐅᔾᔭᐅᖁᔭᐅᔪᑦ ᐊᑦᑕᓇᓐᖏᓂᖅᓴᐅᖁᓪᓗᒍ, 
ᑕᒪᒃᑯᓄᖓᑑᖏᑦᑐᖅ ᑎᒍᔭᐅᓯᒪᔪᓄᑦ, 
ᑭᓯᐊᓂᑦᑕᐅᖅ ᐃᖅᑲᓇᐃᔭᖅᑎᒋᔭᑦᑎᓐᓄᑦ 
ᐊᑦᑕᓇᕐᓂᐊᖏᒻᒪᑦ. 
 
ᐅᑯᐊ ᐱᖓᓱᓂᑦ ᕿᒥᕐᕈᓚᐅᖅᑐᑦ ᒫᓐᓇᑲᐅᑎᒋ 
ᑕᐃᒃᑯᐊ ᐊᑦᑐᖏᖅᓯᒪᔪᓃᖃᑦᑕᕐᖓᑕ ᐊᒻᒪᓗ 
ᐊᓂᖅᓵᑐᕐᓂᖓᓄᑦ ᑕᒪᓐᓇ ᐊᓂᖅᓵᑐᕐᓂᖓᑕ 
ᐱᐅᓂᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᕋᑖᖅᑕᕋ, ᑕᕝ’ᕙᓐᖓᑦ  
ᖃᐅᔨᓴᖅᑎᓪᓗᒋᑦ ᐊᒻᒪᓗ ᐃᓱᒪᒋᔭᐅᓚᐅᖅᑐᑦ. 
ᑖᓐᓇᖃᐃ ᐊᒃᑐᐃᓂᖃᕋᔭᖅᑯ ᑖᔅᓱᒧᖓ 
ᐊᐅᓚᔾᔪᑎᓄᑦ ᒪᑭᒪᔾᔪᑎᖏᓐᓄᑦ ᑕᕝᕙᓂ ᑕᐃᒃᑯᐊ 
ᖃᑦᑎᕆᔾᔪᑎᓂᑦ ᐊᒻᒪᓗ ᐊᓂᖅᓵᑐᖅᑕᖓᓄᑦ 
ᐊᑦᑐᖏᖅᑕᐅᓯᒪᓂᕆᖃᑦᑕᖏᓪᓗ, ᑕᕝᕙᓂ 
ᐊᓯᔾᔨᕈᑕᐅᔪᑦ ᑕᑯᔅᓴᐅᕙᑦ ᐅᕝᕙᓗ ᐃᓛᒃᑰᖓᕙᑦ? 
ᖁᔭᓐᓇᒦᒃ.  
 



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1584

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᐅᔪᖅ. ᐋᒡᒐᐃ, 
ᑕᕝᕙᓂ ᓴᖅᑭᔮᓐᖏᑦᑐᖅ ᑕᕝᕙᓂ. ᑕᐃᒃᑯᐊ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᓅᕕᕝᕙᒥ 
ᐃᓱᓪᓕᕝᕕᖃᓚᐅᕐᖓᑦ ᑏᓰᕝᕙᒥ 
ᐊᑭᑐᔪᖅᑐᓕᕆᓕᕋᑦᑕ ᑲᔪᓯᖁᔭᐅᓚᐅᙱᓇᑦᑕ 
ᑭᓯᐊᓂ ᐊᕐᕌᒍ ᐊᕐᕌᒎᓛᖅᑐᒥ ᑕᐃᒃᑯᐊ ᐊᑭᓕᕐᓗᑎᒃ 
ᑭᓯᐊᓂᐅᒐᔭᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᓪᓗ ᑭᐅᒻᒪᖓ. 
ᑕᐃᒪᓕ ᑕᐃᒃᑯᐊ ᑎᒍᔭᐅᒪᔪᑦ ᒫᓐᓇ 
ᑐᑭᓯᐅᒪᑦᑎᐊᕈᒪ ᐊᒥᓱᑲᓪᓚᐅᒻᒪᑕᒎᖅ 
ᐃᖅᑲᑐᖅᑕᐅᕕᔅᓴᒥᒃ ᐅᑕᖅᑭᔪᑦ. 
 
ᑲᓇᑕᒥ ᑕᒪᓐᓇ ᐃᓕᖅᑯᓯᐅᒐᔪᑉᐸ, ᑕᐃᒃᑯᐊ 
ᐃᖅᑲᑐᖅᑕᐅᓚᐅᖅᑐᑎᒃ ᑎᒍᔭᐅᒪᓕᕋᐃᒻᒪᑕ  
ᑲᑎᒻᒪᓯᓲᖑᕙᑦ ᐃᖅᑲᑐᖅᑕᐅᕕᔅᓴᒥᓂᒃ ᐅᑕᖅᑭᔪᑦ 
ᐊᕐᕌᒍᓂᒃ ᐊᑕᐅᓯᕐᒥᒃ ᐱᖓᓱᓄᑦ ᑎᑭᑦᑐᓐᓇᖅᑐᓂ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐃᒃᓯᕙᐅᑖᖅ, 
ᑕᒪᓐᓇᓕ ᓄᓇᕗᒻᒥ ᐊᔾᔨᒋᙱᓐᓂᖓᓄᑦ ᐃᓪᓛᒃ 
ᐃᓪᓗᖁᑎᖃᙱᓂᑦᑎᓄᓪᓗ. ᑕᒪᒃᑯᐊ 
ᑲᑎᙵᑎᒋᐊᖃᑦᑕᖅᑕᕗᑦ ᐃᖅᑲᑐᖅᑕᐅᕕᔅᓴᒥᓂᒃ  

ᐅᑕᖅᑭᔪᑦ ᐃᖅᑲᑐᖅᑕᐅᓯᒪᔪᓪᓗ ᑕᐅᓇᓂᑦᑕᐅᖅ 
ᖃᓪᓗᓈᑦ ᓄᓇᖓᓂ ᑕᐃᒪᐃᖃᑦᑕᓲᖑᒻᒥᔪᑦ. 
ᑕᐃᒪᐃᒻᒥᔪᖅᑕᐅᖅ ᓄᓇᕕᒻᒥ ᖃᐅᔨᒪᔭᒃᑯᓪᓖᓛᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᑕᐃᒪ 
ᐊᐱᖅᑯᓯᒋᒋᐊᙵᖅᑲᐅᔭᕋ ᑕᐃᓐᓇ 
ᖃᐅᔨᓴᖅᑕᐅᓚᐅᖅᓯᒪᔪᖅ ᓴᓇᒋᐊᕆᐊᖃᕋᔭᕐᒪᖔᖅ 
ᐃᑲᔪᖁᔭᐅᓪᓗᑎᒃ ᓄᓇᓕᓐᓂᑦ ᒐᕙᒪᒃᑯᓄᓪᓗ 
ᐱᔨᑦᑎᖅᑏᑦ ᐱᔭᔅᓴᐅᓪᓗᑎᒃ. ᐅᖃᖅᓯᔪᖃᓚᐅᖅᑳ 
ᐃᓛᒃᑰᖓᔪᒥᒃ ᐱᑕᖃᕆᐊᖃᖅᑐᒋᔭᐅᕙᑦ 
ᑕᐃᒃᑯᓄᖓ ᐃᖅᑲᑐᖅᑕᐅᕕᔅᓴᒥᓂᒃ ᐅᑕᖅᑭᔪᑦ 
ᐅᕝᕙᓘᓐᓃᑦ ᑖᔅᓱᒧᖓᑐᐊᖅ ᐃᓪᓗᒧᑦ ᑕᐅᑐᑉᐸᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᒥᔅᑕ ᐃᐊᓕᐊᑦ ᖁᔭᓐᓇᒦᖅᑐᒍ. ᑕᐃᒃᑯᐊ 
ᕿᒥᕐᕈᖁᔨᑐᐃᓐᓇᓚᐅᖅᑐᑦ 
ᓴᓇᒋᐊᖅᑕᐅᓂᐊᕐᓂᖏᓐᓄᑦ ᑕᒪᒃᑯᐊ ᒪᑐᖏᓪᓗ 
ᖃᑦᑎᕈᓗᐃᑦ ᐊᑦᑕᓇᙱᒃᑲᓗᐊᕐᒪᖔᑕ. 
ᑲᒪᒋᔭᐅᒌᓚᐅᖅᑐᑦ ᑕᐃᒪᐃᑦᑐᓕᕆᓲᖑᔪᓂᒃ 
ᑕᐅᕙᙵᑦ ᑲᖏᖅᖠᓂᕐᒥᑦ ᑕᐃᒃᑯᐊᓗ  
ᖃᐅᔨᒪᑦᑎᐊᖅᑐᑎᒃ ᑕᒪᒃᑯᓂᖓ ᑎᒍᔭᐅᕕᓕᕆᓂᖅ 
ᐃᑲᔪᖅᑕᐅᕕᐅᔪᓂᒃ ᓴᓇᓂᕐᒧᑦ. ᓴᓇᒋᐊᕆᐊᕐᓂᕐᒧᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᕐᓇᕐᒪᕆᓚᐅᕐᒥᒻᒪᓂᓛᒃ ᖃᓄᐃᓕᖓᓕᕐᓂᖓᓄᑦ 
ᑕᑉᐱᔅᓱᒪ ᐃᑲᔪᖅᑕᐅᕕᐅᔪᖅ ᐊᒻᒪᓗ ᓈᓚᐅᑎᒃᑯᑦ  

ᑐᓴᖅᓴᐅᓚᐅᖅᓯᒪᓪᓗᓂ. ᑕᐃᒃᑯᐊ ᑕᑉᐱᑲᓃᑦᑐᑦ 
ᐃᑲᔪᖅᑕᐅᕕᒻᒥ ᓲᕐᓗ ᓯᖁᒥᑦᑎᔫᔮᕐᖓᑕ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒫᓐᓇᐅᔪᖃᐃ 
ᑕᐃᒪᐃᓕᖅᑲ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ, ᑕᕝᕗᖓ 
ᑎᑭᙱᓱᖓᖅᐸᓪᓚᐃᒐᓗᐊᖅᑐᒍᑦ. ᑭᓯᐊᓂ ᑕᒪᒃᑯᐊ 
ᓴᓇᒋᐊᕆᐊᖃᓪᓚᕆᓛᓕᖅᑐᑦ ᐊᑦᑕᓇᙱᔾᔫᒥᖁᓪᓗᒍ 
ᑕᐃᒃᑯᓄᖓ ᑎᒍᔭᐅᒪᔪᓄᑦ ᐊᒻᒪᓗ 
ᐃᖅᑲᓇᐃᔭᖅᑎᑎᓐᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕᖃᐃ ᐅᖃᐅᑎᓗᒋᑦ ᑕᑉᐱᒃᑯᐊ ᑕᑉᐹᓃᑦᑐᑦ 
ᑎᒍᔭᐅᒪᔪᑦ ᐅᑕᖅᑭᔪᓪᓗ ᐃᖅᑲᑐᖅᑕᐅᕕᔅᓴᒥᓂᒃ 
ᐅᖃᕋᑖᕋᕕᑦ? ᑕᐃᒃᑯᐊ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᑕᐃᑯᙵᕈᓐᓇᕐᖓᑕ ᑕᒪᓐᓇ 
ᐅᖃᐅᓯᑦᑎᐊᕙᐅᕗᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ. 
ᐃᓯᒃᕙᐅᑖᖅ, ᑕᐃᒃᑯᐊᑎᒍᔭᐅᒪᔪᑦ 
ᐃᖅᑲᓇᐃᔭᖅᑐᓪᓗ ᑕᐃᒃᑯᐊ ᐱᔪᓐᓇᐅᑎᖏᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑎᒍᑦ ᓱᕋᐃᓱᒋᑦᑎᑉᐸᑕ 
ᐅᖄᓚᔪᓐᓇᑎᐊᖅᑐᑦ ᑕᐃᒃᑯᓄᖓ ᐅᖄᓚᔪᒪᑉᐸᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᓂᖓ ᓇᓗᓇᐃᖅᓯᒋᐊᕋᑖᕋᕕᑦ ᑕᒪᒃᑯᐊ 
ᐃᓚᖏᑦ ᐃᖅᑲᓇᐃᔭᖅᑎᐅᔪᑦ ᐃᓱᒪᒻᒪᑕ 
ᑕᐃᒪᐃᑦᑑᔮᖅᑐᑎᒃ ᐅᖃᐅᔾᔨᒍᓐᓇᖅᑮᑦ, ᑕᐃᒃᑯᐊ 
ᐊᑲᐅᔫᒐᔭᖅᑐᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖏᓐᓄᑦ 
ᑲᑎᒪᔨᐅᔪᑦ ᓇᓗᓇᐃᖅᓯᕕᒋᓗᒋᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓄᑦ ᑲᑎᒪᔨᕆᔭᖏᑦ ᐅᕙᑦᑎᑎᒍᑦ 
ᐊᑦᑐᐊᔫᒐᓗᐊᑦ ᑭᓯᐊᓂ ᑭᐅᔪᓐᓇᖏᑕᒃᑲ 
ᖃᓄᐃᓕᒐᔭᕐᒪᖔᑕ. 
 
ᐅᖃᖃᑎᖃᖅᓯᒪᔪᖓ ᐊᐅᓚᑦᑎᔨᖓᓐᓄᑦ 
ᐋᖅᑭᒃᓯᓯᒪᒻᒪᑕ. ᐄ, ᖃᐅᔨᓴᑦᑎᐊᕈᓐᓇᖅᑐᑦ 
ᖃᐅᔨᓴᖁᔭᐅᒍᑎᓪᓗ ᐄ, 
ᖃᐅᔨᓴᕆᐊᕈᓐᓇᓪᓚᕆᑦᑐᖅ ᑭᓯᐊᓂ  
ᐅᖃᕈᓐᓇᙱᑐᐃᓐᓇᖅᑐᑦ ᑕᐃᒪᐃᓪᓚᕆᒻᒪᖔᖅ 
ᑕᕝᕙᑦᑕᐅᑎᒋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓈᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐅᖃᐅᓯᕆᓂᑦᑎᑦ ᒪᓕᒐᖃᙱᒻᒥᒐᑦᑕ 
ᐅᖃᕈᒪᔪᓄᑦ ᒐᕙᒪᒃᑯᑦ ᐱᕙᓪᓕᐊᕙᓪᓚᐃᔫᒐᓗᐊᑦ 
ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᓄᖅᑲᖅᑎᑕᐅᓂᐊᖅᑐᒋᙱᓪᓗᑎᒃ 
ᖃᓄᐃᒋᒐᔭᙱᑕᓰ ᐃᓕᔅᓯ ᐱᓕᕆᕕᓐᓂ 
ᐃᖅᑲᓇᐃᔮᖏᑦ ᖃᓄᐃᓕᔭᐅᒐᔭᙱᑦᑑᑦ ᑕᐃᒃᑯᓄᖓ 
ᓵᒍᒪᓐᓂᖅᑲᑕ, ᐄ ᐅᕝᕙᓘᓐᓃᑦ ᐋᒡᒐ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᒥᔅᑕ ᐃᐊᓕᐊᑦ 
ᐊᐱᖅᑯᑎᖓᓄᑦ. ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᑕᐃᒫ ᐊᑲᖅᓴᙱᒋᔭᒥᓂᒃ 
ᐊᖏᔪᖅᑳᕆᔭᒥᓅᕈᓐᓇᖅᑑᒐᓗᐊᑦ ᑭᓯᐊᓂ 
ᐊᓯᖏᓐᓂᒃ ᐃᓱᒫᓗᒍᑎᖃᖅᑲᑕ 
ᖃᓄᐃᓕᔭᐅᒐᔭᖅᐸᓪᓚᐃᙱᑐᓪᓕ ᑕᕝᕙᙵᑦ 
ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐋᒡᒐᐃ ᒥᔅᑕ 
ᓂᙵᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐊᐱᕆᓚᐅᙱᓂᕐᓂ, ᑐᑭᓯᒋᐊᒃᑲᓐᓂᕈᒪᒐᒪ  
ᓇᒦᑉᐱᑕ. ᓄᓇᓕᓐᓂ ᒪᓕᒐᓕᕐᒪᑦ ᑖᒃᑯᐊ 
ᓄᓇᓕᓐᓅᑦᑐᓄᑦ ᐊᑦᑐᐊᕙ? ᐊᓯᐊᒍᓪᓘᓐᓃᑦ ᑕᐃᒫᒃ 
ᑕᐃᒪᐃᑉᐸᑦ, ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ? 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᐄ, ᓄᓇᓕᓐᓂᖅᑲᐃ ᒪᓕᒐᓕᕆᓂᕐᒧᑦ 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕗᖓᖃᐃ ᐅᖃᖅᐸᑦ ᓇᓕᐊᓐᓂᒃ 
ᒪᑉᐱᖅᑐᒐᕐᒦᒻᒪᖔᖅ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ 
ᓂᙵᖅ.  
 
ᓂᓐᖓᖅ (ᑐᓵᔨᑎᒍᑦ): ᐊᐱᖅᑯᑎᒋᕋᑖᖅᑕᕋ 
ᓄᓇᓕᓐᓂᑦ ᒪᓕᒐᓕᕆᓂᖅ ᐱᔾᔪᑎᖃᖅᑳ 
ᑕᐃᒃᑯᓂᖓ ᐃᖅᑲᓇᐃᔭᕐᕕᐅᔪᓂᒃ ᑕᐃᒃᑯᓇᓂ 
ᓄᓇᓕᓐᓂᑦ? ᐄᖑᑉᐸᑦ ᐊᐱᖅᑯᑎᔅᓴᖃᖅᑐᖓ 
ᐊᑕᐅᓯᕐᒥᒃ.  
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᓂᙵᖅ. ᒥᔅᑕ 
ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑖᓐᓇ E9 
ᑮᓇᐅᔭᓂᒃ ᐊᑐᖅᑐᖅ ᓄᓇᓕᓐᓂᑦ 
ᐊᑦᑐᐊᒻᒥᔪᖅᑕᐅᖅ ᑕᐃᒃᑯᓄᖓ ᓄᓇᓕᓐᓂᑦ 
ᐱᓂᕐᓗᑦᑕᐅᔪᓄᑦ ᐃᓚᒌᖑᔪᑦ ᐃᑲᔪᕆᐊᕐᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐄ, ᑭᖑᓪᓕᐅᓂᐊᓕᕐᖓᑦ ᑕᕝᕙᓂ 
ᐊᐱᕆᔪᓐᓇᕐᓂᐊᓕᖅᑐᑎᑦ. ᐊᐱᖅᑯᑎᔅᓴᐃᑦ ᒥᔅᑕ 
ᓂᙵᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᖅ ᓯᕗᕙᓕᕐᓂᕋᓗᐊᕋᒪ ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖃᓄᐃᙱᑦᑐᐊᓗᒃ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓ ᕿᑭᖅᑖᓗᒻᒥ ᐃᑲᔪᖅᑕᐅᕕᐅᔪᖅ 
ᐅᖃᐅᓯᕆᔭᐅᓯᒪᔪᖅ ᑐᓴᒐᒃᓴᓕᕆᔨᒃᑯᓐᓂᖏᓛᒃ 
ᑕᐃᒃᑯᐊ ᐃᓄᒋᐊᓗᐊᕐᓂᖏᓐᓄᑦ ᐊᒻᒪᓗ 
ᐋᖅᑭᓱᖅᓯᒪᓂᖓᓄᑦ. ᑖᓐᓇ ᐃᓘᑉ ᓴᓇᓯᒪᓂᖓ 
ᑕᒪᒃᑯᐊ ᐃᑲᔪᕈᑕᐅᔫᒐᓗᐊᑦ 
ᑲᔪᓯᔪᓐᓇᑎᐊᖅᐸᖏᒻᒪᑕ ᑎᒍᔭᐅᒪᔪᓄᑦ.  
 
ᑭᓲᕙᑦ ᑕᐃᒃᑯᐊ ᐃᑲᔫᑕᐅᓇᓱᖃᑦᑕᖅᑐᑦ ᑕᐃᒪ 
ᓴᓇᓐᖑᐊᖃᑦᑕᓚᐅᖅᓯᒪᒻᒥᔪᑦ. ᖃᐅᔨᒪᓐᖏᑦᑐᖓ  

ᓱᓕ ᑕᐃᒪᐃᓕᐅᕐᒪᖔᑕ. ᓇᓗᓇᐃᖅᓯᒍᓐᓇᖅᑯᖃᐃ 
ᒥᓂᔅᑕᐅᔪᖅ ᖃᓄᐃᓕᐅᖅᐸᒻᒪᖔᑕ ᑕᕝᕙᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒪᓕᓪᓗᒍ 77(2) ᐊᐱᖅᓱᕈᑎᖏ ᑭᓯᐊᓂ 
ᐱᖓᔪᐊᓐᓂ ᑖᓐᓇ ᑭᐅᑎᓐᓂᐊᖅᑲᕋ. ᒥᓂᔅᑕ 
ᐲᑕᓴᓐ ᑭᐅᑎᓐᓂᐊᖅᑲᕋ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᑖᒃᑯᐊ 
ᑕᕝᕙᓂ ᐱᓕᕆᐊᖑᔪᑦ ᖃᓄᐃᓕᐅᕈᓐᓇᕐᓂᖏᓐᓄᑦ 
ᑕᐃᓐᓇ ᓘᒃᑖᖑᔪᒧᑦ ᑲᒪᒋᔭᐅᕙᑦᑐᑦ ᐱᓇᓱᐊᕈᓯᓂᑦ 
6-ᓂᑦ ᑲᒪᒋᔭᐅᕙᒃᑑᒃ ᒪᕐᕈᐊᑎᖅᑐᓂ ᑕᐃᒃᑯᐊ 
ᐊᖑᑎᐅᔪᒃ ᑕᐃᒃᑯᓄᖓ ᖁᖑᔪᕐᓂᐊᖃᑦᑕᖅᓯᒪᔪᓄᑦ: 
 

• ᐃᓕᓐᓂᐊᑎᑦᑎᒍᑕᐅᔪᑦ ᐃᓐᓇᕐᒥᒃ 
ᐃᓕᓴᐃᔨᖃᖅᑐᑎᑦ ᐃᓕᓐᓂᐊᖅᑐᓂᑦ 
ᑎᑎᕋᕆᐅᖅᓴᓂᕐᒥᒃ, ᐃᓱᓕᒃᓯᓂᕐᒧᑦ 
ᐸᐃᑉᐹᖅᑖᕋᓱᐊᖅᑐᑦ, ᖁᑦᑎᓂᕐᓴᒥᒃ 
ᐃᓕᓐᓂᐊᕈᑎᓂᑦ, ᓴᓇᓂᕐᒧᐊᖓᔪᓂᑦ. 

 
• ᐃᓄᒃᑎᒍᑦ ᐃᓕᖅᑯᓯᕐᒥᒃ ᐊᔪᓐᖏᔾᔪᑎᓂᑦ 

ᐃᓕᓐᓂᐊᕈᑦ ᓄᓇᒧᐊᖅᑎᑦᑎᔨᖃᖅᑐᑎᑦ. 
 

• ᓄᓇᓕᕋᓛᖅᑕᖃᖅᑐᖅ ᐃᓚᖏᓐᓂ 
ᓄᓇᓕᓐᓂ ᐊᒻᒪ ᐃᖃᓗᐃᑦ ᖃᓂᒋᔭᖓᓂ. 

 

• ᐋᖓᔮᕐᓇᖅᑐᓕᕆᓂᕐᒧᑦ 
ᐃᒥᐊᓗᒃᑐᓕᕆᓂᕐᒧᑦ ᐃᓕᓐᓂᐊᕈᑎᒃ ᒫᓐᓇ 
ᓄᖅᑲᖓᑲᐃᓐᓇᖅᑐᖅ 
ᐃᓕᓴᐃᔨᒃᑲᓴᓐᖏᑲᐃᓐᓇᕐᓂᖓᓄᑦ. 

 
• ᐊᑐᓂ ᐅᖃᖃᑎᒃᓴᖅᑕᖃᖅᑐᖅ 

ᓂᐊᖁᓕᕆᔨᓂᓪᓗ ᐃᓚᒋᔭᐅᔪᓪᓗ 
ᑯᓚᐃᔅᑑᓯᒧᑦ ᑐᒃᓯᐊᕐᕕᒻᒥᒃ ᐊᒻᒪ ᓲᓴᓐ 
ᓴᒻᒧᖅᑐᖅ ᐅᖃᖃᑎᒋᔭᐅᕙᒃᑐᓂ. 

 
• ᑲᑕᒃ ᐱᑕᖃᕐᒥᔪᖅ ᓂᐊᖁᕐᒥᒍᑦ 

ᐃᓕᖅᑯᓯᖅᓱᓐᖏᑦᑐᓄᑦ ᑐᕌᖓᔪᒥᒃ. 
 

• ᑭᐱᓐᖑᐃᔭᕈᙱᑕᖃᖅᐳᖅ ᑕᖅᑳᓃᑦᑐᑦ 
ᐊᓃᓐᖑᐊᖃᑦᑕᕈᓐᓇᖁᓪᓗᒋᑦ 
ᐱᓱᕋᔮᖅᑎᑕᐅᓗᑎᑦ 
ᐊᓇᐅᓐᖑᐊᖅᑎᑕᐅᓗᑎᑦ 
ᐳᐃᔾᔪᕌᖅᑎᑕᐅᓗᑎᑦ ᐊᑐᐃᓐᓇᐅᔪᑎᒍᑦ 
ᐊᐅᔭᒃᑯᑦ. 

 
• ᓇᒻᒥᓃᖅᑕᐃᓕᓂᕐᒧᑦ 

ᐃᓕᓐᓂᐊᕈᑎᑕᖃᕐᒥᔪᖅ ᑭᓯᐊᓂ 
ᓄᖅᑲᖓᑲᐃᓐᓇᖅᑐᖅ 
ᐱᓕᒻᒪᓴᖅᑕᐅᔭᕆᐊᓕᓐᓂᑦ 
ᓇᓂᓯᒋᐊᖃᕋᑦᑕ. 

 
• ᐃᓐᑲᒥ ᑖᒃᓯᓕᕆᓂᕐᒧᑦ ᐃᑲᔫᑎᒃ; 

ᐃᖅᑲᓇᐃᔭᖅᑏᑦ ᑐᑭᓕᐊᖃᑎᖃᖅᐸᑉᐳᑦ 
ᓄᓇᓕᓐᓂ ᐃᑲᔪᖅᑎᓂᑦ ᐃᓚᖏᑦ 
ᐊᓄᓪᓚᓯᖅᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ 
ᐃᓐᑲᒥ ᑖᒃᓯᖏᓐᓄᑦ. 

 
ᑕᐃᒪ ᐊᒥᓱᑲᓪᓚᐅᔪᓂᓛᒃ ᐱᓕᕆᐊᖑᖃᑦᑕᖅᑐᑦ 
ᑕᑉᐱᑲᓂ ᑎᒍᔭᐅᓯᒪᕕᒻᒥ ᐊᑐᐃᓐᓇᐅᔪᑦ ᑕᑉᐱᑲᓂ. 
ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 
ᐱᖓᔪᒋᓱᒋᓕᖅᑲᐅᓐᖏᓇᒃᑯ ᒥᔅᑕ ᑕᑉᑑᓇ 
ᐅᖃᖅᑲᐅᒻᒪᑦ. 

ᐊᑕᐅᓯᕐᒥ ᐊᐱᖅᑯᑎᔅᓴᖃᖅᑐᖓ. ᑕᒪᒃᑯᐊ 
ᐊᑐᐃᓐᓇᑦᑎᐊᕚᓘᒐᓗᐊᑦ, ᑕᐃᒪᓕᖃᐃ ᒥᓂᔅᑕᐅᔪᖅ 
ᐅᖃᕈᓐᓇᖅᐳᖅ ᑕᒪᑉᑕᒥ ᐅᖃᐅᓯᐅᓚᐅᕐᒥᔪᖅ, 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᖏᖅᓯᒪᒻᒪᑕ ᐊᒻᒪᓗ 
ᐱᓯᒪᔪᐃᓐᓇᐅᓗᑎᑦ ᑭᓱᓕᕆᔪᓐᓇᕋᔭᕐᒪᖔᑕ 
ᑕᕝᕙᓂ ᓄᓇᓕᓐᓂ. 
 
ᑖᓐᓇᖃᐃ ᐃᓱᒪᒋᖃᑕᐅᒋᐊᕈᓐᓇᖅᑳ ᑕᕝᕗᖓ 
ᐃᓚᓕᐅᑎᓂᐊᕐᖓᑦ ᑕᒪᑉᑕᒧᑦ ᐃᑲᔪᖅᑐᐃᓗᑎᓪᓗ 
ᓄᓇᕗᒻᒥ ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 
ᐊᐱᕆᒻᒪᑦ. ᐅᖃᖃᑎᒋᓯᒪᒐᒃᑯ ᒥᔅᑕ ᐃᐊᓕᐊᑦ 
ᐃᓱᒪᑦᑎᐊᕙᒃ ᓯᕗᓪᓕᖅᐸᐅᓐᖏᑦᑐᖅ ᐊᒥᓱᐊᓗᓐᓂ 
ᐃᓱᒪᖃᑦᑎᐊᖅᓯᒪᔫᒐᓗᐊᖅ. 
 
>>ᐃᓪᓚᖅᑐᑦ 
 
ᐃᓛᒃ ᐅᐱᒋᔭᕋ ᐃᓱᒪᖃᑦᑎᐊᓲᖑᒻᒪᑦ. 
 
ᐃᒃᓯᕙᐅᑖᖅ, ᐊᖏᖅᑕᕋ ᐃᓱᒪᒋᔭᖓ ᐱᐅᒋᓪᓐᓗᒍ 
ᐊᒻᒪ ᐱᓕᕆᔨᖁᑎᓐᓄᑦ ᐱᖃᓯᐅᔾᔭᐅᓂᐊᖅᑐᖅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑕᕝᕗᖓ  

ᑲᑎᑦᑐᒋᑦ $23,527,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓ E9-ᒨᕐᓗᑕ, 
ᓄᓇᓕᓐᓂ ᒪᓕᒐᓕᕆᓂᖅ. ᐊᐱᖅᑯᑎᔅᓴᐃᑦ, ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᕙᐅᑖᖅ. 
ᐃᓚᖏᓐᓄᑦ ᐅᖃᐅᔾᔭᐅᓲᖑᒐᒪ ᑕᕝᕙᓂ 
ᐱᓕᕆᐊᕐᒥᒃ ᓄᓇᓕᐅᔪᑦ ᐃᖅᑲᓇᐃᔭᖅᑎᐅᔪᖏᓛᖅ 
ᓄᓇᓕᓐᓂ ᑮᓇᐅᔭᖃᑦᑎᑕᐅᒻᒪᒡᒎᖅ ᑕᕝᕙᓐᒐᑦ. 
ᐃᓚᒌᓄᑦ ᐱᓂᕐᓗᒃᑕᐅᔪᓄᑦ ᐃᑲᔪᑕᐅᒋᐊᓂᖏᓐᓄᑦ 
ᐱᖁᔭᕐᒥ ᐊᒻᒪᓗ ᑐᓴᖅᐸᑭᓪᓗᖓ ᕼᐋᒻᓚᒃᑯᓐᓂᒡᒎᖅ 
ᐊᑭᓕᖅᓱᑕᐅᕐᒪᑕ. 
 
ᑕᐃᒪᓕ ᖃᐅᔨᒪᑐᐃᓐᓇᖅᑐᖓᓕ ᑭᒃᑯᓪᓕ 
ᐊᑭᓕᖅᓱᐃᖃᑦᑕᖅᑲᑦ ᑕᐃᒃᑯᐊ ᓄᓇᓕᓐᓂ 
ᒪᓕᒐᓕᕆᔨᐅᔪᑦ? ᕼᐋᒻᓚᒃᑯᑦ ᐅᕝᕙᓘᓐᓂᑦ 
ᑖᒃᑯᓇᓐᖓᑦ ᐃᓚᒌᓄᑦ ᐱᓂᕐᓗᒃᑕᐅᓂᖏᓐᓄᑦ 
ᐃᑲᔪᕋᓱᓐᓂᕐᒧᑦ ᐱᖁᔭᑎᒍᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑖᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍ ᒥᔅᑕ ᓂᓐᖓᖅ 
ᐊᐱᕆᒻᒪᑦ. ᑮᓇᐅᔭᖃᑦᑎᑕᐅᔪᖅ ᒪᓕᒐᓕᕆᔨᒃᑯᓐᓂᒃ 
ᐊᖏᖃᑎᖃᖅᓯᒪᓪᓗᑕ ᕼᐊᒻᓚᒃᑯᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐊᐱᖅᑯᑎᔅᓴᑲᓐᓂᑦ? ᐱᑕᖃᖏᑉᐸᑦ. 
ᓄᓇᓕᓐᓂ ᒪᓕᒐᓕᕆᓂᕐᒧᑦ, $4,851,000. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᖅᑲᐅᒐᒪ ᓇᒥ ᐊᐱᕆᒋᐊᔅᓴᖅ. ᐃᒻᒪᖄ E-7  

ᐊᑖᓂ ᐃᖅᑲᖅᑐᐃᕕᓕᕆᔾᔪᑎᓂ, ᑭᓯᐊᓂ 
ᖃᐅᔨᒪᖏᓐᓇᒪ ᐅᓇ ᐊᐱᖅᑯᑎᒋᑐᐃᓐᓇᓕᖅᑲᕋ 
ᓇᒥᑐᐃᓐᓇᖅ.  
 
ᑖᓐᓇ ᒥᓂᔅᑕᐅᔪᖅ ᐅᖃᐅᑎᔪᒪᒐᒃᑯ ᔮᓄᐊᓕᒥᑦ 
ᑕᒫᓂ ᐊᕐᕌᒍᒥ ᐅᖃᐅᔾᔭᐅᓚᐅᕐᕋᒪ 
ᓂᕈᐊᖅᑎᒋᔭᓐᓄᑦ ᐸᐃᑉᐹᒧᑦ 
ᐃᖅᑲᑦᑐᐃᕕᒻᒨᖁᔨᔾᔪᒻᒥᒃ ᑐᓂᔭᐅᓂᕋᖅᑐᒥᓂᐅᓪᓗᓂ 
ᑕᐅᑐᒃᑐᒥᓂᐅᓂᖓᓂᒃ ᓄᓇᕗᑦᒥ 
ᐃᖅᑲᑦᑐᐃᔪᖃᕐᓂᐊᖅᑎᓪᓗᒍ ᐃᖃᓗᓐᓂ. 
ᑐᑭᓯᐅᒪᔭᒃᑯᓪᓗ ᑕᐃᓐᓇᓕ ᐱᓚᐅᖅᑕᖓᒎᑦ 
ᐃᖃᓗᓐᓂ, ᒫᓂ ᓄᓇᖃᑦᑐᑎᒃ ᐅᕝᕙᓘᓐᓃᑦ 
ᒫᓃᑦᑐᑎᒃ, ᒥᑦᑎᒪᑕᓕᖕᒧᑦ ᐅᑎᖅᓯᒪᓕᕐᒥᔪᖅ. 
 
ᐅᖃᐅᓯᕆᔾᔮᖏᑕᕋ ᐊᑎᖓ ᑭᓯᐊᓂ ᑕᐃᓐᓇ 
ᖃᖓᑦᑕᐅᑎᔅᓴᒥᒃ ᐊᑭᓖᔪᓐᓇᓚᐅᖏᒻᒪᑦ. ᑕᐃᒪᓕ 
ᐃᖅᑲᑦᑐᕋᔅᓴᖑᖅᑎᑕᐅᓂᐊᖅᑐᒋᓪᓗᓂ ᓴᖅᑭᖏᑉᐸᑦ 
ᐅᖃᐅᑎᓚᐅᕌᖓ ᑕᐃᓐᓇᒎᖅ ᑐᓂᔭᐅᓚᐅᕐᖓᑦ 
ᐸᐃᑉᐹᖑᔪᖅ ᐃᖅᑲᑦᑐᐃᕕᒻᒨᖁᔨᔾᔪᑎ ᐸᓖᓯᒃᑯᓐᓂᒃ.  
 
ᐄ, ᐅᖃᐅᓯᕆᔾᔮᖏᑕᕋᓗᐊᕋ ᐊᑎᖓ ᑭᓯᐊᓂᓕ 
ᒥᓂᔅᑕᐅᔪᖅ ᓇᓗᓇᐃᖅᓯᒋᐊᖁᔭᕋ ᖃᓄᐃᓲᖑᕙᑦ 
ᑕᐃᒪᐃᑦᑐᖃᕋᐃᒻᒪᑦ ᐊᒻᒪᓗ ᓇᓗᓇᐃᖅᓯᓗᑎᒃ 
ᖃᓄᐃᑦᑐᑦ ᓴᖅᑭᔮᕐᒪᖔᑕ ᑕᒪᐅᖓ 
ᐊᑭᓕᖅᑕᐅᒋᐊᓕᓪᓘᓐᓃᑦ 
ᐊᐅᓪᓚᕆᐊᖃᑦᑐᒥᓂᐅᑉᐸᑕ ᖃᐅᔨᔪᒥᓂᐅᑉᐸᑕ? 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᓪᓗᒃ. 
 
ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᔭᕋᓕ ᑕᐃᒪ ᐊᓯᐊᓃᑉᐸᑦ 
ᓄᓇᓕᐅᔫᑉ ᐃᖅᑲᑦᑐᐃᕕᓕᐊᖁᔭᐅᑉᐸᑦ 
ᑕᐅᑐᒃᑐᒥᓂᐅᓗᓂᓘᓐᓃᑦ ᑕᐃᒃᑯᐊ ᐃᖅᑲᑦᑐᐃᔨᒃᑯᑦ 
ᐊᑭᓖᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑎᑎᕋᖅᓯᒪᔪᒥᒃ ᐱᑕᖃᑉᐹ? ᐊᑐᐊᒐᐅᔪᓂᒃ 
ᐊᑭᖏᓐᓄᑦ ᖃᐃᖁᔭᐅᓯᒪᔪᑦ, ᐊᐱᖅᓱᕋᔅᓴᐅᔪᑦ. 
ᑖᒃᑯᐊᖃᐃ ᓴᖅᑭᕈᓐᓇᖅᑲᐃᑦ ᐅᕙᓂ 
ᒪᓕᒐᓕᐅᕝᕕᐅᒻᒥᑦ ᒥᓂᔅᑕᐅᑉ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᓪᓗᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓇᒦᒃ 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍ ᒥᔅᑕ ᐊᕐᕚᓪᓗᒃ. 
ᑕᐃᒃᑲᐊ ᕿᓂᕈᓐᓇᖅᑕᕗᑦ ᑐᓂᒍᓐᓇᖅᑐᒋᓪᓗ 
ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᓄᒫᓱᖅᑰᔨᑦᑎᐊᕋᕕᒃ 
ᐅᖃᕋᕕᑦ, “ᒥᔅᑕ ᐃᐊᓕᐊᑦ.” 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ ᐃᒃᓯᕙᐅᑖ. ᐊᑕᐅᓯᑯᓗᒃ ᐅᖃᕈᒪᔭᕋ 
ᓄᓇᓕᓐᓂᑦ ᒪᓕᒐᓕᕆᓂᒻᒧᑦ ᐊᔅᓱᐊᓗᒃ 
ᐱᓕᕆᑦᑎᐊᖃᑦᑕᕐᖓᑕ. ᓄᓇᖁᑎᓐᓂᓖ ᑕᐃᓐᓇ 
ᐃᖅᑲᓇᐃᔭᖃᑦᑕᖅᑐᑦ ᐊᔅᓱᐊᓗᒃ 
ᐃᖅᑲᓇᐃᔭᑦᑎᐊᖅᑐᖅ ᑲᑎᒪᖃᑎᖃᖅᐸᑦᑐᓂᒃ 
ᐃᖅᑲᓇᐃᔭᕈᓐᓃᕋᓗᐊᖅᑎᓪᓗᒋᑦ. ᐊᒻᒪᓗ 
ᐱᒋᐊᖅᑎᑦᑎᓯᒪᓪᓗᓂ ᐃᓕᓐᓂᐊᕇᕋᐃᒻᒪᑕ  
ᖃᓄᐃᓕᐅᓐᓂᒻᒥᑦ. ᐅᕙᖓ ᓄᓇᖁᑎᒋᔭᓐᓂᑦ 
ᑕᐃᒪᓐᓇ ᐊᐅᓚᓂᖃᑦᑎᐊᒻᒪᑦ, 
ᖁᔭᓐᓇᒦᕈᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ. ᐅᖃᐅᓯᔅᓴᑐᐃᓐᓇᖅ, ᑭᓯᐊᓂ 
ᓂᓪᓕᕈᒪᒍᕕᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ, ᖁᔭᓐᓇᒦᖅᑐᒍ ᒥᔅᑕ ᐃᐊᓕᐊᑦ.  

ᐊᒥᓲᒻᒪᑕ ᓄᓇᓕᓐᓂ ᐅᕙᓂᓗ ᐃᖃᓗᓐᓂ 
ᐊᔅᓱᕈᑦᑎᐊᐸᑐ ᐱᔨᑦᑎᑦᑎᐊᕋᓱᑦᑐᑎᒃ ᓄᓇᕘᒥᐅᓄᑦ. 
ᒥᔅᑕ ᐃᐊᓕᐊᑦ ᐅᖃᐅᓯᕆᕋᑖᖅᑕᖓ 
ᐃᖅᑲᓇᐃᔭᖅᑎᐅᔪᖅ ᐱᐅᔪᒻᒪᕆᒃ. 
 
ᒪᓕᒐᓕᕆᔨᒃᑯᓐᓂᑦ ᒥᓂᔅᑕᐅᓪᓗᖓ ᑕᒪᒃᑯᐊ 
ᖁᕕᐊᒋᑦᑎᐊᑉᐸᑦᑕᕗᑦ ᑐᓴᕈᒪᓪᓗᒋᑦ. ᓴᐳᑎᒐᓱᑦᑕᕋ 
ᑭᓯᐊᓂ ᑕᐃᒃᑯᐊ ᐱᓕᕆᕙᑦᑐᑦ ᓄᓇᓕᓐᓂᑦ ᐅᕙᓐᓂ 
ᐱᓕᕆᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᖁᓪᓗᒍ 
ᖁᑦᓯᑦᑐᒥᐅᑎᑐᑦ. ᑕᒪᒃᑯᐊ ᐃᑉᐱᒋᑦᓯᐊᖅᑕᒃᑲ 
ᓄᓇᓕᓐᓂ ᑲᑎᒪᔨᕋᓛᑦ ᐃᖅᑲᖅᑐᐃᕕᒃᑯᑦ 
ᐊᓯᐋᒎᖅᑎᑦᑎᓲᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᐅᖃᐅᓯᑐᐃᓐᓇᐅᕋᑖᒻᒪᑦ. ᑕᕝᕗᓐᖓᐅᓗᑕ 
E-9, ᐃᑲᔪᖅᑕᐅᕕᓕᕆᓃᑦ, ᑖᒃᑯᐊ 
ᓂᕈᐊᖅᑕᐅᒋᐊᓖᑦ $4,861,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᓪᓗᑕ E-
3ᒧᑦ. ᐱᓕᕆᕝᕕᒧᑦ ᓇᐃᓕᑎᖅᓯᒪᔪᐃᑦ 
ᒪᓕᒐᓕᕆᔨᒃᑯᓐᓅᑦ ᐊᐅᓚᔾᔪᑏᑦ ᒪᑭᒪᔾᔪᑏᑦ 
ᓄᕈᐊᕈᑕᐅᒋᐊᓖᑦ. $78,052,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎᓕᒫᑦ ᐊᖏᖅᐹᑦ ᑖᓐᓇ ᒪᓕᒐᓕᕆᔨᒃᑯᑦ 
ᐱᐊᓂᒻᒪᑕ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᒐᒃᑯᑦ 
ᒥᓂᔅᑕ ᐊᖓᔪᖅᑲᐅᑎᖁᑎᖏᓪᓗ. 
ᒪᑐᓯᔾᔪᑎᖃᕈᒪᕖᑦ, ᒥᓂᔅᑕ? 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒋᑦ ᑲᑎᒪᔨᖁᑎᑎᓪᓗ. 
ᐊᐱᖅᓱᑦᑎᐊᖅᑲᐅᒻᒪᑕ ᐅᓪᓗᒥ. ᐃᓱᒪᒋᔭᐅᓪᓗᓪᓗ 
ᐱᐅᓪᓗᑎᒃ, ᑕᐃᒪ ᐅᖃᖅᑲᐅᒐᒪ, ᒪᓕᒐᓕᕆᔨᒃᑯᑦ 
ᒪᑐᐃᖓᑦᓯᐊᖅᑐᑦ ᐃᒪᓐᓇ ᐃᓱᒪᒋᔭᐅᔪᓂᒃ 
ᐅᖃᐅᓯᖃᖅᑐᖃᕈᒪᑉᐸᑦ. ᑖᒃᑯᐊᓗ 
ᐱᒻᒪᕆᐅᑎᒃᑲᑦᑎᒍ ᐅᖃᐅᓯᕆᖅᑲᐅᔭᓯ. 
ᐱᓕᕆᐊᕆᔪᒪᔭᕋᓗᐊᕗᑦ ᐃᓱᒫᓗᒍᑎᒋᔭᓕᒫᓯ ᑕᒫᓂ 
ᐊᕐᕌᒎᓂᐊᖅᑐᒥ. 
 
ᐊᖓᔪᖅᑲᐅᑎᖁᑎᒃᑲᓗ ᐅᕙᓃᖅᑲᐅᒻᒪᑕ ᑕᒫᓃᒻᒪᑕ 
ᐊᒻᒪᓗ ᐃᖃᓗᓐᓂ ᐊᔅᓱᕈᖅᖢᑎᒃ ᐃᑲᔪᖅᓯᒪᒻᒪᑕ 
ᑕᒡᕗᖓ. 
 
ᖁᔭᓐᓇᒦᖅᓱᒋᓪᓗ ᐃᖅᑲᓇᐃᔭᖅᑎᓕᒫᑦ, 
ᒪᓕᒐᓕᕆᔨᒃᑯᓐᓂ, ᐊᒻᒪᓗ ᑕᐃᒃᑯᐊ 
ᒪᓕᒐᓕᕆᓂᒻᒧᑦ ᑲᑎᒪᔩᑦ, ᐃᓄᐃᑦ 
ᐱᔪᓐᓇᐅᑎᖏᓄᓪᓗ ᑲᑎᒪᔩᑦ. 
ᐱᓕᕆᔪᒻᒪᕆᐊᓘᓂᐊᖅᑰᓕᖅᑐᑦ ᒥᔅᑕ ᐃᐊᓕᐊᑦ 
ᐊᐱᖅᓱᖃᐅᔭᖏᑦ ᐱᔾᔪᑎᒋᓪᓗᒋᑦ. ᐋᒡᒐᑐᖅ. 
 
>>ᐃᓪᓚᖅᑐᑦ 
 
ᐊᒻᒪᓗ ᒥᔅᑕ ᓂᓐᖓᖅ ᓇᓗᓇᐃᕝᕕᒋᒍᒪᒐᒃᑯ ᑖᒃᑯᐊ 
ᐃᑲᔪᖅᑐᖅᓯᐊᖅᓯᒪᒻᒪᑕ ᑯᒑᔾᔪᒻᒥᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐲᑕᓴᓐ. ᐅᕙᖓᑦᑕᐅᖅ ᖁᔭᓐᓇᒦᕈᒪᒐᒃᑭᑦ 
ᐊᖓᔪᖅᑲᐅᑎᑎᓪᓗ ᖃᐃᒍᓐᓇᖅᑲᐅᒐᔅᓯ. ᐊᒻᒪᓗ 
ᐃᖅᓱᑦᑎᒧᑦ ᑖᒃᑯᐊ ᐊᓂᑎᑕᐅᖁᔭᕋᓗᐊᒃᑲ 
ᖃᐃᓯᒪᕋᑖᖅᑐᑦ. 

ᓄᖅᑲᖓᑲᐃᓐᓇᓐᓂᐊᖅᑐᒍᑦ 5 ᒥᓂᒥᒃ, ᑖᒃᑯᐊ 
ᑮᓇᐅᔭᑦ ᐸᕐᓇᓐᓂᐊᕐᖓᑦ ᑮᓇᐅᔭᓕᕆᔨᒃᑯᓐᓄᑦ. 
 
>>ᓄᖅᑲᑲᐃᓐᓇᖅᑐᑦ 17:30ᒥ ᑲᔪᓯᒃᑲᓐᓂᖅᑐᑎᓪᓗ 
17:38ᒥ 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᑮᓇᐅᔭᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᑲᑎᒪᒋᐊᕈᒪᓕᕋᒪ. ᑖᓐᓇ 
ᐊᐱᕆᒍᒪᒐᒃᑯ ᒥᓂᔅᑕ ᐲᑕᓴᓐ, ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᒪᑐᐃᖅᓯᖁᓪᓗᒍ 
ᒪᑐᐃᖅᓯᔾᔪᑎᖏᓐᓂᒃ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᓐᓄᓴᒃᑯᓪᓗ ᒪᓕᒐᓕᐅᖅᑏᓪᓗ. ᑮᓇᐅᔭᓕᕆᔩᑦ 
2010-2011 ᐱᓕᕆᔾᔪᑎᒃᓴᖏᑦ ᐃᓚᖃᖅᑐᑦ:  
 

• ᐊᑐᓕᖅᑎᑕᐅᓗᑎᒃ ᐱᓕᕆᔾᔪᑕᐅᓂᐊᖅᑐᑦ 
ᓯᑉᑕᒻᕙ 2010-ᒥ ᑖᒃᑯᐊ ᑕᒻᒪᖅᓯᒪᔪᖅᓯᐅᑦ 
ᐅᓂᒃᑳᕆᓚᐅᖅᑕᖏᑦ ᒪᓕᒐᓕᐅᕐᕕᒻᒥ 
ᐱᔾᔪᑎᒋᓪᓗᒋᑦ ᑮᓇᐅᔭᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ. 

 
• ᑖᒃᑯᐊ ᒥᓂᔅᑕ ᖃᐅᔨᓴᐃᓂᐊᕐᖓᑕ 

ᐃᒥᐊᓗᓕᕆᓂᕐᒥᒃ ᐊᑐᓕᖅᑎᑦᑎᓗᑎᒃ 
ᐊᑐᓕᖁᔭᐅᔪᓂᒃ. 

 
• ᑖᒃᑯᐊ ᐊᕕᒃᑐᖅᓯᒪᓂᐅᔪᓂᒃ 

ᒪᓕᒐᓕᐅᖅᑎᐅᖃᑎᕗᑦ 
ᐊᖏᖃᑎᒌᒐᓱᐊᕈᑎᖃᕐᖓᑕ 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᓂᒃ 
ᑕᒫᓂ 2014 ᑕᒪᓐᓇ ᒪᓕᒃᑐᖅ 
ᐅᑭᐅᖅᑕᖅᑐᒥᐅᓂᒃ ᓄᓇᕗᑦ ᐱᓗᐊᖅᑐᒍ. 
ᑕᒪᓐᓇ ᐱᓪᓗᒍ ᑖᒃᑯᐊ 
ᖃᐅᔨᓴᐃᓐᓇᓂᐊᖅᑕᕗᑦ 
ᐱᕈᖅᐸᓪᓕᐊᔾᔪᑕᐅᔪᑦ ᑕᒪᒃᑯᐊ 
ᒪᓕᒃᑲᓗᐊᕐᒪᖔᑕ ᑮᙳᒪᒋᔭᑦᑎᓐᓄᑦ 
ᖃᓂᖁᓪᓗᒋᑦ. 

 

• ᑖᒃᑯᐊ ᐊᑐᓕᖅᑎᑕᐅᓂᖏᑦ ᑲᓇᑕᒥ 
ᓄᓇᕗᓪᓗ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᔾᔪᑎᖏᑦ $23 ᒥᓕᐊᓐ 
ᓯᕗᓪᓕᐅᔾᔭᐅᓯᒪᔪᑦ ᐊᑦᑑᔾᔭᐅᓯᒪᔪᓪᓗ 
ᑮᓈᐅᔭᓕᕆᔨᒃᑯᓐᓅᖓᒻᒪᑕ 
ᐱᐊᓂᒃᑕᐅᒐᓱᐊᕐᓂᖓ. ᑕᒪᓐᓇ 
ᑭᖑᕙᙱᓪᓗᓂ ᑮᓇᐅᔭᖅᑑᑎᔅᓴᖏᓐᓂᒃ 
ᒪᓂᑎᓪᓗᑎᓪᓗ ᖃᕋᓴᐅᔭᒃᑰᕈᑕᐅᓂᐊᖅᑐᑦ 
ᑮᓇᐅᔭᓕᕆᔾᔪᑎᖏᓐᓄᓪᓗ ᐊᒻᒪᓗ 
ᒐᕙᒪᒃᑯᑦ ᓯᕗᓪᓕᐅᔾᔭᐅᑎᖏᑦ ᑕᒪᒃᑯᐊ 
ᐊᑐᕐᓗᒋᑦ. 

 
• ᐃᒃᐱᒋᓗᐊᕐᓗᒍ ᑮᓇᐅᔭᖅᑑᑎᔅᓴᓕᕆᔾᔪᑏᑦ 

ᐱᖓᓱᓄᑦ ᐊᕐᕌᒍᓄᑦ 
ᓇᓗᓇᐃᔭᐃᓂᐊᖅᑕᕗᑦ 
ᑭᖑᕙᓐᖏᓂᖅᓴᐅᖃᑦᑕᖁᓪᓗᒋᑦ 

 
• ᐋᖅᑭᐅᒪᑎᑦᑎᓂᖅ 

ᐱᐅᓯᕙᓪᓕᐊᑎᑦᑎᓂᕐᓗ ᑖᒃᑯᐊ ᒐᕙᒪᒃᑯᑦ 
ᐃᓗᐊᓃ ᓈᓴᐃᔾᔪᑎᓂᑦ ᑕᒪᒃᑯᐊ 
ᓇᓪᓕᐅᒃᑯᒫᖃᖅᑎᑦᑎᔾᔪᑏᑦ ᒪᓕᓪᓗᒋᑦ 
ᐸᕐᓇᐅᑕᐅᔪᑦ. ᑖᒃᑯᐊ ᐸᕐᓇᐅᑏᑦ 
ᐊᑐᖅᑎᓪᓗᒋᑦ ᕿᒥᕐᕈᓂᐊᕐᒥᔪᒍᑦ ᑕᕝᕙᓂ 
ᓈᓴᐅᔾᔪᑎᓂᑦ ᐃᑲᔫᑕᐅᔪᓂᑦ 
ᐃᓕᖅᑯᓯᐅᕙᑦᑐᓂᓪᓗ ᑕᒪᒃᑯᐊ 
ᓄᑖᖑᒋᐊᖁᓪᓗᒋᑦ ᐊᒻᒪᓗ  
ᓈᓴᖅᓯᒪᑦᑎᐊᖁᓪᓗᒋᑦ ᒪᓕᓪᓗᑎᑦ 
ᓈᓴᐃᓂᕐᒥᑦ ᐱᖁᔭᕐᓂᑦ. 

 
• ᐱᖃᑎᒋᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ. 

ᐱᕙᓪᓕᐊᑎᑦᑎᓂᐊᖅᑐᒍᑦ 
ᐊᑐᓕᖅᑎᑦᑎᓗᑕ ᓄᖅᑲᖓᔪᓄᓪᓗ 
ᐅᐸᐅᑎᔪᓄᓪᓗ ᑎᑎᕋᕐᕕᔅᓴᓂᑦ. 
ᐊᑐᓕᖅᑎᓪᓗᒍ ᐃᓕᓐᓂᐊᖅᑎᑕᐅᓗᑎᓪᓗ 
ᑕᒪᓐᓄᑦ ᓄᑖᖅ ᐃᑲᔫᑕᐅᔪᑦ 
ᓯᕗᒧᐊᑦᑎᐊᖁᓪᓗᒍ.  

2010-ᒧᑦ 2011-ᒧᑦ ᐃᖅᑲᓇᐃᔭᖅᑎᖏᑦ 
ᑮᓇᐅᔭᓕᕆᔨᒃᑯᑦ ᐊᓯᔾᔨᖅᓯᒪᓐᖏᑦᑐᑦ 209-ᖑᔪᑦ. 
ᑕᒃᑯᐊ ᒪᓕᑦᑐᑦ ᑕᕝᕙᓂ ᐱᖓᓲᔪᖅᑐᐊᓂ 
ᐋᖅᑭᓐᖑᐊᒥ ᑖᒃᑯᐊ: 
 

• ᐊᐅᓚᑦᑎᔾᔪᑏᑦ $1-ᒥᓕᐊᓐ; 
• ᐊᑐᐊᒐᐃᑦ ᐸᕐᓇᐃᓂᐅᑦ $3.1 ᑮᓇᐅᔭᓂᑦ 
• ᐊᐅᓚᑦᓯᓂᖅ $3.1-ᒥᓕᐊᓐ 

ᐅᓄᖅᓯᒋᐊᕌᖅᓯᒪᔪᖅ 2009-2010-ᒥᒃ;  
• ᒐᕙᒪᒃᑯᑦ ᐃᓗᐊᓂ ᓈᓴᐃᓂᖅ 

ᑮᓇᐅᔭᖅᑑᑎᔅᓴᖅ $1.2-ᒥᓕᐊᓐ; 
• ᑮᓇᐅᔭᓕᕆᓂᖅ ᑖᒃᑯᓂᖓ $14.2-

ᒥᓕᐊᓐ; ᐊᒻᒪᓗ 
• ᐊᐅᓚᑕᐅᓂᖏᑦ ᑮᓇᐅᔭᑦ 

ᐊᖏᔪᖅᑳᖃᕕᒻᒥ $34-ᒥᓕᐊᓐ ᑖᒃᑯᐊ 
ᐅᓄᖅᓯᒋᐊᖅᓯᒪᔪᑦ $1.6-ᒥᓕᐊᓐ 
ᑕᕝᕙᓐᖓᑦ 2009-2010.  

 
ᑲᑎᓪᓗᒋᑦ ᑮᓇᐅᔭᖅᑑᑎᔅᓴᐃᑦ 
ᑮᓇᐅᔭᓕᕆᔨᒃᑯᓐᓅᖓᔪᑦ $57.5-ᒥᓕᐊᓐᖑᒻᒪᑕ 
2010-2011-ᒧᑦ. ᐅᓄᖅᓯᒋᐊᖅᑐᑦ $2.6-ᒥᓕᐊᓐᓂᑦ 
ᑕᕝᕙᓐᖓᑦ 2009-2010. ᑖᒃᑯᐊ 
ᐅᓄᖅᓯᒋᐊᕈᑕᐅᔪᑦ ᐱᑕᖃᖅᑐᑦ $1.1-ᒥᓕᐊᓐ 
ᑮᓇᐅᔭᓕᐊᖏᓐᓄᑦ ᐃᑲᔫᓯᐊᓗᓐᓄᑦ 
ᐃᖅᑲᓇᐃᔭᖅᑎᓄᑦ. $1.5-ᒥᓕᐊᓐ 
ᐱᕈᖅᐸᓪᓕᐊᓂᖏᓐᓄᑦ ᐊᐅᓚᑕᐅᓂᖏᓐᓄᑦ 
ᑮᓇᐅᔭᐃᑦ ᒥᑭᓪᓕᒋᐊᕈᑕᐅᓪᓗᓂ $200,000 
ᑖᒃᑯᓄᖓ ᑳᓐᑐᕌᓄᑦ.  
 
ᐃᖅᑲᓇᐃᔭᖅᑎᓄᑦ ᐊᑭᓕᐅᑏᑦ ᐃᑲᔫᑎᓪᓗ 
ᐅᓄᖅᓯᒋᐊᖅᑐᑦ ᐱᔾᔪᑎᒋᓪᓗᒍ  
ᐊᑭᑦᑐᕆᐊᕐᓂᖏᓐᓄᑦ ᐃᖅᑲᓇᐃᔭᖅᑏᑦ. ᑕᒪᒃᑯᐊ 
ᐱᕈᖅᐸᓪᓕᐊᓂᕐᒧᑦ ᐊᐅᓚᑦᑎᔾᔪᑏᑦ ᐃᓚᖃᖅᑐᑦ 
$600,000 ᑖᒃᑯᐊ ᓇᓪᓕᐅᒃᑯᒫᖃᕈᑕᐅᓂᐊᖅᑐᑦ. 
ᐅᓄᖅᓯᒋᐊᖅᑐᑦ $700,000 ᐃᖏᕐᕋᔪᑎᓄᑦ 
ᐃᖅᑲᓇᐃᔭᖅᑏᑦ ᐊᓐᓂᐊᕕᓕᐊᕈᑎᒋᖃᑦᑕᖅᑕᖏᑦ 
$200,000 ᐱᖁᑎᖅᔪᐊᓂ ᐊᑐᖅᑐᐊᓂᖅ ᑕᒪᓐᓇᓗ 
ᓴᖅᑭᑎᑕᐅᓚᐅᖅᑐᑦ ᐊᓯᔾᔨᓚᐅᕐᖓᑕ 
ᑮᓇᐅᔭᓕᕆᔾᔪᑎᖏᓐᓄᑦ.  
 
ᐊᒻᒪᑦᑕᐅᖅ 2009-2010 ᑮᓇᐅᔭᓕᕆᔨᒃᑯᑦ 
ᐊᑭᓕᖅᑐᐃᔾᔪᑎᖏᑦ ᐃᑲᔫᑎᖏᓪᓗ ᓂᕆᐅᒋᔭᐅᔪᑦ 
ᑖᒃᑯᓄᖓ ᑮᓇᐅᔭᐃᒻᒪᕆᓂᐊᕐᓂᖓᓂ.  
 

ᓇᐃᓈᕐᓗᒍ, ᐃᒃᓯᕙᐅᑖᖅ, ᑖᓐᓇ ᐱᓕᕆᕕᒃ 
ᐱᓕᕇᓐᓇᓂᐊᖅᑐᑦ ᐃᑲᔪᖅᓱᐃᔨᐅᔨᐅᓗᓂ 
ᐱᒋᐊᖅᑎᖏᑕᖏᓐᓂ ᐊᓯᖏᑦᑕᐅᖅ ᐱᓕᕆᕕᐅᔪᑦ 
ᐊᒻᒪᓗ ᑯᐊᐳᕇᓴᓐ. ᖁᔭᓐᓇᒥᒃ, ᐃᒃᓯᕙᐅᑕᓖᒃ.  
 
ᑕᕝᕙ ᐃᓱᓕᒃᐸᒃᑲ ᒪᑐᐃᖅᓯᔾᔪᑎᒃᑲ. 
ᖁᕕᐊᓱᑐᐃᓐᓇᓂᐊᖅᑯᖓ ᐊᐱᖅᓱᕆᐊᖅᑕᐅᒍᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑕᐃᑯᖓ ᐅᖃᓕᒪᕕᒻᒨᖃᑎᖃᕈᒪᕕᑦ?  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ-ᒍᒪᕗᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᖃᐃᖅᑯᔭᐅᓯᒪᔪᑦ ᐅᖃᕆᐊᖅᑐᖅᓯᒪᔪᑦ ᓵᒧᖁᓪᓗᒋᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ 
ᐃᑲᔪᖅᑎᒋᓂᐊᖅᑕᖏᑦ ᐃᑎᖅᑎᒍᓐᓇᕈᕕᒋᑦ.  
 
(ᑐᓵᔨᑎᒎᓕᖅᑐᖅ) ᒥᓂᔅᑕ ᐲᑕᓴᓐ, 
ᑎᑎᕋᖅᑕᐅᓯᒪᓂᐊᕐᖓᑦ ᓇᓗᓇᐃᔭᑲᐃᓐᓇᒃᑭᑦ 
ᐃᒃᓯᕚᖃᑎᑎᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᖅᐱᒐᓂ, ᒥᔅᑕ ᐲᑕ ᒫ, ᑖᓐᓇ 
ᑐᒡᓕᐊ ᒥᓂᔅᑕᐅᑉ ᑮᓇᐅᔭᓕᕆᓂᕐᒧᑦ, ᓴᐅᒥᒐᓂ 
ᑯᕆᔅ ᑖᓯ, ᐃᑲᔪᖅᑎ ᑖᓐᓇ ᑐᒡᓕᐊ ᒥᓂᔅᑕᐅᑉ 
ᑮᓇᐅᔭᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᑖᒃᑯᐊ ᐃᒃᓯᕙᐅᑕᖓ ᑲᑎᒪᔨᕋᓛᑦ ᑖᒃᑯᐊ 
ᒐᕙᒪᒃᑯᑦ ᐊᐅᓚᔾᔪᑎᖏᓐᓂ ᒐᕙᒪᒃᑯᓪᓗ 
ᑮᓇᐅᔭᓕᕆᔾᔪᑎᕕᓂᖏᓐᓂ ᐅᖃᐅᓯᔅᓴᖃᖅᐸ? ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ.  
 



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ 
ᒪᑐᐃᖅᓯᔾᔪᑎᖃᕋᒪ ᑭᒡᒐᑐᕐᓗᒋᑦ ᑲᑎᒪᔨᕋᓛᑦ ᑖᒃᑯᐊ 
ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ 
ᑮᓇᐅᔭᐃᔭᕈᑎᕕᓂᖏᓄᓪᓗ ᕿᒥᕐᕈᑎᓪᓗᒋᑦ 2010-
2011 ᑮᓇᐅᔭᖅᑑᑎᔅᓴᓂᑦ ᐊᒻᒪᓗ 2010-2013 
ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑮᓇᐅᔭᓕᕆᔨᒃᑯᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐱᓕᕆᕕᐅᔪᑦ 
2010-2011 ᐊᐅᓚᔾᔪᑎᒋᒍᒪᔭᖏᑦ 
ᒪᑭᒪᔾᔪᑎᒋᒍᒪᔭᖏᓪᓗ $57,469,000,000 
ᐅᓄᖅᓯᒋᐊᖅᓯᒪᒻᒪᑕ ᑕᒫᓂ 5-ᐳᓴᒥᒃ. ᑕᐃᒪᙵᓂᑦ 
ᓴᖅᑭᑎᑕᐅᓚᐅᖅᓯᒪᒻᒪᑦ ᐱᓕᕆᕕᐅᑉ 2009-2010 
ᓇᓚᐅᑦᑖᖅᓯᒪᔭᖏᓐᓂ. ᖃᑦᑎᐅᓂᑦ ᐃᖅᑲᓇᐃᔭᕐᕖᑦ 
ᐃᓂᖏᑦᑕ ᑕᒡᕙᓂ ᐱᓕᕆᐅᔪᒥ ᓱᓕ 209-
ᖏᓐᓇᖑᐃᓐᓇᖅᑯᑦ. 
 
ᑖᒃᑯᐊ ᑲᑎᒪᔨᕋᓛᑦ ᖁᔭᓕᕗᑦ ᐃᓛᒃ ᒥᓂᔅᑕᒥᒃ 
ᐃᓛᒃ ᑕᑯᒃᓴᐅᑎᑦᓯᒻᒪᑦ ᑕᒪᑐᒥᖓ. ᑕᐃᒃᑯᐊ 
ᐊᒥᓱᓗᐊᑦ ᐱᓕᕆᕕᐅᔪᑦ ᐅᓄᖅᓯᒌᖃᑦᑕᕐᖓᑕ 
ᐃᖅᑲᓇᐃᔭᕐᕕᒃᓴᓂᒃ ᒪᓕᒐᑎᒃ ᑖᒃᑯᓂᖓ 
ᑲᑐᔾᔨᖃᑎᒌᓐᓂᕐᒥᓂᒃ, ᐃᓐᓄᐃᒍᓐᓇᖏᒃᑲᓗᐊᕋᒥ 
ᒫᓐᓇ ᐃᖅᑲᓇᐃᔭᕐᕕᑦᓴᐅᕌᓂᒃᑐᓂᒃ. 
 
ᑖᓐᓇ ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᖃᑕᐅᔪᑦ ᓴᖅᑭᑎᑦᓯᓚᐅᕐᒪᑕ ᐱᒻᒪᕆᐅᔪᓂᒃ  
ᐅᖃᐅᓯᒃᓴᓂᒃ ᐃᓱᒫᓘᑎᓂᒡᓗ. 
 
2003-ᖑᑎᓪᓗᒍ ᓄᓇᕗᑦ ᒐᕙᒪᖏᑦ 
ᑐᓴᖅᑎᑦᓯᓚᐅᕐᒪᑕ ᐋᖅᑭᒃᓯᓂᐊᕐᓂᕋᖅᓱᑎᒃ 
ᒐᕙᒪᒃᑯᑦ ᑎᒥᖁᑎᖏᑦᑕ ᑲᑎᒪᔨᒃᓴᖏᓐᓂᒃ 
ᐅᖃᐅᓯᖃᕐᓂᐊᕐᓗᑎᒃ ᒐᕙᒪᒃᑯᑦ ᖃᓄᖅ 
ᐊᑕᖃᑎᖃᕐᓂᖏᓐᓂᒃ ᑕᒪᒃᑯᓂᖓ 
ᑯᐊᐳᕇᓴᖁᑎᒥᓂᒃ ᑎᒥᖁᑎᒥᓂᒡᓗ. ᑖᒃᑯᐊ 
ᐱᖃᑖᓂ ᑐᒡᓕᐊᓂ ᒪᓕᒐᓕᐅᖅᑏᑦ ᓄᓇᕗᒥ 
ᑐᒡᓕᐊᓂ ᒪᓕᒐᓕᐅᖅᑏᑦ ᓄᓇᕗᒥ ᑖᒃᑯᐊ ᒐᕙᒪᒃᑯᑦ 
ᐱᑕᖃᖅᑎᑦᓯᖃᑦᑕᓕᓚᐅᕋᓗᐊᕐᖓᑕ ᐊᕐᕌᒍᑕᒫᑦ 
ᓂᕆᐅᒋᔭᐅᔪᓂᒃ ᑕᒪᒃᑯᓄᖓ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᑯᐊᐳᕇᓴᖁᑎᖏᓐᓂᒡᓗ 
ᐋᖅᑭᒃᓯᖁᓪᓗᒋ ᓯᕗᓪᓕᐅᑎᒋᐊᖃᖅᑕᖏᓐᓂᒃ. 
 

ᐊᒻᒪᓗ ᐊᐅᓚᔾᔪᑎᒃᓴᖏᓐᓂᒃ ᐱᒋᐊᖅᑎᑕᖏᓐᓂᓗ 
2009-2010 ᐱᓕᕆᔾᔪᑕᐃᑦ ᐅᖃᖅᓯᒪᒻᒪᑕ 
ᒐᕙᒪᒃᑯᑦ ᑎᒥᖁᖏᓐᓄᑦ. ᑲᑎᒪᔩᑦ public agency 
council-ᑯᓐᓄᑦ ᐅᖃᖅᓯᒪᓚᐅᕐᖓᑦ 2009-10 
ᑖᒃᑯᐊ ᐱᓕᕆᖃᑎᖃᕐᓂᕗᑦ ᐊᕕᒃᑐᖅᓯᒪᔪᑦ 
ᑯᐊᐳᕇᓴᒥᓐᓂ ᓴᙱᒃᑎᒃᐹᓪᓕᖅᑕᐅᓂᐊᖅᑐᑦ 
ᐊᖏᖃᑎᒌᒍᑎᖃᕐᓗᑎᒃ ᑐᑭᓯᐅᒪᖃᑎᒌᓐᓂᕐᒥᒃ 
ᓇᓗᓇᐃᖅᑕᐅᓯᒪᑦᑎᐊᖁᓪᓗᒋᑦ ᐱᓕᕆᐊᒃᓴᐃᑦ 
ᐊᒻᒪᓗ ᑕᒪᒃᑮᒃ ᓄᓇᑦᓯᐊᑉ ᒐᕙᒪᖏᑦ ᓄᓇᕗᑦ 
ᒐᕙᒪᖏᑦ ᐊᒻᒪᓗ ᐊᑐᓂᑦ ᑕᒪᒃᑯᐊ ᑯᐊᐳᕇᓴᐅᔪᑦ 
2009-2010ᒥ ᓱᓕ ᐊᖏᖃᑎᒌᒃᑯᑎᒃ 
ᓴᖅᑭᑦᑎᔪᖃᙱᒻᒪᑦ. 
 
ᐱᓕᕆᕕᐅᔪᑦ 2010-2013 ᐱᓕᕆᐊᒃᓴᖏᓐᓂ 
ᐅᖃᐅᓯᒪᒻᒪᑦ ᓯᕗᓪᓕᐅᔾᔨᓯᒪᓪᓗᑎᒃ 2010-11 
ᐱᐊᓂᒍᒪᓪᓗᑎᒃ ᐊᑐᓕᖅᑎᓪᓗᒍᓗ ᑖᒃᑯᐊ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᑦ 
ᐱᖃᑎᒋᓪᓗᒋᑦ ᒐᕙᒪᒃᑯᑦ ᑯᐊᐳᕇᓴᖁᑎᓕᒫᖏᑦ 
ᐱᔾᔪᑎᒋᓪᓗᒋᑦ ᐊᐅᓚᑦᓯᔾᔪᑏᑦ ᐱᓕᕆᐊᒃᓴᖏᑦ 
ᐊᒻᒪᓗ ᑲᒪᒋᒋᐊᖃᖅᑕᖏᑦ ᑖᒃᑯᐊ ᑲᑎᒪᔨᕋᓛᑦ 
ᕿᓚᓈᕈᑎᖃᖅᑐᑦ ᑖᒃᑯᐊ 
ᓴᖅᑭᑕᐅᓴᕋᐃᖃᑦᑕᕐᓂᐊᕐᓂᖏᓐᓂᒃ 
ᒪᓕᒐᓕᐅᕐᕕᒻᒧᑦ. 
 
ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᒥᓂᔅᑕᒥᒃ 
ᐃᒪᓐᓇ ᐃᒃᓯᕙᐅᑕᐅᓪᓗᓂ ᑖᒃᑯᓄᖓ 
ᑎᒥᖁᑕᐅᔪᓄᑦ ᑲᑎᒪᔨᓄᑦ ᑖᒃᑯᐊ ᑯᐊᐳᕇᓴᐃᑦ  
ᐱᓕᕆᔾᔪᑎᒃᓴᖏᑦ ᐊᕐᕌᒍᑕᒫᕐᓗ ᐅᓂᒃᑳᒃᓴᖏᑦ 
ᓄᓇᕗᒥ ᑯᐊᐳᕇᓴᖑᓗᐊᖅᑐᑦ ᐊᖏᔫᑏᑦ 
ᐃᓚᐅᓗᑎᒃ ᖁᓪᓕᖅ energy ᑯᐊᐳᕇᓴᒃᑯᑦ 
ᓴᖅᑭᑕᐅᖃᑦᑕᖁᓪᓗᒋᑦ ᑭᖑᕙᙱᓪᓗᑎᒃ. ᑖᒃᑯᐊ 
ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᓱᒫᓘᑎᒥᓂᒃ 
ᐱᔾᔪᑎᒋᓪᓗᒍ ᓄᓇᕗᒻᒥ ᐊᑭᓕᒃᓴᓂᖕᓂᕐᒧᑦ 
ᑯᐊᐳᕇᓴᓐ ᑖᓐᓇ ᑕᒻᒪᖅᓯᒪᔪᖅᓯᐅᑎ ᑮᓇᐅᔭᖏᑦᑕ 
ᖃᓄᐃᓐᓂᖏᓐᓂᒃ ᐅᖃᓚᐅᕐᒪᑦ. 
 
ᐃᐳᕈ 1-ᖑᑎᓪᓗᒍ 2009, ᑖᓐᓇ 
ᑭᖑᓪᓕᖅᐹᖑᓚᐅᖅᑐᖅ ᐅᓂᒃᑳᖏᓐᓂ 
ᑕᒻᒪᖅᓯᒪᔪᖅᓯᐅᑎᐅᑉ ᒪᓕᒐᓕᐅᖅᑎᐊᓄᑦ ᓄᓇᕗᑦ 
ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ. ᑖᒃᑯᐊ 
ᑲᑎᒪᔨᕋᓛᑦ ᓈᓚᑦᑎᑦᑎᖃᑦᑕᓚᐅᖅᑐᑦ ᐅᓂᒃᑳᓄᑦ 
ᐅᑭᐊᒃᓵᖅ. ᑖᑦᓱᒪ ᐱᓕᕆᕕᐅᑉ 2010-2013  

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 
ᒐᕙᒪᒃᑯᑦ ᖃᓄᐃᓕᐅᕆᐊᕈᑎᒋᓚᐅᖅᑕᖏᑦ 
ᑕᒻᒪᖅᓯᒪᔪᖅᓯᐅᑦ ᐅᓂᒃᑳᖏᓐᓄᑦ ᐱᐊᓂᒃᓯᒪᔪᑦ 
ᐊᒻᒪᓗ ᐅᖃᐅᓯᐅᓯᒪᓪᓗᑎᒃ ᑲᑎᒪᔨᕋᓛᓄᑦ 
ᐅᑭᐊᒃᓵᖓᓂ 2009. ᑕᒪᓐᓇ ᐊᑐᓕᖅᑎᑕᐅᓂᐊᕐᒪᑦ 
ᐊᕐᕌᒍᓄᑦ ᐱᖓᓱᐃᑦ ᐊᑐᖅᑎᓪᓗᒋᑦ. ᑲᑎᒪᔨᕋᓛᑦ 
ᓵᑕᒃᓴᐅᑎᑦᓯᓂᐊᖅᐳᑦ ᒐᕙᒪᒃᑯᓐᓂᒃ ᑕᒪᓐᓇ 
ᐱᕙᓪᓕᐊᑎᑕᐅᓂᖓᓄᑦ, 
 
ᐃᒃᓯᕙᐅᑖᖅ, ᓴᖅᑭᑎᑦᓯᖃᑦᑕᕐᓂᖏᑦ ᒐᕙᒪᒃᑯᑦ 
ᑮᓇᐅᔭᐃᔭᕈᑎᕐᓂ ᓱᓕ ᐃᓱᒫᓘᑕᐅᒻᒪᑦ ᑖᒃᑯᐊ 
ᑮᓇᐅᔭᐃᔭᕈᑎᕕᓃᑦ 2007-2008 
ᓴᖅᑭᑎᑕᐅᓚᐅᙱᒻᒪᑕ ᑭᓯᐊᓂ ᑎᑭᒻᒪᑦ ᓄᕕᒻᕙ 
25, 2009. ᑖᒃᑯᐊ ᓄᓇᕗᑦ ᒐᕙᒪᖏᑦ 
ᑮᓇᐅᔭᓕᕆᓂᕐᒧᑦ ᕿᑎᐊᓂ ᐅᓂᒃᑳᖏᑦ 2008-
2009ᒥ ᓴᖅᑭᑕᐅᓚᐅᖅᑐᑦ ᑭᓯᐊᓂ ᑎᓯᕙ 8, 
2009-ᖑᑎᓪᓗᒍ. ᑖᒃᑯᐊ ᑮᓇᐅᔭᐃᔭᕈᑎᒥᓃᑦ 
2008-2009 ᓱᓕ ᓴᖅᑭᑎᑕᐅᓚᐅᖏᒻᒪᑕ.  
 
ᐃᒃᓯᕙᐅᑖᖅ, ᑖᒃᑯᐊ 2009-ᒥ ᐅᓂᒃᑳᖏᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᑦᔨᕈᓱᓚᐅᕐᒪᑕ ᑖᒃᑯᐊ 
ᐱᑦᔪᑕᐅᓗᐊᖅᑐᑦ ᒐᕙᒪᒃᑯᑦ 
ᓯᕗᒧᐊᑉᐸᓪᓕᐊᓂᖏᒻᒪᑕ ᐊᑐᓕᖁᔭᐅᔪᑦ  
ᐃᖅᑲᓇᐃᔭᖅᑎᑭᔅᓴᓂᕐᒧᑦ. ᑖᒃᑯᐊ ᖃᐅᔨᒪᔪᓂᒃ 
ᐱᑕᖃᖏᓗᐊᕐᒪᑦ ᑮᓈᐅᔭᓕᕆᔨᒃᑯᓐᓂᒃ ᑖᒃᑯᐊ 
ᐱᓕᕆᐊᒃᓴᖏᓐᓂᒃ ᐱᓕᕆᐊᖃᖁᓪᓗᒋᑦ.  
 
ᑖᓐᓇ ᐱᓕᕆᕕᐅᔪᖅ 2010-2013 
ᐱᓕᕆᔾᔪᑎᔅᓴᖏᑦ ᐅᖃᑎᖅᓯᒪᒻᒪᑕ ᒪᕐᕉᒃ 
ᑐᕌᖅᑕᖏᑦ 2010-2011 ᐊᕐᕌᒍᐊᓂ  
ᓴᖅᑭᔮᖅᑎᑦᓯᒍᒪᓪᓗᑎᒃ ᐃᓕᓐᓂᐊᕐᓂᕐᒥᒃ 
ᐱᕙᓪᓕᐊᑎᑦᓯᓗᑎᒃ ᑮᓈᐅᔭᓕᕆᔨᐅᔪᓕᒫᓂᒃ 
ᓄᓇᕗᑦ ᒐᕙᒪᖏᓐᓂ ᐃᓚᐅᓗᑎᒃ ᐊᐅᓚᑦᓯᓂᖅ 
ᐱᔭᕆᐊᑐᓕᕆᔨ ᐋᖅᑭᒃᓯᓗᑎᓪᓗ 
ᐊᑐᓕᖅᑎᑕᐅᓂᐊᖅᑐᓂᒃ ᑕᒪᒃᑯᓂᖓ 
ᖃᐅᔨᒪᒋᐊᖃᑦᑐᓄᑦ ᐃᓕᓐᓂᐊᕐᕈᑕᐅᒋᖃᒃᑐᓂᒃ 
ᑮᓈᐅᔭᓂᓪᓗ ᓇᐅᒃᑯᓕᒫᖅ. ᑖᒃᑯᐊ ᑲᑎᒪᔨᕋᓛᑦ 
ᕿᓚᓈᕈᑎᖃᑉᐳᑦ ᓈᓚᒃᑎᑦᓯᒍᑕᐅᓂᐊᕐᓂᖓᓂᒃ  

ᑕᒻᒪᖅᓯᒪᔪᖅᓯᐅᑦ 2010 ᐅᓂᒃᑳᖓ. ᑖᒃᑯᐊ 
ᐅᖃᐅᓯᖃᕐᓂᐊᖅᑐᑦ ᐃᖅᑲᓇᐃᔭᖅᑎᑭᔅᓴᓂᕐᒥᒃ 
ᒐᕙᒪᒃᑯᓐᓂ.  
 
ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ 
ᐱᔭᕆᐊᖅᑐᑦᑎᓯᒪᒻᒪᑕ ᐱᕈᖅᐸᓪᓕᐊᑎᓪᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᒪᓐᖓᓂᒃ 1999. 
ᒪᓕᒃᑐᒋᑦ ᓄᓇᕗᑦ ᒐᕙᒪᖏᑦᑕ ᑮᓇᐅᔭᖅᑑᑎᖓ 
ᐱᓕᕆᔾᔪᑎᔅᓴᖏᑦ 2004-2005-ᒥᓗ. ᑖᒃᑯᐊ 
ᑲᑎᓪᓗᒋᑦ ᐅᓄᕐᓂᖏᑦ ᐃᖅᑲᓇᐃᔭᖅᕖᑦ ᐃᓂᐅᔪᑦ 
ᑕᒫᓃᓚᐅᖅᑐᑦ 3,040 ᐃᓚᐅᑎᓐᓇᒋᑦ ᖁᓪᓕᖅ 
ᑯᐊᐳᕋᐃᓴᓐᑯᑦ ᐃᓂᖏᑦ, ᐃᓛᒃ 
ᐃᖅᑲᓇᐃᔭᖅᑎᖏᑦᑕ ᐃᓂᖏᑦ. ᑖᒃᑯᐊ ᑲᑎᓪᓗᒋᑦ 
ᐅᓄᕐᓂᖏᑦ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ 
ᐅᓄᖅᓯᒋᐊᖅᓯᒪᓕᕐᒪᑕ 3,890-ᒧᑦ 2010-2011 
ᐊᕐᕌᒍᐊᓂ. ᑕᒪᓐᓇ ᐅᓄᖅᓯᒋᐊᖅᑐᖅ 850-ᓂᒃ 
ᐃᓂᐅᔪᓂᒃ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓂᑦ 25-
ᐳᓴᓐ ᑕᓪᓕᒪᐃᓐ ᐊᕐᕌᒍᐃᑦ ᐊᑐᑐᐃᓐᓇᑎᓪᓗᒋᑦ. 
 
ᑭᓯᐊᓂ ᑕᒪᓐᓇ ᐱᕈᖅᐸᓪᓕᐊᓂᖅ ᑖᒃᑯᐊ ᒐᕙᒪᒃᑯᑦ 
ᐃᓐᓄᒃᓯᒪᖏᑕᖏᑦ ᐊᒥᓲᒐᓗᐊᖅᑎᓪᓗᒋᑦ 20-25%. 
ᑖᓐᓇ ᒥᓂᔅᑕᐅᑉ ᑮᓇᐅᔭᖅᑑᑎᔅᓴᖏᓐᓂᒃ 
ᐅᖃᐅᓯᕆᓚᐅᖅᑕᖏᑦ ᑕᒫᓃᒻᒪᑕ 900 
ᐃᖅᑲᓇᐃᔭᕐᕕᒃᓴᐃᑦ ᒐᕙᒪᒃᑯᓐᓂ. ᐱᓕᕆᕕᐅᔪᐃᑦ 
ᐃᓚᒋᐊᖅᓰᓐᓇᕐᒪᑕ ᓱᓕ ᐃᖅᑲᓇᐃᔭᖅᑏᑦ  
ᐃᓂᒃᓴᖏᓐᓂᒃ ᓇᓗᓇᐃᕈᓐᓃᕋᓗᐊᖅᑎᓪᓗᒍ 
ᐊᒃᓱᕈᐊᓴᔪᑦ ᐃᓛᒃ ᐃᖅᑲᓇᐃᔭᖅᕖᑦ ᐃᓂᖏᓐᓂᒃ 
ᐃᓐᓄᒃᓯᒐᓱᐊᖅᖢᑎᒃ. 
 
ᐃᒃᓯᕙᐅᑖᖅ, ᐃᓕᓴᖅᓯᒋᐊᖃᕋᑦᑕ ᑖᒃᑯᐊ ᒐᕙᒪᒃᑯᑦ 
ᐊᐅᓚᑦᓯᓂᖏᑦ ᐊᐅᓚᐃᓐᓇᕈᓐᓇᖏᒻᒪᑕ ᑖᓐᓇ 
ᒥᓂᔅᑐ ᐃᒪᓐᓇ ᐃᒃᓯᕙᐅᑕᐅᓪᓗᓂ 
ᑮᓇᐅᔭᓕᕆᔨᒃᑯᓐᓄᑦ ᕿᒥᕐᕈᒋᐊᖃᑦᑕᖓ. 
ᐱᒻᒪᕆᐅᒋᕗᖅ ᐅᑦᔨᕆᔭᐅᒋᐊᖃᓐᓂᖓ 1/3 ᑖᒃᑯᐊ 
ᒐᕙᒪᒃᑯᑦ ᑮᓇᐅᔭᐃᕈᑎᒋᖃᑦᑕᖅᑕᖓ 
ᐃᖅᑲᓇᐃᔭᖅᑎᓅᖓᒻᒪᑕ ᐃᑲᔪᑎᓄᓪᓗ. 
ᑮᓇᐅᔭᓕᒫᑦ ᐃᓚᒋᐊᕈᑕᐅᔪᑦ ᓄᑖᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ  ᒥᑭᓂᖅᓴᐅᖃᑦᑕᕐᖓᑕ 
ᐃᒪᓐᓇ ᒥᑭᓂᖅᓴᐅᓕᖅᑎᖃᑦᑕᕐᖓᑕ 
ᐃᑲᔫᑕᐅᒐᔭᓐᖑᐊᖅᑑᒐᓗᐊᑦ ᐃᓕᓐᓂᐊᖅᑎᓄᑦ,  

ᓯᓚᑦᑐᖅᓴᑦᕕᓕᐊᖅᑐᓄᑦ. ᐅᕝᕙᓘᓐᓃᑦ ᓄᑖᓄᑦ 
ᐱᖁᑎᖅᔪᐊᔅᓴᖏᓐᓄᑦ ᓄᓇᓖᑦ. 
 
ᐃᒃᓯᕙᐅᑖᖅ, ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ 
ᑲᑎᒪᔨᐅᖃᑕᐅᔪᑦ ᓴᖅᑭᑎᑦᓯᓚᐅᕐᖓᑕ ᐃᓱᒫᓘᑎᓂᒃ 
ᖃᑦᓯᑲᓪᓚᓐᓂᒃ ᐱᑦᔪᑎᒋᓪᓗᒋᑦ ᑖᒃᑯᐊ ᐃᒥᐊᓗᐃᑦ 
ᐊᐅᓚᑕᐅᖃᑦᑕᕐᓂᖏᑦ. ᑖᒃᑯᐊ ᐊᑖᒎᖅᓯᒪᒻᒪᑕ 
ᑮᓇᐅᔭᓕᕆᔨᒃᑯᑦ ᑲᒪᒋᔭᐅᓂᖏᑦ ᐊᑭᓕᖅᓱᐃᔾᔪᑏᑦ 
ᓚᐃᓴᑖᖅᑎᑦᓯᔨᓄᑦ ᑲᑎᒪᔨᓄᑦ ᓄᑦᑎᖅᑕᐅᓚᐅᕐᒪᑕ 
ᒪᓕᒐᓕᕆᔨᓄᑦ 2007-2008 ᐊᕐᕌᒍᐊᓂ.  
 
ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᖅᑐᐃᑦ 
ᓴᓐᖏᑦᑎᕚᓪᓕᕋᓱᐊᕐᓂᖏᓐᓂᒃ ᑖᒃᑯᐊ 
ᐱᓕᕆᖃᑎᒌᓐᓃᑦ ᑮᓇᐅᔭᓕᕆᔩᑦ ᐊᒻᒪᓗ ᐸᓖᓯᒃᑯᑦ. 
ᐱᓪᓗᒋᑦ ᑐᑭᓯᒋᐊᕈᑎᔅᓴᓂᒃ 
ᐊᒥᖅᑳᕈᑎᖃᖃᑦᑕᕐᓂᖅ. ᑕᒪᒃᑯᐊ ᒪᓕᒐᓐᓂᒃ 
ᓱᕋᐃᓪᓗᑎᒃ ᓂᐅᕐᕈᑎᖃᖃᑦᑕᖅᑐᑦ 
ᑲᑦᓱᖓᔾᔫᒥᖁᓪᓗᒋᑦ. 
 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᑏᓰᕙ 8-ᖑᑎᓪᓗᒍ 
ᐊᕐᕌᓂ ᑖᓐᓇ ᒥᓂᔅᑕ ᑐᓴᖅᑎᑦᑎᓚᐅᕐᖓᑦ 
ᖃᐅᔨᓴᕐᓂᐊᕐᓂᕐᒥᓂᒃ ᐃᒥᐊᓗᓕᕆᓂᕐᒧᑦ 
ᐱᖁᔭᕐᓂᒃ. ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᑉᐳᑦ 
ᑐᑭᓯᐅᒪᑎᑕᐅᖏᓐᓇᓂᐊᕐᓂᕐᒥᓂᒃ. ᑖᒃᑯᐊ 
ᖃᐅᔨᓴᕈᑕᐅᔪᐃᑦ 
ᖃᓄᐃᓕᐅᖅᐸᓪᓕᐊᒍᑕᐅᓂᖏᓐᓂᒃ. 
 
ᑕᒪᒃᑯᐊ ᓄᓇᓖᑦ ᐃᓛᒃ ᐃᒥᐊᓗᓕᕆᓂᕐᒧᑦ 
ᑲᑎᒪᔨᓂᒃ ᓴᖅᑭᑦᑎᓯᒪᒻᒪᑕ 
ᐃᓕᓐᓂᐊᖅᑎᑦᑎᖃᑦᑕᓂᐊᖅᑎᓪᓗᒍ ᑖᓐᓇ 
ᐱᓕᕆᕕᒃ. ᐃᓕᓴᕆᓪᓗᒋᑦ ᑖᒃᑯᐊᑦᑕᐅᖅ 
ᐱᓕᕆᐊᒃᓴᖏᑦ ᐊᐅᓚᑦᓯᓂᖃᕆᐊᖃᕋᓗᐊᕐᖓᑕ 
ᐃᓅᓯᓕᕆᔨᐅᖃᑦᑕᕐᓗᑎᒃ ᐊᐅᓚᑦᑎᖃᑦᑕᕐᓗᑎᒡᓗ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᒃᑯᐊ 
ᓴᓂᕐᕙᐃᓂᖅ ᑮᓇᐅᔭᓂᒃ ᐱᔭᐅᖃᑦᑕᖅᑐᓂᒃ 
ᒐᕙᒪᒃᑯᓐᓄᑦ ᑖᒃᑯᓇᙵᑦ ᐃᒥᐊᓗᓐᓄᑦ  

ᐊᑭᓖᑎᑦᑎᓂᖅ, ᓱᓕ ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᔭᐅᑉᐸᑦ ᐱᐅᒐᔭᖅᑐᖅ ᑖᒃᑯᐊ 
ᒥᓂᔅᑕᐅᑉ ᓇᒻᒥᓂᖅ ᑖᒃᑯᐊ ᓴᖅᑭᓚᐅᖅᑕᖏᑦ 
ᒪᓕᒐᓕᐅᕐᕕᒻᒥ. 
 
ᓄᕕᒻᕙ 25-ᖑᑎᓪᓗᒍ 2009 ᒥᓂᔅᑕᖓᑦ 
ᑮᓇᐅᔭᓕᕆᔨᒃᑯᑦ ᓴᖅᑭᑎᑦᓯᓚᐅᕐᒪᑦ ᒐᕙᒪᓕᒫᒃᑯᑦ 
ᐊᕐᕌᒍᑕᒫᑦ ᐅᓂᒃᑳᖏᓐᓂᒃ ᐱᓪᓗᒋᑦ. ᑕᒪᒃᑯᐊ 
ᐃᑲᔫᑏᑦ ᐊᐃᑦᑑᑎᐅᖃᑦᑕᑐᓪᓗ ᐱᓕᕆᕕᐅᔪᓕᒫᓄᑦ 
2007-2008 ᐊᑐᖅᑎᓪᓗᒍ ᐊᒻᒪ 2008-2009 
ᐊᕐᕌᒍᐊᓂ. ᑖᒃᑯᐊ ᑲᑎᒪᔨᕋᓛᑦ ᖁᕕᐊᒋᔭᖃᖅᑯᑦ 
ᒥᓂᔅᑕᒥᒃ ᓴᖅᑭᑎᑦᓯᓚᐅᕐᒪᑦ ᑕᒪᒃᑯᓂᖓ 
ᐱᒻᒪᕆᐅᔪᓂᒃ ᐅᓂᒃᑳᓂᒃ ᐊᒻᒪᓗ ᕿᓚᓈᕈᑎᖃᖅᐳᑦ 
ᓯᕗᓂᒃᓴᒥᒃ ᑕᒪᒃᑯᐊ 
ᓴᖅᑭᑎᑕᐅᑦᓴᐅᑎᒋᖃᑦᑕᓂᐊᕐᓂᖏᓐᓂᒃ. 
 
ᐊᑯᕐᖓᓐᓂ 2004-2005 ᐊᒻᒪᓗ 2008-2009 
ᐊᕐᕌᒍᐊᓂ ᒐᕙᒪᒃᑯᑦ ᐊᑐᓚᐅᕐᒪᑕ ᐅᖓᑖᓄᑦ $1.2 
ᐱᓕᐊᓐ ᑖᒃᑯᓄᖓ ᐃᑲᔫᑎᓄᑦ ᐊᐃᑦᑑᑎᓄᓪᓗ. 
ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᒥᓂᔅᑕ 
ᐃᒃᓯᕙᐅᑕᐅᓗᓂ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᓱᒪᒃᓴᖅᓯᐅᖁᓪᓗᒍ ᐋᖅᑭᒃᓯᒡᓗᓂ ᒐᕙᒪᒃᑯᓕᒫᒥᒃ 
ᐱᓕᕆᔾᔪᑕᐅᓂᐊᖅᑐᓂᒃ ᖃᓄᐃᓕᐅᕆᐊᕈᑕᐅᓗᑎᒃ 
ᖃᐅᔨᓴᕈᑕᐅᓗᑎᓪᓗ ᒐᕙᒪᒃᑯᑦ 
ᐊᐃᑦᑑᑎᒋᖃᑦᑕᖅᑕᖏᓐᓄᑦ 
ᐃᑲᔫᑎᒋᖃᑦᑕᖅᑕᖏᓐᓄᓪᓗ ᑮᓇᐅᔭᐃᕈᑏᑦ. 
 
ᓄᕕᒻᕙ 1-ᖑᑎᓪᓗᒍ ᑖᒃᑯᐊ ᐱᖁᔭᐃᑦ ᖁᓪᓕᖅ 
energy ᑯᐊᐳᕇᓴᓐ ᒪᑉᐱᖁᔭᖏᓐᓂᒃ 
ᓴᖅᑭᑎᑦᑎᔪᓐᓇᓚᐅᕐᒪᑕ ᐊᑭᑐᓗᐊᙱᑦᑐᓂᒃ 
ᐆᒻᒪᖅᑯᑎᖃᕈᑎᒃᓴᓂᒃ ᐊᑐᓕᖅᑎᑕᐅᓪᓗᓂᓗ. 
ᑖᒃᑯᐊ ᐊᑭᑭᓪᓕᒋᐊᖅᑕᐅᓯᒪᓂᐊᕐᖓᑕ ᐆᒻᒪᖅᑯᑏᑦ 
ᐅᕝᕙᓘᓐᓃᑦ ᐆᒻᒪᖅᑯᑏᑦ 
ᐊᑭᑦᑐᐊᓗᙱᑎᓪᓗᒋᓪᓘᓐᓃᑦ. 
 
ᒪᓕᑦᑐᒋᑦ ᓄᓇᕗᑦ ᒐᕙᒪᖏᑦᑕᐅᖅ ᐸᕐᓇᐅᑎᖏᑦ, 
ᐃᑯᒻᒪᑏᑦ. ᑖᒃᑯᐊ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ 
ᐊᒃᑑᕗ 30, 2007, ᑖᒃᑯᐊ ᐊᑐᓂᑦ ᑮᓇᐅᔭᑦ 
ᐊᐅᓚᑕᐅᒋᐊᖃᕐᖓᑕ ᑮᓇᐅᔭᓕᕆᔨᒃᑯᓐᓄᑦ ᑭᓯᐊᓂ 
ᐱᓕᕆᕕᐅᑉ 2010-2013 ᐱᓕᕆᐊᒃᓴᖏᑦ 
ᐅᖃᐅᓯᖃᙱᑎᐊᕐᒪᑕ ᑖᒃᑯᓂᖓ 
ᐊᑭᑐᓗᐊᙱᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᑮᓇᐅᔭᓂᒃ,  



ᐊᐃᑉᐱᖅ, ᒫᑦᓯ 16, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᑎᒪᔨᕋᓛᑦ ᕿᓚᓈᕈᑎᖃᖅᑯᑦ ᑕᒪᓐᓇ 
ᒐᕙᒪᒃᑯᑦ ᓇᓗᓇᐃᖅᓯᓂᐊᖅᑎᓪᓗᒋᑦ ᑖᑦᓱᒥᖓ 
ᐸᕐᓇᐅᑕᐅᔪᒥᒃ. 
 
ᓯᑉᑕᒻᕙ 17, 2008ᖑᑎᓪᓗᒍ ᓄᓇᕗᑦ ᒐᕙᒪᖏᑦ 
ᓄᑖᒥᒃ ᐃᑲᔪᖅᑎᖃᑎᒌᓐᓂᕐᒧᑦ ᐊᑐᐊᒐᓕᐅᓚᐅᕐᒪᑕ 
ᓴᖅᑭᑕᐅᓪᓗᓂ ᒪᓕᒐᓕᐅᕐᕕᒻᒥ. ᑖᒃᑯᐊ ᐊᑐᐊᒐᐃᑦ 
ᐅᖃᖅᓯᒪᓚᐅᕐᒪᑕ ᓄᓇᕗᑦ ᒐᕙᒪᖏᑦ ᐅᑉᐱᕈᓱᒻᒪᑕ 
ᐃᑲᔪᖅᑎᒌᒡᓗᑎᒃ ᐃᒡᓗᓕᐅᖅᐸᓪᓕᐊᓂᕐᒥᒃ 
ᓇᒻᒥᓂᖃᖅᑐᓂᒃ ᐃᑲᔪᖅᑎᖃᕐᓗᑎᒃ. ᑕᒪᓐᓇ 
ᓈᒻᒪᒐᔭᕐᓂᖓᓂᒃ ᐊᑑᑎᖃᕐᓂᖓᓂᓪᓗ 
ᐊᑐᖅᑎᓪᓗᒋᑦ ᓄᓇᕗᒥ. 
 
ᑭᓯᐊᓂ ᑮᓇᐅᔭᓕᕆᔩᑦ 2010-2013 
ᐱᓕᕆᔾᔪᑎᑦᓴᖏᑦ ᐅᖃᐅᓯᖃᙱᑎᐊᕐᖓᑦ ᑖᒃᑯᐊ 
ᓄᓇᕗᑦ ᒐᕙᒪᖏᑦᑕ ᐃᑲᔪᖅᑎᒌᒍᑎᑦᓴᓂᒃ. ᑖᒃᑯᐊ 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᐊᕐᕌᒎᓂᐊᖅᑐᖅ 
ᐱᓕᕆᕕᐅᑉ ᐸᓇᐅᑎᖏᓐᓂᒃ ᐱᓕᕆᐊᒃᓴᓄᑦ 
ᓇᓗᓇᐃᔭᐃᖁᓪᓗᒋᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ 
ᑖᒃᑯᓂᖓ P3 ᐊᑐᐊᒐᕐᓂᒃ. 
 
ᔫᓂ 2008ᒥ ᒪᓕᒐᓕᐅᕐᕕᒃ ᐊᖏᕈᑎᖃᓚᐅᕐᖓᑕ 
ᓄᓇᕗᒥ ᐊᐅᓪᓛᖅᑎᑦᑎᖃᑦᑕᖅᑐᑦ 
ᓇᓪᓕᐅᒃᑯᒫᖃᕈᑎᒃᓴᖏᓐᓂᒃ ᐱᖁᔭᕐᓂᒃ. 
ᑕᕝᕙᓂᑦᓴᐃᓐᓇᖅ ᑕᖅᑭᒥ ᒪᓕᒐᓕᐅᕐᕕᒃ 
ᐊᖏᕈᑎᖃᓚᐅᕐᒥᒻᒪᑦ $4,000,000-ᓂᒃ 
ᐋᖅᑭᒃᓯᔾᔪᑕᐅᓂᐊᖅᑐᓂᒃ ᓄᓇᕘᒥ  
ᐊᐅᓪᓛᖅᑎᑦᑎᔨᓄᑦ ᓴᐳᔾᔭᐅᓯᒪᔾᔪᑎᒃᓴᑦ ᑮᓇᐅᔭᐃᑦ 
ᐋᖅᑭᒃᑕᐅᓚᐅᖅᑐᑦ ᐅᑎᖅᑕᖅᑎᓪᓗᒋᑦ ᑮᓇᐅᔭᑦ 
ᐃᑲᔫᑕᐅᓂᐊᕐᓗᑎᒃ ᐊᐅᓪᓛᑎᑦᑎᔨᓄᑦ. ᓲᕐᓗ 
ᐊᑭᓖᑎᑕᐅᒐᓱᐊᖅᑎᓪᓗᒋᑦ $1 ᒥᓕᐊᓐ ᑖᒃᑯᐊ 
ᑮᓇᐅᔭᐃᑦ ᐱᑕᖃᖅᑎᑕᐅᔪᑦ ᓄᓇᕗᑦ ᒐᕙᒪᖏᓐᓂ 
$3 ᒥᓕᐊᓐᑕᐅᖅ ᒐᕙᒪᑐᖃᒃᑯᑦ ᓄᓇᓕᓐᓂᑦ 
ᐱᕙᓪᓕᐊᑎᑦᓯᔾᔪᑎᖏᓐᓂ. 
 
ᑖᓐᓇ ᒪᓕᒐᖅ ᐊᑐᓕᖅᑕᐅᓚᐅ ᐊᑐᓕᓚᐅᖅᑐᖅ 
ᐊᒃᑑᕗ 1, 2008. ᔫᓂ 15ᖑᑎᓪᓗᒍ 2009 ᒥᓂᔅᑕ 
ᓴᖅᑭᑎᑦᓯᓚᐅᕐᒪᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 
ᑕᕝᕘᓇ ᒪᓕᒐᑎᒍᑦ. ᑲᑎᒪᔨᕋᓛᑦ ᑎᓕᐅᕆᕗᑦ 
ᑮᓇᐅᔭᓕᕆᔨᒃᑯᓂ ᐱᕙᓪᓕᐊᔪᓕᕆᔨᒃᑯᓐᓂ 
ᐃᖏᕐᕋᔪᓕᕆᔨᒃᑯᓐᓂᓗ ᐱᓕᕆᖃᑎᒌᖁᓪᓗᒋᑦ  

ᖃᐅᔨᓴᕐᓗᑎᒃ ᑕᒪᓐᓇ ᖃᓄᑎᒋ 
ᓯᕗᒧᐊᑦᓯᐊᑎᒋᒻᒪᖔᑦ. 
 
ᐋᖅᑭᒋᐊᕈᑕᐅᔪᑦ ᐊᖏᕈᑕᐅᓚᐅᖅᑐᑦ ᑖᒃᑯᓇᙵᑦ 
ᑖᒃᓰᔭᐃᔭᕈᑎᓂᒃ ᐱᖁᔭᕐᓂᒃ 2006ᖑᑎᓪᓗᒍ 
ᐅᓄᖅᓯᒋᐊᖁᓪᓗᒋᑦ ᑖᒃᑯᐊ ᑖᒃᓰᔭᐃᔭᕐᓂᕐᒧᑦ 2-
ᐳᓴᒥᒃ. ᒐᕙᒪᒃᑯᑦ ᓇᓚᐅᑦᑖᖅᓯᒪᒻᒪᑕ 
ᑕᒫᓃᓐᓂᐊᕐᓂᖏᓐᓂ $17 ᒥᓕᐊᓐ. 2010-2011 
ᑖᒃᑯᐊ ᐊᑭᓕᐅᑕᐅᔪᑦ ᐃᖅᑲᓇᐃᔭᖅᑏᑦ 
ᑮᓇᐅᔭᖅᑖᕆᕙᑦᑕᖏᑎᒍᑦ. ᓇᓗᓇᐃᖅᓯᒪᓐᖏᒻᒪᑦ 
ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑏᓐᓇᖏᓐᓂ 
ᐱᕈᖅᑎᑕᐅᓂᐊᕐᒪᑕ ᐊᒻᒪᓗ ᐳᓴᓐᑎᐅᔪᑦ 
ᐱᕈᖅᑎᑕᐅᕙᑦ ᐊᓯᖏᑦ ᒐᕙᒪᐅᔪᑦ ᐊᒻᒪᓗ 
ᓇᒻᒥᓂᖃᖅᑐᑦ. ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ 
ᑖᓐᓇ ᒥᓂᔅᑕ ᓴᖅᑭᑎᑦᑎᖃᑦᑕᖁᓕᖅᑐᒍ ᐅᓂᒃᑳᓂᑦ 
ᐊᐅᓚᑦᑎᔾᔪᑕᐅᓂᖏᓐᓄᑦ ᑖᒃᑯᓄᖓ ᑮᓇᐅᔭᓕᐊᓄᑦ 
ᑖᒃᓰᔭᐃᔭᕈᑏᑦ. 
 
ᑖᓐᓇ ᐱᓕᕆᕕᑦᑕᐅᖅ ᑲᒪᒋᔭᖃᕐᒪᑦ ᐊᐅᓚᑦᑎᓪᓗᓂ 
ᓄᓇᕗᒻᒥ ᑐᐹᑯᒧᑦ ᑖᒃᓰᔭᐃᔭᕈᑎᓂᑦ ᐊᑐᐊᒐᕐᓂᑦ 
ᐱᖁᔭᕐᓂᑦ. ᒐᕙᒪᒃᑯᑦ ᑕᒫᓂ ᐱᕈᖅᑎᑦᑎᓂᐊᕐᖓᑕ 
$11.9 ᒥᓕᐊᓐ 2010-2011 ᑐᐹᑯ 
ᑖᒃᓯᔭᐃᔭᕈᑎᖏᓐᓄᑦ ᓄᓇᕗᒻᒥ ᑖᒃᓯᔭᐃᔭᕈᑎᓂᑦ 
ᑖᒃᓯᐅᔪᑦ ᖁᑦᓯᓂᖅᐹᖑᒻᒪᑦ ᑲᓇᑕᒥ. ᑭᓯᐊᓂ 
ᓇᓗᓇᐃᖅᓯᒪᓐᖏᒻᒪᑦ ᐊᒃᑐᐃᓯᒪᒐᓗᐊᕐᒪᖔᑦ  
ᑕᒪᒃᑯᓂᖓ ᒥᑭᓪᓕᕚ ᐅᓄᕈᓐᓃᐹᓪᓕᕐᓗᑎᑦ 
ᓱᐴᖅᑐᖃᑦᑕᖅᑐᑦ ᓄᓇᕗᑦ. 
 
ᑕᒪᓐᓇᑦᑕᐅᖅ ᖃᐅᔨᓴᖅᑕᐅᑉᐸᑦ ᐱᐅᒐᔭᕐᒥᔪᖅ 
ᑮᓇᐅᔭᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ. ᑖᒃᑯᐊ 
ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᒪᒃᑯᐊᑦᑕᐅᖅ 
ᐊᑦᑕᕐᓇᓕᕈᓐᓇᕐᖓᑕ ᐃᔨᕋᖅᑐᖅᑐᓄᑦ ᓯᒡᒐᓕᐊᓂᑦ 
ᓂᐅᕐᕈᑎᖃᑐᐃᓐᓇᕆᐊᖃᓕᕋᔭᕐᒥᒻᒪᑕ.  
 
ᑖᒃᑯᐊ ᓄᓇᕗᑦ ᑖᒃᓯ ᐅᖅᓱᐊᓗᓐᓄᑦ ᐅᑎᖅᑎᑎᔾᔪᑎ 
ᑐᓴᖅᑎᑎᑎᔾᔪᑕᐅᓚᐅᖅᑐᖅ 2009 ᑭᓯᐊᓂ ᑕᒪᒃᑯᐊ 
ᐅᔭᕋᓐᓂᐊᓂᕐᒧᑦ ᕿᓂᕐᓂᕐᒧᑦ ᐱᕙᓪᓕᐊᓂᕐᒧᓪᓗ 
ᐅᖅᓱᐋᓗᒻᒧᑖᖅᑐᓄᑦ ᑖᒃᓯᒧᑦ ᐅᑎᕐᕕᐅᔪᑦ  

ᐊᖑᓇᓱᑦᑎᓄᑦ ᐊᐅᓪᓚᐅᔾᔨᔨᐅᔪᓄᑦ. ᔫᓐ 15, 
2009, ᒥᓂᔅᑕ ᓴᖅᑮᓚᐅᕐᒥᒻᒪᑦ ᐅᓂᒃᑳᖑᔪᒥᑦ 
ᐊᕐᕌᒍᑕᒫᖅᓯᐅᒻᒪᑦ ᐊᐅᓚᑕᐅᓂᖏᓐᓄᑦ ᑕᒪᔅᓱᒧᖓ. 
ᑲᑎᒪᔨᕋᓛᖑᔪᑦ ᕿᓚᓈᖅᐳᑦ ᑭᖑᓪᓕᕐᒥᒃ ᐅᓂᒃᑳᒥᒃ 
ᑕᑯᓛᕆᐊᔅᓴᖅ ᓴᖅᑭᑕᐅᕕᔅᓴᖓᓂᑦ.  
 
ᐃᒃᓯᕙᐅᑖᖅ, ᑖᒃᑯᐊᓗ ᐸᕐᓇᐃᒍᑎᒋᓯᒪᔭᖏᑦ 
ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᓂᐊᖅᑐᑦ 2011-2012, 
ᐱᐅᓯᕚᓪᓕᑎᓪᓗᑎᑦ ᓂᕆᐅᒋᔭᐅᓂᐊᖅᑐᓂᑦ. 
ᑮᓇᐅᔭᓂᓪᓗ ᐊᑐᕈᒫᕐᓂᐊᖅᑐᓂᑦ ᑕᒪᒃᑯᐊ 
ᒫᓐᓇᐅᔪᖅ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐊᑭᑐᔪᖅᑐᕈᑎᐅᔪᓪᓗ ᖃᐅᔨᒪᔾᔪᑕᐅᓂᐊᕐᖓᑕ 
ᐊᑭᑐᔪᖅᑐᕈᑎᔅᓴᐅᔪᓄᑦ ᑕᒪᒃᑯᓂᖓ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᒪᑭᒪᔾᔪᑎᖏᓐᓄᑦ. 
ᐃᓱᒪᒋᔭᐅᓂᐊᕐᒥᔪᑦᑕᐅᖅ ᑲᑎᑕᐅᓪᓗᑎᑦ. ᒪᒥᐊᓇᖅ. 
ᐃᓱᒪᒋᔭᐅᓂᐊᕐᒥᔪᑦᑕᐅᖅ ᑲᑎᑕᐅᓗᑎᑦ ᑮᓇᐅᔭᑦ 
ᐊᑐᖅᑐᔅᓴᐃᑦ ᐊᑭᑐᔪᐃᓪᓗ ᐊᑐᖅᑐᔅᓴᐃᑦ.  
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᒥᓂᔅᑕᐅᔪᒥᑦ 
ᓇᓗᓇᐃᖅᓯᖁᔭᐅᓪᓗᓂ ᓴᖅᑮᔪᒫᕐᓂᐊᕐᓂᖏᓐᓂ 
ᒐᕙᒪᒃᑯᑦ ᐊᕐᕌᒍᑕᒫᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ 
ᐊᒻᒪᓗ ᐊᑭᑐᔫᑎᓄᑦ ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ 
ᑕᕝᕙᓂᔅᓴᐃᓐᓇᖅ ᐊᕐᕌᒍᑕᒫ ᑕᒫᓂᔅᓴᐃᓇᖅ. 
ᑕᐃᒪᓕ ᓱᖅᑯᐃᓱᑦᑐᓴᐅᒻᒪᑕ ᒪᓕᒐᓕᐅᖅᑎᐅᔪᑦ  
ᐊᕐᕌᒍᑕᒫᑦ ᐊᑭᑐᔪᖅᑐᕆᐅᔪᑦ ᒥᔅᓴᐅᓴᔅᓯᒪᔪᑦ 
ᑕᕝᕙᓂᔅᓴᐃᓐᓇᖅ ᐊᕐᕌᒍᒥ ᑲᒪᒋᔭᐅᖃᑦᑕᓂᐊᕐᖓᑕ 
ᑕᒪᒃᑯᐊ ᓲᕐᓗ ᐊᖑᒻᒪᑎᓂᐊᕋᑦᑕ 
ᐅᒥᐊᖅᔪᐊᖃᕐᓇᒧᑦ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯ ᒪᑐᐃᖅᓯᔾᔪᑎᒋᔭᒃᑲ 
2010-2011 ᑮᓇᐅᔭᓂᑦ ᐊᑐᖅᑐᔅᓴᓄᑦ 
ᐸᕐᓇᒍᑎᓄᓪᓗ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᕐᕚᕐᓗᒃ. ᒪᓕᓪᓗᒍ 161 ᑕᐃᒪ ᓄᖅᑲᕕᔅᓴᕗᑦ 
ᓈᒻᒪᓯᒪᑦ ᐅᓂᒃᑳᕆᐊᕐᓂᐊᓕᖅᑐᑕ ᐅᖃᖅᑎᑦᑎᒧᑦ. 
 
ᖁᔭᓐᓇᒦᒃ ᒥᓂᔅᑕ ᐃᖅᑲᓇᐃᔭᖅᑏᓪᓗ ᑕᐃᒪ ᑖᓐᓇ  

ᐃᖅᓱᒃᑎᐅᔪᖅ ᐊᓂᑎᑦᑎᓚᐅᕐᒥᓕ ᑕᑲᓇᓐᖓᑦ 
ᐊᐱᖅᓱᖅᑕᐅᕕᒻᒥᑦ. ᖃᐅᑉᐸᑦ ᑕᑯᓛᕆᕗᒍᑦ. 
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 21-
ᖓᓐᓄᑦ, ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. 
ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᒃᓴᖅ 22. ᓄᖅᑲᕆᐊᕈᒪᓕᖅᑐᑎᓪᓗ ᐊᒻᒪᓗ 
ᐅᖃᖅᑏ, ᐱᖁᔨᕗᖓ ᐅᓂᒃᑳᕆᔭᕗᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑎᑕᖃᒻᒪᑦ 
ᐊᐃᑉᐱᖅᑕᐅᓪᓗᓂᓗ ᒥᔅᑕ ᓯᐊᑦᓴᒃ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒥᑦ. ᐃᓵᓪᓕᑦ. ᓈᒻᒪᓴᖏᑐᓪᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᑦᑕ 22-ᖓᓄᑦ, ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 23, 
ᑲᑎᒪᔾᔪᑎᔅᓴᐃᑦ. ᒥᔅᑕ Clerk. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᓕᒫᑦ 
ᑲᑎᒪᓛᖅᑐᑦ 10-ᒧᖅᑲᑦ ᓇᓄᖅ ᑲᑎᒪᕕᖓᓂ. 
 
ᖃᐅᑉᐸᒧᑦ ᑲᑎᒪᔾᔪᑎᔅᓴᐃᑦ, ᒫᑦᓯ 17. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 20 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᑎᑭᓪᓗᒍ 
ᐱᖓᔪᐊᓂᒧᑦ, ᒫᑦᓯ 17, 1:30 ᐱᒋᐊᓛᕐᒥᔪᒍᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᐳᖅ 18:07ᒥ



 

 

 
 


